
ᐊᐅᓚᑦᑎᔩᑦ 
ᐊᓪᓚᑦᑎ  
ᔮᓐ ᑯᐊᒃ 

 

ᐊᓪᓚᑦᑎᐅᑉ ᑐᓪᓕᐊ 
ᓈᓐᓯ ᑐᐱᖅ 

ᐊᓪᓚᑦᑎᐅᑉ ᐃᑲᔪᖅᑎᐊ 
ᓯᑏᕙᓐ ᐃᓄᒃᓱᒃ 

ᒪᓕᒐᓕᕆᔨ 
ᓲᓴᓐ ᑰᐸ 

ᐃᖅᓱᒃᑎ 
ᓴᐃᒪᓂᖅ ᕿᓚᕝᕙᖅ 

ᑲᑎᒪᐅᑎᓂᒃ ᐋᖅᑭᒃᓱᐃᔩᑦ 
ᐃᓐᓂᕐᕕᒃ ᐃᑲᔪᖅᑏᑦ  

ᐃᖃᓗᐃᑦ, ᓄᓇᕗᑦ 
ᓇᒡᒐᔾᔭᐅ, ᔫᓂ 8, 2009 

ᒪᓕᒐᓕᐅᖅᑏᑦ ᐅᐸᒃᑐᑦ: 
ᓯᕗᓕᖅᑎ ᐄᕙ ᐋᕆᐊᒃ, ᐅᖃᖅᑎ ᔭᐃᒥᓯ ᐋᕆᐊᒃ, 
ᒨᓯᓯ ᐊᐅᐸᓗᒃᑐᖅ, ᐊᖓᔪᖅᑳᖅ ᑕᒑᖅ ᑰᓕ, ᐋᑕᒥ 
ᖁᒻᒧᐊᑦᑐᖅ, ᐊᖓᔪᖅᑳᖅ ᓗᐊᓐ ᑯᓱᒐᖅ, ᔮᓐ 
ᓂᓐᖓᖅ, ᔮᓂ ᓂᖏᐅᖓᓐ, ᐹᓪ ᐅᑲᓕᖅ, 
ᐊᖓᔪᖅᑳᖅ ᑮᑦ ᐲᑕᓴᓐ, ᐋᓚᓐ ᕋᒻᐴᑦ, ᕗᕆᑦ ᓯᐊᓪ, 
ᐊᖓᔪᖅᑳᖅ ᑖᓂᐅᓪ ᓯᐅᑦᓴᒃ, ᐊᖓᔪᖅᑳᖅ ᓗᐃ 
ᑕᐹᖅᔪᒃ, ᐊᖓᔪᖅᑳᖅ ᐲᑕ ᑕᑉᑑᓇ, ᐊᖓᔪᖅᑳᖅ 
ᕼᐊᓐᑐ ᑐᑐ. 
 
ᑲᑎᒪᔾᔪᑎᒃᓴᖅ 1: ᑐᒃᓯᐊᕐᓂᕐᒧᑦ ᒪᑐᐃᖅᑕᐅᓂᖓ 
 
ᐅᖃᖅᑎ (ᐊᖓᔪᖅᑳᖅ ᔭᐃᒥᓯ ᐋᕆᐊᒃ): ᑕᐃᒪ 
ᒫᓐᓇ ᐱᒋᐊᓐᖏᓐᓂᑦᑎᓐᓂ ᐊᐱᕆᔪᒪᓪᓗᒍ ᒥᔅᑕ 
ᑰᓕ ᑐᒃᓯᐊᓂᒃᑯᑦ ᐱᒋᐊᖅᑎᑦᑎᔪᓐᓇᕐᒪᖔᑦ. ᒥᔅᑕ 
ᑰᓕ. 
 
>>ᑐᒃᓯᐊᖅᑐᑦ 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᑰᓕ. ᐅᓐᓄᓴᒃᑯᑦ, 
ᓯᕗᓕᖅᑎ, ᒥᓂᔅᑕᐃᑦ, ᐊᒻᒪᑦᑕᐅᖅ ᒪᓕᒐᓕᐅᖅᑏ. 
ᓄᓇᕗᒻᒥᐅᓪᓗ, ᕿᑭᖅᑕᕐᔪᐊᕐᒥᐅᓪᓗᑦᑕᐅᖅ, 
ᐅᓐᓄᓴᖃᑦᑎᐊᕆᑦᓯ.  
 
ᒫᓐᓇ ᑕᐃᒪ ᐱᒋᐊᓐᖏᓐᓂᑦᑎᓐᓂ 
ᑐᓴᖅᑎᑲᐃᓐᓇᕈᒪᓪᓗᓯ ᑖᓐᓇ 
ᒪᓕᒐᓕᐅᖅᑎᐅᖃᑎᒋᔭᕗᑦ ᓂᕈᐊᖅᑕᐅᓯᒪᔪᖅ 
ᖁᑦᑎᑦᑐᒧᑦ ᒥᔅᑕ ᐃᐊᓕᐊᑦ.  ᒫᓐᓇ 
ᐱᖃᑕᐅᔾᔮᖏᑲᐃᓐᓇᕐᒪᑦ ᐅᓪᓗᒦᓛᒃ ᑲᑎᒪᓂᑦᑎᓐᓂ 
ᑕᕝᕙᓂ ᒫᓐᓇ ᐃᒃᐱᐊᖅᔪᒻᒨᖅᓯᒪᒻᒪᑦ ᑕᐃᒃᑯᐊ 
ᐃᓕᓐᓂᐊᖅᑎᑦ ᒍᕋᐃᑦ 12-ᒥᒃ ᐱᔭᕇᖅᑐᓂᒃ 
ᐅᐱᒍᓱᖃᑕᐅᔭᖅᑐᖅᓯᒪᓪᓗᓂ. 
 
ᑲᑎᒪᔾᔪᑎᔅᓴᑎᓐᓅᕐᓗᑕ 2, ᒥᓂᔅᑕᐃ ᐅᖃᕐᕕᖓ. 
(ᑐᓵᔨᑎᒍᑦ) ᒥᓂᔅᑕ ᑕᑉᑑᓇ. 
 

ᑲᑎᒪᔾᔪᑎᒃᓴᖅ 2: ᐊᖓᔪᖅᑳᑦ ᐅᖃᐅᓯᖏᑦ 
 
ᐊᖓᔪᖅᑳᑉ ᐅᖃᐅᓯᖓ 008 - 3(2): ᓄᓇᕗᒻᒥ 

ᓇᒻᒥᓂᖃᖅᑐᓂᑦ ᐃᑲᔫᑎᒧᑦ 
ᐊᑎᓕᐅᖅᑕᐅᓂᖏᑕ ᓄᑖᖑᕆᐊᖅᑕᐅᓂᖏᑦ 
(ᑕᑉᑑᓇ) 

ᐊᖓᔪᖅᑳᖅ ᐲᑕ ᑕᑉᑑᓇ (ᑐᓵᔨᑎᒍᑦ): ᖁᔭᓐᓇᒦᒃ, 
ᐅᖃᖅᑏ. ᐅᓪᓗᑯᓪᓗ ᐃᓘᓐᓇᓯ. ᐅᖃᖅᑏ, 
ᒪᓕᒐᓕᐅᖅᑏᑦ ᑕᕝᕙᓃᑦᑐᑦ ᖃᐅᔨᒪᒻᒪᑕ, ᓄᓇᕗᒻᒥ 
ᓇᖕᒥᓂᖃᖅᑐᓄᑦ ᐃᑲᔫᑎ ᐊᑐᐊᒐᐃᑦ ᐃᓚᒋᔭᐅᒻᒪᑕ 

ᒐᕙᒪᒃᑯᑦ ᐱᓕᕆᔾᔪᓯᖏᓐᓄᑦ ᐱᕙᓪᓕᐊᔪᓕᕆᓂᕐᒧᑦ 
ᐊᐅᓚᑦᓯᒐᓱᐊᖅᑎᓪᓗᒋᑦ ᐊᓯᔾᔨᖅᓯᒐᓱᐊᕐᓂᐅᔪᒥᒃ 
ᐋᖅᑭᐅᒪᓂᖓᓂᒃ ᓄᓇᕗᒻᒥ 
ᑮᓇᐅᔭᓕᐅᕈᑕᐅᒍᓐᓇᖅᑐᑦ ᒐᕙᒪᒃᑯᓐᓂᒃ 
ᑳᓐᑐᕌᑖᖃᑦᑕᓂᒃᑯᑦ. 
  
ᐱᔾᔪᑕᐅᓗᐊᓐᖑᐊᖅᑐᖅ ᑲᔪᓯᓂᖃᑦᓯᐊᕈᓐᓇᖁᓪᓗᒍ 
ᑖᓐᓇ ᐊᑐᐊᒐᖅ ᑲᔪᖏᖅᓴᐃᓂᖅ ᓄᓇᕗᒻᒥ 
ᓇᖕᒥᓂᖃᖅᑎᐅᔪᓂᒃ ᑐᑦᓯᕋᖃᑦᑕᖁᓪᓗᒋᑦ 
ᐊᕐᕌᒍᑕᒫᓪᓗ ᓄᑖᕐᖑᕆᐊᖅᓯᖃᑦᑕᖁᓪᓗᒋᑦ 
ᐊᑎᓕᐅᖅᑕᐅᓯᒪᓂᖏᓐᓂᒃ ᓄᓇᕗᒻᒥ 
ᓇᖕᒥᓂᖃᖅᑐᓄᑦ ᐃᑲᔫᑎᓄᑦ ᐊᑎᓕᐅᖅᓯᒪᕕᖓᓂ. 
ᑐᑭᓯᓇᖅᓯᑎᑦᓯᒋᐊᕈᒪᔪᖓ ᑕᒪᓐᓇ ᑭᓯᐊᓂ 
ᑐᕌᖓᓂᖓᓂᒃ ᓄᓇᕗᒻᒥ ᓇᒻᒥᓂᖃᖅᑎᐅᔪᓄᑦ 
ᐊᑎᓕᐅᖅᓯᒪᔪᓂ ᑲᒪᒋᔭᐅᕙᑦᑐᓄᑦ ᓄᓇᕗᒻᒥ 
ᓇᖕᒥᓂᖃᖅᑐᓄᑦ ᐃᑲᔫᑎᓄᑦ ᐊᓪᓚᕝᕕᖓᓂ, 
ᑕᐃᑦᓱᒧᖓᐅᓐᖏᑦᑐᖅ ᐃᓄᐃᑦ ᓇᒻᒥᓂᖁᑎᖏᑦ 
ᐊᑎᓕᐅᖅᑕᐅᓯᒪᔪᓂ ᑲᒪᒋᔭᐅᕙᑦᑐᓄᑦ ᓄᓇᕗᑦ 
ᑐᙵᕕᒃᑯᓐᓄᑦ. 
  
ᓄᓇᕗᒻᒥ ᓇᖕᒥᓂᖃᖅᑐᓄᑦ ᐃᑲᔫᑎᓄᑦ ᐊᓪᓚᕝᕕᖓ 
ᐊᔭᐅᖅᑐᐃᒋᐊᖅᑐᑦ ᓄᓇᕗᒻᒥ ᓇᒻᒥᓂᖃᖅᑎᐅᔪᓂᒃ 
ᑐᓂᓯᖁᓪᓗᒋᑦ ᓄᑖᕐᖑᖅᓯᒋᐊᕈᑎᖏᓐᓂᒃ 
ᑐᑦᓯᕋᐅᑎᓂᒃ ᓇᓗᓇᐃᖅᑕᐅᓯᒪᖁᓪᓗᒍ 
ᑲᔪᓯᒍᑕᐅᓂᐊᕐᖓᑕ ᐱᕚᓪᓕᕈᑎᑦᓴᑖᕈᓐᓇᕐᓂᖏᑦ 
ᓄᓇᕗᒻᒥ ᓇᖕᒥᓂᖃᖅᑐᓄᑦ ᐃᑲᔫᑎᓄᑦ 
ᐊᑐᐊᒐᑎᒍᑦ. ᒫᓐᓇᐅᔪᖅ ᓄᓇᕗᒻᒥ 
ᓇᖕᒥᓂᖃᖅᑐᓄᑦ ᐃᑲᔫᑎᓄᑦ ᐊᑎᓕᐅᖅᑕᐅᓯᒪᔪᑦ 
ᐊᒥᓱᑦ ᓇᖕᒥᓂᖃᖅᑎᐅᔪᓄᑦ ᐃᓱᓕᓛᓕᕐᖓᑕ 
ᑐᓂᓯᒃᑲᓐᓂᙱᑉᐸᑕ ᓄᑖᕐᖑᕆᐊᕈᑎᓂᒃ 
ᑕᑕᑎᕆᐊᓕᓐᓂᒃ ᔫᓂ 30 ᑐᖔᓂ. ᑖᒃᑯᐊ 
ᓄᑖᕐᖑᖅᓯᒋᐊᕈᑎᐅᔪᑦ ᐱᔭᐅᓯᒪᒋᐊᑐᙱᑦᑐᑦ 
ᓇᓗᓇᐃᖅᑕᐅᓯᒪᖁᓪᓗᒋᑦ ᓇᒻᒥᓂᖃᖅᑎᐅᔪᑦ 
ᐱᔪᓐᓇᖃᑕᐅᒍᓐᓇᕐᓂᖏᓐᓄᑦ ᓄᓇᕗᒻᒥᐅᑕᐅᓗᑎᒃ 
ᓇᒻᒥᓂᖃᖅᑎᐅᓂᕐᒧᑦ ᐊᑐᐊᒐᖅ ᒪᓕᑦᑐᒍ. 
  
ᓇᓗᓇᐃᖅᓯᓯᒪᒍᒪᓪᓗᑕ ᓇᒻᒥᓂᖃᖅᑎᐅᔪᑦ 
ᐋᒥᑕᐅᓯᒪᖁᓇᒋᑦ, ᓄᓇᕗᒻᒥ ᓇᖕᒥᓂᖃᖅᑎᐅᔪᓄᑦ 
ᐃᑲᔫᑎᓄᑦ ᐊᓪᓚᕝᕕᖓ ᑎᑎᖅᑲᓂᒃ 
ᐊᐅᓪᓚᖅᑎᑦᓯᓚᐅᖅᑐᑦ ᓴᖅᑭᔮᖅᑎᑦᓯᕙᑦᑐᑎᓪᓗ 
ᐱᕙᓪᓕᐊᔪᑦ ᐅᖃᓕᒫᒐᖏᓐᓂ ᑕᓚᕖᓴᒃᑯᓪᓗ 
ᐃᖅᑲᐃᖅᑎᑦᓯᒋᐊᖅᑐᑎᒃ ᓇᒻᒥᓂᖃᖅᑎᐅᔪᓂᒃ 
ᖃᐅᔨᒋᐊᖁᓪᓗᒋᑦ ᐊᑎᓕᐅᖅᑕᐅᓯᒪᓂᕐᒥᓂᒃ 
ᐊᑎᓕᐅᖅᑕᐅᓯᒪᙱᒃᑯᑎᓪᓗ 
ᓄᑖᕐᖑᖅᓯᒋᐊᖁᓪᓗᒋᑦ. ᓄᓇᕗᒻᒥ 
ᓇᖕᒥᓂᖃᖅᑎᐅᔪᓄᑦ ᐃᑲᔫᑎᓄᑦ ᐊᓪᓚᕝᕕᒃ 
ᓇᓗᓇᐃᖅᓯᓯᒪᒍᒪᒻᒪᑕ ᐊᒥᓲᓂᖅᐹᑦ ᓄᓇᕗᒻᒥ  

ᓇᖕᒥᓂᖃᖅᑎᐅᔪᑦ ᐊᑎᓕᐅᖅᑕᐅᓯᒪᖁᓪᓗᒋᑦ 
ᐱᔪᓐᓇᖃᑕᐅᒍᓐᓇᕐᓂᐊᕐᖓᑕ ᓄᓇᕗᒻᒥ 
ᓇᖕᒥᓂᖃᖅᑐᓄᑦ ᐃᑲᔫᑎᒃᑯᑦ ᐱᕚᓪᓕᕈᑎᑦᓴᓂᒃ 
ᐊᑭᑦᑐᕋᐅᑎᖃᑕᐅᓕᕋᐃᑉᐸᑕ ᓄᓇᕗᑦ 
ᒐᕙᒪᒃᑯᖏᓐᓂ ᑳᓐᑐᕌᓂᒃ. (ᑐᓵᔨᑎᒎᕈᓐᓃᖅᑐᖅ) 
ᖁᔭᓐᓇᒦᒃ, ᐅᖃᖅᑏ. 
 

ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᒥᓂᔅᑕᐃᑦ 
ᐅᖃᐅᓯᖏᑦ. ᒥᓂᔅᑕ ᑕᑉᑑᓇ. 
 

ᐊᖓᔪᖅᑳᑉ ᐅᖃᐅᓯᖓ 009 - 3(2): ᑐᓴᒐᒃᓴᖅ 
ᓄᓇᕗᒻᒥ ᓇᒻᒥᓂᖃᖅᑐᓂᑦ ᐊᑐᖅᑐᐊᕐᕕᒃᑯᑦ 
ᒥᒃᓵᓄᑦ (ᑕᑉᑑᓇ) 

 

ᐊᖓᔪᖅᑳᖅ ᐲᑕ ᑕᑉᑑᓇ (ᑐᓵᔨᑎᒍᑦ): ᖁᔭᓐᓇᒦᒃ, 
ᐅᖃᖅᑏ. ᐅᓪᓗᒥ ᓇᖏᖅᓯᔪᖓ 
ᑐᓴᖅᑎᑦᓯᒋᐊᕈᒪᓪᓗᖓ ᑕᕝᕙᓂ ᒪᓕᒐᓕᐅᖅᑎᓂᒃ 
ᐅᓪᓗᒥᒧᑦ ᖃᓄᐃᓕᐅᕈᑕᐅᕋᑖᖅᓯᒪᔪᓂᒃ ᓄᓇᕗᒻᒥ 
ᓇᒻᒥᓂᖃᖅᑎᐅᔪᓄᑦ ᐊᑐᖅᑐᐊᖅᑎᑦᓯᔨᒃᑯᑦ 
ᑎᒥᖁᑎᖏᓐᓂ. 
 

ᓄᑦᑎᓚᐅᕐᓂᖏᑦ ᐃᖃᓗᓐᓄᑦ ᑎᒥᐅᔪᑦ 
ᐱᔭᕇᖅᓯᒪᓕᖅᑐᑦ ᑲᔪᓯᓂᖃᑦᓯᐊᓚᐅᖅᑐᓂ, 
ᐊᑕᖏᖅᑐᓂᓪᓗ ᐊᑐᖅᑐᐊᖅᑎᑦᓯᖃᑦᑕᓂᕐᒧᑦ 
ᐱᔨᑦᓯᕋᐅᑎᖃᕈᓐᓇᓕᖅᑐᑎᒃ ᓇᒻᒥᓂᖃᖅᑎᐅᔪᓄᑦ 
ᓄᑖᓂᒃ ᐊᓪᓚᕝᕕᖏᓐᓃᑦᑐᑎᒃ. ᑎᒥᐅᔪᑦ ᒫᓐᓇᐅᔪᖅ 
ᐱᖃᑦᑕᓕᕐᒥᔪᑦ ᕿᒥᕐᕈᐃᖃᑦᑕᓕᖅᑐᑎᓪᓗ 
ᐊᑐᖅᑐᐊᕈᒪᓂᕐᒧᑦ ᑐᑦᓯᕋᐅᑎᓂᒃ.  
 

ᐋᖅᑭᑦᓱᖅᑕᐅᒋᐊᖅᓯᒪᓂᖓ ᑎᒥᐅᔪᑦ ᑲᑎᒪᔨᖏᑕ 
ᐱᒋᐊᓚᐅᖅᓯᒪᔪᖅ ᓯᑎᐱᕆᒥ ᐊᕐᕌᓂ 
ᐱᕚᓪᓕᕈᑕᐅᓯᒪᓪᓚᑦᑐᓂᓗ ᓄᓇᕗᒻᒥ 
ᓇᒻᒥᓂᖃᖅᑎᐅᔪᓄᑦ ᐊᑐᖅᑐᐊᖅᑎᑦᓯᔨᒃᑯᑦ 
ᑎᒥᖁᑎᖏᑕ ᓴᙱᓂᖏᓐᓂᒃ. ᑕᒪᓐᓇ 
ᐋᖅᑭᒋᐊᖅᓯᓂᐅᓯᒪᔪᖅ ᐃᓚᒋᓕᐅᔾᔨᓯᒪᔪᖅ 
ᑎᒃᑯᐊᖅᑕᐅᓯᒪᓂᖏᓐᓂᒃ ᓄᑖᑦ ᑲᑎᒪᔩᑦ: ᒪᕐᕉᒃ 
ᖃᐅᔨᒪᔭᐅᒻᒪᕆᑦᑑᒃ ᓇᒻᒥᓂᖃᖅᑎᐅᔫᒃ 
ᓄᓇᕗᒻᒥᐅᑖᒃ, ᑖᒥ ᐊᐅᓕᔾᔪᑦ ᐊᕐᕕᐊᕐᒥᐅᑕᖅ, 
ᐊᒻᒪᓗ ᒍᕋᐃᒡ ᑲᐃᔭᓐ ᐃᖃᓗᒻᒥᐅᑕᖅ ᐱᖓᔪᐊᑦ, 
ᐊᓐᑐᕋᐃ ᓱᕈᐅ ᐳᐊᑦ ᑯᕋᑎᑦ ᐋᓐᑎᐅᕆᐅᒥᐅᖅ, 
ᖃᐅᔨᒪᔭᖃᓪᓚᕆᑦᑐᖅ ᓇᒻᒥᓂᖃᖅᑎᐅᔪᓄᑦ 
ᐊᑐᖅᑐᐊᖅᑎᑦᓯᖃᑦᑕᓂᕐᒧᑦ ᐊᕐᕌᒍᓂᒃ 30 
ᐅᖓᑖᓄᑦ ᐱᓕᕆᐊᖃᖅᓯᒪᓪᓗᓂ ᐊᓪᓚᐃᑦ 
ᓄᓇᖃᖅᑳᖅᑐᒥᓃᓪᓗ ᑲᑐᔾᔨᖃᑎᒌᖏᓐᓄᑦ. 
 

ᐊᑯᓐᓂᖓᓂ ᒫᑦᓯ 28 ᐊᒻᒪᓗ ᐊᐃᐳᕈ 1, 2009 
ᑲᑎᒪᔩᑦ ᓄᓇᕗᒻᒥ ᓇᒻᒥᓂᖃᖅᑎᐅᔪᓄᑦ 
ᐊᑐᖅᑐᐊᖅᑎᑦᓯᔨᒃᑯᑦ ᑎᒥᖁᑎᖏᓐᓄᑦ 
ᓯᕗᓪᓕᖅᐹᒥᒃ ᑲᑎᒪᓪᓚᑦᑖᖅᑐᑎᒃ ᑲᑎᒪᓚᐅᖅᑐᑦ 

ᐊᕐᕌᒍᒥ ᓄᑖᒥ ᑕᒫᓂ, ᐃᖃᓗᓐᓂ. ᑕᐃᑦᓱᒪᓂ 
ᑲᑎᒪᑎᓪᓗᒋᑦ ᑲᑎᒪᔩᑦ ᐅᖃᐅᓯᖃᓚᐅᖅᑐᑦ ᓄᑖᓂᒃ 
ᑲᑎᒪᔨᓄᑦ ᐊᐅᓚᑦᓯᓂᕐᒧᑦ ᐊᑐᐊᒐᖏᓐᓂᒃ, 
ᐋᖅᑭᒋᐊᖅᑕᐅᓪᓗᑎᓪᓗ ᓄᑖᕐᖑᕆᐊᖅᑕᐅᓪᓗᑎᓪᓗ 
ᐊᐅᓚᑦᓯᓂᕐᒧᑦ ᐊᑐᐊᒐᖏᑦ. ᑖᒃᑯᐊ 
ᐱᒻᒪᕆᐅᓂᖃᖅᑐᑦ ᐊᑐᐊᒐᐃᑦ 
ᐃᓱᒪᑦᓴᖅᓯᐅᕈᑎᐅᓛᖅᑐᑦ ᑲᑎᒪᔩᑦ 
ᑲᑎᒪᒃᑲᓐᓂᓕᕐᒥᑉᐸᑕ ᖃᒪᓂᑦᑐᐊᕐᒥ ᔫᓂ 25-ᒥᒃ 
28-ᒧᑦ. 
 

ᖁᕕᐊᓚᐅᖅᑐᖓ ᐱᕕᖃᖅᑎᑕᐅᓚᐅᕋᒪ 
ᑲᑎᒍᓐᓇᖅᑐᒋᑦ ᑲᑎᒪᔩᑦ ᒫᑦᓯ 29 
ᖁᔭᓐᓇᒦᖅᑐᒋᓪᓗ ᐃᖅᑲᓇᐃᔭᖅᑎᖏᓪᓗ 
ᐊᑦᓱᕉᑎᖃᐃᓐᓇᕐᓂᖏᓐᓄᑦ 
ᓇᓗᓇᐃᖅᓯᓯᒪᒐᓱᐊᕐᓂᕐᒧᑦ ᓄᓇᕗᒻᒥ 
ᓇᒻᒥᓂᖃᖅᑎᐅᔪᑦ ᐊᑐᐃᓐᓇᖃᕈᓐᓇᖁᓪᓗᒋᑦ 
ᐱᒻᒪᕆᐊᓗᓐᓂᒃ ᐊᑐᖅᑐᐊᖅᑎᑦᓯᖃᑦᑕᓂᕐᒧᑦ 
ᐱᔨᑦᓯᕋᐅᑎᓂᒃ. 
 

ᑐᓴᖅᑎᑦᓯᒍᒪᒻᒥᔪᖓ ᒪᓕᒐᓕᐅᕐᕕᒻᒥ ᒥᓂᔅᑕᐃᑦ 
ᑎᓕᓯᔾᔪᑎᒋᓚᐅᖅᑕᖓᑦ ᐊᐅᓚᑦᓯᔨᒻᒪᕆᖓᑦ 
ᐅᓂᒃᑳᕆᐊᖃᑦᑕᖁᔭᐅᓪᓗᓂ ᒥᓂᔅᑕᐅᑉ ᑐᒡᓕᐊᓄᑦ 
ᐱᕙᓪᓕᐊᔪᓕᕆᔨᒃᑯᓐᓄᑦ ᐃᖏᕐᕋᔪᓕᕆᔨᒃᑯᓄᓪᓗ 
ᖁᔭᓈᖅᑕᐅᓯᒪᓕᖅᑐᖅ. ᑖᓐᓇ 
ᑎᓕᓯᔾᔪᑎᐅᓯᒪᓚᐅᖅᑐᖅ 
ᓴᖅᑭᔮᖅᑐᒻᒪᕆᐅᑎᑕᐅᓚᐅᖅᑐᖅ 2007-ᒥ 
ᑕᒻᒪᖅᓯᒪᔪᖅᓯᐅᖅᑕᐅᓚᐅᖅᑎᓪᓗᒋᑦ ᓄᓇᕗᒻᒥ 
ᓇᒻᒥᓂᖃᖅᑐᓄᑦ ᐊᑐᖅᑐᐊᖅᑎᑦᓯᔨᒃᑯᑦ 
ᑎᒥᖁᑎᖏᑕ ᖃᓄᐃᓕᐅᕈᖏᑦ 
ᑕᒻᒪᖅᓯᒪᔪᖅᓯᐅᖅᑎᖓᓄᑦ ᑲᓇᑕᒥ. 
 

ᐅᖃᖅᑎᑦᑎᔩ, ᓱᓕ ᐱᔭᑦᓴᖃᖅᑐᒻᒪᕆᐅᔪᒍᑦ 
ᓄᓇᕗᒻᒥ ᓇᒻᒥᓂᖃᖅᑎᐅᔪᓄᑦ 
ᐊᑐᖅᑐᐊᖅᑎᑦᓯᔨᒃᑯᑦ ᑎᒥᖁᑎᖏᓐᓂ, ᑭᓯᐊᓂ 
ᓯᕗᒧᑉᐸᓪᓕᐊᓕᖅᑐᒍᑦ, ᐱᔨᑦᓯᕋᐅᑎᖃᖅᑐᑕᓗ 
ᓄᓇᕗᒻᒥ ᓇᒻᒥᓂᖃᖅᑎᖏᓐᓄᑦ. 
(ᑐᓵᔨᑎᒎᕈᓐᓃᖅᑐᖅ) ᖁᔭᓐᓇᒦᒃ, ᐅᖃᖅᑏ. 
 

>>ᐸᑦᑕᑐᖅᑐᑦ 
 

ᐅᖃᖅᑎ: ᖁᔭᓐᓇᒦᒃ ᒥᓂᔅᑕ. ᒥᓂᑕ ᑐᑐ. 
 

ᐊᖓᔪᖅᑳᑉ ᐅᖃᐅᓯᖓ 010 - 3(2): ᓄᓇᕗᒥ 
ᐃᓪᓗᓕᕆᓂᕐᒧᑦ ᐸᐸᑦᑎᕕᐅᑉ 
ᐸᕐᓇᐅᑎᖓᓄᑦ ᑐᓴᒐᒃᓴᖅ (ᑐᑐ) 

 

ᐊᖓᔪᖃ Hᐊᓐᑕ ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, 
ᐅᖃᖅᑏ. ᐅᓪᓗᒥ ᓇᖏᖅᓯᔪᖓ 
ᑐᓴᖅᑎᑦᓯᒋᐊᕈᒪᓪᓗᖓ ᒪᓕᒐᓕᐅᕐᕕᒻᒥ  



ᓇᒡᒐᔾᔭᐅ, ᔫᓂ 8, 2009 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   
 

 

113 

ᐊᑐᓕᖅᑎᑕᐅᕙᓪᓕᐊᓂᖏᓐᓂᒃ ᓄᓇᕗᒻᒥ 
ᐃᓪᓗᓕᕆᓂᕐᒧᑦ ᑮᓇᐅᔭᖅᑖᐅᓯᒪᔪᓄᑦ ᐸᕐᓇᐅᑎᑦ. 
  

ᐅᖃᖅᑎᑦᑎᔩ, ᑕᒻᒪᖅᓯᒪᔪᖅᓯᐅᖅᑎ, 
ᐅᓂᒃᑳᓕᐊᖓᓂ ᒪᐃ 2008, 
ᐃᓱᒫᓘᑎᖃᕐᓂᕋᓚᐅᕐᖓᑦ ᐃᒡᓗᓕᕆᔨᕐᔪᐊᒃᑯᑦ 
ᑲᒪᒍᓐᓇᔾᔮᙱᑦᓱᕆᓪᓗᒋᑦ ᑐᕌᒐᖏᓐᓂᒃ 725 
ᐊᑭᑐᓗᐊᙱᑦᑐᓂᒃ ᐃᓪᓗᓕᐅᕈᓐᓇᓂᕐᒧᑦ 
ᑕᐃᒪᐃᓐᓂᐊᕐᓂᕋᖅᓯᒪᓚᐅᕐᖓᑕ ᐸᕐᓇᐅᑎᓂ. 
  

ᐅᖃᖅᑎᑦᑎᔩ, ᖁᕕᐊᑦᑐᖓ ᖃᐅᔨᒃᑲᐃᒍᓐᓇᕋᒪ 
ᒪᓕᒐᓕᐅᕐᕕᒻᒥ ᐊᐅᔭᐅᓂᐊᖅᑐᖅ 
ᐃᒡᓗᓕᕆᔨᕐᔪᐊᒃᑯᑦ ᓴᓇᕙᓪᓕᐊᓂᐊᕐᓂᖏᓐᓂᒃ 
ᑭᖑᓪᓕᖅᐹᖏᓐᓂᒃ ᐃᓪᓗᓕᐅᖅᑕᐅᒋᐊᓕᓐᓂᒃ 
ᑮᓇᐅᔭᖅᑖᖑᓯᒪᔪᓄᑦ, ᑲᑎᓕᒫᖅᑐᒋᑦ ᐃᓪᓗᐃᑦ 
ᓴᓇᔭᐅᓯᒪᓕᕐᓂᐊᖅᑐᑎᑦ 750.  
  

>>ᐸᑦᑕᑐᖅᑐᑦ 
  

ᐃᓚᒋᔭᐅᓪᓗᑎᒃ ᓄᑖᑦ ᑭᒃᑯᑐᐃᓐᓇᕐᓄᑦ 
ᐊᑐᖅᑐᐊᕋᑦᓴᐃᑦ ᐃᓪᓗᐃᑦ, ᐃᓪᓗᑦᓴᑖᕈᑎᑦᓴᓄᑦ 
ᐃᑲᔫᑎᖃᕐᓂᕐᒧᑦ ᐱᓕᕆᐊᑎᒍᑦ ᑎᑭᑎᑕᐅᓗᑎᒃ 
ᓂᐅᕕᖅᑕᐅᓯᒪᔪᓪᓗ ᐊᓯᔾᔨᖅᑕᐅᓗᑎᒃ 
ᑭᒃᑯᑐᐃᓐᓇᕐᓄᑦ ᐊᑐᖅᑐᐊᕋᑦᓴᐅᓕᕐᓗᑎᒃ. 
  

ᐅᖃᖅᑎᑦᑎᔩ, ᑕᒻᒪᖅᓯᒪᔪᖅᓯᐅᖅᑎ 
ᐃᓱᒫᓘᑎᖃᓚᐅᕐᖓᑦ ᐃᒡᓗᓕᕆᔨᕐᔪᐊᒃᑯᑦ 
ᐊᖑᒻᒪᑎᒍᓐᓇᔾᔮᖏᓐᓂᖏᓐᓂᒃ ᐱᓕᒻᒪᑦᓴᐃᓂᕐᒧᑦ 
35-ᓂᒃ 40-ᓄᑦ ᐃᖅᑲᓇᐃᔭᕐᓗᑎᒃ 
ᐃᓕᓐᓂᐊᖅᓯᓐᓈᖅᑐᓂᒃ ᓇᒥᑐᐃᓐᓇᖅ 
ᐃᓪᓗᓕᐅᕐᕕᐅᔪᓂ. 
  

ᐅᖃᖅᑎᑦᑎᔩ, ᖁᕕᐊᑦᑐᖓ ᐅᖃᐅᓯᖃᕈᓐᓇᕋᒪ 
ᒫᓐᓇᐅᔪᖅ 51-ᖑᒻᒪᑕ ᐊᑎᓕᐅᖃᑕᐅᓯᒪᔪᑦ 
ᐃᖅᑲᓇᐃᔭᖅᑐᑎᒃ ᐃᓕᓐᓂᐊᖅᓯᓐᓈᖅᑐᑦ 
ᓴᓇᔪᓕᕆᓂᕈᔪᓐᓄᑦ ᐃᓪᓗᓕᕆᓂᕐᒧᑦ 
ᑮᓇᐅᔭᖅᑖᖑᓯᒪᔪᓄᑦ ᐱᓕᕆᐊᑎᒍᑦ ᓄᓇᕗᓕᒫᒥ.  
  

>>ᐸᑦᑕᑐᖅᑐᑦ 
  

ᖄᒃᑲᓐᓂᖓᒍᑦ, ᐅᖃᖅᑎᑦᑎᔩ, ᑳᓐᑐᕌᑖᖅᓯᒪᔪᑦ 
ᓄᓇᓕᓐᓂᓗ ᐃᓪᓗᓕᕆᔨᒃᑯᑦ ᑲᑐᔾᔨᖃᑎᒌᖏᑦ 
ᐅᓂᒃᑳᓕᐅᖅᓯᒪᔪᑦ ᐅᖓᑖᓂ $14 ᒥᓕᐊᓐ 
ᐊᑭᓕᖅᓱᐃᒍᑕᐅᓯᒪᔪᑦ ᐃᓄᓐᓄᑦ ᑮᓇᐅᔾᔮᑦᓴᓄᑦ 
ᐃᓪᓗᓕᐅᖅᐸᓪᓕᐊᓕᓚᐅᕐᖓᑕᓂᒃ ᐅᐱᕐᖔᖓᓂ 
2007. 
  

>>ᐸᑦᑕᑐᖅᑐᑦ 
  

ᐅᖃᖅᑎᑦᑎᔩ, ᐊᒥᓱᐊᓗᐃᑦ ᐃᖅᑲᓇᐃᔮᑦ 
ᐱᓕᒻᒪᑦᓴᒍᑎᐅᒍᓐᓇᖅᑐᓪᓗ ᓴᖅᑭᖅᑕᐅᓯᒪᔪᑦ 
ᑖᒃᑯᓇᙵᑦ ᐱᒻᒪᕆᐅᔪᓂᒃ 
ᑮᓇᐅᔭᖃᖅᑎᑦᓯᒍᑕᐅᓯᒪᔪᓂᒃ ᒐᕙᒪᑐᖃᒃᑯᓐᓂᒃ. 

ᐱᕚᓪᓕᕈᑕᐅᓯᒪᓂᖏᑦ ᐃᑉᐱᓇᖅᓯᒪᔪᑦ ᓄᓇᕗᓕᒫᒥ. 
ᐊᕐᕌᒍᓕᒫᒃᑲᓐᓂᕐᒥᒃ ᐃᓪᓗᓕᐅᕐᓂᕐᒧᑦ 
ᐸᕐᓇᓯᒪᑎᓪᓗᒋᑦ, ᐊᑦᑐᐃᓂᖃᕐᓂᐊᕐᓂᖏᑦ 
ᐱᕚᓪᓕᕈᑎᑦᓴᐅᔪᑦ ᐃᑉᐱᒋᔭᐅᒃᑲᓐᓂᕐᓂᐊᖅᑐᑦ 
ᓄᓇᕗᒻᒥᐅᓕᒫᓄᑦ. ᖁᔭᓐᓇᒦᒃ, ᐅᖃᖅᑏ. 
  

>>ᐸᑦᑕᑐᖅᑐᑦ 
  

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ. 
ᒥᓂᔅᑕᐃᑦ ᐅᖃᐅᓯᖏᑦ. ᒥᓂᔅᑕ ᑕᐹᖅᔪᒃ 
  

ᐊᖓᔪᖅᑳᑉ ᐅᖃᐅᓯᖓ 011 - 3(2): ᐊᓪᐴᑕᒥ 
ᐃᖅᑲᓇᐃᔭᕐᓂᒃᑯᑦ ᐱᓕᒻᒪᖅᓴᐃᓂᕐᒧᑦ 
ᑐᓂᓯᔭᐅᔪᑦ (ᑕᐹᖅᔪᒃ) 

  

ᐊᖓᔪᖅᑳᖅ ᓗᐃ ᑕᐹᖅᔪᒃ: ᐅᓐᓄᓴᒃᑯᓈᓯᑦ 
ᖁᔭᓐᓇᒦᒃ ᓇᒡᒐᔾᔭᐅᒻᒪᑦ ᐱᒋᐊᕐᒥᒐᑦᑕᐃᓛᒃ.  
  

ᐅᖃᖅᑎᑦᑎᔩ, ᐅᓇ ᓇᖏᖅᓯᔾᔪᑎᒋᔭᕋ 
ᐅᐱᒍᓱᒍᒪᒻᒪᕆᑦᑐᖓ 9 ᑕᒃᑯᐊ 
ᐊᒃᓱᕈᒻᒪᕆᐊᓗᒃᖢᑎᒃ ᑕᒫᓂ ᓄᓇᕘᒥ 
ᐃᓕᓐᓂᐊᓚᐅᖅᓯᒪᒻᒪᑕ ᐃᖅᑲᓇᐃᔮᒃᓴᒧᑦ ᑕᒃᑯᓄᖓ 
Alberta Centennial Premiers Scholarships 
ᑕᒪᒃᑯᐊ ᓲᕐᓗ ᐃᓕᓐᓂᐊᖅᑐᑦ ᑕᒪᒃᑯᐊ 
ᐃᑲᔫᑎᒋᖃᑦᑕᖅᑕᖏᓐᓄᑦ, ᑕᒃᑯᐊ 
ᐱᓕᕆᒻᒪᕆᓚᐅᕐᒪᑕᐃᓛᒃ ᐱᓕᕆᐊᒃᓴᒥᓐᓂᒃ 
ᐃᓕᓐᓂᐊᖅᐸᒡᓕᐊᓪᓗᑎᒃ. ᐊᒻᒪᓗ 
ᐅᖃᐅᔾᔭᐅᓯᒪᕗᒍᑦ 80 ᐳᓴᓐᑎᒪᕆᒻᒥᒡᒎᖅ ᑕᒃᑯᐊ 
ᖄᖐᔾᔪᑎᖃᓚᐅᕐᒪᑕ ᑕᒪᒃᑯᓂᖓ ᐱᓕᕆᐊᒃᓴᒥᓂᒃ 
2007-08 ᐊᑐᖅᑎᒡᓗᒍ.  
  

ᐅᖃᖅᑎᑦᑎᔩ, ᑕᒪᓐᓇ ᐃᑲᔫᑕᐅᕙᑦᑕᖅᑐᖅ 
ᑕᒪᒃᑯᓄᖓ ᐃᓕᓐᓂᐊᑲᓐᓂᕈᒪᔪᓂᒃ ᐱᓕᕆᐊᒃᓴᓐᓄᑦ 
ᐱᓕᒻᒪᒃᓴᕈᒪᔪᓄᑦ ᐋᖅᑭᑦᑕᐅᓚᐅᖅᓯᒪᒻᒪᑦ Alberta 
100-ᓂᒃ ᐊᕐᕌᒍᓂᒃ ᓇᒡᓕᐅᓂᖅᓯᐅᖅᑎᓪᓗᒍ, ᑕᒫᓂ 
ᑲᓇᑕᒧᑦ ᐃᓚᒋᔭᐅᓐᓂᕐᒥᓐᓂᒃ ᐊᒻᒪᓗ ᑕᒃᑯᓂᖓ 
ᒪᓂᒻᒪᐃᖅᓯᒪᔪᑦ ᑮᓇᐅᔭᓂᒃ ᐃᓕᓐᓂᐊᖅᐸᑦᑐᓄᑦ 
ᑕᒫᓂ ᑲᓇᑕᒦᓛᒃ. ᑕᒪᒃᑯᓄᖓ 
ᓂᕈᐊᕋᒃᓴᓐᖑᖅᑎᑕᐅᑐᐊᖅᐸᑕ province-
ᖑᔪᓂᓪᓘᓐᓃᑦ ᐅᕝᕙᓘᓐᓃᑦ territories so 
ᐊᕕᑦᑐᖅᓯᒪᔪᑦ ᓇᓕᐊᑐᐃᓐᓇᖅ ᐱᔪᓐᓇᕐᒪᖓᑕ. 
ᑖᒃᑯᐊᓗ ᓂᕈᐊᖅᑕᐅᔪᑦ ᓯᒃᑭᑖᖅᑎᑕᐅᕙᒃᐳᑦ 
ᑖᒃᑯᓇᓐᖓᑦ ᐊᐅᓪᐴᑕᒥᑦ ᐃᓛᒃ ᐱᖃᓐᓈᕆᔭᑦᑎᓐᓂᑦ 
$2,005. 
  

ᐊᕐᕌᓂᐅᓚᐅᖅᑐᖅ ᑖᒃᑯᓇᓂ ᑖᒃᑯᐊ 
ᐃᑲᔪᖅᑕᐅᓚᐅᖅᑐᑦ ᐅᑯᐊ ᑕᐃᔪᒪᓪᓗᒋᑦ ᓗᒃ 
ᐅᐃᓕᐊᒻ  ᐅᐃᓪᒪᓐ ᒪᒥᐊᓇᖅ ᓗᒃ ᐅᐃᓪᒪᓐ 
ᑕᐅᕙᓃᑦᑐᖅ ᑕᕝᕙᓃᖃᑕᐅᔪᖅ ᒫᓐᓇ ᑕᐅᕙᓂ 
ᑖᓂᐅᓪ ᐳᓐᔅ ᑯᕆᔅᑎᓐ ᑯᕆᔅᑎᐊᓐᓴᓐ, ᔭᐃᓴᓐ  
ᐃᐱᐊᖅ, ᐊᓚᒃᓵᑐᕋ ᕿᓕᖅᑎ, ᐅᕋᐱᓐ ᑯᓚᑦ, ᑖᓂ  



ᓇᒡᒐᔾᔭᐅ, ᔫᓂ 8, 2009 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᒪᒃᑖᓄᑦ, ᓗᐃᑦ ᒪᒃᑖᓄᑦ ᑕᕝᕙᓃᖃᑕᐅᓪᓗᓂ ᐊᒻᒪᓗ 
ᐊᓚᒃᓵᑐᕋ ᐅᑦᑐᕙᒃ. ᑖᒃᑯᐊ ᐅᐱᒋᑦᑎᐊᓚᐅᕐᓚᕗᑦ 
ᐊᒻᒪᓗ ᖁᔭᓐᓇᒦᕐᓗᑎᒍᑦ ᑖᒃᑯᐊ ᐱᓕᕆᐊᕆᔭᒥᓂᑦ 
ᐱᑦᑎᐊᖅᑐᐊᓘᓚᐅᕐᒪᑕ ᐅᖃᖅᑎᑦᑎᔩ. 
 
>>ᐸᑦᑕᑐᖅᑐᑦ 
 
ᐅᖃᖅᑎᑦᑎᔩ, ᑕᒪᒃᑯᓂᖓ ᓲᕐᓗ ᐃᖅᑲᓇᐃᔮᓄᑦ 
ᓄᓇᕗᒻᒥᓐᖔᖅᑐᓂᑦ ᐱᔪᒪᒻᒪᕆᒃᐸᒃᑲᑦᑕᐃᓛᒃ 
ᑕᒪᒃᑯᐊᓗ ᓲᕐᓗ ᒫᓐᓇ ᐱᔪᓐᓇᖅᓯᕙᓪᓕᐊᒐᑦᑕ 
ᓄᓇᕗᒻᒥᐅᓂᒃ. ᑕᐃᒪᓗ 
ᓂᕆᐅᑦᑎᐊᒻᒪᕆᒃᑲᓗᖅᐳᒍᑦ ᑲᖏᖅᖠᓂᕐᒥᒃ 
ᓴᖅᑮᔪᖃᖅᐸᑦ ᐃᖅᑲᓇᐃᔮᓄᑦ ᑕᒪᒃᑯᓄᖓ 
ᐱᓕᒻᒪᒃᓴᖅᓯᓐᓈᖅ ᐃᓕᓐᓂᐊᖅᑎᑕᐅᓂᐊᖅᑐᑦ 
ᐅᓄᕐᓂᖅᓴᒻᒪᕇᑦ ᓄᓇᕗᒻᒥᐅᓂᑦ ᑕᕝᕗᓇ 
ᐃᑲᔪᖅᑕᐅᔪᓐᓇᕐᓂᐊᕐᒪᑕ. 
 
ᐅᖃᖅᑎᑦᑎᔩ, ᑕᒪᒃᑯᐊ ᐊᐅᓪᐴᑕᒥᐅᑦ 
ᐱᓕᕆᐊᕆᔭᖏᑦ ᑕᒪᒃᑯᓄᖓ 
ᐃᓕᓐᓂᐊᖅᐸᓪᓕᐊᔪᓄᑦ 
ᐃᓕᓴᕆᔭᐅᑦᑎᐊᕆᐊᖃᕐᒪᑕ ᑕᒪᒃᑯᓄᖓ ᓲᕐᓗ 
ᐃᓕᓐᓂᐊᕈᒪᑦᑎᐊᖅᑐᑦ ᐊᓂᒍᐃᕙᓪᓕᐊᖃᑦᑕᕐᒪᑕ. 
ᐊᔪᕐᓇᖅᑐᖅᓯᐅᖃᑦᑕᖅᑑᒐᓗᐊᑦ ᓇᓗᓇᖃᑦᑕᖏᑦᑐᖅ 
ᑕᕝᕙᓂ ᐃᓕᓐᓂᐊᕋᓱᐊᕐᓂᕐᒥᖕᓂᑦ ᑭᓯᐊᓂ 
ᐱᔪᒪᔭᖅᑎᒃ ᐊᒻᒪ ᐊᒃᓱᕈᑎᒋᔭᓕᒃ ᐃᓕᑦᑎᔪᒪᓂᑎᒃ. 
ᑖᒃᑯᐊ ᐊᒃᓱᕈᕆᓂᖅᓴᐅᖃᑦᑕᕋᒥᒋᒃ ᑕᒪᒃᑯᐊᓗ ᒫᓐᓇ 
ᑕᒪᒃᑯᓂᖓ ᐃᓕᓐᓂᐊᖅᐸᓪᓕᐊᓂᐊᖅᑐᑦ ᓄᓇᒥᖕᓂᒃ 
ᑕᐃᒪᓐᓇᑦᑕᐅᖅ ᓂᕆᐅᒋᓂᐊᖅᐸᕗᑦ.  
 
ᐊᒻᒪᓗ ᑕᒪᒃᑯᐊ ᐃᓛᒃ ᓂᕈᐊᖅᑕᐅᓯᒪᔪᑦ ᑕᕝᕙᓂ 
ᐃᓛᒃ ᐃᑲᔪᑦᑎᐊᒻᒪᕆᖁᕙᕗᑦ ᑕᐃᒪᓐᓇᐃᓛᒃ 
ᐃᓅᓂᕐᒥᒃ ᐃᓕᓐᓂᐊᖏᓐᓇᕐᓂᐊᕐᒪᑕ ᐊᑏ ᑕᒪᒃᑯᐊ 
ᐅᐱᒋᖃᑦᑕᕐᓚᕗᑦ ᐱᓕᕆᑦᑎᐊᖃᑦᑕᖅᑐᑦ. 
ᖁᔭᓐᓇᒦᒃ, ᐅᖃᖅᑎᑦᑎᔩ. 
 
>>ᐸᑦᑕᑐᖅᑐᑦ 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕᐃ 
ᐅᖃᐅᓯᖏᑦ, ᒥᓂᔅᑕ ᑕᐹᖅᔪᒃ. 
 
ᐊᖓᔪᖅᑳᑉ ᐅᖃᐅᓯᖓ 012 - 3(2): ᓄᓇᕗᑦ 

ᖁᓕᓐᖑᕐᓂᖓᓄᑦ - 
ᐃᓐᖏᐅᓯᓕᐅᖃᑦᑕᐅᑎᔪᐃᑦ (ᑕᐹᖅᔪᒃ) 

 
ᐊᖓᔪᖅᑳᖅ ᓗᐃ ᑕᐹᖅᔪᒃ: ᐅᖃᖅᑎᑦᑎᔩ, 
ᓇᖏᖅᓯᒃᑲᓐᓂᓕᕐᒥᒐᒪ ᐊᓯᒃᑲᓐᓂᒻᒪᕆᐊᓗᐊᓂᒡᓕ 
ᐅᖃᐅᓯᖃᕈᒪᓪᓗᖓ, ᐅᐱᒍᓱᒃᑲᓐᓂᕈᒪᒧᑦᑕᐅᖅ 
ᓲᖃᐃᒻᒪ. ᑕᐃᒪ ᖃᐅᔨᓚᐅᕋᑦᑕᐃᓛᒃ ᐄᑉᐳ  

ᐱᒋᐊᓕᓵᖅᑎᓪᓗᒍ, ᑖᓐᓇ ᓄᓇᕗᑦ ᖁᓕᓄᑦ 
ᐊᕐᕌᒍᓄᑦ ᓇᓪᓕᐅᓐᓂᖅᓯᐅᖅᖢᑎᒍᑦ ᑕᐃᒪ 
ᐃᓐᖏᐅᑎᒥᒃ ᑐᒃᓯᕋᖅᓯᒪᓚᐅᕋᑦᑕ 
ᐃᓐᖏᐅᓯᐅᖅᑐᖃᕈᓐᓇᖅᐸᑦ, ᑖᓐᓇ 
ᒪᑐᐃᖓᑎᓚᐅᕋᑦᑎᒍᑦ. ᖁᕕᐊᓱᒻᒪᕆᒃᐳᖓᓕ ᒫᓐᓇ 
ᐅᖃᕈᓐᓇᕋᒪ ᖃᔅᓯᑲᓪᓚᖕᓂᒃ ᐅᒃᑑᒪᔭᒃᑐᓂᒃ 
ᓇᒃᓯᐅᔾᔨᕕᐅᓯᒪᕗᒍᑦ.  
 
ᑖᓐᓇ ᐊᐃᐳᕈ 1-ᖑᑎᓪᓗᒍ ᓴᖅᑭᑕᐅᓚᐅᖅᓯᒪᔪᖅ 
ᒪᐃ 15-ᒧᑦ ᐃᓱᓕᕝᕕᒃᓴᐅᑎᖃᖅᖢᓂ. ᑖᒃᑯᓇᓂ 
ᐊᑯᕐᖓᓂᑦ, 22-ᖑᔪᓂᑦ ᓂᐱᓕᐅᖅᓯᒪᔪᓂᒃ 
ᓇᒃᓯᐅᔾᔨᕕᐅᓯᒪᕗᒍᑦ. ᐅᑯᐊ 
ᖁᕕᐊᒋᑦᑎᐊᒻᒪᕆᒃᐸᕗᑦ ᑖᓐᓇ ᓯᕗᓪᓕᖅᐹᖅ 
ᓵᓚᖃᖅᓯᒪᔪᑦ ᒪᑕᓕᓐ ᐊᓚᒃᑲᕆᐊᓪᓚᒃ, ᐊᒻᒪᓗ 
ᐱᖃᑕ ᑐᖏᓕᐊ ᓖᓇ ᐃᕕᒃ ᐊᒻᒪᓗ ᐊᓚ 
ᕼᐊᒧᓪᑕᓐ, ᐊᒻᒪᓗ ᐱᖓᔪᖓᑦ ᓴᓗᒪᓐ ᐅᔭᕋᓱᒃ. 
ᑖᒃᑯᐊ ᓲᕐᓗ ᑖᒃᑯᐊ ᓵᓚᒃᓴᐅᑕᐅᔪᑦ ᐃᓚᖓᓂᑦ 
ᓇᓗᓇᐃᖅᓯᓯᒪᓚᐅᕋᑦᑕ ᐊᓱᐃᓛᒡᓕ ᒫᑕᓕᓐ 
ᐊᓚᒃᑲᕆᐊᓪᓚᐅᑉ ᑖᓐᓇ ᓵᓚᒃᓴᐅᑎᖓ ᑕᐃᒪ 
ᓂᐱᓕᐅᖅᑕᐅᓯᒪᓪᓚᕆᖕᓂᐊᕐᒪᑦ ᐊᒻᒪᓗ 
ᑐᓵᔪᓐᓇᖅᓯᓂᐊᖅᖢᑎᒍᑦ ᔪᓚᐃ 9-ᒥ, ᓄᓇᕗᑦ 
ᐅᓪᓗᖓᓂ. 
 
>>ᐸᑦᑕᑐᖅᑐᑦ 
 
ᖁᔭᓐᓇᒦᕈᒪᔭᒃᑲ ᑕᐃᒃᑯᐊ ᑖᒃᑯᓇᓂ 
ᓂᕈᐊᖅᖠᓚᐅᖅᑐᑦ ᑕᒪᑐᒥᖓ ᐱᓕᕆᐊᕆᑎᓪᓗᑕ, 
ᓵᓐᑐᕋ ᐃᓅᑎᖅ, ᑲᒥᓯᓇᒋᔭᐅᔪᖅ ᐅᖃᐅᓯᓕᕆᓂᕐᒧᑦ 
ᑎᑎᕋᕐᕕᖓᓂᓐᖔᖅᓯᒪᔪᖅ; ᓵᓗᒧᓂ ᐊᕙ, 
ᒐᕙᒪᒃᑯᓐᓂᑦ 
ᐃᖅᑲᓇᐃᔭᖅᑐᓕᕆᔨᒃᑯᓐᓂᓐᖔᖅᓯᒪᔪᖅ; ᐅᓖᓇ 
ᓇᐅᔪᖅ, ᐃᓕᖅᑯᓯᓕᕆᔨᒃᑯᓐᓂᓐᖔᖅᓯᒪᔪᖅ; ᑖᓂᐅᓪ 
ᓵᒻᓴᓐ, ᑖᒃᑯᐊ ᐅᐃᕕᒃᑯᑦ ᑲᑐᔾᔨᖃᑎᒌᖑᓯᒪᔪᑦ. 
 
ᑕᒪᕐᒥᑦᑎᐊᖅ ᑕᐃᒃᑯᐊ ᖁᔭᓐᓇᒦᕈᒪᕙᒃᑲ ᑖᔅᓱᒧᖓ 
ᐅᒃᑐᖃᑕᐅᓚᐅᖅᑐᑦ, ᐊᒻᒪ ᓯᐅᑎᓯ 
ᒪᑐᐃᖓᑎᑦᑎᐊᕐᓂᐊᖅᐸᓯᐅᒃ ᔪᓚᐃ 9ᖑᓕᖅᐸᑦ, 
ᓈᓚᐅᑎᒃᑯᑦ ᑖᓐᓇ ᓴᓚᒃᓴᖅᑑᑉ ᓂᐱᖓ 
ᖃᓄᐃᑦᑐᒥᒃ ᓂᐱᖃᕐᒪᖔᑦ. ᖁᔭᓐᓇᒦᒃ, 
ᐅᖃᖅᑎᑦᑎᔩ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. (ᑐᓵᔨᑎᒍᑦ) 
ᒥᓂᔅᑕᐃ5 ᐅᖃᐅᓯᖏᑦ. ᒥᓂᔅᑕ ᑐᑐ. 

ᐊᖓᔪᖅᑳᑉ ᐅᖃᐅᓯᖓ 013 - 3(2): 

ᐃᓕᑕᖅᓯᓂᖅ ᓄᓇᕗᑦ ᐃᓪᓗᓕᕆᔨᕐᔪᐊᒃᑯᑦ 
ᓄᓇᓕᓐᓂ ᐱᖃᑎᒋᔭᖏᑕ ᐃᑲᔪᕐᓂᖏᓐᓂᑦ 
(ᑐᑐ) 

ᐊᖓᔪᖅᑳᖅ Hᐊᓐᑕ ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, 
ᐅᖃᖅᑏ. ᓇᖏᖅᓯᔪᖓ ᓵᖓᓐᓂ ᒪᓕᒐᓕᐅᖅᑏᑦ 
ᐃᓕᓴᖅᓯᒍᒪᓪᓗᖓ ᐊᑦᓱᕉᑎᖃᖃᑦᑕᕐᓂᖏᓐᓂᒃ 
ᐱᓕᕆᑦᓯᐊᖃᑦᑕᕐᓂᖏᓐᓂᓪᓗ ᓄᓇᕗᒻᒥ 
ᐃᒡᓗᓕᕆᔨᕐᔪᐊᒃᑯᑦ ᓄᓇᓕᓐᓂ 
ᑲᑐᔾᔨᖃᑎᒋᕙᑦᑕᖏᓐᓂᒃ. 
  
ᐅᖃᖅᑎᑦᑎᔩ, 266-ᖑᒻᒪᑕ ᐃᖅᑲᓇᐃᔭᖅᑏᑦ 
ᐊᑭᓕᖅᓱᖅᑕᐅᔪᑦ ᓄᓇᕗᒻᒥ 23-ᓂ ᓄᓇᓕᓐᓂ 
ᐃᓪᓗᓕᕆᔨᒃᑯᑦ ᑲᑐᔾᔨᖃᑎᒌᖏᓐᓂ, 90 ᐳᓴᓐᑎᖏᑦ 
ᐃᓄᐃᑦ ᐃᓚᒋᔭᐅᖃᑕᐅᔪᑦ, ᐊᒻᒪᓗ ᐊᒥᓱᑦ 
ᐃᖅᑲᓇᐃᔭᑲᐃᓐᓇᖃᑦᑕᖅᑐᑦ ᒥᑭᔫᑎᓄᑦ 
ᐊᑭᑐᔫᑎᐅᓪᓗᑎᒃ ᐱᓕᕆᐊᓄᑦ ᓄᓇᕗᓗᑦᑖᒥ. 
  
ᓄᓇᓕᓐᓂ ᐃᓪᓗᓕᕆᔨᒃᑯᑦ ᑲᑐᔾᔨᖃᑎᒌᑦ 
ᐃᖅᑲᓇᐃᔭᖅᑎᖏᑦ ᐱᓕᕆᐊᑦᓴᖃᖅᑎᐅᒻᒥᔪᑦ 
ᓴᓇᒋᐊᖃᑦᑕᓂᕐᒧᑦ ᐊᐅᓚᑦᓯᖃᑦᑕᓂᕐᒧᓪᓗ 
ᖃᓂᒋᔮᓃᑦᑐᓂᒃ 4,200 ᑭᒃᑯᑐᐃᓐᓇᐃᑦ 
ᐊᑐᖅᑐᐊᒐᖏᓐᓂᒃ ᐃᓪᓗᓂᒃ, ᐊᒥᓱᓂᓪᓗ 
ᐱᒻᒪᕆᐅᔪᓂᒃ ᐱᔨᑦᓯᕋᐅᑎᖃᖅᐸᑦᑐᑎᒃ ᓇᒻᒥᓂᖅ 
ᐃᓪᓗᖃᖅᑎᐅᔪᓄᑦ ᓄᓇᓕᓐᓂ. ᑕᐃᒫᑦᓴᐃᓐᓇᖅ 
ᐃᓚᐅᖃᑕᐅᕙᑦᑐᑎᑐᑦ ᐃᓪᓗᓕᐅᖃᑦᑕᓂᕐᒧᑦ 
ᓴᓇᒋᐊᖃᑦᑕᓂᕐᒧᓪᓗ ᑭᒃᑯᑐᐃᓐᓇᐃᑦ 
ᐊᑐᖅᑐᐊᕋᑦᓴᖏᓐᓂᒃ ᐃᓪᓗᓂᒃ, ᑭᒃᑯᑐᐃᓐᓇᐃᑦ 
ᐱᔭᑦᓴᖃᖅᑎᐅᔪᑦ ᐃᓚᐃᓐᓈᖅᓯᒪᙱᓪᓗᑎᒃ 
ᐃᓪᓗᑖᖅᑎᑦᓯᖃᑦᑕᓂᕐᒧᑦ ᓄᓇᕗᒻᒥ ᑭᒃᑯᑐᐃᓐᓇᐃᑦ 
ᐊᑐᖅᑐᐊᒐᖏᓐᓂᒃ ᐃᓪᓗᓂᒃ ᐊᔪᕐᓇᖅᑐᐊᓗᒻᒥᒃ 
ᐱᔭᑦᓴᖃᖅᐸᑦᑐᑦ.  
 
ᐅᖃᖅᑎᑦᑎᔩ, ᓇᓗᓇᐃᖅᓯᒍᒪᔪᖓ 
ᐃᑲᔪᖅᓱᐃᓂᕐᓂᒃ ᐱᓗᐊᖅᑐᒥ ᐃᓪᓗᓂᒃ 
ᐊᑐᖅᑐᐊᖅᑎᓂᒃ ᑲᒪᔨᓂᒃ ᐊᐅᓚᑦᓯᔨᖏᓐᓂᓪᓗ 
ᓄᓇᓕᓐᓂ ᐃᓪᓗᓕᕆᔨᒃᑯᑦ ᑲᑐᔾᔨᖃᑎᒌᖏᑕ 
ᓵᙵᔭᐅᕙᒻᒪᑕ, ᐅᓪᓗᑕᒫᑦ, ᑐᓴᕈᒥᓇᙱᑦᑐᓂᒃ 
ᐊᑦᑐᐃᓂᖃᕈᑕᐅᕙᑦᑐᓂᒃ ᓈᒻᒪᙱᓗᐊᕐᓂᖏᓐᓄᑦ 
ᐊᒥᒐᕐᓂᖏᓐᓄᓪᓗ ᐃᓪᓗᑭᑦᓴᕐᓂᕐᒧᑦ. 
ᐊᔪᕐᓇᖅᑐᐊᓗᓐᓂᒃ ᐃᓱᒪᓕᐅᕈᑎᖃᖃᑦᑕᕆᐊᓖᑦ 
ᐊᑦᑐᐃᓂᖃᖅᑐᑎᒃ ᓄᓇᖅᑲᑎᒥᓐᓂᒃ, ᐊᓪᓛᑦ 
ᐃᓚᒥᓂᒃ. ᑭᓯᐊᓂᓕ, ᑐᑭᖃᑦᓯᐊᖅᑐᓂᒃ 
ᐃᓚᐃᓐᓈᖅᑕᐃᓕᓂᒃᑯᓪᓗ ᐊᐅᓚᑦᓯᓂᐅᕙᑦᑐᑦ 
ᐃᓪᓗᓕᕆᓂᕐᒧᑦ ᓇᓗᓇᐃᖅᓯᓯᒪᒍᑕᐅᒻᒪᑦ 
ᓄᓇᕗᒻᒥᐅᑦ ᐃᑲᔪᖅᑕᐅᒋᐊᖃᕐᓂᖅᐹᑦ 

ᐊᑐᐃᓐᓇᖃᕈᓐᓇᖁᓪᓗᒋᑦ ᐊᑕᓇᙱᑦᑐᓂᒃ 
ᐊᑭᑐᓗᐊᙱᑦᑐᓂᓪᓗ ᐃᓪᓗᓂᒃ. 
  
ᑲᑐᔾᔨᖃᑎᒋᓪᓗᒋᑦ ᓄᓇᓕᓐᓂ ᐃᓪᓗᓕᕆᔨᒃᑯᑦ 
ᑲᑐᔾᔨᖃᑎᒌᑦ ᐃᖅᑲᓇᐃᔭᖅᑎᖏᑦ, ᑲᑎᒪᔨᖏᑦ 
ᓄᓇᓕᓐᓂ ᐃᓪᓗᓕᕆᔨᒃᑯᑦ ᑲᑐᔾᔨᖃᑎᒌᑦ 
ᐃᑲᔪᕐᓂᖃᖅᑐᒻᒪᕆᐅᕙᒻᒥᔪᑦ ᐃᓪᓗᓕᕆᓂᕐᒧᑦ 
ᓄᓇᓕᑦᑎᓐᓂ. ᐃᓪᓗᓕᕆᔨᒃᑯᑦ ᑲᑎᒪᔩᑦ 
ᐱᓕᕆᐊᑦᓴᖃᖅᑎᐅᔪᑦ ᓇᓗᓇᐃᖅᓯᓯᒪᒋᐊᖃᕐᓂᕐᒥᒃ 
ᐱᔭᕆᐊᓕᖏᑦ ᓄᓇᓕᓐᓂ ᓈᓚᑦᑕᐅᒍᓐᓇᖁᓪᓗᒋᑦ, 
ᐃᓪᓗᓕᕆᓂᕐᓗ ᐃᓚᐃᓐᓈᖅᓯᒪᙱᓪᓗᑎᒃ 
ᐃᓪᓗᑖᖅᑎᑦᓯᖃᑦᑕᕐᓂᕐᒥᒃ. 
  
ᐅᖃᖅᑎᑦᑎᔩ, ᐊᑦᓱᕉᑎᖃᖃᑦᑕᕐᓂᖏᑦ ᓄᓇᕗᒻᒥ 
ᐃᒡᓗᓕᕆᔨᕐᔪᐊᒃᑯᑦ ᓄᓇᓕᓐᓂ 
ᑲᑐᔾᔨᖃᑎᒋᕙᑦᑕᖏᑦ ᖁᔭᒋᔭᐅᒐᔪᙱᒻᒪᑕ. 
ᐃᓇᒍᒪᔭᒃᑲ ᒪᓕᒐᓕᐅᖅᑏᑦ ᓄᓇᕗᒻᒥᐅᓕᒫᓪᓗ 
ᐃᓕᓴᕆᔭᐅᖁᓪᓗᒋᑦ ᐊᑑᑎᖃᒻᒪᕆᑦᑐᓂᒃ 
ᐱᓕᕆᐊᖃᖃᑦᑕᕐᓂᖏᓐᓄᑦ 
ᐱᑕᖃᕆᐊᖃᓪᓚᕆᑦᑐᓂᒃ ᐃᓪᓗᓕᕆᓂᕐᒧᑦ 
ᐃᑲᔪᖃᑦᑕᕐᓂᖏᓐᓄᑦ ᓄᓇᓕᓐᓂ. ᖁᔭᓐᓇᒦᒃ, 
ᐅᖃᖅᑏ. 
 
>>ᐸᑦᑕᑐᖅᑐᑦ 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ. 
ᒥᓂᔅᑕᐃᑦ ᐅᖃᐅᓯᖏᑦ. ᓅᒋᐊᕐᓗᑕ. . . 
ᒪᓕᒐᓕᐅᖅᑏᑦ ᐅᖃᐅᓯᖏᓐᓅᓚᐅᓐᖏᓐᓂᑦᑎᓐᓂ 
ᐅᖃᐅᔾᔭᐅᕋᑖᑦᓯᐊᕋᒪ ᒥᔅᑕ ᖁᒻᒧᐊᑦᑐᖅ ᐅᓪᓗᒥ 
ᑕᒫᓃᔾᔮᓐᖏᒻᒪᑦ ᐃᓚᒥᓂᒃ ᐱᔾᔪᑎᖃᖅᑐᓂ.  
 
ᑲᑎᒪᔾᔪᑎᒃᓴᖅ ᒪᓕᒐᓕᐅᖅᑏᑦ ᐅᖃᐅᓯᖏᑦ. ᒥᔅᑕ 
ᓂᓐᖓᖅ. 
 
ᑲᑎᒪᔾᔪᑎᒃᓴᖅ 3: ᒪᓕᒐᓕᐅᖅᑏᑦ ᐅᖃᐅᓯᖏᑦ 

 
ᒪᓕᒐᓕᐅᖅᑎᐅᑉ ᐅᖃᐅᓯᖓ 021 - 3(2): 

ᑯᐊᐸᐃᑦ ᐱᒻᒪᕆᐅᓂᖏᑦ ᓄᓇᕗᒻᒥ 
ᓄᓇᓕᓐᓄᑦ (ᓂᓐᖓᖅ) 

 
ᓂᓐᖓᖅ: ᖁᔭᓐᓇᒦᒃ, ᐅᖃᖅᑏ. ᐅᓪᓗᒥ 
ᓇᖏᖅᓯᔪᖓ ᑕᒪᒃᑯᐊ ᑯᐊᐸᐃᑦ ᓄᓇᕗᒥ, 
ᐱᓗᐊᖅᑐᒥ ᑰᒑᕐᔪᒃ ᐃᓕᑕᕆᔪᒪᑉᓗᒍ. ᓄᓇᓕᓐᓂ 
ᑕᒪᒃᑯᐊ ᑯᐊᐸᐃᑦ ᐃᑲᔪᕐᓂᖃᒻᒪᕆᒻᒪᑕ ᐊᒻᒪ 
ᐃᓚᒌᒃᓴᒃᑯᑦ ᑕᒫᓂ ᓄᓇᕗᑦ ᑯᐊᐸᖏᓐᓂ 
ᐃᑲᔪᕐᓂᖃᑦᑎᐊᖅᑐᑎᑦ ᐊᖏᔪᒥᒃ. 

ᐊᒻᒪ ᐅᖃᖅᑎᑦᑎᔩ, ᑰᒑᕐᔪᒻᒥ 1966-ᖑᑎᓪᓗᒍ 
ᐱᒋᐊᓚᐅᖅᓯᒪᔪᖅ ᐊᒻᒪᓗ ᐅᕙᖓ 
ᓯᕗᓪᓕᖅᐹᖑᓪᓗᖓ ᑕᐃᑲᓂ manager-
ᓚᐅᖅᓯᒪᓪᓗᖓ (ᐊᐅᓚᑦᑎᔨᐅᓚᐅᖅᓯᒪᓪᓗᖓ) 
ᐱᒋᐊᖅᑎᑦᑎᓚᐅᖅᓯᒪᒐᒪ ᐃᑲᔪᖅᑕᐅᒐᓗᐊᖅᖢᖓ. 
ᐅᓪᓗᒥᐅᑎᓪᓗᒍ ᑕᒫᓂ 320 ᐅᖓᑖᓂ ᑯᐊᐸᓂ 
ᑰᒑᕐᔪᒻᒥ ᐃᓚᐅᔪᑦ, ᐊᒻᒪᓗ ᑖᓐᓇ ᑯᐊᑉ ᑰᒑᕐᔪᒻᒥ 
ᓄᓇᓐᓂ ᐃᓕᑕᕆᔭᐅᓯᒪᒻᒪᕆᑦᑐᖅ ᐊᑐᒻᒪᕆᒃᖢᓂᓗ 
ᐱᕙᓪᓕᐊᑎᑦᑎᓯᒪᓪᓗᓂᓗ ᑕᐃᒪᓐᖓᑦ ᐱᒋᐊᕋᒥ. 
 
ᐊᒻᒪ ᑕᒫᓂ ᒪᓕᒐᓕᐅᖅᑎᐅᖃᑎᒋᔭᒃᑲ, 
ᐅᖃᖅᑎᑦᑎᔩ, ᖃᐅᔨᒪᒻᒪᑕ ᑕᐃᒃᑯᐊ ᐃᓚᒌᒃᓴᒃᑯᑦ 
1972-ᖑᑎᓪᓗᒍ ᐱᒋᐊᓚᐅᖅᑐᑦ, ᐅᓪᓗᒥ ᓄᓇᕗᑦ 
ᐃᓗᐊᓂ 23-ᖑᔪᑦ ᑯᐊᐸᐃᑦ ᐊᒻᒪᓗ ᒫᓐᓇ 800 
ᐅᖓᑖᓂ ᑯᐊᐸᖏᑦ ᓴᓇᔨᖃᖅᑐᑦ. ᐊᒻᒪᓗ 2007-
ᖑᑎᓪᓗᒍ ᑕᒪᐅᓐᖓ $6 ᒥᓕᐊᓐ ᖃᓂᒋᔮᓄᑦ 
ᑯᐊᐸᒥᐅᓄᑦ ᓄᓇᓕᓐᓂ ᐅᑎᕐᕕᐅᓚᐅᖅᓯᒪᔪᑦ 
ᑯᐅᐸᖁᑎᒥᓐᓂᑦ. 
 
ᐊᒻᒪ ᑖᓐᓇ ᐃᓚᒌᒃᓴᒃᑯᑦ ᑯᐊᐸᒥ 
ᐃᑲᔪᕐᓂᖃᒻᒪᕆᑦᑐᖅ ᐃᓄᐃᑦ ᓇᒻᒥᓂᖅ 
ᒪᑭᑕᔪᓐᓇᖁᓪᓗᒋᑦ ᐃᓄᐃᑦ ᓄᓇᓖᓐ ᓇᒻᒥᓂᖅ 
ᐃᖏᕐᕋᔪᓐᓇᖁᓪᓗᒋᑦ ᒐᕙᒪᖃᕐᓂᕐᒧᑦ 
ᖃᐅᔨᒪᖁᓪᓗᒋᑦ ᐊᔾᔨᒌᑎᑦᑎᓂᕐᒧᑦ ᑐᓐᖓᕕᒻᒥᒃ 
ᐃᓕᑕᖅᓯᒪᑦᑎᐊᖁᓪᓗᒋᑦ ᐊᒻᒪᓗ ᓴᓐᖏᓂᕐᒥᒃ 
ᐃᒻᒥᓂᒃ ᓄᓇᓕᒻᒥᓂᒃ ᐊᑐᑦᑎᐊᖁᓪᓗᒋᑦ. ᐊᒻᒪ 
ᑕᐃᒃᑯᐊ ᐱᒋᐊᖅᑎᑦᑎᓚᐅᖅᓯᒪᔪᑦ ᑯᐊᐸᐃᑦ ᓲᕐᓗ 
,ᐃᓄᐃᑦ ᒪᑭᑕᔪᓐᓇᕐᓂᖏᑦ, ᐃᓄᐃᑦ 
ᐅᒃᑯᐃᓕᒑᕐᓂᖏᑦ, ᐃᓄᐃᑦ ᐃᑲᔪᖅᑎᒌᒍᓐᓇᕐᓂᖏᑦ, 
ᐃᓄᐃᑦ ᓂᕈᐊᖃᑦᑕᕈᓐᓇᕐᓂᖏᑦ ᐊᑐᑦᑎᐊᖅᖢᒍ. 
 
ᐅᖃᖅᑎᑦᑎᔩ, ᐊᒻᒪ ᑯᐊᐸᐃᑦ ᑕᒪᒃᑯᐊ ᐃᓄᐃᑦ 
ᖃᐅᔨᒪᔭᑐᖃᖏᓐᓂᑦ ᒪᑭᑕᑎᑦᑎᔪᑦ ᓄᓇᕗᒥ 
ᓄᓇᕗᒥᓂ. 
 
ᐊᒻᒪ ᓯᕗᓂᒃᓴᖓ ᓇᓗᓇᓐᖏᑦᑎᐊᖅᑐᖅ 
ᓴᓐᖏᔫᑉᓗᓂ ᐱᕈᖅᑎᑦᑎᕙᓪᓕᐊᓂᐊᖅᑐᖅ 
ᓄᓇᓕᓐᓂ ᐱᖁᑎᒥᒡᓗ ᒪᑭᑎᑦᑎᕙᓪᓕᐊᓂᐊᖅᑐᑦ 
ᐃᒡᓗᖅᔪᐊᕐᓂᒡᓗ... 
 
ᐅᖃᖅᑎᑦᑎᔩ, ᐊᐱᕆᔪᒪᑦᑕᕋᓗᐊᖅᐸᒃᑲ 
ᒪᓕᒐᓕᐅᖅᑎᐅᖃᑎᒃᑲ ᐱᐊᓂᒋᐊᕈᒪᓪᓗᒍ 
ᐅᖃᐅᓯᕆᔭᕋ. 
 
ᐅᖃᖅᑎ: ᖁᔭᓐᓇᒦᒃ. ᐊᐱᕆᔭᐅᒐᔅᓯ ᑖᔅᓱᒧᖓ 
ᒪᓕᒐᓕᐅᖅᑎᐅᖃᑎᑦᑎᓐᓄᑦ, ᒥᔅᑕ ᓂᓐᖓᕐᒧᑦ 
ᐅᖃᐅᓯᒃᓴᒥᓂᒃ  

ᐱᔭᕇᕈᓐᓇᕈᒪᓪᓗᓂᒋᑦ. ᐋᒡᒑᖅᑐᖃᖅᐸ? 
ᐋᒡᒑᖅᑐᖃᓐᖏᒻᒪᑦ. ᑲᔪᓯᑐᐃᓐᓇᕆᑦ, ᒥᔅᑕ ᓂᓐᖓᖅ. 
 
ᓂᓐᖓᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᖁᔭᓐᓇᒦᒃ 
ᒪᓕᒐᓕᐅᖅᑎᐅᖃᑎᒃᑲ ᖁᔭᓐᓇᒦᒻᒪᕆᐊᓘᕗᓯ.  
 
ᑕᒪᒃᑯᐊ ᑯᐊᐸᐃᑦ ᖃᐅᔨᒪᔭᐅᖅᑰᕐᒪᑕ ᐃᖕᒥᓂᒃ 
ᐱᕙᓪᓕᐊᓂᕐᒥᓄᑦ ᓇᒻᒥᓂᖅ ᒪᑭᒪᑎᑦᑎᔪᑦ ᐊᒻᒪᓗ 
ᓄᓇᓕᓐᓂ ᓴᓇᔭᖃᖏᑦᑐᓂᑦ, ᓴᓇᔪᖅᑕᖃᖏᑦᑐᓂᑦ 
ᓴᓇᕙᓕᐊᑎᑦᓯᖃᑕᑐᑦ ᓄᓇᓕᓐᓂ, 
ᐃᓕᓐᓂᐊᑎᑦᑎᕙᓪᓕᐊᔪᑦ. 
 
ᐅᖃᖅᑎᑦᑎᔩ, ᒪᓕᒐᓕᐅᖅᑎᐅᖃᑎᒃᑲ ᑕᒪᕐᒥᓪᓕ 
ᑕᐃᒪ ᐃᓕᓴᖅᓯᖃᑎᒋᔪᒪᕙᒃᑲ ᑯᐊᐸᐃᑦ 
ᐃᓚᒌᒃᓴᒃᑯᑦ ᑲᑎᒪᔨᖏᓐᓂ ᐊᒻᒪ ᑕᐃᓐᓇ 
ᐊᖓᔪᖅᑳᕆᔭᖓ ᐃᒃᓯᕙᐅᑕᕆᔭᖓ ᐱᐅᓪ ᓚᐃᔪᓪ. 
ᖁᔭᓐᓇᒦᒃ, ᐅᖃᖅᑎᑦᑎᔩ. ᖁᔭᓐᓇᒦᒃ, 
ᒪᓕᒐᓕᐅᖅᑎᐅᖃᑎᒃᑲ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᓂᓐᖓᖅ. 
ᒪᓕᒐᓕᐅᖅᑏᑦ ᐅᖃᐅᓯᒃᓴᖏᑦ. ᒥᔅᑕ ᓯᐅᑦᓴᒃ. 
 
ᒪᓕᒐᓕᐅᖅᑎᐅᑉ ᐅᖃᐅᓯᖓ 022 - 3(2): 

ᐱᒃᑯᒋᔭᐅᓂᖏᑦ ᐄᑐᕆᐊᓐ ᐸᒥᐅᓕᒃ ᐊᒻᒪ 
ᐅᒃᐱᒃ ᐊᒡᓘᒃᑲᖅ (ᓯᐅᑦᓴᒃ) 

 
ᐊᖓᔪᖅᑳᖅ ᑖᓐᓂᐅᓪ ᓯᐅᑦᓴᒃ (ᑐᓵᔨᑎᒍᑦ): 
ᖁᔭᓐᓇᒦᒃ, ᐅᖃᖅᑏ. ᓂᑭᖑᕕᑦᑐᖓ ᐅᓪᓗᒥ 
ᐃᓕᓴᖅᓯᔪᒪᓪᓗᖓ ᓂᕈᐊᖅᑕᐅᕕᒋᓯᒪᔭᒃᑲᓂ 
ᐊᕐᕕᐊᓂᑦ ᑖᒃᑯᐊ ᐃᓕᓐᓂᐊᕌᓂᓚᐅᕐᒪᑕ. 
 
ᐅᖃᖅᑏ, ᐄᑐᕆᐊᓐ ᐸᒥᐅᓕᒃ ᑖᓐᓇ 
ᐃᓕᓐᓂᐊᕌᓂᓚᐅᖅᑐᑦ ᑕᕝᕙᓂ ᓄᓇᕗᑦ 
ᓯᓚᑦᑐᓴᕐᕕᒻᒥ ᑲᖏᕐᖠᓂᕐᒥᑦ. ᑖᒃᑯᓄᖓ ᐱᖓᓱᓂᑦ  
ᐃᓕᓴᕆᔭᐅᔾᔪᑎᑖᓚᐅᖅᑐᖅ 
ᐃᓕᓐᓂᐊᑎᐊᕐᓂᐊᖓᓄᑦ, ᒪᑲᐃ ᓛᓐᑕᐅ, ᑖᒃᑯᐊ  



ᓇᒡᒐᔾᔭᐅ, ᔫᓂ 8, 2009 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐃᓕᓐᓂᐊᑎᐊᖅᑐᓂᑦ ᐃᓕᓴᕆᔾᔪᑎᖏᑦ, ᐃᓚᒌᑦᑐᑦ 
ᐊᐃᑦᑑᑎᒋᔭᖓᑦ 20-ᒋᔭᖓᓂᑦ 
ᓇᓪᓕᐅᓂᖅᓯᐅᕈᑎᖓ ᐃᒪᓐᓇ ᐃᓕᓐᓂᐊᕐᓂᕐᒧᑦ. 
 
ᐅᖃᖅᑏ, ᐅᑉᐱᒃ ᐊᒡᓘᑲᖅ ᐃᓕᓴᕆᔪᒪᒋᕙᕋ ᒍᕋᐃᑦ 
12-ᒥᑦ ᐃᓕᓐᓂᐊᕌᓂᒃᓯᒪᔪᖅ $20,500-ᑖᖅᓯᒪᔪᖅ. 
Canada Millennium Scholarship Foundation-
ᑯᓐᓂᑦ ᑖᓐᓇ ᐃᓕᓐᓂᐊᑎᐊᖅᓯᒪᒻᒪᑦ. 
 
ᓯᕗᒧᐊᕐᓂᖃᑦᑎᐊᖁᕚᒃᑲ ᑖᒃᑯᐊ ᒪᕐᕉᒃ 
ᐃᓕᓐᓂᐊᖅᑏᑦ ᐃᓕᓐᓂᐊᓂᕐᒥᓂ ᐊᒻᒪ 
ᐃᖅᑲᓇᐃᔮᒃᓴᕆᔪᒫᖅᑕᖏᓐᓂᒃ. ᖁᔭᓐᓇᒦᒃ, 
ᐅᖃᖅᑏ. 
 
>>ᐸᑦᑕᑐᖅᑐᑦ 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᒪᓕᒐᓕᐅᖅᑏᑦ 
ᐅᖃᐅᓯᖏᑦ. ᐱᑕᖃᓐᖏᑉᐸᑦ, ᑲᑎᒪᔾᔪᑎᒃᓴᓄᑦ 4. 
ᑭᐅᔾᔪᑏᑦ ᐅᖃᐅᓯᒃᑯᑦ ᐊᐱᖅᑯᑕᐅᓚᐅᖅᑐᓄᑦ. 
ᑲᑎᒪᔾᔪᑎᒃᓴᖅ 5. ᐃᓕᑕᖅᓯᓂᖅ ᐳᓛᕆᐊᖅᓯᒪᔪᓂᑦ 
ᒪᓕᒐᓕᐅᕐᕕᒻᒧᑦ. ᑲᑎᒪᔾᔪᑎᒃᓴᖅ 6. ᐅᖃᐅᓯᒃᑯᑦ 
ᐊᐱᖅᑯᑏᑦ. ᑕᓯᐅᔭᕐᔪᐊᒧᑦ ᒪᓕᒐᓕᐅᖅᑎ, ᒥᔅᑕ 
ᕋᒻᐴᑦ. 
 

ᑲᑎᒪᔾᔪᑎᒃᓴᖅ 6: ᐅᖃᐅᓯᒃᑯᑦ ᐊᐱᖅᑯᑎᑦ 
 
ᐊᐱᖅᑯᑦ 021 - 3(2): ᓇᓄᕋᔭᐃᑦ 

ᓂᐅᕕᖅᑕᐅᕙᓪᓕᐊᓂᖏᑕ 
ᖃᓄᐃᓕᖓᓕᕐᓂᖓ (ᕋᒻᐴᑦ) 

 
ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ 
ᐊᐱᖅᑯᑎᒐ ᑐᕌᖅᑎᑕᕋ ᒥᓂᔅᑕᖓᓐᓄᑦ 
ᐊᕙᑎᓕᕆᔨᒃᑯᑦ.  
 
ᐅᖃᖅᑏ, ᑖᒃᑯᐊ ᓈᓴᖅᑕᐅᓯᒪᔪᑦ 
ᓂᐅᕐᕈᑕᐅᓂᖏᓐᓄᑦ ᓇᓄᐃᑦ ᐊᒥᕋᖏᑦ. ᑕᐃᒪ 
ᑐᑭᓯᒋᐊᖃᖅᑎᑦᑎᔪᒪᒐᒪ ᑖᒃᑯᐊ ᓇᓄᕋᔭᓐᓄᑦ 
ᓂᐅᕐᕈᑕᐅᓚᐅᖅᑐᓂᑦ ᖃᑦᓯᐅᓚᐅᕐᒪᖔᑕ ᐊᕐᕌᓂ 
ᓂᐅᕐᕈᑕᐅᔪᑦ ᐊᒻᒪ ᐊᑭᑦᑐᕋᐅᑎᔪᓄᓪᓘᓐᓃᑦ  
ᓂᐅᕕᐊᕆᔭᐅᓚᐅᕐᒪᖔᑕ ᐊᓯᖏᓐᓄᓘᓐᓃᑦ? 
ᖁᔭᓐᓇᒦᒃ, ᐅᖃᖅᑏ. 
 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᑖᓐᓂᐅᓪ ᓯᐅᑦᓴᒃ 
ᒥᓂᔅᑕᖓ ᐊᕙᑎᓕᕆᓂᕐᒧᑦ. 
 
ᐊᖓᔪᖅᑳᖅ ᑖᓐᓂᐅᖁᓪ ᓯᐅᑦᓴᒃ (ᑐᓵᔨᑎᒍᑦ): 
ᖁᔭᓐᓇᒦᒃ, ᐅᖃᖅᑏ. ᑕᐃᓐᓇ ᖁᔭᒋᕙᕋ 
ᐊᐱᕆᕋᑖᖅᑐᖅ ᐅᖄᓂᒍᓐᓇᖏᑦᑐᖓ 
ᖃᑦᑎᐅᓚᐅᕐᒪᖔᑕ ᑖᒃᑯᐊ ᓇᓄᕋᐃᑦ ᓂᐅᕐᕈᑕᐅᔪᑦ 
ᑭᓯᐊᓂ ᐅᖃᐅᑎᒍᓐᓇᖅᑕᕋ ᑖᒃᑯᐊ 
ᖃᑦᑎᐅᓚᐅᕐᓂᖏᑦ ᓄᓇᓕᖏᓐᓂ ᑕᒫᓂ 25-
ᖑᓚᐅᖅᑐᑦ ᓴᓂᑭᓗᐊᕐᒥᑦ ᓂᐅᕕᐊᕆᔭᐅᓚᐅᖅᑐᑦ 
ᐱᓕᕆᕕᑦᑎᓐᓄᑦ ᐊᑭᑦᑐᖃᐅᑎᔪᓄᑦ 
ᐊᐅᓪᓚᖅᑎᑕᐅᓪᓗᑎᑦ.  
 
ᐅᖃᐅᑎᔪᒪᑐᐃᓐᓇᖅᑕᕋᐃᓛᒃ ᐊᕐᕌᓂ 
ᑕᕝᕙᖓᔅᓴᐃᓐᓇᖅ ᓄᓇᓕᒻᒥ 22-ᖑᓚᐅᖅᑐᑦ 
ᓇᓄᕋᐃᑦ $3,500-ᑐᖅᑎᓪᓗᒋᑦ ᓂᐅᕈᑕᐅᓪᓗᑎᑦ 
ᑕᐃᓐᓇ ᐊᑭᑐᓂᖅᐹᖅ $7,400. ᑕᐃᒪ ᑕᒫᓂ 
ᐊᕐᕌᒍᒥᑦ ᑕᒪᓐᓇ ᐊᑭᑦᑐᓂᐊᖅᑑᔮᕐᒥᔪᖅ 
ᓂᐅᕐᕈᑎᖃᕐᓂᖅ ᓇᓄᕋᕐᒥᑦ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᓯᕗᓪᓕᖅᐹᒥᒃ 
ᐃᓚᒋᐊᕈᑦ, ᒥᔅᑕ ᕋᒻᐴᑦ. 
 
ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 
ᖁᔭᓐᓇᒦᖅᐸᕋ ᑭᐅᒻᒪᑦ. ᑕᐃᒃᑯᐊ ᓄᓇᕗᒻᒥ ᐃᓛᒃ 
ᑕᒪᒃᑯᐊ ᑮᓇᐅᔭᓕᐅᕈᑎᖃᖃᑦᑕᕐᖓᑕ ᓇᓄᕋᐃᑦ, 
ᓇᓄᕋᓐᓂᒃ. ᑖᓐᓇ ᒥᓂᔅᑕ ᐅᖃᕈᓐᓇᖅᑲ ᑕᒫᓂ 
ᐊᕐᕌᒍᒥ ᐊᑭᒋᓂᐊᕐᒪᖔᒋᑦ ᓇᓄᕋᐃᑦ. 
ᐅᓄᖅᓯᒋᐊᓚᐅᖅᐹᑦ ᐊᕐᕌᓂᓂᒃ. ᖁᔭᓐᓇᒦᒃ, 
ᐅᖃᖅᑏ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᓯᐅᑦᓴᒃ. 
 
ᐊᖓᔪᖅᑳᖅ ᓯᐅᑦᓴᒃ (ᑐᓵᔨᑎᒍᑦ): ᖁᔭᓐᓇᒦᒃ, 
ᐅᖃᖅᑏ. ᐄ, ᑕᐃᒃᑯᐊ ᑭᖑᓪᓕᕐᒥ 
ᓂᐅᕐᕈᑕᐅᓂᐊᖅᑐᑦ ᔫᓂ 18-ᒥ. ᑕᒪᒃᑯᐊ  
ᐊᖑᓇᓱᐊᖅᑏᑦ ᐅᑎᖅᕕᐅᒍᓐᓇᓂᐊᖅᑐᑦ North 
Bay Auction-ᑯᓐᓂᑦ ᐊᒻᒪᓗ ᑕᐃᒃᑯᐊ 
ᑐᓂᔭᐅᓚᐅᖅᑐᑦ ᑐᖔᒍᑦ  

ᐅᓪᓗᐃᑦ ᖁᓕᑦ ᐊᓂᒍᓚᐅᖅᑎᓐᓇᒋᑦ ᑕᐃᑲᓐᖓᑦ. 
ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ. 
ᖁᔭᓐᓇᒦᒃ, ᒥᔅᑕ ᕋᒻᐴᑦ. ᐅᖃᐅᓯᒃᑯᑦ ᐊᐱᖅᑯᑏᑦ. 
ᐃᖃᓗᐃᑦ ᐱᖓᓐᓇᖓᓄᑦ ᒪᓕᒐᓕᐅᖅᑎ, ᒥᔅᑕ 
ᐅᑲᓕᖅ. 
 
ᐊᐱᖅᑯᑦ 022 - 3(2): ᑰᒃᑯᑦ 

ᐃᑯᒻᒪᖅᑯᑎᓕᐅᖅᐸᓪᓕᐊᓂᖅ ᐃᖃᓗᓐᓂ 
(ᐅᑲᓕᖅ) 

ᐅᑲᓕᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐄ, ᑖᒃᓱᒧᖓ 
ᐊᐱᕆᔪᒪᓕᕐᒥᔪᖓ ᖃᐅᒻᒪᖅᑯᑎᓕᕆᔨᒃᑯᓐᓄᑦ 
ᒥᓂᔅᑑᔪᒧᑦ.  
 
ᑐᓴᕐᓇᓚᐅᕐᒥᒻᒪᑦ ᑖᓐᓇ ᐃᖃᓗᓐᓂ ᐸᕐᓇᒃᑕᐅᓯᒪᔪᖅ 
ᐊᑯᓂᐊᓗᒃ ᑰᒻᒥᑦ ᓯᒥᑦᑎᕆᓂᖅ ᑕᒪᒃᑯᓂᖓ 
ᐅᖅᓱᐊᓗᓐᓂᒃ ᐊᑐᓗᐊᖅᔭᐃᖅᓯᒪᓇᓱᓐᓂᕐᒥᒃ. ᑖᓐᓇ 
ᓄᖅᑲᑦᑎᑕᐅᓂᕋᖅᑕᐅᓪᓗᓂ. ᑖᓐᓇ ᖃᓄᐃᒻᒪᖔᑦ 
ᓄᖅᑲᑦᑎᐅᓐᓂᕐᒪᖔᑦ ᐊᒻᒪ ᖃᓄᒃᑲᓐᓂᖅ 
ᐱᐅᓯᖃᕐᓂᐊᕐᒪᖔᑦ ᓯᕗᓂᒃᑎᓐᓂ. ᑖᓐᓇ ᒥᓂᔅᑑᔪᖅ 
ᐊᐱᕆᔪᒪᓕᕐᒥᔭᕋ. ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᑲᒪᔪᖅ 
ᖁᓪᓕᖅ ᐃᑯᒻᒪᖅᑯᑎᓕᕆᔨᒃᑯᓐᓂᑦ, ᐊᖓᔪᖅᑳᖅ 
ᕼᐊᓐᑐ ᑐᑐ. 
 
ᐊᖓᔪᖅᑳᖅ Hᐊᓐᑐ ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, 
ᐅᖃᖅᑏ. ᓇᓗᓕᕐᓇᖅᑰᕐᒪᑦ ᒥᓂᔅᑕᐅᓐᖏᓐᓇᒪ 
ᐆᒻᒪᖅᑯᑎᓕᕆᓂᕐᒧᑦ, ᑭᓯᐊᓂ ᒥᓂᔅᑕᐅᒐᒪ ᖁᓪᓕᒃ 
ᐆᒻᒪᖅᑯᑎᓕᕆᔨᒃᑯᓐᓄᑦ. 
 
ᐅᖃᖅᑏ, ᑖᓐᓇ ᒪᓕᒐᓕᐅᖅᑎ ᑐᓴᖅᑎᑲᐃᓐᓇᕈᒪᔭᕋ 
ᑕᐃᒪ ᐅᖃᖃᑕᖅᓯᒪᒐᒪ ᑐᓴᖃᑦᑕᐅᑎᑎᒍᓪᓗ ᓱᓕ 
ᐱᓕᕆᐊᖅᓴᖅᑕᖃᒻᒪᑦ, 
ᐱᐊᓂᒃᑕᐅᓂᐊᖅᑐᔅᓴᐅᔫᒐᓗᐊᖅ ᑕᒫᓂ ᐅᐱᓐᖔᕐᒥ. 
ᑕᒪᒃᑯᐊ ᐱᐊᓂᒃᑕᐅᑉᐸᑕ ᑲᑎᖅᓱᖅᑕᐅᑉᐸᑕᓗ 
ᑐᑭᓯᒋᐊᕈᑎᔅᓴᑦ ᕿᒥᕐᕈᔭᐅᓂᐊᕐᒥᒻᒪᑕ ᑭᖑᓪᓕᕐᒥ  
ᖃᓄᐃᓕᐅᕐᓂᐊᕐᒪᖔᑕ ᑖᓐᓇ ᐱᓕᕆᐊᖑᔪᖅ 
ᓇᒧᓐᖓᐅᓂᐊᕐᓂᖓᓂᒃ. ᖁᔭᓐᓇᒦᒃ, ᐅᖃᖅᑏ. 
 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᓯᕗᓪᓕᖅᐹᒥᒃ 
ᐃᓚᒋᐊᕈᑦ, ᒥᔅᑕ ᐅᑲᓕᖅ. 
 
ᐅᑲᓕᖅ: ᖁᔭᓐᓇᒦᖔᓯᑦ, ᐅᖃᖅᑎᑦᑎᔩ. ᐊᐅᓚᔨᒐᒪ 
ᑕᒫᓂ ᖃᐅᑕᒫᑦ 200-ᓚᐅᓗᐊᖅᑐᓂᒃ ᖃᑦᑕᐅᔭᓂᒃ 
ᐊᑐᖅᐸᑲᑦᑕ ᖃᐅᔨᒪᖅᑯᑎᓕᕆᔨᒃᑯᑦ ᑖᒃᑯᐊ ᑕᒫᓂ. 
ᑖᓐᓇ ᐊᖏᔪᒻᒪᕆᐅᒻᒪᑦ ᐊᒻᒪᓗ ᑕᒪᒃᑯᐊ 
ᐊᑕᐅᓯᐊᑐᐃᓐᓇᖅᑐᑎᒃ ᔭᒐᐃᑐᐃᓐᓇᖅᑑᔮᖅᐸᑲᑦᑕ 
ᐅᓪᓗᒥ ᑕᒪᒃᑯᓂᖓ.  
 
ᖃᐅᔨᒪᒐᓗᐊᖅᑐᖓ ᐅᖅᓱᐊᓘᑉ ᐊᑭᖓ 
ᒥᑭᓪᓕᒋᐊᑲᐃᓐᓇᖅᓯᒪᔪᖅ ᒫᓐᓇ, ᓇᓗᓇᓐᖏᑦᑐᖅ 
ᓯᕗᓂᒃᑎᓐᓂ ᐊᖏᓪᓕᒋᐊᓛᕐᒥᒻᒪᑦ. ᑕᐃᒫᒃ 
ᒥᑭᓂᖓᓂ ᐊᒻᒪᓗ ᑕᒪᒃᑯᐊ ᓴᓇᖃᑦᑕᕐᓃᑦ 
ᐊᑭᑭᓐᓂᖏᓐᓂᒃ ᑖᓐᓇ 
ᐸᕐᓇᐅᒥᓵᕈᒥᓇᖅᑑᒐᓗᐊᕐᖓᑦ ᓯᕗᓂᒃᑎᓐᓂ 
ᑕᑯᓐᓈᕐᓗᑎᒍ ᓴᓇᑐᐊᖅᑲᑦ. 
 
ᑕᕝᕙ ᐊᑭᖓᓕ ᐊᑭᖃᒃᑲᓂᔾᔮᓐᖏᒻᒪᑦ ᐊᒻᒪᓗ 
ᐅᖅᓱᐊᓗᐊᓗ ᓱᕈᐃᔾᔪᑕᐅᕙᑦᑐᓂᒃ 
ᐊᕙᑎᑯᓗᒃᑎᓐᓄᑦ. ᑕᒪᓐᓇ 
ᐊᔭᐅᕆᐊᒃᑲᓐᓂᕈᒪᒐᓗᐊᖅᑕᕋ, ᒥᓂᔅᑕ ᖃᓄᒃᑲᓐᓂᖅ 
ᐸᕐᓇᐸᓪᓕᐊᓂᐊᕐᒪᖔᑕ ᓯᕗᓂᒃᑎᐊᑎᓐᓂ. 
ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᑐᑐ. 
 
ᐊᖓᔪᖅᑳᖅ Hᐊᓐᑐ ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, 
ᐅᖃᖅᑏ. ᖃᐅᔨᒪᔪᖅ ᑕᐃᓐᓇ ᒪᓕᒐᓕᐅᖅᑎ 
ᒐᕙᒪᒃᑯᑦ ᐃᒪᐃᓕᐅᖃᑦᑕᖅᓯᒪᔪᑦ ᐊᓯᐊᒍᑦ ᖃᓄᖅ 
ᐆᒪᖅᑯᑎᖃᕈᓐᓇᕐᒪᖔᑕ ᐃᖃᓗᓐᓂ. 
 
ᐃᒪᐃᓕᐅᕋᓱᒃᑲᑦᑕ ᕿᒥᕐᕈᓪᓗᑕ 
ᐊᔪᓐᓇᕋᔭᓐᖏᒻᒪᖔᑦ ᑐᑭᓯᒃᑲᓐᓂᕋᓱᒃᑐᑎᖏᓛᒃ 
ᐃᒫᓂ ᐆᒪᖅᑯᑎᓕᐅᕐᓂᕐᒧᑦ ᐊᔪᓐᓇᕋᔭᓐᖏᒻᒪᖔᑦ 
ᐃᖃᓗᓐᓂ. ᖃᐅᔨᒪᒐᓗᐊᖅᑐᑕᓗ ᒐᕙᒪᒃᑰᓪᓗᑕᐃᓛᒃ  
ᑕᒪᒃᑯᐊ ᐊᖏᓂᖅᓴᐅᔪᑦ ᐅᖅᓱᐊᓗᒃ ᐊᑐᖅᑕᐅᔪᖅ 
ᑕᕝᕙᓂ ᐃᖃᓗᓐᓃᐸᒻᒪᑕ ᐱᔾᔪᑎᒋᓪᓗᒍ 
ᐱᕈᖅᐸᓪᓕᐊᓯᓐᓈᑦ, ᐱᔭᕆᐅᖅᐸᓪᓕᐊᖏᓐᓇᑎᓪᓗᒍ  

ᓄᓇᓕᐅᔪᑦ ᐊᖏᓪᓕᕙᓪᓕᐊᑎᓪᓗᒍ ᐊᓯᖏᑦ 
ᓄᓇᓖᑦ ᑕᐃᒪᐃᓗᐊᖅᑎᓐᓇᒋᑦ. 
 
ᑕᒪᐅᖓ ᐊᑐᖅᐸᓪᓕᐊᓇᓱᒃᑎᓪᓗᑕ ᐅᖅᓱᐊᓘᑉ 
ᐊᓯᖔᖏᓐᓂᒃ ᐆᒪᖅᑯᑎᓕᕆᓂᕐᒧᑦ ᐊᒻᒪᓗ 
ᐊᒃᑐᐃᓂᖃᕐᓂᐊᖅᑐᑎᒃ ᑕᒫᓂ ᓄᓇᕗᒻᒥ ᑕᒪᒃᑯᐊ 
ᐊᐅᓚᐅᑎᖃᕝᕕᑎᓐᓂᒃ 
ᐊᐅᓚᑦᑎᔾᔪᑎᑐᐊᕆᕙᒃᑲᑦᑎᒍᑦ ᐅᖅᓱᐊᓗᐃᑦ.  
 
ᐱᓕᕆᕙᓪᓕᐊᓇᓱᑦᑐᒐᓗᐊᑦ ᐊᓄᕆᒧᓪᓗ 
ᐸᐅᕋᐅᔭᑎᒍᑦ ᑕᒪᒃᑯᐊ, ᑕᐃᒃᑯᐊ ᐋᖅᑭᔅᓯᒪᓂᖏᑦ 
ᑭᓯᐊᓂ ᐊᔪᕈᑎᖃᖃᑦᑕᕐᖓᑕᐃᓛᒃ. ᐃᒫᒃ 
ᑕᒪᒃᑯᓂᖓ ᐋᖅᑭᔅᓯᒪᓪᓚᕆᑦᑐᑯᓗᓐᓂᑦ 
ᐱᖃᓪᓚᕆᓚᐅᓐᖏᓂᑦᑎᓐᓂ ᐊᔅᓱᕉᑎᒋᓂᐊᖅᑕᕗᑦ 
ᓱᓕ ᐊᒥᓲᒻᒪᑕ ᓄᓇᕗᒻᒥ.  
 
ᑕᒪᒃᑯᐊᖑᕗᑦ ᐱᔭᕆᐊᖃᕐᓂᐊᖅᑕᑦᑕ ᐃᓚᖏᑦ, 
ᐊᑯᓂᐅᓗᐊᓐᖏᑦᑐᖃᐃ ᑕᒪᓐᓇ 
ᐋᖅᑭᑦᑕᓰᓐᓇᓕᕈᒫᖅᑑᒐᓗᐊᖅ. ᖁᔭᓐᓇᒦᒃ, 
ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ. ᐊᐃᑉᐹᓂᒃ ᐃᓚᒋᐊᕈᑦ, ᒥᔅᑕ 
ᐅᑲᓕᖅ. 
 
ᐅᑲᓕᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐃᓛᖏᓛᒃ 
ᖃᐅᑕᒫᑦ ᑕᕝᕙ 200-ᓚᐅᓗᐊᖅᑐᑦ ᖃᑦᑕᐅᔭᑦ 
ᔭᒐᑉᐸᑦᑐᑦ ᑖᓐᓇ ᑕᑯᒥᓇᓐᖏᑦᑎᐊᕐᖓᑦ ᐅᓪᓗᒥ 
ᐊᒻᒪᓗ ᐋᖅᑭᒋᐊᕈᒥᓇᖅᑐᓂ ᐃᒫᒃ 
ᐊᑭᓕᖅᑕᐅᑎᒋᓐᖏᒃᑲᓗᐊᕋᑦᑎᒍ 
ᐸᕐᓇᐸᓪᓕᐊᒍᓐᓇᕋᑦᑕ. ᓇᒻᒥᓂᓖᑦ ᑕᒪᒃᑯᐊ 
ᓴᓇᔪᓐᓇᖅᑐᑦ ᐊᖏᕈᑎᒃᑯᑦ ᐊᑭᖏᓐᓂ 
ᐋᖅᑭᔅᓯᖃᑎᒋᔪᓐᓇᕋᑦᑎᒍ ᐊᑯᓂᕈᓗᒃ 
ᐊᑐᓐᖑᐊᕋᓗᐊᕐᓗᑎᒍ.  
 
ᑕᐃᒫᒃ ᑭᓯᐊᓂ ᐊᕐᕌᒍᑕᒫᑦ ᐊᑭᓕᖅᐸᓪᓕᐊᖑᔭᕐᓗᒍ 
ᑕᐃᒫᒃ ᓯᓚᑎᑦᑎᓐᓂ  

ᑕᐃᒪᐃᖃᑦᑕᖅᓯᒪᒻᒪᑕ. ᐅᓪᓗᒥ ᐊᑭᖓ 
ᑕᑯᓐᓈᓐᖑᐊᕈᑦᑎᒍ ᒥᑭᔪᑯᓘᔮᖅᑐᒐᓗᐊᖅ 
ᐅᖅᓱᐊᓗᒃ ᑭᓯᐊᓂ ᑕᑯᓐᓈᕈᑦᑎᒍ ᐊᑯᓂᑲᓪᓚᒃ ᐃᒫᒃ 
ᐃᒋᑦᑎᑐᐃᓐᓇᐸᑦᑐᒍᑦ ᑮᓇᐅᔭᓂᑦ.  
 
ᑕᐃᒫᒃ ᓯᕗᓂᔅᓴᑎᓐᓄᑦ ᑕᑯᓐᓈᕐᓗᒍ 
ᐊᑕᐅᓯᐊᑐᐃᓐᓇᕐᓗᒍ ᐊᑭᓕᕐᓂᐊᕈᑦᑎᒍ ᑭᓯᐊᓂ 
ᑕᐅᕗᖓᓕᒫᖅ ᐊᑭᖓ ᖃᐅᔨᒪᓂᐊᖅᑕᕗᑦ ᑕᐃᒫᒃ 
ᑖᓐᓇ ᑐᕌᕈᑎᐅᓗᒍ ᑖᓐᓇ ᒥᓂᔅᑕᐅᔪᖅ 
ᑎᓕᒋᐊᒃᑲᓐᓂᕈᒪᔭᕋ ᐊᑏ ᐸᕐᓇᐸᓪᓕᐊᒋᔅᓯ ᐊᒻᒪᓗ 
ᑕᒪᒃᑯᓂᖓ ᓇᒻᒥᓂᓕᓐᓄᑦ ᐅᖃᖃᑎᖃᖅᐸᓪᓕᐊᒋᔅᓯ 
ᖃᓄᒃᑲᓐᓂ ᓯᕗᒧᑦ ᓅᖅᐸᓪᓕᐊᒍᓐᓇᕐᓂᐊᕐᒪᖔᑕ 
ᑕᒪᑐᒪ ᒥᔅᓵᓄᑦ. ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ. ᒥᓂᔅᑕ ᑐᑐ. 
 
ᐊᖓᔪᖅᑳᖅ Hᐊᓐᑐ ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, 
ᐅᖃᖅᑏ. ᖁᔭᓐᓇᒦᖅᑐᒍᓗ ᐃᑲᔪᖅᑐᐃᒻᒪᑕ 
ᑕᒪᔅᓱᒥᖓ. ᐃᓛ ᐅᖅᓱᐊᓗᒻᒥᑦ 
ᑐᕚᖃᓪᓚᕆᒻᒪᕆᑦᑕᑎᓐᓂ ᐊᓯᖏᓐᓂᓪᓗ 
ᐊᓯᖔᖏᓐᓂ ᖃᓄᖅ ᐊᑐᕈᓐᓇᕋᔭᕐᒪᖔᑕ 
ᕿᒥᕐᕈᓇᓱᑦᑎᓪᓗᑕ ᐊᑐᑐᐃᓐᓇᕐᓂᐊᕈᓐᓃᕋᑦᑕ 
ᐅᖅᓱᐊᓗᓐᓂᒃ ᐅᒻᒪᖅᑯᑎᓕᕆᓂᕐᒧᑦ. 
 
ᖃᐅᔨᒪᓪᓗᖓᓗ ᐊᕝᕕᐊᕈᑎᖃᖅᐸᒻᒥᔪᑦᑕᐅ 
ᐱᔭᕇᖅᓯᒪᔪᓂᒃ ᑐᑭᓯᒋᐊᕈᑎᔅᓴᐅᔪᓂᒃ. ᓲᕐᓗ 
ᐃᒪᒃᑯᖅᑐᒥ ᐅᒻᒪᖅᑯᑎᖃᕐᓂᕐᒧᑦ 
ᐊᐳᕈᑎᖃᒻᒪᕆᑉᐸᒻᒥᒐᑦᑕ ᐃᓛᒃ ᐊᑭᖏᓐᓄᑦ 
ᑕᐃᒪᐃᑦᑐᓄᑦ ᐱᓕᕆᓂᐊᖅᑎᓪᓗᑕ. 
 
ᐊᒻᒪᓗ ᐊᑐᖅᑐᐊᖅᑐᐃᓐᓇᖅᑑᔮᕋᓗᐊᖅᑎᓪᓗᑕ 
ᑭᓯᐊᓂ ᐅᖃᐅᓯᐅᖃᑦᑕᖅᓯᒪᒻᒥᔪᖅ. ᒪᓕᒐᓕᐅᕐᕕᒻᒥ  
ᑕᐃᒫᒃ ᐊᑭᓕᖅᓴᖅᑖᕆᔪᓐᓇᖅᑕᕗᑦ 
ᐃᓱᓕᕝᕕᖃᕐᒥᒻᒪᑕ ᑕᒪᐅᖓᑦᑕᐅ ᑐᕌᖓᔪᑦ.  

ᐃᓱᒪᒋᔭᒃᑯᓪᓕ ᑕᐃᒪᐃᑦᑐᒧᑦ ᐱᓕᕆᐊᖑᓂᐊᖅᑐᒧᑦ 
ᐃᒪᕐᒨᖅᑐᒧᑦ ᐅᒻᒪᖅᑯᑎᖃᕐᓂᕐᒧᑦ 
ᑲᔪᓯᑦᑎᐊᓂᖅᓴᐅᒐᔭᖅᑐᖅᑲᐃ ᑮᓇᐅᔭᖅᑎᑕᐅᓗᑕ 
ᒐᕙᒪᑐᖃᒃᑯᓐᓂ ᑲᑐᔾᔨᓗᑕᐃᓛᒃ 
ᐊᖏᖅᑕᐅᓯᒪᔭᕆᐊᖃᖅᑐᒍᑦ ᐃᑲᔪᖅᑐᖅᑕᐅᓗᑕᓗ 
ᒐᕙᒪᑐᖃᒃᑯᓐᓂ ᑕᐃᒪᐃᑦᑐᒧᑦ ᐱᓕᕆᓂᐊᕈᑦᑕ 
ᑲᔪᓯᓂᐊᕈᑦᑕ ᑕᐃᒪᐃᑦᑐᒥᑦ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᑭᖑᓪᓕᖅᐹᒥᒃ 
ᐃᓚᒋᐊᕈᑦ, ᒥᔅᑕ ᐅᑲᓕᖅ. 
 
ᐅᑲᓕᖅ: ᖁᔭᓐᓇᒦᖓᓯ ᐅᖃᖅᑎᑦᑎᔨ. ᐃᓛ 
ᓯᕗᓂᕆᓚᐅᖅᑕᑎᓐᓂ ᐃᒫᒃ 
ᐊᖏᖃᑎᖃᖅᐸᓚᐅᕋᑦᑕ ᓇᒻᒥᓂᓕᑯᓗᓐᓂ ᐃᒫᒃ 
ᐋᓐᓂᐊᕕᓕᒫᕗᑦ ᐊᖏᔪᐃᑦ ᑖᒃᑯᐊ ᓴᓇᔭᐅᓚᐅᖅᑐᑦ 
ᓇᒻᒥᓂᓕᓐᓄᑦ ᐊᖅᑯᑎᒋᓪᓗᑎᒍ ᐊᕙᑎᓂᑦ ᐊᕐᕌᒍᓂ 
ᐊᑭᓕᖅᐸᓪᓕᐊᓂᐊᕐᓗᑎᒍ. 
 
ᑖᒃᑯᐊ ᐸᕐᓇᐸᓪᓕᐊᓚᐅᖅᑕᕗᑦ ᑕᒪᒃᑯᐊ 
ᐊᑐᕋᔅᓴᐅᒻᒪᑕ ᓱᓕ ᑕᒪᒃᑯᓄᖓ ᐊᔾᔨᒌᓐᖏᑦᑐᓄᑦ. 
ᑕᐃᒫᒃ ᑖᓐᓇ ᒥᓂᔅᑕᐅᔪᖅ ᑎᓕᒋᐊᒃᑲᓂᖅᑲᕋ 
ᕿᒥᕐᕈᒋᐊᒃᑲᓐᓂᖁᓪᓗᒍ ᓇᒻᒥᓂᓕᓐᓂᑦ 
ᐊᖅᑯᑎᖃᕐᓗᑕ ᐊᕐᕌᒍᓂᑦ ᐊᕙᑎᓂᑦ ᐃᓛᓐᓂᒃ 
ᐅᖓᑕᓅᒐᓗᐊᖅ ᐊᖏᖃᑎᒋᔪᓐᓇᕈᑦᑎᒍ ᑖᓐᓇ 
ᐊᑭᖓ ᐋᖅᑭᑐᐊᖅᑲᑦ ᖃᐅᔨᒪᓂᐊᕋᑦᑕ ᑕᕝᕙ 
ᑭᒃᑯᓕᒫᖑᓗᑕ ᖃᑦᑏᔭᕐᓂᐊᕐᒪᖔᑕ ᐊᕐᕌᒍᑕᒫᑦ. 
ᐅᓪᓗᒥᓕ ᐊᑐᖅᑕᕗᑦ ᖃᐅᔨᒪᓇᖅᐸᖏᑦᑎᐊᕐᒪᑦ 
ᐊᕐᕌᓂ ᐊᑐᓚᐅᖅᑕᕗᑦ ᐅᖅᓱᐊᓗᒃ ᐊᑭᖓ 
ᐊᑭᑦᑐᕆᐊᕈᑕᐅᕕᔾᔪᐊᓚᐅᕐᖓᑦ ᑭᒃᑯᓕᒫᑦᑎᐊᓄᑦ 
ᑕᐃᒫᒃ ᑖᓐᓇ ᖃᐅᔨᒪᓕᕈᑦᑎᒍ ᐊᕐᕌᒍᑕᒫᑦ 
ᐸᕐᓇᓯᒪᑦᑎᐊᕈᓐᓇᕐᓂᐊᕋᑦᑕ.  
 
ᑖᓐᓇ ᒥᓂᔅᑕᐅᔪᖅ ᐅᓂᒃᑳᕆᐊᒃᑲᓐᓂᖁᓪᓗᒍ 
ᓯᕗᓂᑦᑎᓐᓂ ᐊᖅᑯᑎᖃᓛᕋᓗᐊᕐᒪᖔᑦᑕ 
ᓇᒻᒥᓂᓕᓐᓂᑦ ᖃᐅᔨᒋᐊᕈᒪᓂᐊᖅᑐᖓ 
ᓯᕗᓂᑦᑎᐊᑎᓐᓂ. ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᐅᑲᓕᖅ. ᒥᓂᔅᑕ ᑐᑐ. 
 

ᐊᖓᔪᖅᑳᖅ Hᐊᓐᑐ ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, 
ᐅᖃᖅᑏ. ᖁᔭᓐᓇᒦᖅᑐᒍᓗ ᒪᓕᒐᓕᐅᖅᑎ 
ᑕᒪᔅᓱᒧᖓ ᐃᑲᔪᖅᑐᐃᖏᓐᓇᓚᐅᕐᒪᓂᓛᒃ ᖃᓄᖅ 
ᐊᓯᖏᓐᓂᑦ ᐆᒻᒪᖅᑯᑎᓂᑦ 
ᐊᑐᖃᑦᑕᕈᓐᓇᕐᓂᐊᕐᒪᖔᑦᑕ ᐊᒻᒪ 
ᐅᖃᐅᑎᔪᓐᓇᖅᑐᒍ ᑕᒪᓐᓇ ᓱᓕ ᕿᒥᕐᕈᓇᕋᑦᑎᒍ. 
 
ᐅᖃᖅᑲᐅᒐᒪᐃᓛᒃ ᐱᓕᕆᐊᖑᕙᓪᓕᐊᔪᑦ 
ᐆᒻᒪᖅᑯᑎᓕᐅᕐᕕᒃᓴᓂᑦ ᐃᖃᓗᐃᑦ ᖃᓂᒋᔮᓂ 
ᐱᔭᕇᖅᑕᐅᓂᐊᕐᒪᑕ ᐊᕐᕌᒍᑦᑎᓐᓂ. ᑕᒪᒃᑯᐊᓗ 
ᖃᐅᔨᔭᐅᔪᐃᑦ ᐃᓱᒪᓕᐅᕈᑕᐅᓂᐊᖅᐳᑦ, ᑭᓯᐊᓂᓕ 
ᒫᓐᓇᒃᑯᑦ ᓇᓗᓇᐃᖅᓯᔪᓐᓇᓐᖏᓐᓇᑦᑕ ᓇᐅᒃᑯᑦ 
ᐊᖅᑯᑎᖃᕐᓂᐊᕐᒪᖔᑦᑕ ᑕᒪᒃᑯᐊᓕᒫᑦ 
ᑐᑭᓯᓚᐅᖅᑳᖅᑎᓐᓇᑎᒍ ᐊᒻᒪ 
ᐃᓱᒪᓕᐅᕈᓐᓇᓂᖅᓴᐅᒐᔭᖅᑐᑎᑦ ᒐᕙᒪᒃᑯᑦ. 
 
ᑖᓐᓇᓗ ᒪᓕᒐᓕᐅᖅᑎ ᐅᖃᐅᓯᖃᖅᐸᓪᓚᐃᒻᒪᑦ 
ᑕᒪᒃᑯᓄᖓ ᑲᑐᔾᔨᖃᑎᒌᓪᓗᑕ ᐊᔾᔨᒌᓐᖏᑦᑐᓄᑦ 
ᐱᖓᓱᓄᑦ ᑕᖅᑲᒃᑯᓇᓐᖓᑦ ᒐᕙᒪᒃᑯᓂᓪᓗ. ᑕᒪᒃᑯᐊ 
ᓄᐊᑕᐅᓚᐅᓐᖏᓐᓂᖏᓐᓂ 
ᖃᐅᔨᓴᖅᑕᐅᑦᑎᐊᓚᐅᓐᖏᓐᓂᖏᓐᓂᓗ ᒫᓐᓇᒃᑯᑦ 
ᖃᓄᖅ ᐅᖃᕆᐊᒃᓴᖅ ᓇᓗᓇᕐᒪᑦ 
ᓇᓕᐊᒃᑰᕋᔭᕐᒪᖔᑕ ᑕᐃᒫᒃ 
ᐱᓕᕆᐊᖃᕐᓂᐊᖅᑎᓪᓗᑕ. ᑭᓯᐊᓂ ᑕᐃᒃᑯᐊ 
ᐱᓯᒪᔭᐃᓐᓇᕆᓕᕈᑦᑎᒍ ᐊᖏᖅᓯᒪᔪᓐᓇᖅᑐᖓ 
ᒪᓕᒐᓕᐅᖅᑏᑦ ᑐᓴᐅᒪᑎᑕᐅᑦᑎᐊᓛᕐᒪᑕ ᑕᒪᔅᓱᒪ 
ᒥᒃᓵᓄᑦ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ. 
ᐅᖃᐅᓯᒃᑯᑦ ᐊᐱᖅᑯᑏᑦ. ᕿᑭᖅᑖᓘᑉ ᓂᒋᐊᓄᑦ 
ᒪᓕᒐᓕᐅᖅᑎ, ᒥᔅᑕ ᓯᐊᓪ. 
 
ᐊᐱᖅᑯᑦ 023 - 3(2): ᖃᖓᑕᓲᓄᑦ ᒪᓕᒐᐃᑦ 

ᒥᓐᓇᓱᓐᓂᕐᒧᑦ ᓄᓇᓕᓐᓂ (ᓯᐊᓪ) 
 
ᓯᐊᓪ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 
ᐊᐱᕆᔪᒪᔪᖓ ᐲᑕ, ᒥᓂᔅᑕᐅᔪᖅ 
ᐱᕙᓪᓕᐊᔪᓕᕆᓂᒃᑯᓐᓄᑦ ᐃᖏᕐᕋᔪᓕᕆᔨᒃᑯᓐᓄᑦ, 
ᐱᐊᕆᔅᒨᓚᐅᓐᖏᓐᓂᖓᓄᑦ (Paris-
ᒨᓚᐅᓐᖏᓐᓂᖓᓄᑦ) ᐊᐱᕆᓂᐊᕋᒃᑯ. 

ᐱᓇᓱᐊᕈᓯᐅᓚᐅᖅᑐᒥ ᐋᑕᒥ ᐅᖃᓚᐅᖅᓯᒪᒻᒪᑦ 
ᐸᓐᓂᖅᑑᒥ ᑕᐃᒃᑯᐊ ᓄᕗᔭᓂᖓᓄᑦ ᓂᑦᑕᐃᑎᓪᓗᒍ 
ᖃᓄᑎᒋᐅᒋᐊᖃᕐᒪᑦ First Air-ᑯᑦ ᑕᐃᑯᐊᓕᒎᖅ 
ᐃᓱᓕᕝᕕᖏᑦ ᐊᑦᑎᓂᖅᓴᐅᒻᒪᑕ ᒥᒍᓐᓇᕐᓗᑎᑦ 
Canadian North-ᑯᓐᓃᖔᖅᑐᑦ. ᓱᒻᒪᓄᑯᐊ 
ᐊᔾᔨᒌᓐᖏᓚᑦ. ᖁᔭᓐᓇᒦᒃ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 
ᐱᕙᓪᓕᐊᔪᓕᕆᓂᕐᒧᑦ ᐃᖏᕐᕋᔪᓕᕆᓂᕐᒧᓪᓗ, 
ᐊᖓᔪᖅᑳᖅ ᐲᑕ ᑕᑉᑑᓇ. 
 
ᐊᖓᔪᖅᑳᖅ ᐲᑕ ᑕᑉᑑᓇ (ᑐᓵᔨᑎᒍᑦ): ᖁᔭᓐᓇᒦᒃ, 
ᐅᖃᖅᑏ. ᖃᐅᔨᒪᓐᖏᑦᑐᖓ ᓂᑦᑕᐃᑎᓪᓗᒍ 
ᐊᑦᑎᓂᖅᐹᕆᒋᐊᖃᖅᑕᖓ, ᒫᓐᓇᐅᔪᖅ 
ᖃᐅᔨᒪᓐᖏᑕᒃᑲ, ᑭᓯᐊᓂ ᖃᐅᔨᒋᐊᓚᐅᕐᓗᒍ ᑖᓐᓇ 
ᓇᓗᓇᐃᖅᓯᒪᑦᑎᐊᖅᑐᓂᑦ ᑭᐅᔪᓐᓇᓛᖅᑕᕋ. 
ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᓯᕗᓪᓕᖅᐹᒥᒃ 
ᐃᓚᒋᐊᕈᑦ, ᒥᔅᑕ ᓯᐊᓪ. 
 
ᓯᐊᓪ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑕᐃᒪᓕ 
ᐅᖃᐅᑎᒋᓕᖅᑭᑉᐸᕋ ᐅᖃᖃᑦᑕᓕᕐᒪᑕ First Air 
ᑕᐃᑯᓐᖓᐸᒃᑐᑎᑦ Canadian North-ᑯᑦ 
ᒥᒍᓐᓇᖅᐸᓐᖏᒻᒪᑕ ᖃᑯᑎᖏᐅᓱᒋᓪᓗᑎᑦ, 
ᑭᓯᐊᓂᖃᐃ ᐊᑐᖅᑐᖏᓐᓄᑦ ᑕᐃᒪᐃᓚᕿᔪᑦ 
ᑖᓐᓇᓗ ᐊᐱᖅᑯᑎᒋᓇᓱᑉᐸᕋ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᓯᐊᓪ. 
ᒥᓂᔅᑕ ᑕᑉᑑᓇ. 
 
ᐊᖓᔭᖅᑳᖅ ᐲᑕ ᑕᑉᑑᓇ (ᑐᓵᔨᑎᒍᑦ): ᖁᔭᓐᓇᒦᒃ, 
ᐅᖃᖅᑏ. ᒪᓕᓪᓗᒍ ᖃᓄᐃᑦᑑᒻᒪᖔᑕ ᖃᖓᑕᓲᑦ  
ᑕᐃᒃᑯᐊ Dash 8 ᑲᓇᐃᑎᐊᒃᑯᑦ ᐱᒋᓪᓗᓂᐅᒃ ᑲᒻᒪ 
ATR-42 First Air-ᑯᓐᓄᑦ ᐱᒋᔭᐅᓪᓗᓂ. 
ᐊᔾᔨᒌᓐᖏᒻᒪᑎᒃ ᓴᓇᒪᓂᖏᑦ, ᖃᐅᔨᒋᐊᓚᐅᕐᓗᒍ  

ᑖᓐᓇ ᒪᓕᒐᓕᐅᖅᑎ 
ᐅᖃᐅᑎᒋᐊᒃᑲᓐᓂᕈᓐᓇᓛᖅᑕᕋ. ᖁᔭᓐᓇᒦᒃ, 
ᐅᖃᖅᑏ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ. 
ᐅᖃᐅᓯᒃᑯᑦ ᐊᐱᖅᑯᑏᑦ. ᓇᓄᓕᒻᒧᑦ ᒪᓕᒐᓕᐅᖅᑎ, 
ᒥᔅᑕ ᓂᖏᐅᖓᓐ. 
 
ᐊᐱᖅᑯᑦ 024 - 3(2): ᐅᒥᐊᕐᓄᑦ ᑐᓚᑦᑕᕐᕖᑦ 

ᓴᓇᔭᐅᓂᔅᓴᖏᑦ ᓄᓇᕘᒥᑦ (ᓂᖏᐅᖓᓐ) 
  (ᓂᖏᐅᖓᓐ) 
ᓂᖏᐅᖓᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 
ᐊᐱᕆᔪᒪᔪᖓ ᒥᓂᔅᑕᒧᑦ ᐱᕙᓪᓕᐊᔪᓕᕆᔨᒃᑯᓐᓄᑦ 
ᐃᖏᕐᕋᔪᓕᕆᔨᒃᑯᓐᓄᓪᓗ.  
 
ᐱᓇᓱᐊᕈᓯᐅᓚᐅᖅᑐᒥ ᐃᑦᑐᐃᑦ ᑲᑎᒪᔨᕋᓛᖏᑦ 
ᐃᖃᓗᓕᕆᓂᕐᒧᑦ ᐃᒪᕐᒥᐅᑕᓕᕆᓂᕐᒧᑦ 
ᓴᖅᑮᓚᐅᕐᒪᑕ ᐅᓂᒃᑳᒥᒃ ᓄᓇᕗᒻᒥ ᐃᒪᕐᒥᐅᑕᐅᔪᓂᑦ 
ᐃᖃᓗᒐᓱᓐᓂᕐᒧᑦ Quota-ᖏᓐᓂ ᐊᒻᒪᓗ 
ᑐᓚᑦᑕᕐᕕᐅᔪᓂᑦ. 
 
ᐊᒻᒪᓗ ᖁᕕᐊᓱᓚᐅᕋᒪ ᑖᒃᑯᐊ ᒐᕙᒪᑐᖃᒃᑯᑦ 
ᐋᖅᑮᓇᓱᓪᓗᑎᑦ ᐊᑐᓕᖅᑎᑦᑎᓇᓱᓪᓗᑎᑦ 
ᑲᑐᔾᔨᖃᑎᖃᕐᓗᑎᑦ ᓄᓇᕗᑦ ᒐᕙᒪᒃᑯᖏᓐᓂᑦ. 
ᑕᒪᒃᑯᐊ ᑐᓚᑦᑕᕐᕕᐅᔪᑦ ᐸᓐᓇᒍᑕᐅᔪᑦ 
ᐊᑐᓕᖁᔭᐅᓚᐅᖅᑐᑦ ᐃᒪᕐᒥᐅᑕᓕᕆᔨᒃᑯᓐᓂᑦ 
ᓄᓇᕗᒻᒥ ᐅᒥᐊᒃᑯᕕᐅᖃᑦᑕᕐᓂᐊᖅᑐᓂᑦ 
ᐅᓂᒃᑳᖑᔪᒥ 2005.  
 
ᒥᓂᔅᑕ ᖃᐅᔨᒪᒻᒪᑦ ᑖᓐᓇ ᐅᓂᒃᑳᖑᔪᖅ 
ᐊᑐᓕᖁᔨᓚᐅᖅᑐᖅ ᐅᒥᐊᒃᑯᕕᐅᔪᓄᑦ ᒥᑭᑦᑑᑎᓄᑦ 
ᓴᓇᔭᐅᓗᑎᑦ 7-ᖑᔪᓂᑦ ᐱᖃᑕᐅᓗᓂ 
ᐃᒡᓗᓕᒑᖅᔪᒃ. ᒥᓂᔅᑕ ᓇᓗᓇᐃᖅᓯᒍᓐᓇᖅᑳ 
ᑖᒃᑯᐊᖃᐃ ᖃᐅᔨᔾᔪᑕᐅᔪᑦ ᑕᕝᕙᓂ ᐅᓂᒃᑳᒥ 
ᐃᑲᔪᖅᑐᐃᔾᔪᑎᖃᕐᓂᐊᕐᒪᖔᑕ ᒐᕙᒪᑐᖃᒃᑯᓐᓂᑦ 
ᐅᒥᐊᒃᑯᕕᐅᒐᔭᖅᑐᓂᑦ ᒥᑭᑦᑑᑕᐅᓂᖅᓴᓄᑦ ᐅᒥᐊᓄᑦ. 
ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 
ᓂᖏᐅᖓᓐ. ᒥᓂᔅᑕ ᐱᕙᓪᓕᐊᔪᓕᕆᓂᕐᒧᑦ 
ᐃᖏᕐᕋᔪᓕᕆᓂᕐᒧᓪᓗ, ᐊᖓᔪᖅᑳᖅ ᐲᑕ ᑕᑉᑑᓇ. 

ᐊᖓᔪᖅᑳᖅ ᐲᑕ ᑕᑉᑑᓇ (ᑐᓵᔨᑎᒍᑦ): ᖁᔭᓐᓇᒦᒃ, 
ᐅᖃᖅᑏ. ᖁᔭᓐᓇᒦᖅᑐᒍᓗ ᐊᐱᕆᒻᒪᑦ 
ᒪᓕᒐᓕᐅᖅᑎ ᑖᒃᓱᒥᖓ. ᖃᐅᔨᒪᒐᑦᓯ ᐸᖕᓂᖅᑑᖅ 
ᑮᓇᐅᔭᖃᑦᑎᑕᐅᒻᒪᑕ ᑐᓚᒃᑕᖅᕕᐅᒐᔭᖅᑐᒥᒃ $25 
ᒥᓕᐊᓐᖑᓪᓗᑎᒃ ᐊᕐᕌᒎᒃ ᒪᕐᕉᒃ. 
 
ᐊᒻᒪᓗ ᒥᑭᓂᖅᓴᐅᔪᓄᑦ ᓄᓇᓕᓐᓄᑦ ᐃᒡᓗᓕᒑᖅᔪᒃ 
ᐱᖃᓯᐅᑎᓪᓗᒍ. ᓱᓕ ᒫᓐᓇᐅᔪᖅ 
ᑐᒃᓯᕋᒃᑲᓐᓂᕋᓱᐊᖃᑦᑕᕐᖓᑕ, ᓂᕆᐅᒃᑐᑕᓗ 
ᐃᒪᕐᒥᐅᑕᓕᕆᔨᒃᑯᑦ ᑭᐅᔭᐅᓛᕐᓂᐊᖅᑐᒋᒐᓗᐊᖅᑐᒍᑦ 
ᑕᖅᑭᐅᖃᐃ ᐃᓗᐊᓂ ᓇᓗᓇᐃᖅᓯᓯᒪᑦᑎᐊᕐᓛᒃᖓ. 
ᓇᓗᓇᐃᖅᑎᐊᓛᕐᒐᑦ ᓇᓕᐊᒃ ᓄᓇᓕᐅᔪᑦ 
ᑮᓇᐅᔭᖃᑦᑎᑕᐅᓛᕐᒪᖔᑕ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 
ᓯᕗᓪᓕᖅᐹᒥᒃ ᐃᓚᒋᐊᕈᑦ, ᒥᔅᑕ ᓂᖏᐅᖓᓐ. 
 
ᓂᖏᐅᖓᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 
ᒥᓂᔅᑕᐅᔪᖅ ᓇᓗᓇᐃᖅᓯᒍᓐᓇᖅᑳ 
ᐱᓕᕆᖃᑎᖃᖅᓯᒪᒻᒪᖔᑦ ᒐᕙᒪᑐᖃᒃᑯᓐᓂᑦ 
ᒥᓂᔅᑕᐅᔪᒥᒃ, ᐃᓛᒃ ᒪᓕᒐᓕᐅᖅᑎᒧᑦ ᐊᒻᒪᓗ 
ᑕᐃᒃᑯᓄᖓ ᐃᑦᑑᑉ ᑲᑎᒪᔨᖏᓐᓄᑦ ᑖᒃᓱᒪ ᒥᒃᓵᓄᑦ? 
ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒪᓕᒐᓕᐅᖅᑎ. 
ᒥᓂᔅᑕ ᑕᑉᑑᓇ. 
 
ᐊᖓᔪᖅᑳᖅ ᐲᑕ ᑕᑉᑑᓇ (ᑐᓵᔨᑎᒍᑦ): ᖁᔭᓐᓇᒦᒃ, 
ᐅᖃᖅᑏ. ᐱᓕᕆᖃᑎᒋᓯᒪᔭᒃᑲ ᓄᓇᕗᑦᒥ 
ᒪᓕᒐᓕᐅᖅᑎᒋᔭᕗᑦ ᓕᐅᓇ ᐊᒡᓘᒃᑲᖅ ᑕᒪᒃᑯᐊ 
ᒥᒃᓵᓄᑦ. ᑕᐃᓐᓇᓗ ᐃᑦᑐᒃᑯᕕᒻᒦᑦᑑᒐᓗᐊᖅ 
ᐱᓕᕆᖃᑎᒋᖏᑕᕋ ᓄᖅᑲᓛᓕᕐᖓ ᒫᓐᓇᕈᓗᒃ. 
ᑭᓯᐊᓂ ᑕᐃᓐᓇ ᒪᓕᒐᓕᐅᖅᕕᑐᐊᒥ ᑭᒡᒐᑐᖅᑎᕗᑦ 
ᐅᖃᖃᑎᒋᕙᑦᑕᕋ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᐊᐃᑉᐹᓂᒃ 
ᐅᐃᒍᒋᐊᕈᑦ, ᒥᔅᑕ ᓂᖏᐅᖓᓐ. 
 
ᓂᖏᐅᖓᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 
ᐅᖃᖅᑏ, ᓄᓇᓕᐅᔪᑦ ᒥᑭᓂᖅᓴᐅᔪᑦ ᐃᒡᓗᓕᒑᖅᔪᒻᒥ 
ᐅᑕᖅᑭᓕᕐᖓᑕ ᐊᕐᕌᒎᒐᓴᑲᓪᓛᓗᓐᓂᒃ.  

ᓇᓗᓇᐃᖅᓯᕙᒃᑲᓗᐊᖅᑎᓪᓗᒋᑦ 
ᑐᓚᒃᑕᖅᕕᖃᑦᑎᐊᓐᖏᓐᓂᕐᒧᑦ.  
 
ᑖᒃᑯᐊ NTCL-ᑯᑑᓐᖏᑦᑐᖅ ᐱᔭᔅᓴᖓᓂᒃ ᑭᓯᐊᓂᓕ 
ᐃᓱᒫᓘᑎᒋᔭᐅᕙᒻᒥᒻᒪᑦ ᓄᓇᓖᑦ ᐱᓕᕆᖃᑎᒋᓪᓗᒋᑦ 
ᐋᖅᑮᔪᓐᓇᖁᓪᓗᒋᑦ ᐅᒥᐊᒃᑯᕕᐅᒐᔭᖅᑐᒥᒃ, 
ᐅᒥᐊᒃᑯᕕᐅᒍᓐᓇᕋᔭᖅᑐᓂᒃ ᐊᑐᖅᑕᐅᒍᓐᓇᖅᑐᓂᒃ 
ᓄᓇᓕᓐᓂ. ᒥᓂᔅᑕᐅᔪᖅ, ᐱᓕᕆᕕᖓᓘᓐᓃᑦ 
ᑕᒪᑦᓱᒥᖓ ᐱᓕᕆᒋᐊᕈᓐᓇᖅᑲ, ᖃᐅᔨᒋᐊᕈᓐᓇᖅᑲ. 
ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᑕᑉᑑᓇ. 
 
ᐊᖓᔪᖅᑳᖅ ᐱᑕ ᑕᑉᑑᓇ (ᑐᓵᔨᑎᒍᑦ): ᖁᔭᓐᓇᒦᒃ, 
ᐅᖃᖅᑏ. ᑕᐃᒪ ᓛᐸᑐᐊ ᐅᐊᓐᓇᖓᓄᑦ 
ᓂᐅᕐᕈᔪᒫᓐᓂᐊᖅᑐᒍᑦ ᑕᐃᒃᑯᓂᖓᓗ ᑕᑯᔭᖅᑐᕐᓗᑕ 
ᐅᒥᐊᒃᑯᕕᒋᔭᖏᓐᓂᒃ ᒥᑭᑦᑑᑎᓄᑦ ᐅᒥᐊᒃᑯᕕᐅᔪᑦ 
ᖃᓄᐃᑦᑑᒻᒪᖔᑕᓕ ᐊᒻᒪᓗ ᐃᒫᒃ 
ᐅᓕᓐᓂᒃᑭᐊᓘᒐᑦᑕ ᑕᒫᓂ ᑕᒪᓐᓇ ᐃᓱᒫᓗᒍᑎᐅᒻᒪᑦ.  
 
ᑕᐃᒪ ᓂᐅᕐᕈᓚᕿᔪᒍᑦ ᖃᐅᔨᓇᓱᓐᓂᐊᕐᕋᑦᑕ. 
ᖃᐃᖁᔨᓯᒪᓪᓗᑕᓗ ᐱᕙᓪᓕᐊᔪᓕᕆᔨᒃᑯᑦ 
ᐃᖏᕐᕋᔪᓕᕆᔨᒃᑯᑦ ᑲᑎᒪᔨᕋᓛᖏᓐᓂᒃ 
ᐃᑲᔪᖅᑕᐅᓛᕐᕋᑦᑕ  ᖃᐅᔨᓴᖃᑕᐅᓗᑕ 
ᐅᑎᓛᖅᑐᔅᓴᐅᕗᒍᑦ ᐅᓂᒃᑳᓕᐅᕈᓐᓇᓛᕐᕋᑦᑕ 
ᓴᓇᔪᒪᒐᑦᑕ ᓯᕕᑐᔪᒧᑦ ᐊᑕᔪᓐᓇᓂᐊᖅᑐᒥᒃ.  
 
ᒫᓐᓇᐅᔪᖅ ᖃᐅᔨᓴᖅᐸᓪᓕᐊᓇᓱᒃᑐᒍᑦ ᐊᒻᒪᓗ ᔫᓐ 
22-ᒥᖃᐃ ᑕᐅᓄᖓ ᓂᐅᕐᕈᔪᒫᓐᓂᐊᖅᑐᒍᑦ. 
ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ. 
(ᑐᓵᔨᑎᒎᕈᓐᓃᖅᑐᖅ) ᐅᖃᐅᓯᒃᑯᑦ ᐊᐱᖅᓱᕐᓂᖅ. 
ᓂᕈᐊᖅᑕᐅᓯᒪᔪᖅ ᐊᑯᓪᓕᕐᒧᑦ, ᒥᔅᑕ ᓂᓐᖓᖅ. 

ᐊᐱᖅᑯᑦ 025 - 3(2): ᑐᓴᒐᒃᓴᖅ 

ᐃᒡᓗᓕᐅᕈᑕᐅᔪᓂᑦ ᑰᒑᕐᔪᒻᒥ (ᓂᓐᖓᖅ) 
 
ᓂᓐᖓᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 
ᑲᑎᒪᒋᐊᓕᕋᑖᖅᑎᓪᓗᑕ ᐊᐱᕆᓚᐅᖅᓯᒪᒐᒃᑯ 
ᐃᓪᓗᓕᕆᔨᖅᔪᐊᒃᑯᑦ ᒥᓂᔅᑕᖓ ᐃᖅᑲᓇᐃᔭᖅᑏᑦ 
ᐃᓪᓗᖃᑦᑎᑕᐅᔭᕆᐊᖃᕐᓂᖏᑦ ᐱᓕᐊᖅᑐᒥᒃ 
ᐃᓕᓴᐃᔩᑦ ᑰᒑᑉᔪᒻᒥ. 
 
ᒥᓂᔅᑕᐅᔪᖅ ᐊᖏᓚᐅᖅᑑᒐᓗᐊᖅ 
ᑐᑭᓯᒃᑲᓂᕐᓂᐊᕐᓂᕋᓚᐅᕐᖓᑦ. ᒥᓂᔅᑕᐅᔪᖃᐃ 
ᑭᒡᒍᑎᔅᓴᖃᓕᖅᑯᖅ ᐅᕙᖓ 
ᐊᐱᖅᑯᑎᒋᓚᐅᖅᓯᒪᔭᖏᓐᓄᑦ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ. ᒥᓂᔅᑕ ᑲᒪᒋᔭᓕᒃ ᓄᓇᕗᒥ 
ᐃᓪᓗᓕᕆᓂᕐᒧᑦ, (ᑐᓵᔨᑎᒍᑦ) ᐊᖓᔪᖅᑳᖅ ᕼᐊᓐᑐ 
ᑐᑐ. 
 
ᐊᖓᔪᖅᑳᖅ Hᐊᓐᑐ ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, 
ᐅᖃᖅᑏ. ᖁᔭᓐᓇᒦᕈᒪᔭᕋ ᒪᓕᒐᓕᐅᖅᑎᐅᔪᖅ 
ᑕᒪᑦᓱᒧᖓ ᐳᐃᒍᖅᓯᒪᖏᓐᓂᖓᓄᑦ. 
 
ᐅᖃᖅᑏ, ᐅᖃᓚᐅᕋᒪ ᑕᐃᒃᓱᒪᓂ ᑲᑎᓐᖓᔫᒃ ᒪᕐᕉᒃ 
ᓴᓇᔭᐅᖕᒪᑎᒃ ᑕᐃᑲᓂ ᓄᓇᓕᖕᒥ ᐊᒻᒪ ᓂᕆᐅᒃᑐᒍᑦ 
ᑕᖅᑭᐅᓂᐊᖅᑲᑐᒥᖃᐃ ᐱᔭᕆᕐᓂᐊᖅᑐᒋᓪᓗᒋᑦ 
ᐊᒻᒪᑦᑕᐅᖅ ᒪᕐᕉᒃᑕᐅᒃ ᑲᑎᒻᒪᔫᒃ 
ᐅᒥᐊᖅᔪᐊᑕᖃᓕᖅᑲᑦ ᓴᓇᔭᐅᔪᒫᕐᓂᐊᕐᒥᔪᖅ 
ᒪᕐᕈᒃᑲᓐᓂᐅᒐᔭᕐᒥᔪᖅ ᐃᖅᑲᓇᐃᔭᖅᑎᓄᑦ 
ᐃᓪᓗᔅᓴᐅᔪᒥ. 
 
ᑖᓐᓇ ᑭᐅᔭᒃᓴᕆᒐᓗᐊᖅᑲᕋ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᓯᕗᓪᓕᖅᐹᒥᒃ 
ᐃᓚᒋᐊᕈᑦ, ᒥᔅᑕ ᓂᓐᖓᖅ. 
 
ᓂᓐᖓᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐃᓛᒃ 
ᐃᓚᒋᐊᕈᑎᖃᖅᑎᒃᑲᕕᖓ. ᒥᓂᔅᑕᐅᔪᖅ  

ᐅᖃᓐᖏᒻᒪᑦ ᑕᐃᓐᓇ ᐃᓪᓘᔪᖅ ᐱᓇᓱᐊᕈᓯᑦᑎᓐᓂ 
ᓴᖅᑭᕐᓂᐊᖅᑐᖅ ᐃᓕᓴᐃᔨᓄᑦ ᑐᕌᖓᒐᔭᖅᑳ 
ᑯᒑᖅᔪᖕᒥ. ᒥᓂᔅᑕ ᓇᓗᓇᐃᖅᐃᓯᒍᓐᓇᖅᑳ ᐅᕙᓐᓄᑦ 
ᑕᐃᓐᓇ ᐃᒡᓗᒃᓴᖅ ᐃᓕᓴᐃᔨᒧᑦ 
ᐃᒡᓗᒋᔭᐅᔪᒃᓴᐅᓂᐊᕐᒪᖔᖅ? ᖁᔭᓐᓇᒦᒃ. 
 
ᐅᖃᖅᑎ: ᖁᔭᓐᓇᒦᒃ. ᒥᓂᔅᑕ ᑐᑐ. 
 
ᐊᖓᔪᖅᑳᖅ Hᐊᓐᑐ ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, 
ᐅᖃᖅᑏ. ᐄ, ᐅᖃᕈᓐᓇᕈᒪᑦᑎᐊᕋᓗᐊᖅᑐᖓ 
ᐊᖏᕐᓗᖓ ᑭᓯᐊᓂ, ᑕᒻᒪᑎᒃᑲᔭᕋᒃᑯᑦ 
ᐃᓕᓴᐃᔨᒧᓪᓚᕆᒃ ᐃᓪᓗᔅᓴᐅᒐᔭᕋᓗᐊᕐᒪᖔᑦ. 
 
ᐅᖃᖅᑏ, ᖃᐅᔨᒪᔪᖓ ᐊᒥᓱᑲᓪᓚᐅᖕᒪᑕ 
ᐃᖅᑲᓇᐃᔮᖑᔪᑦ, ᐊᕐᕌᒍᓗ ᐃᒪᐃᓕᖅᑎᓪᓗᒍ, ᑖᒃᑯᐊ 
ᐃᓕᓐᓂᐊᖅᑐᓕᕆᔨᒃᑯᑦ 
ᓇᓗᓇᐃᖅᓯᒪᒋᐊᖃᓲᖑᖕᒥᖕᒪᑕ ᐃᓕᓴᐃᔨᓄᑦ 
ᖃᓄᑎᒋ ᐃᒡᓗᖃᕆᐊᖃᓛᕐᒪᖔᑕ 
ᐃᓕᓐᓂᐊᕐᓇᐅᓕᖅᑲᑦ. ᒫᓐᓇ ᐱᓕᕆᐊᖑᕙᓪᓕᐊᔪᖅ 
ᑖᒃᑯᓇᓐᖓᑦ ᐃᒡᓗᓕᕆᔨᕐᔪᐊᒃᑯᓐᓂ ᐊᒻᒪᓗ 
ᐃᓕᓐᓂᐊᖅᑐᓕᕆᔨᒃᑯᓐᓂᑦ ᖃᐅᔨᓇᓱᓪᓗᑎᒃ 
ᖃᑦᑎᓪᓚᕆᖕᓂᑦ ᐃᒡᓗᖃᕆᐊᖃᕋᔭᕐᒪᖔᑕ. 
 
ᐊᕐᕌᒍᑕᒫᑦ ᑕᐃᒃᑯᐊ ᐃᓕᓴᐃᔨᐅᒐᔭᖅᑐᑦ ᐃᓚᖏᑦ 
ᐊᐅᓪᓚᖃᑦᑕᓲᖑᖕᒪᑕ ᐃᓚᖏᓪᓗ ᓅᖏᒃᑲᓗᖅᑐᑎᒃ.  
ᑖᒃᑯᐊᑦᑕᐅᖅ ᐃᓕᓐᓂᐊᖅᑐᓕᕆᔨᒃᑯᑦ 
ᐃᒡᓗᓕᕆᔨᕐᔪᐊᒃᑯᓪᓗ ᖃᐅᔨᓪᓚᕆᓛᕐᒥᔫᒐᓗᐊᑦ 
ᐃᓕᓐᓂᐊᖅᑐᓕᕆᔨᒃᑯᑦ ᖃᑦᑎᓂᒃ 
ᐃᒡᓗᖃᕆᐊᖃᕋᔭᕐᒪᖔᑕ, ᑭᓯᐊᓂ 
ᖃᐅᔨᒪᖏᓐᓇᑦᑎᒍᑦ ᑭᓯᐊᓂᓕ ᐊᖏᕈᓐᓇᖅᑐᖓ 
ᒪᓕᒐᓕᐅᖅᑎᒧᑦ ᓇᓗᓇᐃᖅᑕᐅᓪᓚᕆᒃᓯᒪᓕᖅᑲᑕ 
ᑖᓐᓇ ᑐᓴᖅᑎᑦᑕᕇᕈᒫᕋᒃᑯ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᐅᖃᐅᓯᒃᑯᑦ 
ᐊᐱᖅᓱᕐᓂᖅ. ᐊᐱᖅᓱᕈᒪᓕᕐᒥᔪᖅ ᐃᖃᓗᐃᑦ 
ᐱᓇᓐᓇᖓᓄᑦ ᒪᓕᒐᓕᐅᖅᑎ, ᒥᔅᑕ ᐅᑲᓕᖅ. 

ᐊᐱᖅᑯᑦ 026 - 3(2): ᑳᓐᑐᕌᑦ ᐊᒻᒪ 

ᐊᑭᑦᑐᖃᑦᑕᐅᑎᒍᑕᐅᔪᑦ ᓄᓇᕗᑦ ᒐᕙᒪᒃᑯᓐᓂ 
(ᐅᑲᓕᖅ) 

ᐅᑲᓕᖅ: ᖁᔭᓐᓇᒦᖔᓯᑦ, ᐅᖃᖅᑎᑦᑎᔩ. ᑖᓐᓇ 
ᐊᐱᕆᔪᒪᓕᕐᒥᔭᕋ ᓄᓇᓕᖕᓄᑦ ᒥᓂᔅᑑᔪᖅ 
ᓄᓇᓕᖕᓄᑦ ᒐᕙᒪᓕᕆᔨᒃᑯᓐᓄᑦ, ᐊᒻᒪᓗ 
ᒐᕙᒪᒃᑯᓐᓄᑦ ᓴᓇᔪᓕᕆᔨᒃᑯᖏᓐᓄᑦ ᒥᓂᔅᑑᔪᖅ. 
 
ᐃᑉᐸᔅᓵᓂ ᑖᓐᓇ ᐊᓚᒃᑲᐃᓚᐅᕐᖓᑦ ᑖᒃᑯᓂᖓ 
ᑳᓐᑐᕌᓄᑦ ᐅᓂᒃᑳᒐᓐᓄᑦ. ᑖᓐᓇᓕ ᓯᕗᓂᑦᑎᓐᓂ 
ᓇᓗᓇᐃᖅᓯᓯᒪᕙᓚᐅᕋᑦᑕ ᓇᓕᐊᓐᓅᓚᐅᕐᒪᖔᑕ 
ᑖᒃᑯᐊ ᑲᓐᑐᕌ ᑭᒃᑯᓅᓚᐅᕐᒪᖔᑕ ᐊᒻᒪ 
ᐱᓗᐊᖅᑐᒥᖅᑲᐃ ᑕᒪᒃᑯᐊ sole source 
ᑭᒃᑯᓅᖅᐸᓚᐅᕐᒪᖔᑕ ᓇᓗᓇᐃᔭᖅᓯᒪᕙᓚᐅᕐᖓᑕ. 
ᑖᓐᓇ ᐅᐊᑦᑎᔾᔪᑕᐅᕙᓚᐅᖅᑐᓂ ᓇᓕᐊᑐᐃᓐᓇᖅ 
ᐱᑦᑎᐊᓕᕋᓗᐊᕐᒪᖔᑦ. ᑖᒃᑯᐊ ᐊᓚᒃᑲᓚᐅᖅᑕᖏᑦ 
ᓇᓗᓇᐃᔭᐃᓯᒪᖏᑦᑎᐊᕐᖓᑕ ᑭᒃᑯᓐᓅᓚᐅᕐᒪᖔᑕ.  
 
ᑖᓐᓇ ᐱᒋᐊᕈᑎᑐᐃᓐᓇᐅᒃᐸᑦ ᖃᓄᐃᒋᓐᖏᑕᕋ. 
ᑭᓯᐊᓂ ᐃᓗᓕᖃᖅᔫᒥᔪᓂᖅᑲᐃ ᓯᕗᓂᑦᑎᓐᓂ 
ᐊᓚᒃᑲᐃᖃᑦᑕᕈᓐᓇᓛᖅᑲ? ᖁᔭᓐᓇᒦᒃ, 
ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᐅᑲᓕᖅ. ᒥᓂᔅᑕᐅᔪᖅ 
ᓄᓇᓕᖕᓄᑦ ᐊᒻᒪᑦᑕᐅᖅ ᒐᕙᒪᒃᑯᑦ 
ᐱᔨᑦᑎᕋᕐᓂᖓᓐᓄᑦ, (ᑐᓵᔨᑎᒍᑦ) ᐊᖓᔪᖅᑳᖅ ᓗᐊᓐ 
ᑯᓱᒐᖅ. 
 
ᐊᖓᔪᖅᑳᖅ ᓗᐊᓐ ᑯᓱᒐᖅ: ᖁᔭᓐᓇᒦᒃ, ᒥᔅᑕ 
ᐅᑲᓕᖅ, ᐊᐱᕆᒐᕕᑦ ᑖᔅᓱᒪ ᒥᒃᓵᓄᑦ. ᐅᖃᖅᑎᑦᓯᔩ, 
ᐄ, ᑖᒃᑯᐊ ᑕᐃᒪᓐᓇᐃᑦᑐᒥᒃ ᑕᑯᔪᒪᒃᐸᑕ ᐄ, 
ᓇᓗᓇᐃᑦᑎᐊᖅᓯᒪᓂᖅᓴᐅᔪᓂᒃ, ᑎᓕᓂᐊᖅᐸᕗᑦ 
ᐱᓕᕆᔨᕗᑦ ᓴᖅᑭᑦᓯᖁᓗᒋᑦ. 
 
ᐊᒻᒪ ᓇᓕᐊᖕᓂᒡᓗ ᕿᒥᕐᕈᖁᔨᓐᓂᖅᐸᑦ 
ᓇᓗᓇᐃᖅᓯᒪᖏᑦᑐᒥᒃ ᖃᐅᔨᑎᑉᐸᖓ 
ᖃᐅᔨᒋᐊᕈᑎᔪᓐᓇᑦᓯᐊᕐᓂᐊᖅᐸᕋ ᐊᒻᒪ ᐊᓯᖏᑦ 
ᑖᒃᑯᐊ ᒥᒃᓵᓄᑦ ᑐᑭᓯᒋᐊᒃᑲᓐᓂᕈᒪᔪᑦ 
ᓴᖅᑭᓚᐅᖅᑕᕐᒪ ᐃᒃᐸᒃᓵᓂ. ᖁᔭᓐᓇᒦᒃ, 
ᐅᖃᖅᑎᑦᓯᔩ. 
 

ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᓯᕗᓪᓕᖅᐹᒥ4 
ᐃᓚᒋᐊᕈᑦ, ᒥᔅᑕ ᐅᑲᓕᖅ. 
 
ᐅᑲᓕᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐄ, ᑖᓐᓇᐃᓛᒃ 
ᒥᓂᔅᑐᑯᓗᒃ ᐃᓇᒋᐊᒃᑲᓐᓂᖅᑲᕋ, 
ᓯᕗᓕᕆᓚᐅᖅᑕᑦᑎᓐᓂᓛᒃ ᐊᕐᕌᒍᑕᒫᑦ 
ᐊᓚᒃᑲᐃᕙᓚᐅᕋᑦᑕ ᓇᓕᐊᓐᓅᓚᐅᖅᐸ ᑳᓐᑐᕌᑦ 
ᑭᒃᑯᓐᓄᑦ ᑲᓐᖑᓱᖏᑦᑎᐊᖅᑐᑕ ᑕᒪᒃᑯᓂᖓ 
ᒐᕙᒪᐅᑦ ᑮᓇᐅᔭᖓ ᐊᓚᒃᑲᓚᐅᕐᖓᑕ ᐱᓗᐊᖅᑐᒥᒃ 
ᓄᖅᑲᖓᐅᒥᔾᔪᑕᐅᕙᓚᐅᕐᖓᑦ ᓇᓕᐊᖕᓄᑐᐃᓐᓇᖅ 
ᐱᖃᓐᓇᕆᔭᒥᓄᑦ ᑐᓂᓯᔪᒪᓐᓂᖅᑲᑦ. ᑖᓐᓇ 
ᖃᐅᔨᔭᐅᒐᔭᕐᖓᑦ ᑕᕝᕘᓇ ᐊᕐᕌᒍᑕᒫᑦ 
ᐊᓚᒃᑲᕆᐊᖃᖃᑦᑕᖅᑐᒋᑦ. 
 
ᑖᓐᓇ ᒥᓂᔅᑕᐅᔪᖅ ᕿᒥᕐᕈᒋᐊᒃᑲᓐᓂᖁᓂᐊᖅᑲᕋ 
ᓯᕗᓂᕆᓚᖅᑕᑦᑕ ᐊᑐᖅᐸᓚᐅᖅᑕᖏᓐᓂ ᑖᒃᑯᐊ 
ᐊᔾᔨᑐᐃᓐᓇᖏᓐᓂ ᐊᓚᒃᑲᐃᖃᑦᑕᖅᑲᑕ ᒫᓐᓇ 
ᐃᑲᔫᑎᒻᒪᕆᐅᒐᔭᖅᑐᖅ ᐅᕙᑦᑎᓐᓄᓕᒫᖅ. 
ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᐅᑲᓕᖅ. ᒥᓂᔅᑕ 
ᑯᓱᒐᖅ. 
 
ᐊᖓᔪᖅᑳᖅ ᓗᐊᓐ ᑯᓱᒐᖅ: ᐄᑦᑎᐊᖅ, ᑐᑭᓯᔭᕋ 
ᐅᖃᖅᑕᖓ ᓯᕗᓂᑉᑎᓐᓂ 
ᑕᐃᒪᓐᓇᐃᑦᑐᖅᑕᖃᒃᑲᓂᕐᓂᐊᕐᒪᑦ ᓇᓗᓇᓐᖏᑦᑐᖅ 
ᑕᐃᒪᓐᓇ ᐅᖃᐅᓯᕆᔭᖓᑐᑦ ᓴᖅᑭᓯᒪᔪᒫᖅᐳᖅ. 
ᐱᔮᖅᑯᑕᐅᓐᖏᑦᑐᒥᑦ ᐃᒪᓐᓇ ᐋᖅᑭᒃᓯᒪᓚᐅᕐᒪᑕ. 
ᖁᔭᓐᓇᒦᒃ, ᐅᖃᖅᑎᑦᓯᔩ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. (ᑐᓵᔨᑎᒍᑦ) 
ᐅᖃᐅᓯᒃᑯᑦ ᐊᐱᖅᑏᑦ. ᕿᑭᖅᑖᓘᑉ ᓂᒋᐊᓄᑦ 
ᒪᓕᒐᓕᐅᖅᑎ, ᒥᔅᑕ ᓯᐊᓪ. 
 
ᐊᐱᖅᑯᑦ 027 - 3(2): ᖃᓄᐃᓕᖓᓂᖓᓄᑦ 

ᓇᓗᓇᐃᕈᑎᒃ ᑭᓐᖓᐃᑦ ᐋᓐᓂᐊᕕᖓ (ᓯᐊᓪ) 
 
ᓯᐊᓪ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 
ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ ᐃᓄᓕᕆᔨᒃᑯᓪᓗ  
ᒥᓂᔅᑕᖓᓪᓗ ᐊᐱᕆᔪᒪᔪᖓ. ᑖᒃᑯᐊ ᑭᓐᖓᕐᓂᑦ 
ᐋᓐᓂᐊᕐᕕᒃ ᖃᐅᔨᓴᖅᑕᐅᓂᒥᓂᖓᓐᓄᑦ 
ᐱᓯᒪᓕᖅᑲᑦ? ᖁᔭᓐᓇᒦᒃ, ᐅᖃᖅᑏ. 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒪᓕᒐᓕᐅᖅᑏ. 
ᒥᓂᔅᑕ ᐋᓐᓂᐊᖃᕐᓇᓐᖏᑦᑐᓕᕆᓂᕐᒧᑦ 
ᐃᓄᓕᕆᓂᕐᒧᓪᓗ, ᐊᖓᔪᖅᑳᖅ ᑕᒑᖅ ᑰᓕ. 
 
ᐊᖓᔪᖅᑳᖅ ᑕᒑᖅ ᑰᓕ: ᖁᔭᓐᓇᒦᒃ, ᐅᖃᖅᑏ. 
ᑭᐅᔪᓐᓇᖅᑕᕋ ᐄ, ᑖᓐᓇ ᐊᖏᖅᑕᕋ ᑖᓐᓇ 
ᑕᑯᓯᒪᔭᕗᑦ ᑕᐃᓐᓇ ᐅᓂᒃᑳᖅ ᓄᓇᓕᓐᓂᑦ ᐊᒻᒪ 
ᒐᕙᒪᒃᑯᓐᓂᑦ ᐱᔨᑦᑎᕋᖅᑐᓕᕆᔨᒃᑯᓐᓄᑦ 
ᐱᓕᕆᐊᖑᓂᑯ. ᖁᔭᓐᓇᒦᒃ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ (ᑐᓵᔨᑎᒍᑦ) 
ᓯᕗᓪᓕᖅᐹᒥᒃ ᐃᓚᒋᐊᕈᑦ, ᒥᔅᑕ ᓯᐊᓪ. 
 
ᓯᐊᓪ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᖃᖓ 
ᒥᓂᔅᑕ ᐅᕙᓐᓄᑦ ᑭᐅᒍᓐᓇᕐᓂᐊᖅᐸ ᓄᑖᕐᒥᑦ 
ᐋᓐᓂᐊᕐᕕᓕᐊᓛᕐᒪᖔᑕ ᑭᓐᖓᕐᓄᑦ? ᖁᔭᓐᓇᒦᒃ, 
ᐅᖃᖅᑏ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᑰᓕ 
 
ᐊᖓᔪᖅᑳᖅ ᑕᒑᖅ ᑰᓕ: ᖁᔭᓐᓇᒦᒃ, ᐅᖃᖅᑏ. 
ᑕᐃᓐᓇ report ᐅᓂᒃᑳᖅᓯᒪᔪᖅ ᑭᓐᖓᕐᓂ 
ᕿᒥᕐᕈᕙᓪᓕᐊᔭᕗᑦ ᓱᓕ ᐊᒻᒪ ᑖᒃᑯᐊ 
ᐃᖅᑲᓇᐃᔭᖅᑎᕗᑦ capital plans-ᓕᕆᔨᑦᑕ 
(ᐊᑭᑐᔪᖅᓯᐅᑎᓂᑦ ᐸᕐᓇᐅᑎᓕᕆᔨᑦᑕ) 
ᐱᓯᒪᓪᓗᓂᔾᔪᒃ ᐊᒻᒪ ᐃᓱᒪᒃᓴᖅᓯᐅᖅᑎᓪᓗᑕ ᑕᐃᓐᓇ 
ᐊᑐᓪᓚᕆᓚᖓᔪᖅ ᑭᓐᖓᐃᑦ ᑕᐃᓐᓇ ᐋᓐᓂᐊᕐᕕᖓ 
ᐃᓛᒃ ᑲᒪᕝᕕᖓ ᐋᓐᓂᐊᖅᑐᓄᑦ 
ᓄᑕᐅᓐᖏᓛᖑᖃᑕᐅᓪᓚᕆᑦᑐᖅ ᖃᐅᔨᒪᒡᓗᑎᒍ. 
 
ᐊᒻᒪᓗ ᐅᑭᐊᒃᓵᖑᑉᐸᓪᓕᐊᓕᖅᑎᓪᓗᒍ 
ᐱᓕᕆᓕᖅᑎᒡᓗᑕ ᑕᐃᓐᓇ ᐃᓱᒪᒋᓂᐊᖅᑕᕗᑦ 
ᑭᓯᐊᓂ ᒫᓐᓇ ᐅᖃᐅᓯᒍᓐᓇᓐᖏᑕᕋ ᖃᓄᖅ 
ᖃᖓᓪᓚᑦᑖᖅ ᑮᓇᐅᔭᑦ ᐊᑐᐃᓐᓇᕈᕋᔭᕐᒪᖔᑕ 
ᑖᒃᑯᐊ ᑲᑎᒪᔨᑎᒍᑦ ᐊᖏᔪᖅᑳᑎᒍᑦ ᓱᓕ 
ᐃᓱᒪᒃᓴᖅᓯᐅᕆᐊᖃᕐᓂᐊᕋᑦᑕ ᑕᐃᒃᑯᐊ ᐊᕐᕌᒍᒧᑦ 
ᑮᓇᐅᔭᑦ ᐸᕐᓇᒍᑎᒋᓕᕈᑦᑎᒍ ᑖᓐᓇ 
ᐃᓱᒪᒋᓂᐊᖅᑕᕋᓗᐊᕗᑦ. 
 
ᑭᓯᐊᓂ ᑖᓐᓇ ᒫᓐᓇ ᐅᖃᐅᓯᒍᓐᓇᖏᑦᑕᕋ 
ᖃᖓᓪᓚᑦᑖᒃᑯᑦ ᐋᓐᓂᐊᕐᕕᒃ ᓴᓇᔭᐅᓇᔭᕐᒪᖔᖅ 
ᑭᓐᖓᕐᓂᑦ. ᖁᔭᓐᓇᒦᒃ. 
 

ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᖁᔭᓐᓇᒦᒃ, ᒥᔅᑕ 
ᓯᐊᓪ. ᐅᖃᐅᓯᒃᑯᑦ ᐊᐱᖅᓱᕐᓂᖅ. ᓂᕈᐊᖅᑕᐅᓯᒪᔪᖅ 
ᐊᑯᓪᓕᕐᒧᑦ, ᒥᔅᑕ ᓂᓐᖓᖅ 
 
ᐊᐱᖅᑯᑦ 028 - 3(2): ᓄᓇᕗᒻᒥ 

ᐃᓕᓴᐃᔨᒃᓴᐅᓂᕐᒧᑦ ᐃᓕᓐᓂᐊᖅᑏᑦ ᑰᒑᕐᔪᒻᒥ 
(ᓂᓐᖓᖅ) 

 
ᓂᓐᖓᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. 
ᐃᓕᓐᓂᐊᖅᑐᓕᕆᔨᒃᑯᑦ ᒥᓂᔅᑕᖓᓐᓄᑦ ᑕᐹᖅᔪᒻᒧᑦ 
ᐊᐱᖅᑯᑎᖃᕐᓂᐊᕋᒪ. 
 
ᑰᒑᕐᔪᒻᒥ ᐃᓕᓐᓂᐊᕌᓂᓕᒑᔪᑦ NTEP-ᖑᓂᕋᖅᑕᐅᔪᒥ 
ᐃᓕᓐᓂᐊᑎᑦᓯᔨᔅᓴᐃᑦ ᓄᕕᐱᕆᒥ ᑎᓪᓗᐊᕐᒪᑕ 
ᑭᓯᐊᓂ ᐃᓕᓐᓂᐊᑎᑦᓯᔨᖓ ᐅᑎᓐᖏᑉᐸᑦ 
ᑮᓇᐅᔭᑲᓪᓚᒃ ᐊᑐᖅᑕᐅᓚᐅᖅᑐᖅ 
ᐃᓕᓐᓂᐊᑎᑦᑎᓚᐅᕐᓗᑎᒃ 
ᑕᒪᐅᖔᑐᐃᓐᓇᕐᓂᐊᖅᑰᕐᒪᑎ ᒥᓂᔅᑕᐅᖅᑲᐃ 
ᐅᖃᐅᑎᔪᓐᓇᖅᐹᖓ. . .   
 
ᖃᓄᖏᓐᓇ ᐃᓄᑦᑐᑦ “honourable,” 
ᓂᖅᑐᓇᖅᑐᖃᐃ. 
 
ᑕᐃᓐᓇ ᒥᓂᔅᑑᖅᑲᐃ ᐅᖃᐅᑎᔪᓐᓇᕐᓂᐊᖅᐹᖓ 
ᐃᓕᓐᓂᐊᑎᑦᑎᔩᑦ ᐊᒥᒐᖅᓯᓕᒑᒻᒪᑕ ᐃᒡᓗᒥᑦ 
ᒥᓂᔅᑑᓂᓐᓂ ᐊᑐᕐᓗᒍ 
ᐃᒡᓗᖃᖅᑎᑦᑎᐊᕋᓗᐊᖅᐳᖅᑲᐃ 
ᐃᓕᓐᓂᐊᑎᑦᑎᔨᓂᒃ? ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 
ᐃᓕᓐᓂᐊᖅᑐᓕᕆᓂᕐᒧᑦ, ᐊᖓᔪᖅᑳᖅ ᓗᐃ 
ᑕᐹᖅᔪᒃ. 
 
ᐊᖓᔪᖅᑳᖅ ᓗᐃ ᑕᐹᖅᔪᒃ: ᖁᔭᓐᓇᒦᒃ, 
ᐅᖃᖅᑎᑦᑎᔩ. ᑕᐃᒃᑯᐊ ᑕᐃᒎᓯᓕᐅᖅᑎᒃᑯᑦ 
ᐃᖏᕐᕋᓯᔪᐊᓘᖅᐸᑕ ᑖᓐᓇ “honourable” 
ᑕᐃᔭᐅᑦᑎᐊᕈᓐᓇᖅᓯᓛᖅᑐᕈᓘᔭᖅᑐᔅᓴᐅᔫᒐᓗᐊᖅ 
ᒫᓐᓇ ᓇᓗᓇᕈᔪᑦᑐᐊᓘᒻᒪᑦ. 
 
ᑖᓐᓇ ᐊᐱᖅᑯᑎᒋᔭᕋᓗᐊᖓ, ᐅᖃᖅᑎᑦᑎᔩ, 
ᑖᒃᑯᓇᓐᖓᑦ ᓯᓚᑦᑐᖅᓴᕐᕕᒻᒥᐅᓂᑦ ᑲᒪᒋᔭᐅᓲᖑᒻᒪᑦ  
ᑖᓐᓇ ᐃᓕᓐᓂᐊᖅᑐᓕᕆᔨᒃᑯᑦ 
ᑎᒍᒥᐊᓚᐅᖅᓯᒪᔫᒐᓗᐊᖅ ᓯᓚᑦᑐᖅᓴᕐᕕᒻᒥ ᑭᓯᐊᓂ 
ᐊᓯᓐᖑᕆᐊᓚᐅᖅᓯᒪᑎᒡᓗᑕ ᑖᒃᑯᐊ ᐃᓕᓴᐃᔨᔅᓴᓄᑦ 
ᐃᓕᓴᕐᓂᐅᕙᑦᑐᖅ ᑖᒃᑯᓇᓐᖓᑦ  

ᓄᓇᕗᑦ ᓯᓚᑦᑐᖅᓴᕐᕕᒻᒥ ᑲᒪᒋᔭᐅᓲᖑᒻᒪᑕ ᒫᓐᓇ 
ᑲᒪᒋᓐᖏᑕᓐᓂᒍ ᑖᓐᓇ ᑐᓴᐅᒪᖁᓪᓗᒍ. 
 
ᑭᓯᐊᓂ ᐅᖃᕈᓐᓇᖅᑐᖓ ᐅᖃᖅᑎᑦᑎᔨ, ᑖᒃᑯᐊ 
ᐊᖏᖃᑎᒌᒍᑎᒋᓯᒪᔭᕗᑦ ᓄᓇᕗᑦ ᓯᓚᑦᑐᖅᓴᕐᕕᒃᑯᑦ 
ᐃᓕᓐᓂᐊᖅᑐᓕᕆᔨᒃᑯᒡᓗ ᐃᓕᓴᐃᖁᓪᓗᒋᑦ 
ᐃᓕᓴᐃᔨᒃᓴᓂᒃ ᑖᒃᑯᐊ ᐃᓕᓴᐃᓕᖅᑎᓪᓗᒋᒡᓕ 
ᑖᒃᑯᓇᓐᖓᑦ ᓄᓇᕗᑦ ᓯᓚᑦᑐᖅᓴᕐᕕᒻᒥ ᑕᒪᓐᓇ 
ᑲᒪᒋᔭᐅᓂᖅᓴᐅᒻᒪᑦ, ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ ᓯᕗᓪᓕᖅᐹᒥᒃ 
ᐃᓚᒋᐊᕈᑦ, ᒥᔅᑕ ᓂᓐᖓᖅ 
 
ᓂᓐᖓᖅ: ᖁᔭᓐᓇᒦᒃ, ᐅᖃᖅᑏ. ᐃᓛᒃ ᑕᐃᒃᑯᐊ 
ᐃᓕᓐᓂᐊᖅᑎᑦᑎᔩᑦ ᐊᒥᒐᖅᓯᓕᒑᓪᓚᑦᑖᕐᒪᑕ 
ᐃᓕᓐᓂᐊᖅᑎᔨᓪᓚᑦᑖᓪᓗ ᐃᓕᓐᓂᐊᖅᑐᑯᓗᓐᓂᑦ. 
 
ᑕᐃᒪ ᒥᓂᔅᑑᓂᖓ ᐊᑐᕐᓗᒍ 
ᐅᖃᐅᑎᔪᓐᓇᖅᐹᖓᖃᐃ ᐆᒪ ᐃᓗᐊᓂ ᐊᒻᒪᓗ 
ᑰᒑᕐᔪᒻᒥᐅᑦ ᑐᓴᖅᑎᓪᓗᓂᒋᑦ 
ᐊᒥᒐᖅᑎᑦᑎᓂᐊᓐᖏᒃᑲᓗᐊᖅᐳᖅᑲᐃ 
ᐃᒡᓗᒃᓴᖃᖅᑎᓐᓂᐊᕋᓗᐊᖅᐸᖏᖃᐃ 
ᐃᓕᓐᓂᐊᖅᑎᑦᑎᔭᕆᐊᖃᖅᑐᐃᑦ ᑎᑭᓐᓂᐊᖅᑐᐃᑦ 
ᑰᒑᕐᔪᒻᒧᑦ ᐃᓕᓐᓂᐊᖅᑎᑦᑎᔩᑦ? ᖁᔭᓐᓇᒦᒃ. 
 
ᐅᖃᖅᑎ: ᖁᔭᓐᓇᒦᒃ. ᒥᓂᔅᑕ ᑕᐹᖅᔪᒃ. 
 
ᐊᖓᔪᖅᑳᖅ ᓗᐃ ᑕᐹᖅᔪᒃ: ᖁᔭᓐᓇᒦᒃ, 
ᐅᖃᖅᑎᑦᑎᔩ. ᐅᖃᕈᓐᓇᑐᐃᓐᓇᖅᐳᖓ ᑖᒃᓱᒧᓐᖓ 
ᓂᕈᐊᖅᑕᐅᖃᑎᒋᓯᒪᔭᑦᑎᓐᓄᑦ ᑰᒑᕐᔪᒻᒧᑦ 
ᑭᒡᒐᖅᑐᐃᔪᒧᑦ ᑖᒃᑯᐊ ᐃᒡᓗᓕᕆᔨᕐᔪᐊᒃᑯᑦ 
ᖃᓄᖅᑑᖃᑎᒋᔪᓐᓇᖅᑕᕗᑦ ᑖᒃᑯᐊ 
ᐃᓕᓴᐃᔨᒃᓴᐅᓇᔭᖅᑐᑦ 
ᐃᒡᓗᖃᑦᑎᐊᕈᓐᓇᕐᓂᐊᕐᒪᖔᑕ ᑖᒃᑯᓇᓐᖓᑦ 
ᑲᒪᒋᔭᐅᒻᒪᑕ. 
 
ᐃᒡᓗᓕᕆᔨᕐᔪᐊᒃᑯᓐᓂᑦ ᑕᐃᓐᓇ ᒥᓂᔅᑕᐅᖃᑎᒐ 
ᐃᒡᓗᓕᕆᔨᒃᑯᓐᓄᑦ ᑕᒪᑐᒧᓐᖓ ᐋᔩᖃᑎᒋᒍᓐᓇᖅᑕᕋ  
ᖃᓄᐃᓘᕋᓱᓐᓂᐊᕐᒪᖔᑕ, ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ. ᒥᔅᑕ ᓂᓐᖓᖅ. 
 

ᓂᓐᖓᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐊᑏ, 
ᖃᓄᖅᑑᖃᑎᒋᓪᓚᑦᑖᕐᓂᐊᖅᐸᒋᑦ 
ᑲᑎᒪᔨᐅᒃᑲᓐᓂᕈᒪᒐᒪ ᒥᓂᔅᑑᒃᑲᓐᓂᖁᒐᒃᑯᓕ 
ᑕᐃᓐᓇ. ᖁᔭᓐᓇᒦᒃ. 
 
>>ᐃᓪᓚᖅᑐᑦ 
 
ᐅᖃᖅᑎ: ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᓱᕐᓂᖅ. 
ᒥᔅᑕ ᐅᑲᓕᖅ. 
 
ᐊᐱᖅᑯᑦ 029 - 3(2): ᓂᒡᓚᓱᒃᑎᓪᓗᒍ 

ᐆᑦᑐᕋᐃᓂᖅ ᖃᖓᑕᓲᓂᑦ (ᐅᑲᓕᖅ) 
 
ᐅᑲᓕᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᑖᓐᓇ 
ᐃᖏᕐᕋᔪᓕᕆᔨᒃᑯᑦ ᒥᓂᔅᑑᔪᖅ ᖃᐅᔨᒪᒐᑦᑕ 
ᐊᐅᓪᓚᐸᓪᓕᐊᓂᐊᕐᖓᑦ ᑕᕆᐅᑉ ᐊᑭᐊᓄᑦ ᐊᒻᒪᓗ 
ᐃᓇᑦᑎᔭᖅᑐᕐᓗᓂ ᑕᒪᒃᑯᓂᖓ 
ᖃᖓᑕᓲᓕᐅᖅᐸᒃᑐᓄᑦ ᑕᒪᐅᓐᖓ 
ᐅᑭᐅᖅᑕᖅᑐᒨᒃᑲᓐᓂᖁᔨᓪᓗᓂ ᖃᐅᔨᓴᕆᐊᕐᓗᑎᑦ 
ᓯᓚᑦᑎᓐᓂᑦ ᓈᒻᒪᓈᖅᓯᒪᓂᐊᕋᓗᐊᕐᒪᖔᑕ. 
 
ᑕᐃᒪᐃᑎᓪᓗᒍ ᑖᓐᓇ ᐊᐱᕆᔪᒪᓕᕐᒥᔭᕋ ᒥᓂᔅᑑᔪᖅ 
ᐃᒫᒃ ᑕᒪᒃᑯᐊ ᐃᓚᖏᑦ ᑲᓇᑕᒥ ᖃᖓᑕᕙᑦᑐᑦ 
ᐊᓪᓛᓘᓐᓃᑦ ᖃᖓᑕᒍᓐᓇᐃᓕᕙᒻᒪᑕ -40-ᒨᕋᐃᒻᒪᑦ, 
ᑖᒃᑯᐊ ᑲᓇᑕᒥ Air Canada ᑕᑯᓐᓈᕈᑦᑎᒍ. ᓱᒻᒪᑦ 
ᑕᐃᒪᐃᒻᒪᑦ?  
 
ᐃᓇᑦᑎᓪᓗᑕ ᑕᕝᕙ ᓯᓚᑎᑦᑎᓐᓂᒃ ᓯᓚᖅᔪᐊᕐᒥᒃ 
ᐅᕙᒍᑦ ᐃᓗᐊᓂ ᖃᖓᑕᓲᖁᑎᖃᖅᑐᑕ 
ᖃᐅᔨᓴᖅᑕᐅᓯᒪᓐᖏᓐᓂᖓᓄᑦ 
ᖃᖓᑕᒍᓐᓇᐃᓕᕙᑦᑐᓄᑦ. 
 
ᑖᓐᓇ ᐃᓇᒋᐊᒃᑲᓐᓂᕈᒪᔭᕋ ᒥᓂᔅᑑᔪᖅ ᑖᒃᑯᐊ 
ᒐᕙᒪᑐᖃᒃᑯᑦ ᐃᖏᕐᕋᔪᓕᕆᔨᒃᑯᖓᑦ ᒥᓂᔅᑐᖏᑦ 
ᐅᖃᐅᔾᔨᒋᐊᒃᑲᓐᓂᕈᓐᓇᕐᒪᖔᒋᑦ ᑕᒪᒃᑯᐊ ᑲᓇᑕᒥ 
ᖃᖓᑕᓯᐅᖁᑎᓖᑦ ᖃᐅᔨᓴᖅᑕᐅᑦᑎᐊᖁᓪᓗᒋᑦ 
ᓯᓚᒧᑦ ᓈᒻᒪᒃᑲᓗᐊᕐᒪᖔᑕ ᑕᒫᓂ ᓄᓇᑦᑎᓐᓂ 
ᓯᕗᓂᑦᑎᓐᓂ. ᑖᓐᓇ  

ᐸᕐᓇᐸᓪᓕᐊᒍᓐᓇᕐᒪᖔᖅ ᑕᒪᑐᒥᖓ 
ᖃᐅᔨᒋᐊᕈᒪᓕᕐᒥᔪᖓ, ᐅᖃᖅᑎᑦᑎᔩ. ᖁᔭᓐᓇᒦᒃ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 
ᐱᕙᓪᓕᐊᔪᓕᕆᓂᕐᒧᑦ ᐃᖏᕐᕋᔪᓕᕆᓂᕐᒧᓪᓗ, 
ᐊᖓᔪᖅᑳᖅ ᐲᑕ ᑕᑉᑑᓇ. 
 
ᐊᖓᔪᖅᑳᖅ ᐲᑕ ᑕᑉᑑᓇ (ᑐᓵᔨᑎᒍᑦ): ᖁᔭᓐᓇᒦᒃ, 
ᐅᖃᖅᑏ. ᖁᔭᓐᓇᒦᓛᒃ ᐊᐱᖅᑯᑎᓐᓄᑦ 
ᒪᓕᒐᓕᐅᖅᑎᐅᖃᑕᐅᔫᖅ. ᐄᓪᓚᕆᒃ ᒪᑯᐊ ᐃᓚᖏᑦ 
ᖃᖓᑕᓲᑦ ᖃᖓᑕᕙᑦᑐᑦ ᐅᓯᑲᑦᑕᖅᑏᑦ 
ᖃᖓᑕᓲᕈᓐᓇᖃᑦᑕᓐᖏᒻᒪᑕ ᐃᒃᑮᓇᓗᐊᖅᑐᒥ ᑕᒫᓂ 
ᐅᑭᐅᖅᑕᖅᑐᒥ ᖃᐅᔨᒪᔭᐃᓐᓇᕆᓪᓗᑎᒍ. ᑖᓐᓇᓕ 
ᐱᓪᓗᐊᑕᐅᔪᖅ ᐅᖃᐅᓯᒋᓗᐊᕌᓗᓐᖏᒃᑲᓗᐊᕐᓗᒍ 
ᑭᓯᐊᓂ ᑳᓐᑐᕌᒃᑎᑦᑎᖃᑦᑕᕆᐊᖃᕐᓂᐊᕋᑦᑕ 
ᐆᑦᑐᕋᖃᑦᑕᖅᑐᒃᓴᓂᑦ ᐃᖃᓗᓐᓂ ᐃᒃᑮᓇᖅᑐᒥ 
ᖃᖓᑕᓲᖃᑦᑕᓂᕐᒧᑦ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ. 
ᓯᕗᓪᓕᖅᐹᒥᒃ ᐃᓚᒋᐊᕈᑦ, ᒥᔅᑕ ᐅᑲᓕᖅ. 
 
ᐅᑲᓕᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. (ᑐᓵᔨᑎᒍᑦ) 
ᐃᑲᔪᖅᑐᖅᐸᕋ ᒥᓂᔅᑕ ᑲᔪᖏᖅᑐᐃᓐᓂᕆᔭᖓᓂᒃ 
ᐃᒃᑮᓇᖅᑐᒥ ᖃᐅᔨᓴᖃᑦᑕᖁᔨᓪᓗᓂ 
ᖃᖓᑕᓲᖅᑎᓂᑦ. ᑭᓯᐊᓂ ᓯᓚᖅᔪᐊᕐᒥᐅᖃᑎᕗᑦ 
ᓴᖅᑭᔮᕐᕕᒋᒋᐊᖃᕋᑦᑎᒍ ᑲᓇᑕᒥᐅᑕᐅᓗᑕ ᐃᒻᒥᓂᒃ 
ᐱᔪᓐᓇᕐᓂᑦᑎᓐᓂᒃ. ᑕᐃᓐᓇ ᖃᐅᔨᓚᐅᕐᒥᒐᒪ 
ᔭᓗᓇᐃᒥ ᖃᖓᑕᓲᕈᓐᓇᐃᓕᓚᐅᕐᖓᑦ -40-
ᒨᑐᐊᕐᒪᑦ Air Canada ᔭᓗᓇᐃᒨᕋᓱᒃᑐᖅ. 
 
ᑕᐃᒫᓪᓕ ᓇᒻᒥᓂᖅ ᖃᖓᑕᓲᓕᕆᔨᖁᑎᕗᑦ 
ᖃᐅᔨᓴᖃᑦᑕᓐᖏᑉᐸᑕ ᓇᒻᒥᓂᖅ ᑕᒫᓂ 
ᐅᑭᐅᖅᑕᖅᑐᒥ ᖃᓄᖅ ᑲᔪᖏᖅᑐᐃᓂᕗᑦ 
ᐃᑲᔪᕐᓂᖃᕐᓂᐊᖅᐸ ᓯᓚᖅᔪᐊᕐᒥᐅᖃᑎᑦᑎᓐᓄᑦ?  
ᑕᐃᒫᒃ ᑕᕝᕙ ᒐᕙᒪᑐᖃᒃᑯᑦ 
ᐱᓕᕆᖃᑎᒋᖃᑦᑕᖅᑕᕗᑦ ᐃᖏᕐᕋᔪᓕᕆᔨᒃᑯᑦ 
ᑲᔪᖏᖅᑐᐃᖁᓪᓗᒋᑦ ᑲᒻᐸᓂᖁᑎᓕᓐᓂᑦ 
ᐅᑭᐅᖅᑕᖅᑐᒥ ᖃᐅᔨᓴᖃᑦᑕᓚᐅᕐᓕᑦ ᐃᒻᒥᓂᒃ 
ᓄᓇᕗᒻᒦᓂᐊᕈᑎᑦ. (ᑐᓵᔨᑎᒎᕈᓐᓃᖅᑐᖅ) 
ᖁᔭᓐᓇᒦᒃ, ᐅᖃᖅᑎᑦᑎᔩ. 
 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒪᓕᒐᓕᐅᖅᑎ. 
ᒥᓂᔅᑕ ᑕᑉᑑᓇ. 
 
ᐊᖓᔪᖅᑳᖅ ᐲᑕ ᑕᑉᑑᓇ (ᑐᓵᔨᑎᒍᑦ): ᖁᔭᓐᓇᒦᒃ, 
ᐅᖃᖅᑏ. ᐄᓪᓚᕆᒃ, ᖃᖓᑕᓲᓕᐅᖅᑎᐅᖃᑦᑕᖅᑐᑦ 
ᑲᓇᑕᒥᐅᑕᐅᓐᖏᒻᒪᑕ, ᐃᓚᖏᑦ ᐃᓚᒃᓴᐃᑦ 
ᑕᒪᐅᓐᖔᑐᒃᓴᐅᖃᑦᑕᖅᑑᒐᓗᐊᑦ ᑭᓯᐊᓂ 
ᖃᖓᑕᓲᓕᐅᖅᑎᐅᖃᑦᑕᖅᑐᑦ Norway-ᒥᓗᑭᐊᖅ 
(ᓄᐊᕙᐃᒥᓗᑭᐊᖅ) ᐃᒪᐅᑉ ᐊᑭᐊᓂ ᐊᒥᐊᓕᑲᐃᑦ 
ᓄᓇᖓᓐᓂ ᐊᓛᔅᑲᒥᓗ ᑲᓇᑕᒥᓗ ᐱᓗᐊᖅᑐᒥ 
ᐃᖃᓗᓐᓂ. ᐆᑦᑐᕋᕐᕕᒃᑕᖃᕐᒥᔪᖅ ᓄᐊᕙᐃᒥ. 
 
ᑕᐃᒃᑯᐊ ᓇᒻᒥᓂᓚᑦᑖᓖᑦ ᑲᖓᑕᓲᓕᕆᔩᑦ 
ᑕᐃᒃᑯᐊᓴᐃᓐᓇᐅᖃᑦᑕᖏᒻᒥᔪᑦ ᑳᓐᑐᓛᒃᑏᑦ ᑭᓯᐊᓂ. 
ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᐊᐃᑉᐹᓂᒃ 
ᐃᓚᒋᐊᕈᑦ, ᒥᔅᑕ ᐅᑲᓕᖅ. 
 
ᐅᑲᓕᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. (ᑐᓵᔨᑎᒍᑦ) ᐄ, 
ᑐᑭᓯᒐᓗᐊᖅᑐᖓ ᒪᓕᒐᓕᐅᕈᔾᔨᒍᓐᓇᖏᑦᑐᒍᑦ 
ᖃᖓᑕᓲᓕᕆᔨᒃᑯᓐᓂᑦ ᒐᕙᒪᑐᖃᒃᑯᑦ ᑖᒃᑯᓂᖓ 
ᑲᒪᒻᒪᑕ ᑭᓯᐊᓂ ᑕᕝᕙᓴᐃᓐᓇᖅ 
ᐅᑭᐅᑦᑕᖅᑐᖁᑎᑦᑎᓐᓄᑦ ᑲᓇᑕᒥ ᖃᖓᑕᖃᑦᑕᕐᖓᑕ 
ᑲᓇᑕᒦᓕᕋᐃᒻᒪᑦ ᒪᓕᒐᖁᑎᖏᓐᓂᒃ ᒐᕙᒪᑐᖃᒃᑯᑦ 
ᒪᓕᒋᐊᖃᑉᐸᑦᑐᑎᒃ  
ᑕᐃᒫᒃ ᒪᓕᒐᓕᐅᖅᑎᐅᖃᑦᑕᕐᒪᑕ. 
 
ᐋᖅᑭᒃᓱᐃᖁᓗᒋᑦ ᑎᓕᓯᖁᒍᒥᓇᐅᒐᓗᐊᖅ ᑕᒫᓐᖓᑦ 
ᒐᕙᒪᑐᖃᒃᑯᑦ ᐅᑭᐅᖅᑕᖅᑐᒥᐅᑦ ᖃᖓᑕᓲᓖᑦ 
ᓄᓇᕗᑦᒦᖃᑦᑕᖅᑐᑦ ᐅᑭᐅᖅᑕᖅᑐᒥᓘᓐᓃᑦ 
ᐆᑦᑐᖃᑦᑕᖁᓗᒋᑦ ᓇᒻᒥᓂᖅ ᓂᓪᓕᓇᖅᑐᒥ 
ᖃᖓᑕᑦᓯᐊᕐᕈᓐᓇᕋᓗᐊᕐᒪᖔᑕ. ᖁᔭᓐᓇᒦᒃ, 
ᐅᖃᖅᑎᑦᑎᔩ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᑕᑉᑑᓇ. 
 
ᐊᖓᔪᖅᑳᖅ ᐲᑕ ᑕᑉᑑᓇ (ᑐᓵᔨᑎᒍᑦ): ᖁᔭᓐᓇᒦᒃ, 
ᐅᖃᖅᑏ. ᐄ, ᑲᔪᒋᖅᓴᐃᒋᐊᖃᕋᑦᑕᐃᓛᒃ ᐊᒻᒪᓗ 
ᑐᑭᓯᒃᑲᓐᓂᕈᑎᔅᓴᓂᒃ ᖃᐅᔨᒋᐊᖃᑦᑕᕆᐊᖃᕋᑦᑕ  

ᐋᑐᕚᒥ ᐱᓕᕆᖃᑎᒋᖃᑦᑕᑕᑦᑎᓐᓂᒃ 
ᐃᖏᕐᕋᔪᓕᕆᔨᒃᑯᑦ ᐱᓕᕆᕝᕕᖓᓐᓂ 
ᒐᕙᒪᑐᖃᒃᑯᓐᓂ.  
 
ᐃᓚᖏᑦ ᖃᖓᑕᓲᑦ ᓴᓇᔭᐅᖃᑦᑕᕐᒪᑕ ᐊᓯᖏᓐᓂ 
ᓄᓇᓕᖅᔪᐊᕐᓂ. ᑕᐃᒃᑯᐊ ᐃᓱᒪᔅᓱᖃᑦᑕᕐᖓᑕᓕ 
ᓄᓇᓕᖅᔪᐊᑦ ᓇᒻᒥᓂᖅ ᐃᒃᑮᓇᖅᑐᒥᒃ 
ᖃᖓᑕᒍᓐᓇᕋᓗᐊᕐᒪᖔᑕ ᐆᑦᑐᕋᖅᑎᑎᓪᓗᑎᒃ. 
ᑕᐃᒃᑯᐊᓗ ᑳᓐᑐᓛᖃᑎᒋᖃᑦᑕᖅᑕᖏᑦ.  
 
ᓇᒥᑐᐃᓐᓇᖅ ᓯᓚᕐᔪᐊᕐᒥ ᓈᒻᒪᒋᓛᒥᓂᒃ 
ᐊᖏᖃᑎᖃᖃᑦᑕᕐᖓᑕ ᐊᒻᒪ ᐊᓯᖏᓐᓄᑦ 
ᐅᖃᖃᑎᖃᑉᐸᑦᑐᑕ ᓄᓇᓕᖅᔪᐊᓂᒃ, 
ᑲᓇᑕᒥᑐᐃᓐᓇᐅᖏᑦᑐᖅ ᓲᕐᓗ ᓴᐃᓃᓰᑦ 
ᓄᓇᖓᓐᓂ, ᐃᓐᑎᐊᓗ (India-ᓗ) ᓄᓇᖓᓐᓂ 
ᖃᖓᑕᓲᖅᑎᐅᖃᑦᑕᖅᑐᑦ ᑕᒪᐅᖓ 
ᐆᑦᑐᕋᕆᐊᖅᑐᖃᑦᑕᖁᓪᓗᑎᒍ ᒪᐅᖓᖃᑦᑕᖁᒐᑦᑎᒍ 
ᖃᖓᑕᒍᓐᓇᕋᓗᐊᕐᒪᖔᑕ ᐃᒃᑮᓇᖅᑐᒥ, ᐱᓗᐊᖅᑐᒥ 
ᐃᖃᓗᓐᓂ. 
 
ᐄ, ᑲᔪᖏᑦᑐᐃᓂᐊᖅᐳᒍᑦ ᒐᕙᒪᑐᖃᒃᑯᓐᓂᑦ 
ᐊᒻᒪᑦᑕᐅᖅ ᐱᓕᕆᖃᑎᒋᖃᑦᑕᑕᑦᑎᓐᓂᒃ 
ᖃᖓᑕᓲᓕᕆᔨᓂᓪᓗ ᐃᒃᑮᓇᖅᑐᒥᒃ 
ᖃᖓᑕᒍᓐᓇᕋᓗᐊᕐᒪᖔᑕ 
ᖃᐅᔨᓴᖅᑕᐅᑦᓯᐊᖃᑦᑕᖁᓪᓗᒋᑦ ᑕᒫᓂ. ᖁᔭᓐᓇᒦᒃ, 
ᐅᖃᖅᑎ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ. 
ᖁᔭᓐᓇᒦᒃ, ᒥᔅᑕ ᐅᑲᓕᖅ. ᐅᖃᐅᓯᒃᑯᑦ ᐊᐱᖅᑯᑏᑦ. 
ᕿᑭᖅᑖᓘᑉ ᓂᒋᐊᓄᑦ ᒪᓕᒐᓕᐅᖅᑎ, ᒥᔅᑕ ᓯᐊᓪ. 
 
ᐊᐱᖅᑯᑦ 030 - 3(2): ᐅᖃᖃᑎᒋᔭᐅᓂᖏᑦ 

ᑭᒻᒥᕈᒻᒥᐅᑦ ᓄᑖᒧᑦ ᒥᕝᕕᒃᓴᒧᑦ (ᓯᐊᓪ) 
 
ᓯᐊᓪ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 
ᐃᖏᕐᕋᔪᓕᕆᔨᒃᑯᓐᓄᑦ ᐊᐱᖅᑯᑎᒋᓂᐊᖅᑕᕋ 
ᒥᓂᔅᑕᖓᓐᓄᑦ.  
 
ᖁᕕᐊᓱᓚᐅᖅᑐᖓ ᑳᑦᑐᓛᒥᒃ 
ᓴᖅᑭᔮᖅᑎᑦᑎᓚᐅᕐᕋᕕᓐ ᐅᖃᓕᒫᒐᒃᑯᑦ ᑐᓴᐅᑎᑎᒍᑦ.  
ᑭᒻᒥᕈᒻᒥ ᖃᖅᑯᓛᕆᔾᔪᑎᓂᒃ ᐅᔭᖅᑲᓂᒃ 
ᐱᒋᐊᖅᑎᑦᑎᓂᐊᕋᑦᓯ. ᖃᖓ ᑭᒻᒥᕈᑦ ᑲᑎᒪᔨᖏᓐᓂᒃ  

ᓄᓇᖓᓐᓄᑦ ᐅᖃᖃᑎᖃᕐᓂᐊᖅᑭᓯ 
ᒥᑦᑕᖅᕕᓕᐅᑦᑕᐅᑦᓯᐊᓛᖁᓪᓗᒋᑦ 
ᐅᖃᖃᑎᒋᓂᐊᕋᑦᓯᐅᒃ? ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒪᓕᒐᓕᐅᖅᑎ. 
ᒥᓂᔅᑕ ᐱᕙᓪᓕᐊᔪᓕᕆᓂᕐᒧᑦ 
ᐃᖏᕐᕋᔪᓕᕆᓂᕐᒧᓪᓗ, ᐊᖓᔪᖅᑳᖅ ᐲᑕ ᑕᑉᑑᓇ. 
 
ᐊᖓᔪᖅᑳᖅ ᐲᑕ ᑕᑉᑑᓇ (ᑐᓵᔨᑎᒍᑦ): ᖁᔭᓐᓇᒦᒃ, 
ᐅᖃᖅᑏ. ᖃᐅᔨᒪᔪᔅᓴᐅᒐᑦᓯ ᓯᕿᓐᖑᔭᖅ 
ᐃᖏᕐᕋᒻᒪᑦ. ᑕᐃᒪ ᒥᓂᔅᑕᐃᑦ 
ᐃᓱᒪᓕᐅᓚᐅᖅᓯᒪᒻᒪᑕ ᑕᒪᒃᑯᓂᖓ 
ᒥᑭᑦᑑᑕᐅᓂᖅᓴᐃᑦ ᓄᓇᓖᑦ ᕿᒥᕐᕈᖁᓪᓗᑎᒍ 
ᕿᒥᕐᕈᔭᐅᖁᓪᓗᑎᒍ ᓂᕈᐊᖅᑕᐅᓯᒪᓂᑦᑎᓐᓂ.  
 
ᐄ, ᐳᓛᕆᐊᕈᒪᓛᖅᑐᖓ ᐅᖃᖃᑎᒋᒋᐊᖅᑐᕈᒪᓗᒋᑦ 
ᑭᒻᒥᕈᒻᒥᐅᑕᐃᓐ. ᖃᐅᔨᓴᓪᓚᑦᑖᖏᒃᑲᓗᐊᕐᓗᒍ 
ᒥᑦᑕᕐᕕᖓ ᑭᓯᐊᓂ ᖃᓄᖅᑑᖃᑎᒋᓗᒋᑦ 
ᓄᓇᖃᑦᑐᖓᓃᑦᑐᐃᓐ, ᓄᓇᖓᓃᑦᑐᐃᓐ 
ᖃᓄᐃᓕᖓᔭᐅᔪᒪᒻᒪᖔᑦ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ. 
ᓯᕗᓪᓕᐹᖅ ᐃᓚᒋᐊᕈᑦ, ᒥᔅᑕ ᓯᐊᓪ. 
 
ᓯᐊᓪ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑕᕝᕙᑐᐊᖅ 
ᑕᐃᒫᒃ ᓂᕆᐅᖅᑲᐅᔪᖓ ᑕᐃᒫᒃ ᑭᐅᔭᐅᔭᕆᐊᔅᓴᖅ. 
ᐱᓂᐊᕐᓂᓕᐅᑦᑕᕈᕕᑦ ᑕᐃᑲᓐᖓᓛᕐᓂᐊᕐᕆᐊᔅᓴᖅ 
ᑭᒻᒥᕈᒻᒧᑦ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒪᓕᒐᓕᐅᖅᑎ. 
ᒥᓂᔅᑕ ᑕᑉᑑᓇ. 
 
ᐊᖓᔪᖅᑳᖅ ᐲᑕ ᑕᑉᑑᓇ (ᑐᓵᔨᑎᒍᑦ): ᖁᔭᓐᓇᒦᒃ, 
ᐅᖃᖅᑏ. ᐱᕙᓪᓕᐊᓂᑦᑎᓐᓂ, ᐄ, ᑕᐃᑯᓐᖓᕐᓗᖓ 
ᑭᓯᐊᓂᐅᓛᖅᑐᖓ ᑭᒻᒥᕈᒻᒧᑦ. 
ᓯᕗᓪᓕᖅᐸᐅᔾᔭᐅᖃᓯᐅᔾᔭᐅᓯᒪᒻᒪᑦ ᒥᑦᑕᖅᕕᖓ  
ᓴᓇᔭᐅᒋᐊᖃᕐᓂᒐ.  
 
ᑕᐃᒃᑯᐊ ᖃᖅᑯᓚᐅᑎᓄᑦ ᐅᖃᐅᓯᖃᕝᕕᒋᔾᔮᓐᖏᑕᕋ. 
ᖁᔭᓐᓇᒦᒃ, ᐅᖃᖅᑏ. 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ. 
ᖁᔭᓐᓇᒦᒃ, ᒥᔅᑕ ᓯᐊᓪ. ᐅᖃᐅᓯᒃᑯᑦ ᐊᐱᖅᑯᑏᑦ. 
ᐊᑯᓪᓕᕐᒧᑦ ᒪᓕᒐᓕᐅᖅᑎ, ᒥᔅᑕ ᓂᓐᖓᖅ. 
 
ᐊᐱᖅᑯᑦ 031 - 3(2): ᐃᒡᓗᒃᓴᐃᑦ 

ᐊᑐᐃᓐᓇᐅᓂᖏᑦ ᐃᖅᑲᓇᐃᔭᖅᑎᓄᑦ 
(ᓂᓐᖓᖅ) 

ᓂᓐᖓᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 
ᒥᓂᔅᑕᒧᑦ ᑲᒪᒋᔭᖃᖅᑐᖅ ᓯᓚᑦᑐᓴᕐᕕᒻᒧᑦ 
ᐅᑭᐅᑕᖅᑑᑉ ᓯᓚᑦᑐᖅᓴᕐᕕᐊᓄᑦ. 
 
ᐅᖃᖅᑲᐅᒐᒪ ᐅᐊᑦᑎᐊᕈ ᐃᓕᓴᐃᔨᒃᓴᓄᑦ 
ᐃᓕᓴᕐᕕᑕᐊᕐᒪᑦ ᑰᒑᕐᔪᒻᒥᑦ ᑕᐃᒃᑯᐊᓗ ᐊᒥᓱᑦ 
ᐃᓅᓱᑦᑐᑦ ᐃᓕᓐᓂᐊᕆᐊᖃᑕᐅᖃᑦᑕᖅᑐᑦ ᑕᐃᒃᑯᖓ 
ᐊᕐᕌᒍᓂᑦ ᑎᓴᒪᓂᑦ ᐃᓕᓐᓂᐊᕐᓂᐅᔭᒻᒪᑕ 
ᑲᔪᓯᑦᑎᐊᖅᐸᑕ ᐱᔭᕇᓛᕐᒪᑕ ᐃᓱᓖᓗᑎᑦ 
ᑎᓯᐱᕆᐅᓕᖅᑲᖅ ᑕᕝᕙᓂ ᐊᕐᕌᒍᑦᑎᓐᓂ. 
 
ᐊᒃᓱᐊᓗᒃ ᐊᓕᐊᓇᐃᑦᑐᒥᑦ ᑲᑎᒪᖃᑎᖃᕈᓐᓇᒪᐅᕋᒪ 
ᐃᓕᓐᓂᐊᕐᕕᖓᑕ ᐊᖏᔪᖅᑳᖓᓐᓂ. ᐅᖃᓚᐅᕐᒪᑦ 
ᐃᓕᓴᐃᔨᓐᖑᖅᑐᐃᑦ ᐃᓛᒃ, ᐃᓕᓴᐃᔨᖓ ᑕᐃᓐᓇ 
ᐃᓕᓴᐃᔨᒃᓴᓄᑦ ᐃᓕᓴᐃᔨ ᓯᓚᑦᑐᓴᕐᕕᒻᒥ 
ᐃᓪᓗᖃᑦᑎᐊᖏᒃᑯᓂᒎᖅ ᐅᑎᕈᓐᓇᔾᔮᖏᒻᒪᑦ 
ᐱᔭᕇᕈᓐᓇᔾᔮᖏᒃᑭᓪᓗᑎᓪᓗ ᐃᓕᓐᓂᐊᖅᑕᒥᓂᒃ 
ᐅᑎᖏᑉᐸᑦ. 
 
ᑕᐃᒪ ᐊᐱᕆᒃᑲᓂᖅᐳᖓ ᑕᐃᓐᓇ ᐃᓕᓴᐃᔨᖓ 
ᐃᓐᓇᕐᓄᑦ ᐃᓕᓴᐃᔨᐅᖃᑦᑕᖅᑐᖅ 
ᐃᓪᓗᖃᖅᑎᑕᐅᑦᑎᐊᕐᓂᐊᕋᓗᐊᖅᐹ? ᖁᔭᓐᓇᒦᒃ, 
ᐅᖃᖅᑏ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᓂᓐᖓᖅ. 
ᒥᓂᔅᑕ ᑲᒪᒋᔭᖃᖅᑐᖅ ᐅᑭᐅᑕᖅᑑᑉ 
ᓯᓚᑦᑐᓴᕐᕕᖓᓂ, ᐊᖓᔪᖅᑳᖅ ᑖᓂᐅᓪ ᓯᐅᑦᓴᒃ. 
 
ᐊᖓᔪᖅᑲᖅ ᑖᓂᐅᓪ ᓯᐅᑦᓴᒃ (ᑐᓵᔨᑎᒍᑦ): 
ᖁᔭᓐᓇᒦᒃ, ᐅᖃᖅᑏ. ᑖᓐᓇ ᖁᔭᓐᓇᒦᕈᒪᕙᕋ 
ᐊᐱᕆᔪᖅ. ᐄ, ᐅᖃᐅᑎᓛᖅᑕᕋ ᑕᒪᓐᓇ 
ᐱᒻᒪᕆᐅᓂᖓᓂᑦ ᐅᕙᓐᓄᑦ ᓯᓚᑦᑐᓴᕐᕕᒧᓪᓗ 
ᑕᒪᒃᑯᐊ ᐃᓕᓴᐃᔨᖃᕆᐊᖃᕐᒐᑕ ᑰᒑᕐᔪᒻᒥᑦ. 
 

ᑕᒪᓐᓇ ᓯᕗᓪᓕᐅᑎᓯᒪᓂᐊᖅᑕᕗᑦ ᑖᓐᓇᓗ 
ᐱᓕᕆᖃᑎᒋᓗᒋᑦ ᓄᓇᕗᒻᒥ ᐃᓪᓗᓕᕆᔨᖅᔪᐊᒃᑯᑦ 
ᐃᓪᓗᑖᕋᓱᐊᖅᑎᓪᓗᒋᑦ ᐊᑐᐊᒐᖅᑕᖃᕐᒪᑦ ᓄᓇᕗᑦ 
ᒐᕙᒪᖏᓐᓂ ᑖᒃᑯᐊ ᐱᖃᑎᒋᓗᒋᑦ ᓄᓇᕗᒻᒥ 
ᐃᓪᓗᓕᕆᔨᕐᔪᐊᒃᑯᑦ ᐋᖅᑭᑦᑎᖃᑦᑕᕐᒪᑕ 
ᓯᕗᓪᓕᐅᔾᔭᐅᒋᐊᖃᖅᑐᓂᑦ ᐃᓕᓴᐃᔩᑦ 
ᐃᓪᓗᔅᓴᖏᓐᓂ.  
 
ᑕᒪᒃᑯᐊ ᐋᓐᓂᐊᓯᐅᖅᑏᓪᓗ ᐃᓕᓴᐃᔩᓪᓗ 
ᓄᓇᓕᓐᓂ ᓯᕗᓪᓕᐅᔾᔭᐅᖃᑦᑕᕐᒪᑕ 
ᐃᓪᓗᑖᕆᐊᖃᕐᓂᖏᑦ. ᖁᔭᓐᓇᒦᒃ. 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᓂᓐᖓᖅ. ᐅᖃᐅᓯᒃᑯᑦ 
ᐊᐱᖅᓱᕐᓂᖅ.ᐱᑕᖃᕈᓐᓃᖅᐸᑦ, 
ᑲᑎᒪᔾᔪᑎᔅᓴᑎᓐᓅᕐᓗᑕ. ᑲᑎᒪᔾᔪᑎᒃᓴᖅ 7. 
ᑎᑎᖅᑲᑎᒍᑦ ᐊᐱᖅᑯᑏᑦ. ᑲᑎᒪᔾᔪᑎᒃᓴᖅ 8. 
ᑎᑎᖅᑲᑎᒍᑦ ᐊᐱᖅᑯᑕᐅᓚᐅᖅᑐᓄᑦ ᑭᐅᔾᔪᑏᑦ. 
ᑲᑎᒪᔾᔪᑎᒃᓴᖅ 9. ᑭᐅᔾᔪᑏᑦ ᑲᒥᓯᓇᐅᑉ 
ᐅᖃᐅᓯᕐᖓᐅᑎᖏᓐᓄᑦ. ᑲᑎᒪᔾᔪᑎᒃᓴᖅ 10. 
ᑭᐅᔾᔪᑏᑦ ᑮᓇᐅᔭᖅᑐᕈᑎᔅᓴᓄᑦ ᐅᖃᐅᓯᕐᖓᐅᑎᓄᑦ. 
ᑲᑎᒪᔾᔪᑎᒃᓴᖅ 11. ᐊᑎᓕᐅᖅᓯᒪᔪᑦ ᑐᒃᓯᕋᐅᑏᑦ. 
ᑲᑎᒪᔾᔪᑎᒃᓴᖅ 12. ᐅᓂᒃᑳᖏᑉᑦ 
ᑲᑎᒪᔨᕋᓛᖑᐊᓐᓇᖅᑐᑦ ᑲᑎᒪᔨᕋᓛᖑᑲᐃᓐᓇᖅᑐᓪᓗ. 
ᒥᔅᑕ ᓯᐊᓪ. 
 
ᑲᑎᒪᔾᔪᑎᒃᓴᖅ 12: ᐅᓂᒃᑳᓕᐊᖏᑦ ᑲᑎᒪᔨᕋᓛᑦ 

ᑲᑎᒪᔨᕋᓛᖑᑲᐃᓐᓇᖅᑐᓪᓗ 
 
ᑲᑎᒪᔨᕋᓛᑦ ᐅᓂᒃᑳᖓᑦ 001 - 3(2): ᐅᓂᒃᑳᖅ 

ᕿᒥᕐᕈᓂᕐᒧᑦ 2008-ᒥ ᐅᓂᒃᑳᖑᔪᖅ 
ᑕᒻᒪᖅᓯᒪᔪᖅᓯᐅᖅᑎᒻᒪᕆᐅᑉ ᑲᓇᑕᒥ ᓄᓇᕗᑦ 
ᒪᓕᒐᓕᐅᕐᕕᖓᓐᓄᑦ ᐱᔾᔪᑎᖃᖅᑐᖅ 
ᓄᓇᕗᒻᒥ ᐃᒡᓗᓕᕆᔨᕐᔪᐊᒃᑯᓐᓂᑦ (ᓯᐊᓪ) 

 
ᓯᐊᓪ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑎᑦᑎᔩ, 
ᐅᖃᕈᓐᓇᖅᑎᑕᐅᒐᒪ ᐅᓪᓗᒥ ᐅᓂᒃᑳᖏᓐᓂᒃ 
ᑲᑎᒪᔨᕋᓛᑦ ᐱᓪᓗᒍ ᓇᐅᑦᓯᖅᑐᖅᑎᐅᔪᑦ ᒐᕙᒪᒃᑯᑦ  
ᐊᐅᓚᓂᖏᓐᓄᑦ ᐊᒻᒪ ᑮᓇᐅᔭᖅᑐᕈᑎᕕᓂᖏᓐᓄᑦ, 
ᕿᒥᕐᕈᑎᓪᓗᒍ 2008-ᒥ ᐅᓂᒃᑳᖏᓐᓂᒃ ᑲᓇᑕᒥ 
ᑕᒻᒪᖅᓯᒪᔪᖅᓯᐅᖅᑎᐅᑉ ᒪᓕᒐᓕᐅᕐᕕᖕᒧᑦ ᐱᓪᓗᒍ 
ᓄᓇᕗᒥ ᐃᒡᓗᓕᕆᔨᕐᔪᐊᒃᑯᑦ. 

ᐅᖃᖅᑎᑦᑎᔩ, ᐃᖅᑲᐅᒪᒐᕕᑦ, ᑖᓐᓇ 
ᑕᒻᒪᖅᓯᒪᔪᖅᓯᐅᖅᑎᐅᑉ ᐅᓂᒃᑳᖓ ᐱᓪᓗᒍ ᓄᓇᕗᒥ 
ᐃᒡᓗᓕᕆᔨᕐᔪᐊᒃᑯᑦ ᓴᖅᑭᑎᑕᐅᓚᐅᕐᒪᑦ 
ᒪᓕᒐᓕᐅᕐᕕᖕᒥ ᒪᐃ 22, 2008, ᑐᒡᓕᐊᓂ 
ᓄᓇᕗᒥ ᒪᓕᒐᓕᐅᕐᕕᒃ ᑲᑎᒪᓂᖃᖅᑎᓪᓗᒍ. ᒫᑦᓯ 
17, 2009-ᒥ ᐱᖓᔪᖏᑦ ᒪᓕᒐᓕᐅᖅᑏ 
ᐊᖏᕈᑎᖃᓚᐅᕐᒪᑕ ᐱᖁᔨᕗᖓᕈᒻᒥᒃ 
ᐱᔾᔪᑎᖃᖅᑐᒥᒃ ᐅᓂᒃᑳᖅ ᑲᑎᒪᔨᕋᓛᓄᑦ ᐱᓪᓗᒍ 
ᓇᐅᑦᓯᖅᑐᖅᑎᐅᔪᑦ ᒐᕙᒪᒃᑯᑦ ᐊᐅᓚᓂᖏᓐᓄᑦ ᐊᒻᒪ 
ᑮᓇᐅᔭᖅᑐᕈᑎᕕᓂᖏᓐᓄᑦ ᕿᒥᕐᕈᔭᐅᓂᐊᕐᓗᑎᒃ. 
 
ᐅᖃᖅᑎᑦᑎᔩ, ᑕᐃᒪᓐᖓᓂᒃ ᐊᐃᐳᕈ 1, 1999, 
ᐅᓂᒃᑳᓕᒫᖏᑦ ᑕᒻᒪᖅᓯᒪᔪᖅᓯᐅᖅᑎᐅᑉ 
ᒪᓕᒐᓕᐅᕐᕕᖕᒧᑦ ᑐᓂᔭᐅᖃᑦᑕᖅᓯᒪᖕᒪᑕ 
ᑲᑎᒪᔨᕋᓛᓄᑦ ᕿᒥᕐᕈᔭᐅᖁᓪᓗᒋᑦ. 
ᐅᖃᕆᐊᖅᑐᖅᓯᒪᔪᑦ ᒐᕙᒪᒃᑯᑦ ᐱᓕᕆᕕᖏᓐᓂᒃ, 
ᒐᕙᒪᒃᑯᑦ ᑯᐊᐳᕇᓴᖁᑎᖏᑦ, ᑎᒥᖁᑎᖏᓐᓂᓪᓗ 
ᖃᐃᖁᔭᐅᖃᑦᑕᖅᓯᒪᔪᑦ ᐅᓂᒃᑳᖁᔭᐅᓪᓗᑎᒃ 
ᑮᓇᐅᔭᓂᒃ ᐊᑐᕐᓂᕕᓂᕐᒥᓂᒃ ᑭᐅᔾᔪᑎᒋᓗᒋᑦ 
ᑕᒻᒪᖅᓯᒪᔪᖅᓯᐅᖅᑎᐅᑉ ᐊᑐᓕᖁᔭᖏᓐᓄᑦ ᐊᒻᒪ 
ᐃᓱᒫᓘᑎᖏᓐᓄᑦ ᒪᓕᒐᓕᐅᖅᑏᑦ. 
 
ᐅᖃᖅᑎᑦᑎᔩ, ᐃᒡᓗᓕᕆᓂᕐᒨᖓᔪᑦ 
ᐃᓱᒫᓘᑎᒻᒪᕆᐅᖕᒪᑕ ᒪᓕᒐᓕᐅᖅᑎᓄᑦ ᐊᒻᒪ 
ᓄᓇᕗᒥᐅᓄᑦ. ᑖᓐᓇ ᑕᒻᒪᖅᓯᒪᔪᖅᒻᓯᐅᖅᑎᐅᑉ 
2008-ᒥ ᐅᓂᒃᑳᖏᑦ ᖃᑦᓯᑲᓪᓚᖕᓂᑦ ᐱᒻᒪᕆᐅᔪᓂᒃ 
ᐅᔾᔨᕈᓱᓚᐅᕐᒪᑦ ᐊᒻᒪ ᐊᑐᓕᖁᔭᓕᐅᖅᑐᓂ 
ᐱᔾᔪᑎᒋᓪᓗᒋᑦ ᓄᓇᕗᒥ ᐃᒡᓗᓕᕆᔨᕐᔪᐊᒃᑯᑦ 
ᐊᐅᓚᑦᓯᓂᖏᓐᓂᒃ ᓄᓇᕗᒥ ᓄᓇᓖᑦ 
ᐃᒡᓗᓕᕆᔨᖏᓐᓄᑦ ᑲᒪᒋᔭᐅᔪᓂᒃ ᐊᒻᒪ 
ᓴᖅᑭᑎᑦᓯᓂᐊᕐᓂᖏᑦ ᓄᑖᓂᒃ ᐅᒡᓗᓂᒃ ᐊᑖᒍᑦ 
ᓄᓇᕗᒥ ᐃᒡᓗᓕᐅᕈᑎᒃᓴᓄᑦ ᐸᐸᑦᓯᔩᑦ. 
 
ᔮᓄᐊᕆᒥ ᑕᒫᓂ ᐊᕐᕌᒍᒥ, ᒐᕙᒪᑎᖃᒃᑯᑦ 
ᑮᓇᐅᔭᖅᑑᑎᒃᓴᓂᒃ ᑐᓴᖅᑎᑦᓯᓚᐅᕐᒪᑕ ᑖᒃᑯᐊ 
$100 ᒥᓕᐊᓐ ᓄᑖᑦ ᐃᒡᓗᓕᐅᕐᓂᕐᒧᑦ 
ᑮᓇᐅᔭᕆᔭᐅᓂᐊᖅᑐᑦ ᑐᓂᔭᐅᓗᑎᒃ ᓄᓇᕗᒧᑦ.  
ᑖᒃᑯᐊ ᓄᓇᕗᒥ ᐃᒡᓗᓕᕆᔨᕐᔪᐊᒃᑯᑦ ᑐᖔᒍᑦ  
ᑐᓴᖅᑎᑦᓯᓚᐅᖅᑐᑦ ᒫᑦᓯ 31, 2009-ᒥ, ᑖᒃᑯᐊ 285 
ᓄᑖᑦ ᐃᒡᓗᒃᓴᐃᑦ ᓴᓇᔭᐅᓂᐊᕐᓂᖏᓐᓂᒃ 
ᓄᓇᕗᓕᒫᒥ ᐊᑯᓐᖓᓐᓂ 2009 ᐊᒻᒪ 2011.  
ᑕᒪᓐᓇ ᑐᓴᖅᑎᑦᓯᔾᔪᑕᐅᔪᖅ ᐅᖃᓚᐅᕐᒥᔪᖅ ᑖᒃᑯᐊ 
ᓴᖅᑭᑎᑕᐅᓂᖏᓐᓄᑦ ᐸᕐᓇᐅᑏᑦ ᑕᒪᒃᑯᓄᖓ 
ᐃᒡᓗᒃᓴᓄᑦ ᓴᓇᔭᐅᕙᓪᓕᐊᓂᖏᓐᓂᒃ. 
 

ᑕᒪᒃᑯᐊ ᐃᓱᒪᒋᓪᓗᒋᑦ ᑐᓴᖅᑎᑦᓯᔾᔪᑕᐅᔪᑦ, ᑲᑎᒪᔩᑦ 
ᑲᑎᒪᔨᕋᓛᓂ ᐃᓱᒪᓚᐅᖅᑐᑦ ᐱᒻᒪᕆᐅᓂᖓᓂᒃ 
ᓄᓇᕗᒥ ᐃᒡᓗᓕᕆᔨᕐᔪᐊᒃᑯᑦ 
ᐅᖃᐅᓯᖃᕆᐊᖃᕐᓂᖏᑦ ᐅᓂᒃᑳᖅᓯᒪᓗᑎᒃ 
ᖃᓄᐃᓕᐅᕆᐊᓚᐅᕐᓂᕐᒥᓂᒃ ᑭᐅᔾᔪᑎᒋᓗᒋᑦ 
ᑕᒻᒪᖅᓯᒪᔪᖅᓯᐅᖅᑎᐅᑉ ᐊᑐᓕᖁᔭᖏᑦ 2008 
ᐅᓂᒃᑳᓂ. 
 
ᓂᕆᐅᒍᒪᓚᐅᕋᓗᐊᖅᑐᒍᑦ, ᓂᕆᐅᒃᑐᑕᓗ ᑖᓐᓇ 
ᑕᒻᒪᖅᓯᒪᔪᖅᓯᐅᖅᑎᐅᑉ ᐅᓂᒃᑳᖏᑦ ᐊᒻᒪ 
ᑲᑎᒪᔨᕋᓛᑉ ᓈᓚᒃᑎᑦᓯᓂᖏᑦ ᐃᑲᔫᑎᒐᔭᕐᓂᖏᓐᓂᒃ 
ᓄᓇᕗᒥ ᐃᒡᓗᓕᕆᔨᕐᔪᐊᒃᑯᓐᓄᑦ 
ᐱᐅᓯᕚᓪᓕᕈᑕᐅᓗᓂ ᓴᖅᑭᐅᒪᑎᑦᓯᔾᔪᑎᖏᓐᓄᑦ 
ᐃᑲᔫᑎᓂᒃ ᐊᒻᒪ ᐱᔨᑦᓯᕋᐅᑎᓂᒃ ᑲᒪᒋᔭᒥᓂᒃ 
ᐱᓕᕆᐊᒥᓂᒃ. ᑲᑎᒪᔨᐅᔪᑦ ᐃᓱᒪᒋᔭᐅᖃᓚᐅᖅᑐᑦ 
ᑕᒪᒃᑯᐊ ᓈᓚᒃᑎᑦᓯᓂᐅᔪᑦ 
ᐱᕕᒃᓴᑦᓯᐊᖑᓚᐅᕐᓂᖏᓐᓂᒃ ᑯᐊᐳᕇᓴᒃᑯᑦ 
ᐃᓕᒍᑎᒋᓗᓂᒋᑦ ᑕᒻᒪᖅᓯᒪᔭᒥᓂᒃ 
ᐸᕐᓇᐃᕙᓪᓕᐊᑎᓪᓗᒋᑦ ᐊᒃᓱᕉᑕᐅᓂᐊᖅᑐᓂᒃ 
ᓯᕗᓂᒃᓴᒥ. 
 
ᑖᒃᑯᐊ ᑲᑎᒪᔨᕋᓛᑦ ᓈᓚᒃᑎᑦᓯᓚᐅᖅᑐᑦ ᐱᓪᓗᒍ 
ᐅᓂᒃᑳᖅ ᒪᐃ 6 ᐊᒻᒪ 7 ᑕᒫᓂ ᐊᕐᕌᒍᒥ.  ᑕᒪᒃᑯᐊ 
ᓈᓚᖕᓂᐅᔪᑦ ᒪᐃᖓᓚᐅᖅᑐᑦ ᑕᖅᑲᒃᑯᓄᖓ ᐊᒻᒪ 
ᑐᓴᖃᑦᑕᐅᑎᓕᕆᔨᓄᑦ ᓈᓚᒋᐊᖅᓯᒪᓪᓗᑎᒃ ᐊᒻᒪ 
ᑐᓴᖅᑎᑦᓯᔾᔪᑎᒋᓪᓗᒋᑦ ᑕᓚᕖᓴᒃᑯᑦ. ᑲᑎᒪᔾᔪᑎᕕᓃᑦ 
ᑕᒪᒃᑯᓇᓂ ᑲᑎᒪᔨᕋᓛᑦ ᓈᓚᒃᑎᑦᓯᓂᖏᓐᓂᒃ 
ᓴᖅᑭᐅᒪᑎᑕᐅᓚᐅᖅᑐᑦ ᒪᓕᒐᓕᐅᕐᕕᐊ 
ᖃᕆᓴᐅᔭᒃᑯᑦ ᑐᑭᓯᒋᐊᖅᑎᑦᓯᕕᐊᓂ ᑕᒪᒃᑮᑎᒍᑦ 
ᐃᓄᒃᑎᑐᑦ, ᖃᓪᓗᓈᑎᑐᓪᓗ ᒪᐃ 20, 2009. 
ᑎᓕᐅᖅᐸᒃᑲ ᒪᓕᒐᓕᐅᖅᑎᓕᒫᑦ ᕿᒥᕐᕈᖁᓪᓗᒋᑦ 
ᑖᒃᑯᓂᖓ ᓈᓚᒍᑕᐅᓚᐅᖅᑐᓂᒃ ᐅᔾᔨᖅᑐᑦᓯᐊᕐᓗᑎᒃ. 
 
ᑖᓐᓇ ᑕᒻᒪᖅᓯᒪᔪᖅᓯᐅᖅᑎᐅᑉ ᐅᓂᒃᑳᖏᑦ ᐱᓪᓗᒍ 
ᓄᓇᕗᒥ ᐃᒡᓗᓕᕆᔨᕐᔪᐊᒃᑯᑦ ᓴᖅᑭᑎᑦᓯᓚᐅᖅᑐᖅ 
13-ᓂᒃ ᐊᑐᓕᖁᔭᐅᔪᓂ.  ᑕᒪᒃᑯᐊ ᐊᑐᓕᖁᔭᐅᔪᑦ 
ᐅᖃᐅᓯᐅᓚᐅᖅᑐᑦ ᒪᑯᐊ: 
 
• ᐊᐅᓚᑕᐅᓂᖏᑦ, ᓴᖅᑭᐅᒪᑎᑕᐅᓂᖏᓪᓗ  

ᓄᓇᓖᑦ ᐃᒡᓗᓕᕆᓂᕐᒧᑦ ᐃᑲᔫᑎᖏᑦ; 
• ᓄᓇᕗᒥ ᐃᒡᓗᓕᐅᕈᑕᐅᓂᐊᖅᑐᓂᒃ ᐸᐸᑦᓯᑦ 

ᓴᖅᑭᑎᑦᓯᓂᐊᕐᓂᕐᒧᑦ ᐸᕐᓇᐅᑎᖏᑦ; ᐊᒻᒪ 
• ᐸᕐᓇᐃᓂᖅ, ᐅᓂᒃᑳᕆᐊᖃᕐᓂᖅ ᐊᒻᒪ 

ᓴᖅᑭᑎᑕᐅᔪᑦ ᖃᓄᐃᓕᖓᒋᐊᖃᕐᓂᖏᑦ. 
 



ᓇᒡᒐᔾᔭᐅ, ᔫᓂ 8, 2009 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐅᖃᖅᑎᑦᑎᔩ, ᑖᒃᑯᐊ ᑲᑎᒪᔨᕋᓛᑦ 
ᐊᖏᕈᑎᖃᓚᐅᖅᑐᑦ ᑖᒃᑯᓂᖓ ᐊᑐᓕᖁᔭᖏᓐᓂᒃ 
ᑕᒻᒪᖅᓯᒪᔪᖅᓯᐅᖅᑎᐅᑉ ᐊᒻᒪ ᐅᔾᔨᕈᓱᒃᑐᓂ ᑖᒃᑯᐊ 
ᓄᓇᕗᒥ ᐃᒡᓗᓕᕆᔨᕐᔪᐊᒃᑯᑦ ᓇᖕᒥᓂᖅ 
ᐊᖏᕈᑎᖃᖅᑐᑎᒃ ᐃᓘᓐᓇᖏᓐᓂᒃ 
ᑕᒻᒪᖅᓯᒪᔪᖅᓯᐅᖅᑎᐅᑉ ᐊᑐᓕᖁᔭᖏᓐᓂᒃ. 
 
ᐅᖃᖅᑲᐅᒐᒪ ᑖᒃᑯᐊ ᑲᑎᒪᔨᕋᓛᑦ 
ᓈᓚᒃᑎᑦᓯᓂᖃᓚᐅᕐᒪᑕ ᐱᓪᓗᒋᑦ 
ᑕᒻᒪᖅᓯᒪᔪᖅᓯᐅᖅᑎᐅᑉ ᐅᓂᒃᑳᖏᑦ ᒪᐃᒥ ᑕᒫᓂ 
ᐊᕐᕌᒍᒥ. ᐸᕐᓇᒃᐸᓪᓕᐊᔾᔪᑎᒋᓪᓗᒍ ᑲᑎᒪᔨᕋᓛᑦ 
ᓈᓚᒃᑎᑦᓯᓂᐊᕐᓂᖏᓐᓄᑦ, ᑲᑎᒪᔩᑦ 
ᐱᑕᖃᖅᑎᑕᐅᓚᐅᖅᑐᑦ ᐊᔾᔨᖏᓐᓂᒃ ᓄᓇᕗᒥ 
ᐃᒡᓗᓕᕆᔨᕐᔪᐊᒃᑯᑦ ᑎᓯᐱᕆ 2008-ᒥ 
ᐊᓐᖑᑎᒋᐊᖅᑎᑕᖏᑦ ᐱᓪᓗᒋᑦ ᑭᐅᔾᔪᑎᓂ 
ᑕᒻᒪᖅᓯᒪᔪᖅᓯᐅᖅᑎᐅᑉ ᐅᓂᒃᑳᖏᓐᓄᑦ. 
 
ᑲᑎᒪᔨᕋᓛᑦ ᓈᓚᒃᑎᑦᓯᓂᖃᖅᑎᓪᓗᒋᑦ, ᑲᑎᒪᔩᑦ 
ᐅᖃᐅᔾᔭᐅᓚᐅᖅᑐᑦ ᑖᒃᑯᐊ ᓄᓇᕗᒥ 
ᐃᒡᓗᓕᕆᔨᕐᔪᐊᒃᑯᑦ ᖃᓄᐃᓕᐅᕈᑎᒃᓴᖏᑦ 
ᐸᕐᓇᐅᑏᑦ ᑭᐅᔾᔪᑎᒋᓪᓗᒋᑦ ᐊᑐᓕᔭᖁᖏᓐᓄᑦ 
ᑕᒻᒪᖅᓯᒪᔪᖅᓯᐅᖅᑎᐅᑉ ᓴᖅᑭᑎᑕᐅᓚᐅᖅᑐᑦ 
ᒪᓕᒐᓕᐅᕐᕕᖕᒥ ᔫᓂ 2009. ᑖᒃᑯᐊ ᑲᑎᒪᔨᕋᓛᑦ 
ᕿᓚᓈᕈᑎᖃᖅᐳᑦ ᕿᒥᕐᕈᓂᐊᕐᓂᕐᒥᓂᒃ ᑖᑦᓱᒥᖓ 
ᑎᑎᕋᖅᓯᒪᔪᒥᒃ ᐊᒻᒪ ᓂᕆᐅᒍᒪᓪᓗᑎᒃ 
ᐊᓐᖑᑎᒋᐊᖅᑎᑕᐅᒐᔭᕐᓂᖏᓐᓂᒃ ᒪᓕᒡᓗᑎᒃ 
ᐃᓱᒫᓘᑎᖏᓐᓂᒃ ᑲᑎᒪᔩᑦ ᑲᑎᒪᔨᕋᓛᓂ 
ᓈᓚᖕᓂᐅᓚᐅᖅᑐᓂ. ᑖᒃᑯᐊ ᑲᑎᒪᔨᕋᓛᑦ 
ᓴᖅᑭᑎᑦᓯᒍᒪᓂᐊᕐᒥᔪᑦ ᒪᓕᒐᓕᐅᕐᕕᖕᒥ 
ᑭᖑᓪᓕᖅᐹᒥ, ᓈᓴᖅᑕᐅᓯᒪᔪᓂᒃ ᐅᓂᒃᑳᓂᒃ ᑖᒃᑯᐊ 
ᐱᓪᓗᒋᑦ ᑯᐊᐳᕇᓴᒃᑯᑦ ᑮᓇᐅᔭᐃᔭᕈᑎᓕᒫᖏᑦ 
ᐊᒻᒪᓗ ᐱᓕᕆᐊᖏᑦ ᐊᑖᒍᑦ ᓄᓇᕗᒥ 
ᐃᒡᓗᓕᐅᕈᑎᒃᓴᓂᒃ ᐸᐸᑦᓯᔩᑦ. 
 
ᐅᖃᖅᑎᑦᑎᔩ, ᒫᓐᓇ ᐱᕕᖃᕈᒪᕗᖓ 
ᓇᓗᓇᐃᖅᓯᓗᖓ ᐊᒻᒪᓗ ᓴᓐᖏᔪᒥᒃ ᐅᖃᕐᓗᖓ 
ᑖᒃᑯᐊ ᑲᑎᒪᔨᕋᓛᑦ ᖃᓄᐃᓕᖓᔾᔪᑎᖏᑦ ᐃᒪᐃᒻᒪᑦ, 
ᓵᑕᒃᓴᐅᖃᑦᑕᕆᐊᖃᕐᒪᑕ ᐃᓘᓐᓇᑎᒃ ᒐᕙᒪᒃᑯᑦ  
ᐱᓕᕆᕕᖏᑦ ᐊᒻᒪ ᒐᕙᒪᒃᑯᑦ ᑯᐊᐳᕇᓴᖁᑎᖏᑦ. 
ᓄᓇᕗᒥ ᐃᒡᓗᓕᕆᔨᕐᔪᐊᒃᑯᑦ ᐊᔾᔨᐅᖏᑦᑑᖏᒻᒪ. 
 
ᑲᑎᒪᔨᕋᓛᑦ ᓈᓚᒃᑎᑦᓯᓂᖃᖅᑎᓪᓗᒋᑦ, ᑲᑎᒪᔩᑦ 
ᐅᖃᐅᔾᔭᐅᖃᑦᑕᓚᐅᖅᑐᑦ ᓄᓇᕗᒥ 
ᐃᒡᓗᓕᕆᔨᕐᔪᐊᒃᑯᓐᓂᒃ ᐅᖃᕆᐊᖅᑐᖅᓯᒪᔪᓂᒃᑦ 
ᑖᒃᑯᐊ ᐃᖅᑲᓇᐃᔭᖅᑎᑭᒃᓴᕐᓂᕐᒧᕐᑦ  

ᐱᔾᔪᑎᖃᓗᐊᓚᐅᕐᓂᖏᓐᓂᒃ 
ᐊᑲᐅᓐᖏᓕᐅᕈᑕᐅᔪᓄᑦ ᓇᓗᓇᐃᖅᑕᖏᓐᓄᑦ 
ᑕᒻᒪᖅᓯᒪᔪᖅᓯᐅᖅᑎᐅᑉ ᐅᓂᒃᑳᖏᓐᓂ.   
 
ᑭᓯᐊᓂ, ᑲᑎᒪᔩᑦ ᐅᔾᔨᕈᓱᓚᐅᖅᑐᑦ ᑕᒪᒃᑯᐊ 
ᐃᓘᓐᓇᑎᒃ ᓄᓇᕗᑦ ᒐᕙᒪᖏᑦᑕ ᐱᓕᕆᕕᖏᑦ, 
ᑯᐊᐳᕇᓴᖏᑦ ᐊᒻᒪ ᑎᒥᖁᑎᖏᑦ ᐊᖏᓂᖅᓴᓂᒃ 
ᑮᓇᐅᔭᖅᑑᑎᒃᓴᖃᕈᒪᓂᖏᓐᓂᒃ ᐊᒻᒪᓗ 
ᐃᓚᒋᐊᕈᑎᒃᓴᓂᒃ ᐃᑲᔫᑎᓄᑦ.  
 
ᐅᔾᔨᕈᓱᒃᑭᕗᖓ ᖃᑦᓯᑲᓪᓚᐃᑦ ᑯᐊᐳᕇᓴᒃᑯᓐᓂ 
ᐃᓂᐅᔪᑦ ᐃᖅᑲᓇᐃᔭᖅᑎᓄᑦ 
ᐃᓐᓄᒃᓯᒪᓐᖏᒃᑲᓗᐊᖅᑎᓪᓗᒋᑦ, ᐱᓕᕆᐊᒃᓴᑦ 
ᑳᓐᑐᕌᑎᒍᑦ ᐱᓕᕆᐊᖑᖃᑦᑕᕐᓂᖏᓐᓂᒃ ᐊᒻᒪᓗ 
ᐃᖅᑲᓇᐃᔭᑲᐃᓐᓇᖅᑎᓄᑦ. 
 
ᐅᖃᖅᑎᑦᑎᔩ, ᐱᒻᒪᕆᐅᕗᖅ ᓇᓗᓇᐃᖅᓯᔾᔪᑏᑦ 
ᐱᑲᖅᑎᑦᓯᔾᔪᑕᐅᓕᖃᑦᑕᖁᓇᒋᑦ. ᓄᓇᕗᒥ 
ᐃᒡᓗᓕᕆᔨᕐᔪᐊᒃᑯᓐᓂ ᓄᑖᑦ ᓯᕗᓕᖅᑎᐅᓕᖅᑐᑦ 
ᐊᑐᓕᕆᐊᖃᕐᓂᐊᖅᑐᑦ ᑲᔪᖏᑦᓯᐊᕐᓂᖅᓴᐅᓗᑎᒃ 
ᑕᒪᑐᒪᓂ ᐊᒻᒪ ᐅᖃᐅᓯᖃᕋᓗᐊᕐᓗᑎᒃ 
ᐊᔪᓐᖏᓐᓂᐅᒋᐊᖃᖅᑐᑦ, ᐱᒻᒪᕆᐅᔪᑦ 
ᐱᓕᕆᐊᕆᒋᐊᖃᖅᑕᖏᑦ ᑯᐊᐳᕇᓴᒃᑯᑦ 
ᐱᓕᕆᐊᖑᒋᐊᓖᑦ. 
 
ᐅᖃᖅᑎᑦᑎᔩ, ᖃᑦᓯᑲᓪᓚᐃᑦ ᑕᐃᔭᐅᔪᑦ ᐊᒻᒪ 
ᓯᕗᓪᓕᐅᔾᔭᐅᓯᒪᔪᑦ ᓴᖅᑭᓚᐅᖅᑐᑦ ᑲᑎᒪᔨᕋᓛᑦ 
ᕿᒥᕐᕈᓂᖃᖅᑎᓪᓗᒋᑦ ᑕᒪᒃᑯᓂᖓ ᐅᖃᐅᓯᒃᓴᓂᒃ 
ᓴᖅᑭᑕᖏᓐᓂᒃ ᑕᒻᒪᖅᓯᒪᔪᖅᓯᐅᖅᑎᐅᑉ 
ᐅᓂᒃᑳᖏᓐᓂ. ᒪᓕᒃᑐᒋᑦ, ᑖᒃᑯᐊ ᑲᑎᒪᔨᕋᓛᑦ 
ᐊᑐᓕᖁᔭᖏᑦ ᑖᒃᑯᐊ ᓄᓇᕗᒥ ᐃᒡᓗᓕᕆᔨᕐᔪᐊᒃᑯᑦ 
ᐅᖃᐅᓯᖃᕐᓗᑎᒃ ᒪᑯᓂᖓ ᖁᓕᓂᒃ (10) 
ᐱᒻᒪᕆᐅᓗᐊᖅᑐᑦ ᐱᓕᕆᐊᖑᒋᐊᓖᑦ: 
 
1. ᐱᒻᒪᕆᐅᓂᖓ ᐱᕙᓪᓕᐊᑎᑦᓯᒋᐊᖃᕐᓂᖅ 

ᐊᒻᒪᓗ ᓴᖅᑭᑎᑦᓯᒋᐊᖃᕐᓂᖅ ᑕᑯᒃᓴᐅᔪᓂᒃ, 
ᐱᒻᒪᕆᐅᑎᑦᓯᔪᓂᒃ ᐊᒻᒪ ᐱᖕᒥᒃᑰᖅᑐᓂᒃ 
ᐊᔪᐃᓐᓇᕆᐊᕐᕕᐅᔪᓐᓇᖅᑐᓂᒃ ᓄᓇᓖᑦ 
ᐃᒡᓗᖁᑎᖏᓐᓂᒃ ᐃᒡᓗᑖᕋᓱᐊᖅᑐᓄᑦ ᐊᒻᒪᓗ 
ᐊᑐᖅᑐᐊᖅᑐᓄᑦ. ᑕᒪᓐᓇ ᐅᖃᐅᓯᐅᔪᖅ 
ᐊᑑᑎᖃᓗᐊᕐᒪᑦ ᑖᒃᑯᓄᖓ ᓄᓇᓖᑦ 
ᐃᒡᓗᖁᑎᒃᓴᖏᓐᓂᒃ ᓴᓂᕐᕙᐃᓂᕐᒧᑦ.  
ᐃᓚᒋᔭᖓ ᑕᒪᑐᒪ ᐊᑐᖅᑕᐅᔫᑉ ᐃᓚᖃᕐᓗᓂ  
ᒪᓕᒐᕐᓂᒃ ᑕᒪᒃᑯᐊ ᐃᒡᓗᑖᕋᓱᐊᖅᑐᑦ 
ᐱᑕᖃᖅᑎᑕᐅᓗᑎᒃ ᖃᓄᑎᒋ  



ᓇᒡᒐᔾᔭᐅ, ᔫᓂ 8, 2009 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐊᔪᐃᓐᓇᕆᐊᖃᒃᑲᓐᓂᕐᕕᒃᓴᖃᕐᓂᖏᓐᓂᒃ, 
ᐃᒡᓗᒃᓴᐃᑦ ᓴᓂᕐᕙᖅᑕᐅᓂᖏᓐᓄᑦ 
ᐃᓱᒪᓕᐅᕈᑕᐅᑎᓪᓗᒋᑦ ᑐᓂᓯᔪᓐᓇᖅᑐᑦ 
ᐊᔪᐃᓐᓇᕆᐊᕈᑎᒥᓂᒃ. ᑲᑎᒪᔨᐅᖃᑕᐅᔪᑦ 
ᖁᕕᐊᓱᓚᐅᖅᑐᑦ ᓇᓗᓇᐃᕐᕕᐅᓂᕐᒥᓂᒃ 
ᓈᓚᒃᑎᑦᓯᓂᖃᖅᑎᓪᓗᒋᑦ ᑕᒪᓐᓇ ᐱᓕᕆᐊᒃᓴᑦ 
ᑲᒪᒋᔭᐅᓂᐊᕐᓂᖓᓂᒃ ᓄᓇᕗᒥ 
ᐃᒡᓗᓕᕆᔨᕐᔪᐊᒃᑯᓐᓄᑦ ᐊᒻᒪ 
ᖃᐅᔨᒪᔭᐅᒋᐊᕐᓂᐊᓂᖓᓂᒃ ᐱᕙᓪᓕᐊᔪᑦ.  
ᑲᑎᒪᔩᑦ ᐊᑐᓕᖁᔨᓚᐅᖅᑐᑦ ᑖᒃᑯᐊ ᓄᓇᕗᒥ 
ᐃᒡᓗᓕᕆᔨᕐᔪᐊᒃᑯᑦ ᕿᒥᕐᕈᓗᑎᒃ  
ᑕᐃᒪᐃᑦᑐᓂᒃ ᓴᖅᑭᐅᒪᔪᓂᒃ 
ᐊᔪᐃᓐᓇᕆᐊᕐᕕᖃᖅᑐᓂᒃ ᓄᓇᕗᒥ ᑎᒥᐅᔪᓂ 
ᓲᕐᓗ ᐃᑲᔫᓯᐊᕐᓂᕐᒧᑦ 
ᐊᔪᐃᓐᓇᕆᐊᕈᑎᖃᕐᓂᕐᒧᑦ ᑲᑎᒪᔩᑦ 
ᐋᖅᑭᒃᓱᐃᕙᓪᓕᐊᑎᓪᓗᒋᑦ ᑕᒪᒃᑯᓂᖓ 
ᐆᑑᑎᒃᓴᓂᒃ ᐊᑐᖅᑕᐅᔪᓐᓇᖅᑐᓂᒃ. 

 
2. ᐱᒻᒪᕆᐅᓂᖓ ᖁᒡᕙᕆᐊᖅᑕᐅᓂᖏᑦᑕ 

ᐃᓕᓐᓂᐊᕈᑏᑦ ᐊᒻᒪᓗ ᑐᑭᓯᒋᐊᖅᑎᑦᓯᓂᖅ 
ᑲᑎᒪᔨᖏᓐᓄᑦ ᓄᓇᓖᑦ ᐃᒡᓗᓕᕆᔨᖏᑦᑕ 
ᑲᑎᒪᔨᖏᑦ. ᑖᒃᑯᐊ ᑲᑎᒪᔩᑦ ᑲᑎᒪᔨᕋᓛᓂ 
ᐅᔾᔨᕈᓱᓚᐅᖅᑐᑦ ᑖᒃᑯᐊ ᒪᓕᒐᒃᓴᑦ ᑐᑭᒧᐊᒍᑏᑦ 
ᐱᑕᖃᖅᑎᑕᐅᔪᑦ ᑲᑎᒪᔨᓄᑦ ᓄᓇᕗᒥ 
ᐃᒡᓗᓕᕆᔨᕐᔪᐊᒃᑯᓐᓄᑦ ᐅᓪᓗᒥᒧᑦ 
ᐊᓐᖑᑎᒋᐊᖅᑕᐅᓯᒪᓐᖏᒻᒪᑦ ᑕᐃᒪᓐᖓᓂᒃ 
1995. ᑕᒪᓐᓇ ᐃᓱᒪᒋᓪᓗᒍ 15 
ᐊᕐᕌᒍᑲᓴᐅᓕᖅᑐᑦ ᑕᒪᐃᓐᖓᓂᒃ ᑖᓐᓇ 
ᑐᑭᒧᐊᒍᑎ ᓴᓇᔭᐅᓚᐅᖅᓯᒪᖕᒪᑦ, ᐱᒻᒪᕆᐅᕗᖅ 
ᐊᖑᑎᒋᐊᖅᑎᑕᐅᒋᐊᖃᕐᓂᖓ ᒪᓕᓕᖁᓪᓗᒋᑦ 
ᒫᓐᓇ ᒪᓕᒐᒃᓴᓂᒃ ᐊᒻᒪ ᓂᕆᐅᒋᔭᐅᔪᓂᒃ.  
ᑖᒃᑯᐊ ᑲᑎᒪᔨᕋᓛᑦ ᐅᖃᓚᐅᕐᒥᔪᑦ 
ᐱᒻᒪᕆᐅᓂᖓᓂᒃ ᐱᑕᖃᖅᑎᑦᓯᓂᖅ 
ᓇᓗᓇᐃᖅᓯᒪᑦᓯᐊᖅᑐᓂᒃ ᒪᓕᖓᒃᓴᓂᒃ 
ᑐᑭᒧᐊᒍᑎᒃᓴᓂᒃ ᐊᒻᒪ 
ᐃᓕᓐᓂᐊᖅᑎᑦᓯᔾᔪᑎᒃᓴᓂᒃ ᑲᑎᒪᔨᓄᑦ ᐱᓪᓗᒍ 
ᐊᑲᐅᓐᖏᓕᐅᕈᑎᖃᕐᓂᕐᒧᑦ ᓇᓗᓇᐃᖅᓯᓂᖅ. 

 
3. ᐱᒻᒪᕆᐅᓂᖓ ᐱᓕᕆᖃᑎᖃᕐᓂᖅ ᓄᓇᓖᑦ 

ᐃᒡᓗᓕᕆᔨᖏᑦᑕ ᑲᑐᔾᔨᖃᑎᒌᖏᓐᓂᒃ 
ᕿᒥᕐᕈᓂᐊᕐᓗᑎᒃ ᑐᓐᖓᕕᐅᔪᓂᒃ ᑲᑎᒪᔩᑦ 
ᓂᕈᐊᖅᓯᖅᑕᐅᓂᖏᓐᓄᑦ. ᑲᑎᒪᔩᑦ 
ᐅᔾᔨᕈᓱᒃᑭᕗᑦ ᐱᐅᓂᖅᓴᐅᒐᔭᕐᓂᖓᓂᒃ 
ᐊᒥᓱᓂᒃ ᓄᓇᓕᖕᒥᐅᓂᒃ ᐃᑲᔪᖅᑎᑦᓯᔪᓐᓇᕐᓂᖅ  
ᓄᓇᓕᖕᒥᓄᑦ ᑕᒪᒃᑯᑎᒎᓇ ᐱᔨᑦᓯᕋᕐᓂᒃᑯᑦᑦ 
ᐊᑐᕐᓗᒋᑦ ᑲᑎᒪᔨᐅᖃᑕᐅᓂᖅ. 

 

4. ᐱᒻᒪᕆᐅᓂᖓ ᐃᑲᔪᖅᑎᖃᕐᓂᖅ ᓲᕐᓗ 
ᑎᒥᐅᔪᓂᒃ ᑖᒃᑯᑎᑐᑦ ᓄᓇᓕᖕᓂ 
ᐃᓕᓐᓂᐊᖅᑎᑦᓯᓂᕐᒧᑦ ᑲᑐᔾᔨᖃᑎᒌᑦ 
ᖁᒡᕙᕆᐊᖁᓪᓗᒋᑦ ᐃᓕᓐᓂᐊᖅᑎᑦᓯᔾᔪᑕᐅᔪᑦ 
ᐊᒻᒪ ᐃᑲᔪᖅᓱᐃᔾᔪᑏᑦ ᐊᑐᖅᑐᐊᖅᑐᓂᒃ 
ᑲᒪᔨᐅᔪᑦ. ᑲᑎᒪᔨᕋᓛᑦ 
ᓈᓚᒃᑎᑦᓯᓂᖃᖅᑎᓪᓗᒋᑦ, ᐅᔾᔨᕆᔭᐅᓚᐅᖅᑐᖅ 
ᑕᒪᒃᑯᐊ ᐃᓂᐅᔪᑦ ᑕᐃᒪᓐᖓᓂᒃ 
ᐊᓯᔾᔨᖅᑕᕋᔪᒃᑐᑦ ᐊᒃᓱᕉᓴᓇᓗᐊᕐᓂᖏᓐᓄᑦ 
ᐱᓕᕆᐊᒃᓴᑦ ᐊᒻᒪ 
ᐊᑭᓕᖅᑐᖅᑕᐅᑦᓯᐊᖏᓗᐊᕐᓂᕐᒧᑦ. ᑖᒃᑯᐊ 
ᑲᑎᒪᔨᕋᓛᑦ ᐃᑲᔪᖅᓱᐃᔪᑦ 
ᖃᓄᐃᓕᐅᕆᐊᕈᑎᓂᒃ 
ᖁᒡᕙᕆᐊᕈᑕᐅᓂᐊᖅᑐᓂᒃ 
ᓴᖅᑭᐅᒪᑎᑕᐅᒋᐊᖃᕐᓂᖏᑦ 
ᐃᖅᑲᓇᐃᔭᖅᑎᖃᕐᓗᑎᒃ ᐱᓪᓗᒋᑦ ᑕᒪᒃᑯᐊ 
ᐱᒻᒪᕆᐅᔪᑦ ᐃᓂᐅᔪᑦ 
 

5. ᐱᒻᒪᕆᐅᓂᖓ ᐱᓕᕆᖃᑎᖃᕐᓂᖅ ᑕᒪᒃᑯᓂᖓ 
ᓄᓇᓕᖕᓂ ᐃᒡᓗᓕᕆᓂᕐᒧᑦ ᑲᑐᔾᔨᖃᑎᒌᓂᒃ 
ᐅᖃᐅᓯᖃᕐᓂᐊᕐᓗᓂ ᑕᒪᒃᑯᓂᖓ 
ᐅᖃᐅᓯᒃᓴᓂᒃ ᐊᑐᖅᑐᐊᕐᓂᕐᒧᑦ 
ᐊᑭᓕᒃᓴᕆᐅᔭᔪᓂᒃ. ᑲᑎᒪᔨᕋᓛᑦ 
ᓈᓚᒃᑎᑦᓯᓂᖃᖅᑎᓪᓗᒋᑦ, ᑲᑎᒪᔩᑦ 
ᐅᖃᐅᔾᔭᐅᓚᐅᖅᑐᑦ ᑕᒫᓂ $11 ᒥᓕᐊᓐ ᐊᒻᒪ 
$12 ᒥᓕᐊᓐ ᐊᑭᓕᒃᓴᕆᔭᐅᖕᒪᑕ ᑲᑎᓪᓗᒋᑦ 
ᓄᓇᕗᓕᒫᒥ ᒪᓕᒃᑐᒋᑦ ᐊᑐᖅᑐᐊᕐᓂᕐᒧᑦ 
ᐊᑭᓕᒃᓴᐃᑦ ᐊᒻᒪᓗ ᐊᑐᖅᑐᐊᖅᑐᑦ 
ᓱᕋᒃᑎᕐᓂᑯᖏᑦ. ᑖᓐᓇ ᐅᓄᕐᓂᖓ 
ᐅᓄᖅᓯᒋᐊᖅᓯᒪᓕᖅᑐᖅ ᑕᐃᒪᓐᖓᓂᒃ 
ᓄᕕᒻᐱᕆ 2004, ᑖᒃᑯᐊ ᓄᓇᕗᒥ 
ᐃᒡᓗᓕᕆᔨᕐᔪᐊᒃᑯᑦ ᑭᐅᔾᔪᑎᖏᑎᒍᑦ 
ᐊᐱᖅᑯᑕᐅᓚᐅᖅᑐᖅ ᒪᓕᒐᓕᐅᖅᑎᒧᑦ, 
ᐅᖃᓚᐅᖅᑐᑦ ᑖᒃᑯᐊ ᑲᑎᓪᓗᒋᑦ ᐅᓄᕐᓂᐅᔪᑦ 
ᐊᑭᓕᒃᓴᕆᔭᐅᔪᑦ ᓄᓇᓕᖕᓂ ᐃᒡᓗᓕᕆᓂᕐᒧᑦ 
ᑲᑐᔾᔨᖃᑎᒌᑦ ᑕᒫᓃᓐᓂᖏᓐᓂ $6.6 -ᒥᓕᐊᓐ. 

 
6. ᐱᒻᒪᕆᐅᓂᖓ ᖁᒡᕙᕆᐊᖅᑕᐅᒋᐊᖃᕐᓂᖏᑦ 

ᑕᑯᒃᓴᐅᓂᖏᑦ ᓄᓇᕗᒥ ᐃᒡᓗᓕᕆᔨᕐᔪᐊᒃᑯᑦ 
ᐊᐅᓚᔾᔪᑎᖏᑦ ᐊᖅᑯᑎᒋᓗᒋᑦ ᐊᕐᕌᒍᑕᒫᑦ 
ᓴᖅᑭᑎᑦᓯᓂᖅ ᒪᓕᒐᓕᐅᕐᕕᖕᒧᑦ ᐅᓂᒃᑳᖏᓐᓂᒃ 
ᑖᒃᑯᐊ ᑯᐊᐳᕇᓴᒃᑯᑦ ᑳᓐᑐᕌᒃᑎᑦᑎᔾᔪᑎᖏᑦ, 
ᓂᐅᕕᕈᑎᖏᑦ ᐊᒻᒪ ᐊᑐᖅᑐᐊᖅᑎᑦᓯᓂᕐᒧᑦ 
ᐱᓕᕆᐊᖏᑦ. ᑲᑎᒪᔩᑦ ᐅᔾᔨᕈᓱᓚᐅᖅᑐᑦ 
ᑕᒪᐃᓐᓇ ᑐᑭᓯᒋᐊᕈᑎᒃᓴᑦ 
ᓴᖅᑭᑕᐅᖃᑦᑕᕋᓗᐊᖅᑎᓪᓗᒋᑦ ᐊᕐᕌᒍᑕᒫᑦ 
ᐱᓪᖢᒋᑦ ᓄᓇᕗᑦ ᒐᕙᒪᖏᑦᑕ ᐱᓕᕆᕕᖏᑦ, 
ᑕᐃᒪᓐᓇᐃᑎᑦᓯᖃᑦᑕᖏᒻᒪᑕ ᒐᕙᒪᒃᑯᑦ 

ᑯᐊᐳᕇᓴᖏᓐᓂᒃ ᐊᒻᒪ ᑎᒥᖁᑎᖏᓐᓂᒃ.  
ᑖᒃᑯᐊ ᑲᑎᒪᔨᕋᓛᑦ ᐅᖃᕆᐊᒃᑲᓐᓂᓚᐅᕐᒥᔪᑦ 
ᐱᒻᒪᕆᐅᓂᖓᓂᒃ ᓴᖅᑭᑎᑦᓯᖃᑦᑕᕆᐊᖃᕐᓂᖅ 
ᑯᐊᐳᕇᓴᒃᑯᑦ ᒪᓕᒐᑎᒍᑦ 
ᓴᖅᑭᑎᑦᓯᖃᑦᑕᕆᐊᖃᕐᓂᖏᑦ ᐊᕐᕌᒍᑕᒫᑦ 
ᐅᓂᒃᑳᓂᒃ ᑭᖑᕙᓐᖏᓪᓗᒋᑦ. ᑕᒪᓐᓇ 
ᐱᒻᒪᕆᐅᖕᒪᑦ ᐃᓚᒋᓪᓗᓂᐅᒃ 
ᓵᑕᐅᖃᑦᑕᕆᐊᖃᕐᓂᐅᑉ. 

 
7. ᐱᒻᒪᕆᐅᓂᖓ ᓴᖅᑭᑎᑦᓯᖃᑦᑕᕐᓂᖅ 

ᒪᓕᒐᓕᐅᕐᕕᖕᒧᑦ ᐊᔾᔨᖏᓐᓂᒃ 
ᐃᒡᓗᓕᐅᖅᑕᐅᓂᐊᖅᑐᓄᑦ ᐸᕐᓇᐅᑏᑦ 
ᑖᒃᑯᓄᖓ 285 ᓄᑖᑦ ᐃᒡᓗᓕᐊᖑᓂᐊᖅᑐᑦ 
ᑖᒃᑯᓄᖓ ᓄᓇᕗᒥ ᐃᒡᓗᓕᕆᔨᕐᔪᐊᒃᑯᑦ 
ᑐᓴᖅᑎᑦᓯᓚᐅᖅᑐᑦ ᐃᒡᓗᓂᒃ 
ᓴᓇᒋᐊᕐᓂᐊᕐᓂᕐᒥᓂᒃ 2009 ᐊᒻᒪ 2011.  
ᑲᑎᒪᔨᕋᓛᑦ ᓈᓚᒃᑎᑦᓯᓂᖃᖅᑎᓪᓗᒋᑦ, 
ᑲᑎᒪᔨᐅᖃᑕᐅᔪᑦ ᐅᖃᐅᔾᔭᐅᓚᐅᖅᑐᑦ ᑖᒃᑯᐊ 
ᒥᓂᔅᑕᐃᑦ ᑲᑎᒪᔨᖏᑦ ᕿᒥᕐᕈᓂᐊᕐᓂᖏᓐᓂᒃ 
ᑖᒃᑯᓂᖓ ᐸᕐᓇᐅᑎᓂᒃ ᒪᐃᖑᓕᖅᐸᑦ ᑕᒫᓂ 
ᐊᕐᕌᒍᒥ. ᑲᑎᒪᔩᑦ ᑎᓕᐅᕆᕗᑦ ᑖᒃᑯᐊ ᓄᓇᕗᒥ 
ᐃᒡᓗᓕᕆᔨᕐᔪᐊᒃᑯᑦ ᐅᖃᓕᒪᖃᑎᖃᖁᓪᓗᒋᑦ 
ᓄᓇᓕᖕᓂ ᐃᒡᓗᓕᕆᓂᕐᒧᑦ ᑲᑐᔾᔨᖃᑎᒌᓂᒃ 
ᐱᔾᔪᑎᒋᓪᓗᒋᑦ ᐊᔾᔨᒌᓐᖏᑦᑐᑦ ᐃᒡᓗᒃᓴᐃᑦ 
ᓴᓇᔭᐅᓂᐊᖅᑐᑦ. ᑲᑎᒪᔩᑦ ᐅᖃᕆᐊᓚᐅᕆᕗᑦ 
ᐱᒻᒪᕆᐅᓂᖓᓂᒃ ᐱᓕᕆᖃᑎᒌᒋᐊᖃᕐᓂᖏᑦ 
ᓄᓇᕗᒥ ᐃᒡᓗᓕᕆᔨᕐᔪᐊᒃᑯᑦ ᐊᒻᒪ 
ᐃᑲᔪᖅᑎᒋᓗᒋᑦ ᓄᓇᕗᒥ ᓯᓚᑦᑐᖅᓴᕐᕕᒃ, 
ᐃᓕᓐᓂᐊᖅᑐᓕᕆᔨᒃᑯᑦ ᐊᒻᒪ ᓄᓇᕗᒥ 
ᓴᓇᓕᕈᕆᐅᖅᓴᓂᖅ, ᑖᓐᓇ ᒪᑐᐃᕐᕕᒃᓴᓕᒃ 
ᐅᑭᐊᒃᓵᖓᓂ 2010, ᐱᓪᓗᒋᑦ 
ᖁᕝᕙᕆᐊᕆᓂᖅ ᐃᓕᓐᓂᐊᕈᑎᒃᓴᓂᒃ ᐊᒻᒪᓗ 
ᐱᓕᕆᒋᐅᖅᓴᕈᑏᑦ ᐃᓄᖕᓄᑦ.  ᑲᑎᒪᔩᑦ 
ᐃᓕᑕᖅᓯᓯᒪᒐᓗᐊᖅᑎᓪᓗᒋᑦ 
ᐱᖠᕆᐊᕆᔭᐅᓂᖓᓂᒃ ᓴᓇᔨᕈᖅᓴᓂᖅ,  
ᖁᕕᐊᓇᓐᖏᔾᔪᑎᒋᕚ 
ᐃᓕᑕᕆᔭᐅᔾᔪᑎᖃᖅᑐᓂᒃ ᓴᓇᔨᕈᕆᐅᖅᑐᓂᒃ 
ᓴᖅᑭᑦᑐᖃᓚᐅᓐᖏᒻᒪᑦ ᑖᒃᑯᓇᓐᖓᑦ ᓄᓇᕗᒥ 
ᐃᒡᓗᓕᕆᔨᕐᔪᐊᒃᑯᑦ ᐸᕐᓇᐅᑎᖏᓐᓂᒃ.  
ᑲᑎᒪᔩᑦ ᐊᑐᓕᖁᔨᕗᑦ ᑖᒃᑯᐊ ᓄᓇᕗᒥ 
ᐃᒡᓗᓕᕆᔨᕐᔪᐊᒃᑯᑦ ᒪᑐᐃᖓᖁᓪᓗᒋᑦ 
ᖃᓄᐃᓕᐅᕈᓘᔭᕈᓐᓇᕐᓗᑎᒃ ᑕᒪᑐᒧᖓ, 
ᐃᓚᐅᓗᑎᒃ ᐱᑕᖃᖅᑎᑦᓯᓂᖅ ᐃᖃᓇᐃᔭᕐᓗᓂ 
ᓴᓇᔨᕈᖅᓴᓂᖅ ᐃᓕᓐᓂᐊᖅᓯᓐᓈᑦ 
ᐊᖏᓪᓕᒋᐊᖁᓪᓗᒋᑦ ᐃᑲᕐᕋᐅᔪᑦ 
ᐱᓕᕆᔾᔪᑕᐅᔪᑦ ᐱᓕᕆᐊᒃᓴᓄᑦ ᓄᓇᓕᖕᓂ, 
ᑕᑭᓂᖅᓴᐅᓕᖅᑎᓪᓗᒋᑦ ᐃᒡᓗᓕᐅᕐᓇᐅᔪᑦ. 

8. ᐱᒻᒪᕆᐅᓂᖓ ᒥᑭᓪᓕᒋᐊᖅᑎᑦᓯᓂᖅ ᓄᓇᕗᒥ 
ᐃᒡᓗᓕᕆᔨᕐᔪᐊᒃᑯᑦ ᑕᑎᖃᓗᐊᕐᓂᖏᑦ 
ᖃᐅᔨᒪᔨᑕᕐᓂᒃ ᐊᒻᒪ 
ᐃᖅᑲᓇᐃᔭᖅᑎᖃᑲᐃᓐᓇᕐᓂᕐᒥᒃ, 
ᓇᓗᓇᐃᔭᐃᓗᑎᒃ ᐊᒻᒪᓗ ᓄᖑᑎᕆᓗᑎᒃ 
ᐊᒡᕕᐊᕈᑕᐅᔪᓂᒃ ᓴᖅᑭᓯᒪᔪᓂᒃ 
ᐃᓐᓄᒍᑕᐅᔪᓐᓇᐃᓪᓕᔾᔪᑕᐅᔪᓂᒃ ᐃᓂᐅᔪᓄᑦ 
ᐃᖅᑲᓇᐃᔭᖅᑎᖃᐃᓐᓇᕆᐊᓕᖕᓄᑦ.  ᑖᒃᑯᐊ 
ᑲᑎᒪᔨᕋᓛᑦ ᓈᓚᒃᑎᑦᓯᓂᖃᖅᑎᓪᓗᒋᑦ, 
ᐅᖃᐅᓯᐅᓂᖓ ᐊᔪᓐᖏᓐᓂᖃᕆᐊᖃᕐᓂᖏᑦ 
ᐃᖅᑲᓇᐃᔭᖅᑏᑦ ᓴᖅᑭᖃᑦᑕᓚᐅᖅᑐᑦ 
ᐊᑕᐅᓯᐊᕋᓂ. ᓄᓇᕗᒥ ᐃᒡᓗᓕᕆᔨᕐᔪᐊᒃᑯᑦ 
ᐅᖃᐅᔾᔨᓚᐅᖅᑐᑦ, ᓯᓚᑖᓃᓐᖔᖅᑐᓂᒃ 
ᕿᒥᕐᕈᔪᖃᕐᓂᐊᕐᓂᖓ 
ᐱᐊᓂᒃᑕᐅᓯᒪᓕᕐᓂᐊᖅᑐᖅ 2009-ᒥ. ᑲᑎᒪᔩᑦ 
ᑕᑯᒍᒪᓂᐊᖅᐳᑦ ᓴᖅᑭᑎᑕᐅᓂᖏᓐᓂᒃ ᑖᒃᑯᐊ 
ᕿᒥᕐᕈᔭᐅᓚᐅᖅᑐᑦ ᒪᓕᒐᓕᐅᕐᕕᖕᒥ.  ᒐᕙᒪᒃᑯᑦ 
ᒫᓐᓇᒫᖅ ᑐᓴᖅᑎᑦᓯᔾᔪᑎᒋᓚᐅᖅᑕᖏᑦ 
“ᖃᓄᐃᓕᖓᓕᕐᒪᖔᑕ ᖃᐃᔨᓴᐃᔾᔪᑏᑦ”  
ᐱᒋᐊᖅᑕᐅᓂᖏᑦ ᐃᑲᔫᑎᓂᐊᖅᑐᒃᓴᐅᖕᒥᔪᑦ 
ᑕᒪᑐᒧᖓ. ᑖᒃᑯᐊ ᑲᑎᒪᔨᕋᓛᑦ 
ᐃᓕᑕᖅᓯᓚᐅᕐᒥᔪᑦ ᕿᒥᕐᕈᒋᐊᖃᕐᓂᖅ ᑖᒃᑯᐊ 
ᑯᐊᐳᕇᓴᒃᑯᑦ ᓯᐊᒻᒪᒃᑎᖅᓯᒪᔾᔪᑎᖏᓐᓂᒃ 
ᐱᐅᓯᕚᓪᓕᕈᒪᓪᓗᒋᑦ ᖃᐅᔨᒪᓂᖃᕆᐊᓖᑦ 
ᐃᖅᑲᓇᐃᔭᖅᑎᓄᑦ ᐃᓂᐅᔪᑦ. 

 
9. ᐱᒻᒪᕆᐅᓂᖓ ᓇᓗᓇᐃᔭᐃᓂᖅ 

ᐱᕕᒃᓴᐅᔪᓐᓇᖅᑐᓂᒃ 
ᐊᖏᓂᖅᐹᖑᔪᓐᓇᖁᓪᓗᒋᑦ ᓄᓇᕗᒥ 
ᐃᒡᓗᒃᓴᓕᐅᕈᑏᑦ ᐊᒥᒐᖅᑐᑦ ᑮᓴᐅᔭᑦ ᐊᑐᕐᓗᓂ 
ᑮᓇᐅᔭᖅᑐᓗᐊᓐᖏᔾᔪᑕᐅᒐᔭᖅᑐᓂᒃ ᐱᓪᓗᒋᑦ 
ᐃᒡᓗᒃᓴᐃᑦ ᐊᕐᕌᒍᑕᒫᑦ 
ᐅᒥᐊᕐᔪᐊᒃᑰᕆᐊᖃᕐᓂᖏᑦ. ᑲᑎᒪᔩᑦ 
ᑎᓕᐅᕆᕗᑦ ᑖᒃᑯᓂᖓ ᓄᓇᓖᑦ 
ᒐᕙᒪᓕᕆᔨᖏᓐᓂᒃ, ᐱᔨᑦᓯᕋᖅᑎᓂᓪᓗ ᐊᒻᒪ 
ᓄᓇᕗᒥ ᐃᒡᓗᓕᕆᔨᕐᔪᐊᒃᑯᑦ 
ᐱᓕᕆᖃᑎᒌᒋᐊᖃᕐᓂᖏᑦ ᑕᒪᑯᓂᖓ. 

 
10. ᐱᒻᒪᕆᐅᓂᖓ ᓴᖅᑭᑎᑦᓯᖃᑦᑕᕐᓂᖅ 

ᒪᓕᒐᓕᐅᕐᕕᖕᒧᑦ ᐊᔾᔨᖏᓐᓂᒃ ᑖᒃᑯᐊ 
ᐱᓕᕆᔾᔪᑕᐅᓂᐊᖅᑐᑦ ᐸᕐᓇᐅᑎᓄᑦ ᐃᒡᓗᓂᒃ 
ᓴᖅᑭᐅᒪᑎᑦᓯᓂᕐᒧᑦ ᓄᓇᕗᒥ ᑖᒃᑯᐊ 
ᐃᒡᓗᓕᕆᔨᕐᔪᐊᒃᑯᑦ ᐅᖃᖅᓯᒪᔪᑦ ᑕᒪᓐᓇ  
ᐱᕙᓪᓕᐊᑎᑕᐅᓐᖏᓗᐊᖅᓯᒪᓂᖓᓂᒃ ᐊᒻᒪ 
ᐱᐊᓂᒃᑕᐅᔪᒃᓴᐅᓂᖓᓂᒃ ᐅᐱᕐᖔᖓᓂ 2009. 

ᐅᖃᖅᑎᑦᑎᔩ, ᒪᓕᒃᑐᒍ ᒪᓕᒐ 91(5), ᑖᒃᑯᐊ 
ᑲᑎᒪᔨᕋᓛᑦ ᑐᒃᓯᕋᓚᐅᖅᑐᑦ ᑖᒃᑯᐊ ᒐᕙᒪᒃᑯᑦ 
ᓴᖅᑭᑎᑦᓯᖁᓪᓗᒋᑦ ᓈᒪᔪᓂᒃ ᑭᐅᔾᔪᑎᓂᒃ ᑖᑦᓱᒧᖓ 
ᐅᓂᒃᑳᒧᑦ ᖄᖏᓚᐅᓐᖏᓐᓂᖏᓐᓂ 120 ᐅᓪᓗᐃᑦ.   
 
ᒫᓐᓇ ᐱᕕᖃᖅᑎᑕᐅᔪᒪᒋᕗᖓ ᐅᔾᔨᕆᓗᒍ 
ᑲᑎᒪᔨᕋᓛᑦ ᓈᓚᒃᑎᑦᓯᒍᒪᓂᐊᕐᓂᖏᑦ ᓯᐊᕈᒃᑲᓐᓂᖅ 
ᑕᒫᓂ ᐊᕐᕌᒍᒥ ᐱᓪᓗᒋᑦ ᑕᒻᒪᖅᓯᒪᔪᖅᓯᐅᖅᑎᐅᑉ 
ᑭᖑᓪᓕᖅᐹᑦ ᓴᖅᑭᓚᐅᖅᑕᖏᑦ ᐅᓂᒃᑳᑦ, ᐃᓚᖓᑦ 
ᐅᖃᐅᓯᖃᖅᑐᑦ ᑮᓇᐅᔭᓂᒃ ᐊᐅᓚᑦᓯᔾᔪᑎᖏᓐᓂᒃ 
ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ, ᐃᓄᓕᕆᔨᒃᑯᑦ. 
 
ᐅᖃᖅᑎᑦᑎᔩ, ᐃᓱᓕᔾᔪᑎᖃᕐᓂᐊᖅᐳᖓ 
ᐱᒋᐊᖅᑎᓪᓗᒍ ᑖᒃᑯᐊ ᐅᓂᒃᑳᖏᑦ ᑲᑎᒪᔨᕋᓛᑦ 
ᐱᔭᐅᓗᑎᒃ ᒪᓕᒐᓕᐅᕐᕕᖕᒧᑦ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᓯᐊᓪ. 
ᑖᓐᓇ ᒪᓕᒐᓕᐅᖅᑎ ᐱᔭᐅᖁᔨᒻᒪᑦ. ᐊᖏᖅᐱᓰ? 
ᐃᓵᓪᓗᓯ. 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᐳᒍᑦ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᑖᒃᑯᐊ 
ᑲᑎᒪᔨᕋᓛᑦ ᑎᒍᓯᕗᑦ ᐅᓂᒃᑳᓂᒃ.  
 
ᑲᑎᒪᔾᔪᑎᒃᓴᖅ 12. ᑲᑎᒪᔾᔪᑎᔅᓴᑦ ᐅᓂᒃᑳᖏᑦ 
ᑲᑎᒪᔨᕋᓛᑦ ᑲᑎᒪᔨᕋᓛᖑᑲᐃᓐᓇᖅᑐᓪᓗ. 
ᑲᑎᒪᔾᔪᑎᒃᓴᖅ 13. ᐅᓂᒃᑳᑦ ᑲᑎᒪᔨᕋᓛᑦ 
ᕿᒥᕐᕈᓂᕐᒧᑦ ᒪᓕᒐᒃᓴᓂᑦ. ᑲᑎᒪᔾᔪᑎᒃᓴᖅ 14. 
ᑎᑎᖅᑲᑦ ᓴᖅᑭᑕᐅᓂᖏᑦ. ᒥᓂᔅᑕ ᑯᓱᒐᖅ. 
 
ᑲᑎᒪᔾᔪᑎᒃᓴᖅ 14: ᓴᖅᑭᑕᐅᓂᖏᑦ ᑎᑎᖅᑲᐃᑦ 
 
ᓴᖅᑭᑕᐅᔪᖅ ᑎᑎᖅᑲᒃ 018 - 3(2): 2007-08-

ᒥ ᐊᑐᖅᑐᐊᖅᑕᓂᑦ ᐊᑐᖅᑕᐅᔪᓂᑦ ᐅᓂᒃᑳᖅ 
(ᑯᓱᒐᖅ) 

ᐊᖓᔪᖅᑳᖅ ᓗᐊᓐ ᑯᓱᒐᖅ: ᖁᔭᓐᓇᒦᒃ, 
ᐅᖃᖅᑎᑦᓯᔩ. ᐅᓪᓗᒥ ᓴᖅᑭᑦᑐᒪᕙᕋ ᑖᓐᓇ 
ᐅᖃᖅᓯᒪᔪᖅ, (ᑐᓵᔨᑎᒍᑦ)  

ᓇᓗᓇᐃᖅᓯᒪᔪᑦ ᑕᕝᕙᓂ ᒐᕙᒪᒃᑯᑦ 2007-08-ᒥ 
(ᑐᓵᔨᑎᒎᕈᓐᓃᖅᑐᖅ) ᓇᑭᑦ ᐃᓪᓗᕐᔪᐊᓂᒃ, 
ᑎᑎᕋᕐᕕᓐᓂᒃ, ᐱᓕᕆᕝᕕᓐᓂᒃ, ᓯᕐᓗᐊᓂᒃ, 
ᐊᑐᖅᑐᐊᓚᐅᕐᒪᖔᑕ, ᑲᑉᓯᑐᓚᐅᕐᒪᖔᑕᓗ. ᑖᓐᓇ 
ᓇᓗᓇᐃᖅᓯᒪᔪᖅ, ᖁᕕᐊᓱᑉᐳᖓ ᐅᓪᓗᒥ 
ᓴᖅᑭᑎᑦᓱᓐᓇᕋᒃᑯᑦ, ᐅᖃᖅᑎᑦᑎᔩ. ᖁᔭᓐᓇᒦᒃ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. (ᑐᓵᔨᑎᒍᑦ) 
ᑎᑎᖅᑲᐃᑦ ᓴᖅᑭᑕᐅᓂᖏᑦ. ᒪᕐᕉᓐᓂᒃ 
ᓴᖅᑭᑕᒃᓴᖃᕋᒪ. 
 
ᓴᖅᑭᑕᐅᔪᖅ ᑎᑎᖅᑲᒃ 019 - 3(2): ᐊᕐᕌᒍᑕᒫᑦ 

ᐅᓂᒃᑳᓕᐊᖅ ᒪᑐᐃᖓᑦᑎᐊᕐᓂᕐᒧᑦ ᑲᒥᓴᓇᒥᒃ 
ᐃᓱᓕᑦᑐᒧᑦ ᒫᑦᓯ 31, 2009 (ᐅᖃᖅᑎ) 

 
ᓴᖅᑭᑕᐅᔪᖅ ᑎᑎᖅᑲᒃ 020 - 3(2): ᐊᕐᕌᒍᑕᒫᑦ 

ᐅᓂᒃᑳᓕᐊᖅ ᑐᑭᓯᒋᐊᕐᓂᕐᒧᑦ ᐊᒻᒪᓗ 
ᑲᓐᖑᓇᖅᑐᓕᕆᓂᕐᒧᑦ ᑲᒥᓴᓇᒥᒃ ᐃᓱᓕᑦᑐᒧᑦ 
ᒫᑦᓯ 31, 2009 (ᐅᖃᖅᑎ) 

 
ᖁᔭᓐᓇᒦᒃ, ᒪᓕᒐᓕᐅᖅᑏ. ᓴᖅᑮᔪᒪᒻᒥᔪᖓ 
ᐊᕐᕌᒍᑕᒫᑦ ᐅᓂᒃᑳᖓᓐᓂᒃ ᒪᑐᐃᖓᑦᑎᐊᕐᓂᕐᒧᑦ 
ᑲᒥᓴᓇᒧᑦ ᓄᓇᕗᑦᒥ ᐃᓱᓕᒃᑐᖅ ᒫᑦᓯ 31, 2009. 
ᖁᔭᓐᓇᒦᒃ. 
 
ᐊᒻᒪᑦᑕᐅᖅ ᓱᓕ ᑎᑎᖅᑲᒥᒃ ᓴᖅᑭᑕᒃᓴᖃᖅᑐᖓ. 
ᖁᔭᓐᓇᒦᒃ, ᒪᓕᒐᓕᐅᖅᑏᑦ. ᓴᖅᑮᔪᒪᒻᒥᔪᖓ 
ᐊᕐᕌᒍᑕᒫᖅᓯᐅᑎᒥᒃ ᐅᓂᒃᑳᒥᒃ ᑐᑭᓯᒋᐊᓂᕐᒧᑦ 
ᐊᒻᒪᓗ ᑲᓐᖑᓇᖅᑐᓕᕆᓂᕐᒧᑦ ᑲᒥᓴᓇ ᓄᓇᕗᑦᒥ 
ᐊᕐᕌᒍᒥ ᐃᓱᓕᒃᑐᒥ ᒫᑦᓯ 31, 2009. ᖁᔭᓐᓇᒦᒃ. 
 
ᓴᖅᑭᑕᐅᓂᖏᑦ ᑎᑎᖅᑲᐃᑦ. ᑲᑎᒪᔾᔪᑎᒃᓴᖅ 15. 
ᖃᐅᔨᒃᑲᐃᔾᔪᑏᑦ ᐱᖁᔨᕗᖔᕈᑎᓄᑦ. ᒥᔅᑕ ᐅᑲᓕᖅ. 
 

ᑲᑎᒪᔾᔪᑎᒃᓴᖅ 15: ᖃᐅᔨᒃᑲᐃᓂᖅ 
ᐱᒋᐊᖅᑎᑕᒃᓴᓂᑦ 

 
ᐱᒋᐊᖅᑎᑕᖅ 004 - 3(2): ᑲᓇᑕᐅᑉ 

ᐱᖁᔭᓕᐅᕐᕕᔾᔪᐊᖓᑦ ᐊᖏᖃᑎᖃᕐᓂᖓᑦ 
ᐊᖏᖅᑕᐅᓚᐅᖅᑐᒥᒃ ᓄᓇᕗᒻᒥ ᐅᖃᐅᓯᕐᓂᑦ 
ᐃᓕᑕᕆᔭᐅᔪᓂᑦ ᒪᓕᒐᕐᒥᒃ - ᖃᐅᔨᒃᑲᐃᒍᑦ 
(ᑰᓕ) 

ᐅᑲᓕᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. 
ᓇᓗᓇᐃᖅᓯᔪᒪᓕᕆᕗᖓ  



ᓇᒡᒐᔾᔭᐅ, ᔫᓂ 8, 2009 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐱᖓᔪᐊᓐᓂ, ᔫᓂ 10, 2009-ᒥ, ᓅᑦᑎᒋᐊᓛᕋᒪ 
ᑖᒃᓱᒥᖓ ᐃᒪᐃᓕᖓᔪᒥᒃ: 
 

ᑕᐃᒪᐃᒻᒪᑦ ᓅᑦᑎᒋᐊᖅᑯᖓ, ᐊᐃᑉᐱᑕᐅᓪᓗᖓ 
ᓂᕈᐊᖅᑕᐅᓯᒪᔪᒧᑦ ᐊᒥᑦᑐᒧᑦ, ᑖᓐᓇ ᑲᑎᒪᕕᕗᑦ 
ᐊᒃᓱᕈᑦᑎᐊᖅᑐᓂ ᐊᔭᐅᖅᓯᒋᐊᖅᑯᖅ ᐃᑦᑐᒃᑯᕕᒻᒥᒃ 
ᑲᓇᑕᒥ ᑖᒃᓱᒥᖓ ᖃᐅᔨᓴᕐᓂᕐᒥᒃ ᐱᔭᕇᓵᖁᔨᓪᓗᑎᒃ 
ᐊᒻᒪᓗ ᑖᒃᓱᒥᖓ ᑲᔪᓯᒋᐊᕈᑎᒥᒃ ᒪᓕᒐᕐᒥᒃ 
ᓴᖅᑮᓵᖁᓪᓗᑎᒍ. 
 

ᐅᖃᖅᑎᑦᑎᔩ, ᐊᑲᐅᓈᓕᕐᒥᑉᐸᑦ 
ᓂᕈᐊᖅᑕᐅᓯᒪᔪᓕᒫᓄᑦ ᐊᖏᖅᑕᐅᔪᒪᓂᐊᕐᒥᔪᖓ 
ᑖᓐᓇ ᐅᓪᓗᒥ ᑲᒪᒋᔪᒪᓪᓗᒍ. ᖁᔭᓐᓇᒦᒃ, 
ᐅᖃᖅᑎᑦᑎᔩ. 
 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒪᓕᒐᓕᐅᖅᑎ. 
ᖃᐅᔨᒃᑲᐃᔾᔪᑏᑦ ᐱᖁᔨᕗᖔᕐᓂᕐᒧᑦ. ᑲᑎᒪᔾᔪᑎᒃᓴᖅ 
16. ᖃᐅᔨᒃᑲᐃᓂᖅ ᐱᒋᐊᖅᑎᑕᒃᓴᓂᑦ 
ᓯᕗᓪᓕᖅᐹᒥᒃ ᐅᖃᓕᒫᖅᑕᐅᖁᓪᓗᒋᑦ ᒪᓕᒐᒃᓴᐃᑦ. 
ᐊᖓᔪᖅᑳᖅ ᑮᑦ ᐲᑕᓴᓐ. 
 

ᑲᑎᒪᔾᔪᑎᒃᓴᖅ 16: ᖃᐅᔨᒃᑲᐃᓂᖅ 
ᐱᒋᐊᖅᑎᑕᒃᓴᓂᑦ ᓯᕗᓪᓕᖅᐹᒥᒃ 

ᐅᖃᓕᒫᖅᑕᐅᖁᓪᓗᒋᑦ ᒪᓕᒐᒃᓴᐃᑦ 
 

ᒪᓕᒐᒃᓴᖅ 02 - ᐃᓚᒋᐊᕈᑦ 
(ᐊᑭᑐᔪᖅᑐᕈᑎᒃᓴᐃᑦ) ᒪᓕᒐᖅ, ᓈᓴᐅᑎᓕᒃ 
1, 2009-1010 - ᖃᐅᔨᒃᑲᐃᒍᑦ 

 

ᒪᓕᒐᒃᓴᖅ 04 - ᒪᓕᒐᖅ ᐋᖅᑭᒋᐊᖅᑕᐅᖁᓪᓗᒍ 
ᐃᓐᑲᒻ ᑖᒃᓯᓕᕆᓂᕐᒧᑦ ᒪᓕᒐᖓᑦ - 
ᖃᐅᔨᒃᑲᐃᒍᑦ 

 

ᒪᓕᒐᒃᓴᖅ 05 - ᐊᔾᔨᒌᓐᖏᑦᑐᓂᑦ ᒪᓕᒐᕐᓂᑦ 
ᐋᖅᑭᒋᐊᕆᓂᕐᒧᑦ ᒪᓕᒐᖅ, 2009 - 
ᖃᐅᔨᒃᑲᐃᒍᑦ 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 
ᐅᖃᖅᑏ. ᐱᖓᓱᓂᒃ ᖃᐅᔨᒃᑲᐃᔾᔪᑎᑕᖃᕋᒪ 
ᓯᕗᓪᓕᖅᐹᒥᒃ ᐅᖃᓕᒫᖅᑕᐅᓂᖏᓐᓄᑦ ᐱᖁᔭᔅᓴᐃᑦ.  
 

ᐅᖃᖅᑏ, ᖃᐅᔨᒃᑲᐃᕗᖓ ᐱᖓᑦᑎᐅᓕᖅᑲᑦ, ᔫᓂ 
10, 2009, ᒪᓕᒐᒃᓴᖅ 2, ᐃᓚᒋᐊᕈᑦ 
(ᐊᑭᑐᔪᖅᑐᕈᑎᒃᓴᐃᑦ) ᒪᓕᒐᖅ, ᓈᓴᐅᑎᓕᒃ 1, 
2009-2010, ᓯᕗᓪᓕᖅᐹᒥᒃ ᐅᖃᓕᒫᖅᑕᐅᖁᓪᓗᒍ. 
 

ᐅᖃᖅᑏ, ᖃᐅᔨᒃᑲᐃᕗᖓ ᐱᖓᑦᑎᐅᓕᖅᑲᑦ, ᔫᓂ 
10, 2009, ᒪᓕᒐᒃᓴᖅ 4, ᒪᓕᒐᖅ 
ᐋᖅᑭᒋᐊᖅᑕᐅᖁᓪᓗᒍ ᐃᓐᑲᒻ ᑖᒃᓯᓕᕆᓂᕐᒧᑦ 
ᒪᓕᒐᖓᑦ, 2009, ᓯᕗᓪᓕᖅᐹᒥᒃ 
ᐅᖃᓕᒫᖅᑕᐅᖁᓪᓗᒍ. 
 

ᐊᒻᒪᓗ ᑭᖑᓪᓕᖅᐹᒥᒃ, ᐅᖃᖅᑏ, ᖃᐅᔨᒃᑲᐃᕗᖓ 
ᐱᖓᑦᑎᐅᓕᖅᑲᑦ, ᔫᓂ 10, 2009, ᒪᓕᒐᒃᓴᖅ 5, 
ᐊᔾᔨᒌᓐᖏᑦᑐᓂᑦ ᒪᓕᒐᕐᓂᑦ ᐋᖅᑭᒋᐊᕆᓂᕐᒧᑦ 
ᒪᓕᒐᖅ, 2009, ᓯᕗᓪᓕᖅᐹᒥᒃ 
ᐅᖃᓕᒫᖅᑕᐅᖁᓪᓗᒍ. ᖁᔭᓐᓇᒦᒃ, ᐅᖃᖅᑏ. 
 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ. 
ᖃᐅᔨᒃᑲᐃᓂᖅ ᐱᒋᐊᖅᑎᑕᒃᓴᓂᑦ ᓯᕗᓪᓕᖅᐹᒥᒃ 
ᐅᖃᓕᒫᖅᑕᐅᖁᓪᓗᒋᑦᒪᓕᒐᒃᓴᐃᑦ. ᑲᑎᒪᔾᔪᑎᒃᓴᖅ 
17. ᐱᒋᐊᖅᑎᑕᐃᑦ. ᒥᔅᑕ ᐅᑲᓕᖅ. 
 

ᑲᑎᒪᔾᔪᑎᒃᓴᖅ 17: ᐱᒋᐊᖅᑎᑕᐃᑦ 
 

ᐅᑲᓕᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. 
ᐊᖏᖅᑕᐅᔪᒪᓕᕐᒥᔪᖓ ᓂᕈᐊᖅᑕᐅᓯᒪᖃᑎᓐᓄᑦ 
ᑖᓐᓇ ᓅᒋᐊᕈᑎᒋᔪᒪᔭᕋ ᐅᓪᓗᒥ ᑲᒪᒋᔪᒪᓪᓗᖓ. 
ᖁᔭᓐᓇᒦᒃ, ᐅᖃᖅᑎᑦᑎᔩ. 
 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒪᓕᒐᓕᐅᖅᑎ. 
ᒪᓕᒐᓕᐅᖅᑎ ᒪᓕᒐᓕᐅᖅᑎᓕᒫᓄᑦ 
ᐊᖏᖅᑕᐅᔪᒪᒻᒪᑦ ᑲᒪᒋᔪᒪᓪᓗᒍ ᐱᖁᔨᕗᖔᕈᑎᖓ. 
ᐋᒡᒑᖅᑐᖃᖅᑲ? ᐋᒡᒑᖅᑐᖃᓐᖏᒻᒪᑦ. 
ᑲᔪᓯᑐᐃᓐᓇᕆᑦ, ᒥᔅᑕ ᐅᑲᓕᖅ. 
 

ᐱᒋᐊᖅᑎᑕᖅ 004 - 2(4): ᑲᓇᑕᐅᑉ 
ᐱᖁᔭᓕᐅᕐᕕᔾᔪᐊᖓᑦ ᐊᖏᖃᑎᖃᕐᓂᖓᑦ 
ᐊᖏᖅᑕᐅᓚᐅᖅᑐᒥᒃ ᓄᓇᕗᒻᒥ ᐅᖃᐅᓯᕐᓂᑦ 
ᐃᓕᑕᕆᔭᐅᔪᓂᑦ ᒪᓕᒐᕐᒥᒃ (ᐅᑲᓕᖅ) 

 

ᐅᑲᓕᖅ: ᖁᔭᓐᓇᒦᒃ, ᐅᖃᖅᑎᑦᑎᔩ ᐊᒻᒪᓗ 
ᓂᕈᐊᖅᑕᐅᖃᑎᒋᓯᒪᔭᒃᑲ. 
 

ᑕᐃᒪᐃᒻᒪᑦ ᑖᓐᓇ ᓄᓇᕗᑦ ᒪᓕᒐᖓ 
ᐅᖃᐅᓯᓕᕆᓂᕐᒧᑦ ᑲᔪᓯᑎᑕᐅᓚᐅᖅᓯᒪᒻᒪᑕ ᑕᕝᕙᓂ 
ᑲᑎᒪᕕᑦᑎᓐᓂ ᔫᓂ 4, 2008-ᒥᑦ; 
 

ᐊᒻᒪᓗ ᑕᐃᒪᐃᒻᒪᑦ ᑖᓐᓇ ᓇᒻᒪᖓ 38 ᑖᒃᑯᐊ 
ᒐᕙᒪᑐᖃᒃᑯᑦ ᑲᔪᓯᑎᑦᑎᒋᐊᖃᕐᖓᑕ. ᑖᔅᓱᒥᖓ 
ᑲᔪᓯᓂᐊᖅᑲᑦ ᑖᓐᓇ ᒪᓕᒐᐅᔪᖅ ᐊᖏᖅᑕᐅᓗᓂ 
ᑕᐃᒃᑰᓇ ᑲᑎᒪᕕᖏᑎᒍᑦ; 
 

ᐊᒻᒪᓗ ᑕᐃᒪᐃᒻᒪᑦ ᑖᒃᑯᐊ ᓂᕈᐊᖅᑕᐅᓯᒪᔪᑦ 
ᑲᓇᑕᓕᒫᒧᑦ ᑲᔪᓯᑎᑦᑎᓚᐅᕐᖓᑕ ᐱᒋᐊᕈᑎᒃᑯᑦ 

ᑖᓐᓇ ᐊᖏᖅᑕᐅᖁᓪᓗᒍ ᒪᓕᒐᐅᔪᖅ ᓄᓇᕗᒻᒧᑦ 
ᐅᖃᐅᓯᓕᕆᓂᕐᒧᑦ ᑕᒫᓂ ᔫᓂ 1, 2009-ᒧᑦ.  
 
ᐊᒻᒪᓗ ᑕᐃᒪᐃᒻᒪᑦ ᑖᒃᑯᐊ ᐃᑦᑐᒃᑯᕕᒻᒥ ᑲᓇᑕᒥ 
ᓱᓕ ᑖᔅᓱᒥᖓ ᕿᒥᕐᕈᕙᓪᓕᐊᒻᒪᑕ ᓅᒋᐊᕈᑎᒥᒃ; 
 
ᐊᒻᒪᓗ ᑕᐃᒪᐃᒻᒪᑦ ᑖᓐᓇ ᓅᒋᐊᕈᑎᒃ ᐱᒋᐊᕈᑎ 
ᑖᒃᑯᓄᖓ ᑲᑎᒪᔨᕋᓛᒃᑯᖏᓐᓄᑦ ᐃᑦᑐᒃᑯᕕᐅᑉ 
ᑐᓂᔭᐅᓯᒪᓕᕐᖓᑦ ᒪᓕᒐᓕᕆᓂᕐᒧᑦ ᒪᓕᒐᖅᔪᐊᓂᕐᒧᑦ 
ᖃᐅᔨᓴᕐᓂᕐᒧᑦ ᖃᐅᔨᓴᖅᑕᐅᓪᓗᓂ ᐊᒻᒪᓗ 
ᓴᖅᑮᔪᒪᓯᒪᓪᓗᑎᒃ ᐅᓂᒃᑳᒐᕐᒥᑦ ᔫᓂ 11-
ᕈᓚᐅᓐᖏᓐᓂᖓᓐᓂ ᑕᒫᓂ ᐊᕐᕌᒍᑦᑎᓐᓂ. 
 
ᐊᒻᒪᓗ ᑕᐃᒪᐃᒻᒪᑦ ᑖᒃᑯᐊ ᓂᕈᐊᖅᑕᐅᓯᒪᔪᑦ 
ᓄᓇᕗᓕᒫᒧᑦ ᓄᓇᕗᓕᒫᒥᑦ ᑭᒡᒐᑐᖅᑐᑎᒃ 
ᑕᑯᓐᓈᖅᑐᑎᑦ ᑖᓐᓇ ᐊᑐᓕᖅᑎᑕᐅᖁᔭᐅᒻᒪᑦ 
ᐅᖃᐅᓯᓕᒫᕗᑦ ᐃᓕᓴᕆᔭᐅᖁᔭᐅᓪᓗᑎᒃ ᓄᓇᕗᒻᒥ; 
 
ᑕᐃᒪᐃᒻᒪᑦ ᑕᕝᕙ ᐱᒋᐊᖅᑎᑦᑎᕗᖓ 
ᐊᐃᑉᐱᑕᐅᓪᓗᖓ ᓂᕈᐊᖅᑕᐅᓯᒪᔪᒧᑦ ᐊᒥᑦᑐᕐᒧᑦ 
ᑖᓐᓇ ᑲᑎᒪᕕᕗᑦ ᐊᔭᐅᖅᓯᕕᔾᔪᐊᖅᑯᖅ 
ᐃᑦᑐᒃᑯᕕᒻᒥᑦ ᑲᑎᒪᔨᓂᒃ ᑕᒪᑐᒥᖓ ᕿᒥᕐᕈᓂᕐᒥᑦ 
ᑲᔪᓯᓵᖁᓪᓗᑎᒃ ᐊᒻᒪᓗ ᑖᓐᓇ ᐱᖁᔨᕗᖔᒃᑯᑦ 
ᐊᖏᖅᑕᐅᓵᖁᓪᓗᒍ ᖃᖓᑐᐃᓐᓇᖅ ᒫᓐᓇᒫᑦᑎᐊᖅ.  
 
ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᐅᑲᓕᖅ. ᑖᓐᓇ 
ᐱᖁᔨᕗᖔᕈᑦ ᓈᒻᒪᒻᒪᑦ. ᐱᖁᔨᕗᖓᕈᒻᒧᑦ.  
 
ᐅᐊᑦᑎᐊᕈᐃ, ᑕᐃᒪ ᐱᒋᐊᓚᐅᓐᖏᓂᑦᑎᓐᓂ 
ᑕᔅᓱᒧᖓ ᐅᖃᓪᓚᐅᑕᐅᓂᖓᓐᓂ ᐱᖁᔨᕗᖔᕈᑎᐅᑉ 
ᐅᖃᐅᓯᔅᓴᖄᖅᔪᑲᐃᓐᓇᕐᓂᐊᕋᒪ. ᓯᕗᓪᓕᖅᐹᒥ ᑖᓐᓇ 
ᓅᑦᑎᒋᐊᖅᑐᖅ ᐊᑕᐅᓯᐊᕐᓗᓂ 
ᐅᖃᓪᓚᒍᓐᓇᕐᓂᐊᖅᑐᖅ 20-ᒥᓂᑦᒥᑦ. 
ᓯᕗᓪᓕᖅᐹᖑᓗᓂ ᐅᖃᓪᓚᒡᓗᓂ ᐊᒻᒪ ᑖᓐᓇ 
ᐊᐃᑉᐲᔪᖅ ᑭᖑᓪᓕᐅᓗᓂ ᐅᖃᓪᓚᒍᓐᓇᕐᓂᐊᕐᒥᔪᖅ. 
ᐊᒻᒪᑦᑕᐅ ᐱᖁᔨᕗᖔᕈᒻᒥᑦ ᓄᐃᑦᑎᒋᐊᖅᑐᖅ 
ᐱᔪᓐᓇᕐᓂᖃᕐᓂᐊᕆᕗᖅ ᑭᖑᓪᓕᖅᐹᒥ ᐊᒻᒪᓗ 
ᒪᑐᓗᓂᐅᒃ ᑕᒪᓐᓇ ᐅᖃᓪᓚᒡᓂᖅ.  
 
ᑕᕝᕗᖓ ᐱᖁᔨᕗᖔᕈᒻᒧᑦ. ᒥᔅᑕ ᐅᑲᓕᖅ. 
 
ᐅᑲᓕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑕᐃᒪᓕ 
ᓂᕆᐅᑉᐳᖓ ᓄᓇᕗᑦ ᐅᖃᐅᓯᕐᓂᑦ ᐱᖓᓱᓂᑦ 
ᐊᑐᕈᓐᓇᖅᓯᓛᖅᑐᔅᓴᐅᒐᓗᐊᕋᑦᑕ. 
(ᑐᓵᔨᑎᒎᕈᓐᓃᖅᑐᖅ)  

ᓯᓐᓇᑐᖅᐳᖓ ᐱᖓᓲᓕᖓᔪᓂᑦ 
ᐅᓂᒃᑳᖃᑦᑕᕈᓐᓇᓛᕋᑦᑕ ᑕᒫᓂ ᓯᕗᓂᑦᑎᓐᓂ. ᑖᓐᓇ 
ᑕᕝᕙ ᒪᓕᒐᖅ ᐅᑉᐱᕆᑦᑎᐊᖅᑲᕋ ᑖᒃᓱᒥᖓ 
ᐃᑲᔫᑎᖃᕕᔾᔪᐊᕈᓐᓇᖅᑐᖅ.  
 
ᐅᓂᒃᑳᕐᕕᐅᖃᑦᑕᓚᐅᕋᑦᑕᐃᓛᒃ ᓯᕗᓂᒃᑎᓐᓂ ᑕᒫᓂ 
ᐃᓄᐃᑦ ᓄᓇᖓᓃᒃᑲᓗᐊᖅᑐᑕ ᐃᒫᒃ ᐃᓄᑯᓗᐃᑦ 
ᐳᓛᕆᐊᖅᓯᒪᔫᔭᖅᑎᑕᐅᕙᓚᐅᕐᒪᑕ. 
ᓇᓕᐊᓐᓄᑐᐃᓐᓇᖅ ᓂᐅᕕᖅᕕᒻᒧᑦ ᐃᓛᓪᓘᓐᓃᑦ 
ᐱᔨᑲᑖᖃᕝᕕᒻᒧᑦ. ᖃᓪᓗᓈᑦᑎᑑᕈᓐᓇᓐᖏᒐᐃᒻᒪᑕ 
ᐃᒫᒃ ᓂᐅᕐᕈᐊᖑᔮᓕᖅᐸᓚᐅᕐᒪᑕ. ᐃᓄᐃᑦ 
ᓄᓇᖓᓃᒃᑲᓗᐊᖅᑐᑎᒃ.  
 
ᑕᒪᓐᓇ ᐋᖅᑭᒋᐊᕈᒪᓚᐅᕋᑦᑎᒍᑦ ᑕᐃᒫᒃ ᑕᕝᕙ 
ᐅᑉᐱᕈᓱᑦᑎᐊᖅᑯᖓ ᑖᓐᓇ ᒪᓕᒐᐅᔪᖅ 
ᑲᔪᓯᑎᓚᐅᖅᓯᒪᔭᕗᑦ ᑲᔪᓯᑦᑎᐊᕈᓐᓇᖅᑲᑦ 
ᑭᒃᑯᓕᒫᑦᑎᐊᑦ ᐃᓅᒐᓗᐊᖅᑲᑕ, ᐅᐃᕖᖑᒐᓗᐊᖅᑲᑕ, 
ᖃᓪᓗᓈᖑᑉᐸᑕᓘᓐᓃᑦ 
ᓇᓕᐊᓐᓄᑐᐃᓐᓈᕈᓐᓇᖁᓛᕋᑦᑎᒍᑦ 
ᐊᖏᕐᕋᖅᓯᒪᔫᔮᑦᑎᐊᕐᓗᑎᒃ. ᐃᓄᐃᑦ 
ᓄᓇᖓᓃᒃᑲᑦᑕ, ᐃᓅᓪᓗᑕ ᐊᓯᐊᓅᖅᕕᖃᕋᑕ.  
 
ᑕᐃᒫᒃ ᑖᓐᓇ ᑲᔪᓯᑦᑎᐊᖁᕙᕋ. ᐊᒻᒪᓗ ᑕᐃᒃᑯᐊ 
ᐃᑦᑐᒃᑯᕕᒻᒥᐅᑕᐃᓐ ᑎᓕᒋᐊᒃᑲᓐᓂᕈᒪᒐᒃᑲ. ᐊᑏ 
ᐃᓕᓴᖅᓯᓚᐅᕆᑦᓯᑐᖅ ᐅᕙᒍᑦ ᓄᓇᖓᓂᒃ. 
ᐅᑉᐱᕈᓱᑦᑎᐊᖅᑯᒍᑦ ᐃᓄᑑᖏᓇᑦᑕ ᐊᒻᒪᓗ 
ᑭᒃᑯᓕᒫᓄᑦ ᖃᐃᕙᓪᓕᐊᔪᓕᒫᓄᑦ 
ᑐᓐᖓᓱᒃᑎᑦᑎᔪᒪᕗᒍᑦ. ᐃᓚᐃᓐᓈᕋᓱᓐᖏᑦᑐᒍᑦ 
ᑭᓯᐊᓂ ᐅᕙᑦᑎᓐᓂᓕᒫᖅ ᓴᐳᒻᒥᑦᑎᒋᐊᕈᒪᒐᑦᑕ. 
ᑖᒃᑯᐊ ᒪᓕᒐᕗᑦ ᐊᑐᖅᑐᑎᒍ ᐱᔪᓐᓇᐅᑎᖃᕝᕕᑎᒍᑦ 
ᑖᓐᓇ ᒪᓕᒐᖅ ᑲᔪᓯᑎᒋᐊᒃᑲᓐᓂᕋᓱᒃᑕᕗᑦ 
ᐃᓂᖃᔾᔫᒥᖁᓪᓗᒋᑦ ᑭᒃᑯᓕᒫᑦ.  
 
ᑕᐃᒫᒃ ᓂᕈᐊᖅᑕᐅᖃᑎᒋᓯᒪᔭᒃᑲ 
ᐃᑲᔪᖁᑦᑎᐊᕐᓂᐊᖅᑲᒃᑲ. ᑕᐃᒪ ᑕᒫᓂ 
ᐱᓇᓱᐊᕈᓯᑦᑕ ᐃᓗᐊᓂ ᐃᑦᑐᒃᑯᕕᐅᑉ 
ᓵᖓᓅᓛᕐᕋᑦᑕ ᐅᓂᒃᑳᕆᐊᖅᑐᕐᓗᑕ ᑲᔪᓯᓵᖁᓪᓗᒋᑦ.  
 
ᖁᔭᓐᓇᒦᑦᑎᐊᖅᑕᕋ ᑖᓐᓇ ᒥᓂᔅᑑᔪᑦ ᐊᒻᒪᓗ 
ᓯᕗᓕᖅᑎᐅᔪᖅ ᑖᒃᓱᒥᖓ ᐃᑲᔪᕈᒪᓯᒪᒻᒪᑕ ᐊᒻᒪᓗ 
ᑕᐃᓐᓇ ᑭᒡᒐᑐᖅᑎᑯᓗᑉᐳᑦ ᓕᐅᓇ ᐊᒡᓘᒃᑲᖅ 
ᖁᔭᓐᓇᒦᕕᔾᔪᐊᖅᑕᕋ ᑖᒃᓱᒥᖓ 
ᑲᔪᓯᒋᐊᖅᑎᑦᑎᔪᓐᓇᓚᐅᕐᖓᑦ House of 
Commons-ᒥ. ᑖᓐᓇᓗ ᐃᑦᑐᑯᓗᑉᐳᑦ 
ᑲᑎᖃᑎᒋᓂᐊᕐᕋᑦᑎᒍ ᖃᐅᔨᒪᔭᕋ  

ᐅᐃᓕ ᐋᑕᒻᔅ, ᓇᓗᓇᓐᖏᑦᑐᖅ 
ᐃᑲᔪᖅᑎᐊᕐᒥᔫᒐᓗᐊᖅ.  
 

ᑭᓯᐊᓂ ᐃᑲᔪᑦᑎᐊᖅᑕᐅᒍᑦᑕ ᑕᕝᕙᓂ 
ᑲᑎᒪᕕᑦᑎᓐᓂ ᑖᓐᓇ ᓴᓐᖏᔾᔪᑎᒋᒃᑲᓂᕐᓂᐊᕐᕋᑦᑎᒍᑦ 
ᓵᖓᓅᓕᕈᑦᑕ. ᑖᓐᓇ ᐃᑲᔪᑦᑕᐅᑦᑎᐊᖁᓂᐊᖅᑕᕋ 
ᓂᕈᐊᖅᑕᐅᖃᑎᒋᓯᒪᔭᓐᓄᑦ. 
ᓂᓪᓕᐊᑯᑖᒍᒪᓗᐊᖏᓐᓇᒪ ᑖᒃᓱᒪ ᒥᒃᓵᓄᑦ 
ᐱᒻᒪᕆᒋᒐᑦᑐᒍ. ᖁᔭᓐᓇᒦᒃ, ᐅᖃᖅᑎᑦᑎᔩ. 
 

>>ᐸᑦᑕᑐᖅᑐᑦ 
 

ᐅᖃᖅᑎ: ᖁᔭᓐᓇᒦᒃ. ᐱᖁᔨᕗᖔᕈᒻᒥᑦ ᐊᐃᑉᐲᓂᑯ, 
ᒥᔅᑕ ᑕᐹᖅᔪᒃ. 
 

ᐊᖓᔪᖅᑳᖅ ᑕᐹᖅᔪᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. 
ᐅᓂᒃᑳᓚᐅᐱᓪᓚᓪᓗᖓ ᑕᒪᓐᓇᐃᓛᒃ 
ᐃᑲᔪᖅᓯᒻᒪᕆᒃᑲᒃᑯᑦᑕᐅᖅ ᑖᒃᓱᒧᖓ ᓴᖅᑭᑕᐅᔪᒧᑦ 
ᐃᖃᓗᐃᑦ ᐱᓇᓐᓇᖓᓄᑦ. ᐅᑯᐊ 
ᐊᓯᔾᔨᖅᑕᐅᔭᕆᐊᖃᓛᖅᑐᐃᓂᓛᒃ ᐊᑎᖏᑦ ᑖᓐᓇ 
ᐊᓄᕆᒧᑦ ᐊᑎᖃᕈᓂᐅᒐᓗᐊᖅ 
ᐱᐅᓂᖅᓴᐅᒐᔭᖅᑰᕐᒪᑦ. 
 

ᑖᓐᓇ ᐅᖃᐅᓯᖏᓛᖅ ᐃᓕᓴᕆᔭᐅᓯᒪᓂᖓ ᑕᒫᓂ 
ᓄᓇᕗᑦᒥ ᐊᑐᖅᑕᐅᓂᐊᖅᑎᓪᓗᒍ ᔫᓂ 1-ᖑᑎᓪᓗᒍ 
ᑖᓐᓇ ᓯᕗᓕᖅᑎᒋᔭᓄᑦ ᐊᒻᒪᓗ ᑖᓐᓇ ᑐᖓᓕᐊ 
ᐲᑕ ᑕᑉᑑᓇ, ᑕᐃᑲᓂ ᒪᓕᒐᓕᐅᖅᕕᔾᔪᐊᑉ ᐃᓗᐊᓂ 
ᑕᐅᑐᒃᑎᑕᐅᓚᐅᕐᕋᑦᑕ ᑖᓐᓇ ᐱᓕᕆᐊᕐᖑᑎᓪᓗᒍ 
ᐅᖃᐅᓯᕐᒧᑦ ᐃᓕᓴᕆᔭᐅᓯᒪᓂᖏᑦ. ᐅᐊᒡᓕ, 
ᐊᒃᓱᒻᒪᕆᐊᓗᒃ ᐅᐱᒍᓱᓚᐅᖅᐳᒍᑦ, 
ᐱᐅᓱᒋᔮᒻᒪᕆᓚᐅᖅᐳᒍᓪᓘᓐᓃᑦ ᑕᐃᑲᓂ 
ᖁᓐᖏᐊᖅᑎᑖᓐᓅᒐᑦᑕ.  
 

ᐊᒻᒪᓗ ᐅᓇ ᐅᐱᓐᓇᓗᐊᓚᐅᕐᒪᑦ, ᐅᖃᖅᑎᑦᑎᔩ, 
ᑖᒃᑯᐊ ᐊᕕᑦᑐᖅᓯᒪᔪᓂᓛᑦ 
ᐊᑭᕋᕇᓐᖑᐊᖑᒐᓗᐊᖅᑐᑎᒃ Liberals-ᑯᓪᓗ, NDP, 
Conservative, ᑖᒃᑯᐊᖑᒐᓗᐊᖅᑎᓪᓗᒋᑦ ᑭᓯᐊᓂ 
ᑖᓐᓇ ᑭᒡᒐᑐᖅᑎᑯᓗᑉᐳᑦ ᑕᒫᓂ ᓄᓇᕗᑦᒥ ᓲᕐᓗ 
ᑖᒃᑯᓂᖓ ᐃᓱᒫᓗᓐᖏᑎᐊᖅᖢᓂ ᐊᕕᑦᑐᖅᓯᒪᔪᓂᒃ 
ᐃᓱᒪᓐᖏᑦᖢᓂ ᐃᑲᔪᖅᓯᖅᑕᐅᑦᑎᐊᒻᒪᕆᓚᐅᕐᒪᑦ 
ᑖᒃᑯᓂᖓ ᑕᒪᐃᓐᓂᓕᒫᖅ ᑕᒫᓐᓇ 
ᐅᐱᒋᔭᕆᐊᖃᖅᑰᖅᑕᕗᑦ ᑖᓐᓇ ᓕᐅᓇ ᐊᒡᓘᒃᑲᖅ 
ᐊᒃᓱᒻᒪᕆᐊᓗᒃ ᐱᓕᕆᓚᐅᕐᒪᑦ. ᑖᓐᓇ 
ᓴᖅᑭᑕᐅᓚᐅᖅᑳᑎᓐᓇᒍ ᑖᓐᓇ 
ᐃᑲᔫᑎᖃᒻᒪᕆᖅᔪᐊᖅᑐᖅ.  
 

ᔫᓂ 2-ᖑᓕᖅᑎᓪᓗᒍ, ᑲᓇᑕᐅᑉ ᒐᕙᒪᒃᑯᖏᑦ ᑖᒃᓱᒪ 
ᐱᖁᔨᕗᖔᕈᑎᒥᒃ ᑖᒃᑯᓄᖓ ᒪᓕᒐᕐᓄᑦ 
ᕿᒥᕐᕈᔨᐅᔪᓄᑦ ᐃᓛᓐᓂᒃᑯᑦ ᐃᑦᑑᓂᕋᖅᑕᐅᕙᑦᑐᓄᑦ. 
ᑕᐃᒃᑯᐊᑦᑕᐅᖅ ᑕᐃᒎᓯᓕᐅᖅᑎᑯᓐᓂᑦ 
ᐊᑎᖅᑖᖅᑎᑕᐅᔭᕆᐊᖃᑦᑐᑦ ᓇᓗᓇᓐᖏᑦᑐᖅ. 
ᐱᒋᐊᖅᑎᑕᐅᓚᐅᖅᖢᓂ ᓯᓇᑕ ᑰᒨ, ᐊᒻᒪᓗ 

ᐱᖃᑦᖠᑦᑐᓂᐅᒃ ᑖᒃᓱᒪ ᓄᓇᕗᑦᒥᐅᑕᖅ ᓯᓇᑕ 
ᐅᐃᓕ ᐋᑕᒻᔅ, ᑖᓐᓇᐃᓛᒃ ᔫᓂ 10-ᒥ ᓱᓇᐅᕝᕙᓗ 
ᑭᖑᓪᓕᖅᐹᕐᓂᐊᕐᓕᖅᖢᓂ ᐊᕐᕌᒍᓄᑦ 32-ᓄᑦ 
ᑕᐃᑲᓂ ᑭᒡᒐᖅᑐᐃᓐᓇᕐᒪᑦ ᑕᐃᑲᓂ ᒪᓕᒐᒃᓴᓂᒃ 
ᕿᒥᕐᕈᔨᐅᔪᓄᑦ, Senate-ᒧᑦ. 
ᐃᑦᑐᒃᑯᕕᐅᔭᕆᐊᓴᖓᓂᒃ ᓇᓗᓇᕈᔪᒻᒪᑦ. 
 

ᔫᓂ 4-ᖑᑎᓪᓗᒍ ᐃᓱᒫᓗᑦᑐᖃᓚᐅᕐᒪᑦ ᐅᑯᐊᖃᐃ 
ᐅᖃᐅᓰᑦ ᐃᓚᖏᑦ ᖃᒥᑕᐅᓇᓱᓕᖏᑦᑑᒐᓗᐊᑦ 
ᓄᓇᕗᒻᒥᐅᓂᑦ, ᐅᓇ ᐃᓱᒫᓘᑕᐅᓚᐅᖅᑐᖅ. 
ᐃᓱᒫᓘᑕᐅᓚᐅᕐᒪᑦ ᑖᒃᑯᐊ ᓲᕐᓗ 
ᖃᒥᑦᑎᕆᓂᐊᑰᕐᒪᑕ ᓄᓇᕗᒻᒥᐅᑦ ᐅᖃᐅᓯᕐᓂᑦ 
ᐃᓚᖏᓐᓂ ᐅᐃᕖᑦ ᐅᖃᐅᓯᖅ ᐃᓚᒋᔭᐅᖃᑕᐅᓪᓗᓂ 
ᑖᓐᓇ ᖃᒥᑕᐅᓇᔭᕆᐊᒃᓴᖓᓂᑦ 
ᖁᐊᖅᓵᕈᑕᐅᓚᐅᕐᒪᑦ ᐊᒻᒪᓗ ᓄᓇᖃᖅᑳᖅᓯᒪᔪᑦ 
ᐅᖃᐅᓯᖏᑦ ᖃᑦᓯᑲᓪᓚᐃᒃᑭᐊᖅ 
ᖃᒥᑕᐅᓂᐊᕐᓂᖏᓐᓂ ᑖᓐᓇ ᐃᓱᒫᓗᒋᔭᐅᓚᐅᕐᒪᑦ 
ᑕᐃᒪᐃᑦᑑᓂᖓᓄᑦ ᕿᒥᕈᔭᐅᒍᒪᓕᓚᐅᕐᒪᑦ 
ᑖᒃᑯᓄᖓ ᒪᓕᒐᓕᕆᓂᒃᑯᓐᓄᓪᓗ ᐊᒻᒪ ᑲᓇᑕᐅᑉ 
ᒪᓕᒐᖏᑕ ᑐᓐᖓᕕᒃᒧᐊᖓᓄᑦ constitution-
ᖑᓂᕋᖅᑕᐅᔪᑦ ᑖᒃᑯᐊ ᓱᕋᐃᔾᔮᖏᒃᑲᓗᐊᕐᒪᖔᑕ 
ᕿᒥᕈᔭᐅᔪᒪᓕᓚᐅᕐᒪᑦ. 
 

ᑕᐃᒪᓕ ᑖᒃᑯᐊ ᐃᓛᒃ, ᖃᐅᔨᒪᒐᑦᑕᐃᓛᒃ ᐊᕐᕌᓂ 
ᔫᓂ 4, 2008-ᖑᑎᓪᓗᒍ ᑕᕝᕙᓂ ᒪᓕᒐᓕᐅᕐᕕᐅᑉ 
ᐃᓗᐊᓂ ᐊᖏᕈᑎᒋᓚᐅᕋᑦᑎᒍᑦ 
ᐃᓱᒪᓐᓇᓚᐅᖅᑑᒐᓗᐊᖅ ᐊᕐᕌᒍᖃᓪᓗᐊᓕᕐᒪᑦ 
ᓇᓪᓕᐅᓂᖅᓯᐅᕐᓗᑎᒍᓗ ᐊᕐᕌᒍᓪᓗᐊᒥᑦ 
ᐊᓂᒍᖅᓯᒪᓕᕋᑦᑎᒍᑦ ᑭᓯᐊᓂ ᑕᐃᒪᐃᖏᒻᒪᑦ 
ᑭᖑᕚᔪᓂᐊᖅᑐᓴᐅᒻᒪ ᑖᓐᓇ ᒪᓕᒐᒃᓴᐅᓂᐊᖅᑐᖅ.  
 

ᑕᐃᒪᓕ ᑕᒪᑐᒪᓃᓛᒃ ᐅᓇ ᐅᖃᐅᓯᕆᔪᒪᑦᑎᐊᖅᑐᒍ, 
ᒪᓕᒐᒃᓴᖅ ᑖᓐᓇ ᐃᓕᓴᕆᔭᐅᓯᒪᓂᖏᑦ ᐅᖃᐅᓰᑦ 
ᐊᖏᖅᑕᐅᓯᒪᒻᒪᑦ ᐊᒻᒪ ᒪᓕᒐᖁᑎᖃᕐᒥᒐᑦᑕ ᐃᓄᐃᑦ 
ᐅᖃᐅᓯᖏᑕ ᓴᐳᒻᒥᔭᐅᔭᕆᐊᖃᕐᓂᖏᓐᓂ 
ᒪᕐᕈᐃᓕᖓᒻᒪᑎᒃ ᑖᒃᑯᐊ ᐊᑕᐅᖅᑎᑰᕐᒪᑎ ᐃᓚ, 
ᐊᕕᑦᑕᒃᓴᐅᖏᒻᒪᑎ ᐱᖃᑖ ᐊᖏᖅᑕᐅᓯᒪᓗᓂ ᐊᒻᒪ 
ᐱᖃᑖ ᐊᑐᑦᑎᐊᕈᓐᓇᕋᔭᕐᒪᑦ. ᑖᓐᓇ 
ᐅᔾᔨᖅᓱᕆᐊᖃᕐᓂᑎᓐᓂ ᑖᓐᓇ ᐊᒃᓱᕉᑎᒋᒻᒪᕆᑉᐸᒃᑲ 
ᐊᒻᒪᓗ ᐃᑲᔪᕐᓱᒻᒪᕆᑉᐸᕋ ᑕᐃᓐᓇ 
ᐱᒋᐊᖅᑎᑦᑎᓯᔪᖅ, ᑖᓐᓇ 
ᐊᓂᒍᖅᑕᐅᓴᕋᐃᒍᓐᓇᖁᔭᐅᓪᓗᓂ. 
 
ᐅᓇ ᐅᐃᕖᒃᑯᑦ ᐅᖃᐅᓯᖅ ᖃᒥᑕᐅᓇᔭᕆᐊᒃᓴᖓᓂᑦ 
ᐃᓱᒫᓘᑕᐅᓚᐅᖅᑑᒐᓗᐊᖅ ᑭᓯᐊᓂ 
ᐅᖃᕈᓐᓇᑎᐊᖅᑐᖓ ᐅᖃᖅᑎᑦᑎᔩ, ᑖᒃᑯᐊ  



ᓇᒡᒐᔾᔭᐅ, ᔫᓂ 8, 2009 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐅᐃᕖᒃᑯᑦ ᑲᑎᒪᕕᒃᔪᐊᕐᓂᖃᓚᐅᕐᒪᑕ 
ᐅᐱᕐᖓᒃᓵᓵᖏᓛᖅ ᑖᒃᑯᓂᖓ ᒪᓕᒐᒃᓴᑎᓐᓂ 
ᕿᒥᕐᕈᓪᓗᑎᑦ, ᑖᒃᑯᐊ ᐊᔅᓱᒻᒪᕆᐊᓗᒃ 
ᐃᑲᔪᖅᓱᓚᐅᕐᒪᑕ ᑖᒃᓱᒪ ᓄᓇᕗᒻᒥᐅᑦ ᐅᖃᐅᓯᖏᑕ 
ᒪᓕᒐᒃᓴᖏᓐᓂ. ᐊᒻᒪᓗ ᐊᓪᓛᑦ ᐅᖃᓚᐅᖅᑐᑦ 
ᑖᓐᓇᒎᖅ ᐱᐅᓂᖅᐹᖑᖁᑕᐅᒻᒪᕆᖅᑰᕐᒪᑦ ᑲᓇᑕᒥ 
ᐅᖃᐅᓰᑦ ᒪᓕᒐᖓᑕ ᒥᔅᓵᓄᑦ ᑖᒃᑯᐊᒎᖅ ᐅᐃᕖᒃᑯᑦ 
ᓄᓇᕗᒻᒥ ᑕᒫᓂ ᐅᕙᑦᑎᓐᓂ ᐃᑲᔪᕐᓱᕕᒃᔪᐊᕐᒪᑕ, 
ᐃᑲᔪᖅᓯᑐᐃᓐᓇᖏᑦᑐᑦ ᐊᓪᓛᓘᓐᓃᑦ ᐃᓚᒋᓕᕐᓂᒃᑯᑦ 
ᐊᐃᑉᐸᕇᓐᓂᒃᑯᑦ ᐃᓄᐃᑦ ᐅᐃᕖᓪᓗ ᐅᖃᑦᑕᖅᑐᑦ 
ᑕᐃᒪᓐᓇᐃᑦᑐᒥᑦ ᐱᑕᖃᓕᕐᒪᑕ 
ᐃᑲᔪᖅᑎᒌᔪᑎᑦᑎᐊᕚᓘᒧᒍᑦ ᑕᒫᓂ ᓄᓇᕗᒻᒥ 
ᐅᐃᕖᓪᓗ ᐊᒻᒪᓗ ᑕᒫᓂ ᐃᓄᐃᑦ. 
ᑕᐃᒪᐃᑦᑑᓂᖓᓄᑦ ᑕᐃᒪᓕ ᐅᖃᐅᓯᕆᖅᑲᐅᔭᖓ 
ᑖᓐᓇ ᒪᓕᒐᓕᐅᖅᑎᐅᑉ ᐱᒋᐊᖅᑎᑎᖅᑲᐅᔪᖅ ᑖᓐᓇ 
ᑲᔪᓯᖁᒻᒪᕆᒃᑲᑦᑎᒍᑦ.  
 

ᐅᑯᐊ ᖁᐊᖅᓵᕆᔭᐅᓚᐅᖅᑑᒐᓗᐊᑦ 99-
ᐳᓴᓐᑎᐅᒻᒪᑕᒎᖅ ᑕᒫᓂ ᓄᓇᖃᖅᑳᖅᓯᒪᔪᑦ 
ᐃᓅᓪᓗᑎᑦ. ᐅᑯᐊ ᖁᐊᖅᓵᕆᔭᐅᓚᐅᖅᑑᒐᓗᐊᑦ 
ᑖᒃᑯᐊ ᖃᒥᑎᖅᑕᐅᔭᕆᐊᒃᓴᖏᓐᓂ Chipewyan, 
Cree, Dogrib, Gwitch’in, Slavey ᑖᒃᑯᐊᒎᖅ 
ᖃᒥᓐᓂᐊᖅᕋᑦᑎᒍᑦ, ᑖᒃᑯᐊᓕ ᖃᓄᕐᓕᑕᐃᒪ 
ᓴᐳᒻᒥᔭᐅᓂᐊᖅᐸᑦ ᑕᐃᒪᓐᓇ ᐅᖃᓪᓚᖃᑦᑕᖅᑐᑦ 
ᓄᓇᕗᒻᒥ. ᐃᒪᓐᓇ ᐅᖃᐅᑎᒍᓐᓇᖅᑕᕗᑦ 
ᐱᑕᖃᖏᓐᓂᕋᖅᑐᒋᑦ 1-ᐳᓴᓐ ᐃᒻᒪᖃ 
ᐱᑕᖃᖅᑑᒐᓗᐊᖅ. ᑖᓐᓇ ᑐᑭᓯᑎᑦᑎᔭᕆᐊᖃᕋᑦᑎᒍᑦ 
ᑕᐃᒃᑯᐊ ᐅᐸᓐᓂᐊᖅᑕᕗᑦ ᑕᒪᓐᓇ 
ᑲᔪᓯᑦᑎᐊᕈᓐᓇᖁᓪᓗᒍ. 
 

ᐅᓪᓗᒥ ᑕᕝᕙᓂ ᓂᕈᐊᕐᓂᐊᖅᑎᓪᓗᑕ 
ᓇᓗᓇᐃᖅᑕᐅᖁᒐᓗᐊᖅᐸᒃᑲ 
ᓂᕈᐊᖅᐸᓪᓕᐊᓂᑦᑎᓐᓂ recorded vote ᐊᒻᒪᓗ 
ᑕᕝᕙᓂ ᒪᓕᒐᓕᐅᖅᑎᐅᖃᑎᒃᑲ ᑕᕝᕙᓂ ᐃᓯᖅᓯᒪᔪᑦ 
ᐃᑲᔪᖅᓯᖁᒻᒪᕆᑉᐸᒃᑲ ᑕᒪᓐᓇ ᐱᕕᒃᒧᐊᖑᒻᒪᑦ 
ᐱᓗᐊᖅᑐᒥᑦ ᑕᐃᒃᑯᐊ ᐃᓐᓇᐃᑦ 
ᖃᓪᓗᓇᐅᔭᕈᓐᓇᖏᑦᑐᑦ ᒥᑦᑖᖑᓂᖏᑦ ᐅᕙᑦᑎᓐᓄ 
ᖃᓪᓗᓇᐅᔭᕈᓐᓇᖅᑎᓄᑦ ᓄᖅᑲᕆᐊᖃᓕᕐᒪᑦ.  
ᒥᓂᓯᒪᔭᕆᐊᖃᕈᓐᓃᕋᑦᑎᒍᑦ 
ᖃᓪᓗᓇᐃᔭᕈᓐᓇᖏᑉᐸᑕ. ᐃᓄᐃᑦ ᐅᖃᐅᓯᖏᑦ 
ᑕᕝᕙᒻᒪᕆᐅᒻᒪᑦ ᑕᐃᒃᑯᐊ ᐊᑏ ᐃᓚᖏᑦ 
ᐅᑎᓚᐅᕐᓕᑦ ᖃᓪᓗᓇᐅᔭᕈᓐᓇᖏᑦᑐᑦ. ᖁᔭᓐᓇᒦᒃ. 
 

>>ᐸᑦᑕᑐᖅᑐᑦ 
 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᐱᖁᔨᕗᖔᕈᒻᒧᑦ, 
ᒥᔅᑕ ᑐᑐ. 
 

ᐊᖓᔪᖅᑳᖅ Hᐊᓐᑕ ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, 
ᐅᖃᖅᑏ. ᓂᑯᕕᒻᒥᔪᖓᑦᑕᐅᖅ ᐃᑲᔪᖅᑐᐃᒐᒪ  

ᐱᖁᔨᕗᖔᕈᒻᒥᑦ ᑖᔅᓱᒥᖓ ᐃᓚᒋᔭᐅᓚᐅᖅᓯᒪᒻᒥᒐ 
ᑲᑎᒪᔨᕋᓛᓄᑦ ᕿᒥᕈᓇᕐᓂᖃᓚᐅᖅᓯᒪᒐᑦᑕ ᑖᒃᓱᒥᖓ 
ᐱᖁᔭᔅᓴᐅᔪᒥᑦ ᑭᖑᓪᓕᖅᐹᒥ ᒪᓕᒐᓕᐅᖅᑎ 
ᖃᐅᔨᒪᓪᓗᖓᓗ ᐃᓱᒫᓗᒍᑎᑕᖃᓚᐅᕐᖓᑦ 
ᐊᕙᑎᑦᑎᓐᓂ ᑕᕝᕙᓐᖓ ᒪᓕᒐᓕᐅᕐᕕᒻᒥ ᐊᕙᓐᖓᑦ 
ᒫᓐᖓᓪᓗ ᑖᒃᑯᐊ ᐱᓐᓇᔭᑦᑎᐊᖅᑐᑕ 
ᓈᓚᓐᓂᖃᖃᑦᑕᓚᐅᕐᖓᑕ ᐃᓱᒫᓗᒍᑎᒋᔭᐅᔪᓂᒃ 
ᐊᒻᒪᓗ ᐅᖃᐅᓯᕆᔭᐅᑦᑎᐊᖅᑐᑎᑦ ᐃᓱᒫᓗᒍᑕᐅᔪᑦ.  
 
ᐅᖃᕈᑎᒋᔪᓐᓇᕆᒃᑭ, ᐅᖃᖅᑎ, ᑕᐃᒃᑯᐊ ᑕᐃᑲᓂ 
ᐃᑦᑐᒃᑯᕕᒻᒦᑦᑐᑦ ᐅᕙᖓᓕᑦᑕᐅᖅ 
ᑲᑎᒪᔨᕋᓛᓃᖃᑕᐅᓚᐅᖅᓯᒪᓪᓗᖓ. ᑕᒪᓐᓇ 
ᓄᓇᕗᒻᒥ ᐅᖃᐅᓰᑦ ᐃᓕᓴᕆᔭᐅᓯᒪᔪᑦ 
ᐲᖅᑎᑦᑎᓇᓱᐊᓐᖏᒻᒪᑕ ᐊᓯᖏᓐᓂ 
ᐅᖃᐅᓯᖃᖅᑐᓂᒃ ᐃᓕᓴᕆᔭᐅᓯᒪᔪᓂᒃ 
ᐃᓕᓴᕆᔭᐅᓯᒪᔪᒃᑯᑦ ᐅᖃᐅᓯᓕᕆᓂᕐᒧᑦ ᑖᒃᑯᐊ 
ᐅᐃᕖᑎᑐᑦ ᖃᓪᓗᓈᑎᑐᓪᓗ ᑕᑉᐸᒃᑯᐊ 
ᒪᓕᒋᐊᕋᑦᑎᒍ. 
 
ᑭᓯᐊᓂᓕ ᐃᓄᑦᑎᑐᒻᒥᑦ ᐃᓚᓕᐅᑎᑐᐃᓐᓇᕐᖓᑕ 
ᑕᕝᕗᖓ. ᐲᖅᓯᔫᒐᓗᐊᑦ ᑕᐃᓐᓇ 
ᐃᓕᓴᕆᔭᐅᓯᒪᓂᕆᓚᐅᖅᑐᖅ 
ᓄᓇᑦᑎᐊᕐᒧᓕᒫᖑᓚᐅᕐᒪᑦ ᑖᓐᓇ 
ᒪᓕᒐᓕᐅᖅᑎᐅᖃᑎᒍ Chipewan, Dogrib 
ᐊᓯᖏᓪᓗ ᓄᓇᑦᓯᐊᕐᒥ ᐅᖃᐅᓯᕆᔭᐅᓚᐅᕐᖓᑕ 
ᑕᐅᕙᓂᓕ ᑖᓐᓇᓕ ᓄᓇᕗᒻᒥ 
ᐃᓕᓴᕆᔭᐅᓯᒪᓂᖏᓐᓄᑦ ᓴᓇᔭᐅᓯᒪᔪᑦ ᓄᓇᕗᒻᒧᑦ 
ᓄᓇᕗᒻᒥᐅᓄ. ᑖᓐᓇᓕ ᑕᐃᒫᒃ 
ᓴᖅᑮᑲᓐᓂᕈᒪᓚᐅᖅᓯᒪᔪᒍᑦ ᓄᓇᕗᒻᒥ 
ᐃᓕᓴᕆᔭᐅᔾᔪᑎᔅᓴᖓᓐᓂ ᐅᖃᐅᓯᖏᓐᓂ 
ᓈᒻᒪᓈᕐᓂᐊᕐᖓᑦ ᓄᓇᕗᒻᒥᐅᓄᑦ. 
 
ᑕᐃᒃᑯᐊᓕ ᐊᓯᖏᑦ ᐅᖃᐅᓯᒃᑯᑦ ᐱᔪᓐᓇᐅᑎᖏᑦ 
ᓴᐳᑎᔭᐅᓯᒪᔪᑦ. ᑕᐅᕙᓂ ᓄᓇᒋᔭᖓᓂ ᓄᓇᑦᓯᐊᕐᒥ. 
ᑕᕝᕙᓃᓚᕿᓚᐅᖅᐳᓪᓕ ᑕᐃᑦᓱᒪᓂᐅᑎᓪᓗᒍ 
ᓄᓇᕗᑦ ᐱᖃᓯᐅᑎᓯᒪᓚᐅᖅᓯᒪᒐᓗᐊᕐᖓᑦ ᐊᒻᒪᓗ 
ᑕᐃᒃᑯᐊ ᐃᑦᑐᒃᑯᕕᒻᒥ ᑲᑎᒪᔩᑦ ᓇᓪᓕᐊᑦ 
ᓇᓂᓯᒍᓐᓇᕋᓱᒋᓐᖏᓚᒃᑲ ᑖᓐᓇ ᓄᓇᕗᒻᒥ  
ᐅᖃᐅᓯᓕᕆᓂᕐᒧᑦ ᒪᓕᒐᖅ ᒥᑭᓪᓕᑎᑦᑎᒍᑕᐅᔪᓂᑦ 
ᐅᐃᕖᑦ ᖃᓪᓗᓈᓪᓘᓐᓃᑦ ᐅᖃᐅᓯᖏᓐᓂᑦ 
ᐱᔪᓐᓇᐅᑎᒋᔭᖏᓐᓂᑦ. 

ᑲᑎᒪᔨᕋᓛᖑᖃᑕᐅᔪᖅ ᐊᒻᒪ ᑖᓐᓇᓗ ᒥᓂᔅᑕᐅᔪᖅ 
ᐅᖃᐅᓯᓕᕆᓂᕐᒧᑦ ᐅᖃᖅᑲᐅᒻᒪᑦ ᑕᐃᒃᑯᐊ 
ᐅᐃᕖᒃᑯᑦ ᑲᑐᔾᔨᖃᑎᒌᖏᑦ 
ᐃᓚᐅᖃᑕᐅᓂᖃᒻᒪᕆᓚᐅᕐᖓᑕ. 
ᑲᑎᒪᖃᑎᖃᖃᑦᑕᑎᓪᓗᑕ ᓈᓚᓐᓂᖃᖃᑦᑕᑎᓪᓗᑕ 
ᑕᒪᔅᓱᒧᖓ ᒪᓕᒐᔅᓴᐅᔪᒧᑦ ᐅᖃᖅᑲᐅᒻᒪᓪᓗ. ᑕᐃᒃᑯᐊ 
ᐃᑲᔪᖅᑐᐃᑦᑎᐊᕐᒪᑕ ᐊᒻᒪᓗ ᐃᓕᒪᓱᓐᖏᑦᑎᐊᖅᑐᑦ 
ᐅᖃᐅᓯᕆᔭᖏᑦ ᐃᓕᒪᓇᖅᑐᒦᓐᖏᒻᒪᕆᑦᑐᑦ 
ᐃᓱᒪᔪᔅᓴᐅᔪᓪᓕ ᑕᐃᒪ ᐅᖃᐅᓯᖏᑦᑕᐅ 
ᓴᓐᖏᑎᔅᓯᒪᒃᑲᓂᕐᓂᐊᖅᑐᖅ. 
 
ᑖᓐᓇ ᐱᔾᔪᑎᒋᓪᓗᒍ ᒪᓕᒐᐅᔪᖅ 
ᓂᓪᓕᖃᑕᐅᔪᒪᒻᒥᔪᖓᑦᑕᐅ ᑖᓐᓇ ᓄᓇᕗᒻᒥ 
ᓴᓇᔭᐅᓯᒪᔪᖅ ᐱᖁᔭᐅᔪᖅ ᐳᐃᒍᖅᑕᐃᓕᓗᑕ 
ᒪᓕᑦᑕᕆᐊᖃᕋᑦᑕ ᒐᕙᒪᑐᖃᒃᑯᑦ 
ᐃᓕᓴᕆᓯᒪᔭᖏᓐᓂ ᐅᖃᐅᓯᕐᓂᑦ. 
 
ᑕᐃᒫᔅᓴᐃᓐᓇᖅᑕᐅ ᐃᑦᑐᒃᑯᕕᒻᒥ ᑲᑎᒪᔨᕋᓛᖑᔪᑦ 
ᑕᒪᔅᓱᒧᖓ ᐱᓐᖑᐊᖃᖁᑐᐃᓐᓇᖏᑦᑕᕋᓗᐊᒃᑲ 
ᐱᓕᕆᐊᕆᔭᕆᐊᖃᖅᑕᒥᓂᑦᑕᐅ 
ᐱᓕᕆᑦᑎᐊᖁᒐᓗᐊᕆᕙᒃᑲ. ᕿᒥᕐᕈᓂᖃᖅᑎᓪᓗᒋᑦ 
ᑖᔅᓱᒥᖓ ᐱᖁᔭᔅᓴᐅᔪᒥᑦ ᖁᓚᕐᓇᕈᓐᓃᑦᑎᐊᕐᓗᓂ 
ᐲᖅᓯᓇᓱᓐᖏᑦᑎᐊᕐᖓᑦ ᖃᓪᓗᓈᑎᑐᑦ 
ᐅᐃᕖᑎᑐᓪᓘᓐᓃᑦ. ᖁᔭᓐᓇᒦᒃ, ᐅᖃᖅᑏ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᐱᖁᔨᕗᖔᕈᒻᒧᑦ ᐅᖃᓪᓚᑦᑐᑦ. ᐊᓯᐊᓂ 
ᐊᐱᖅᑯᑎᖃᕈᓐᓃᕋᒪ ᑖᓐᓇ ᐱᖁᔨᕗᖔᕈᑎᒃ. 
ᒪᒥᐊᓇᖅ, (ᑐᓵᔨᑎᒍᑦ) ᐊᖓᔪᖅᑳᖅ ᐄᕙ ᐋᕆᐊᒃ. 
 
ᓯᕗᓕᖅᑎ ᐄᕙ ᐋᕆᐊᕐᒃ: ᖁᔭᓐᓇᒦᒃ, 
ᐅᖃᖅᑎᑦᑎᔩ. ᑖᒃᑯᐊᑦᑕᐅ ᒫᓐᓇ ᐱᓕᕆᐊᕆᔭᕗᑦ 
ᐅᑉᐱᕆᒐᒃᑭᑦ ᓄᓇᕗᒻᒥᐅᓂᑦ ᐅᑉᐱᕆᔭᐅᒻᒪᑦ ᑕᒪᓐᓇ  

ᐃᓄᑦᑎᑐᑦ ᐃᓄᐃᑦ ᐅᖃᐅᓯᖏᓐᓂ 
ᐃᓅᔪᓐᓇᕐᓂᖏᑦ ᓄᓇᓕᓐᓂᑦ ᓇᒥᑐᐃᓐᓇᖅ 
ᐃᖅᑲᓇᐃᔭᕐᕕᒻᒥ, ᐃᓕᓐᓂᐊᕐᕕᒻᒥ, ᑲᑎᒪᓂᕐᒥᑦ 
ᓇᒥᑐᐃᓐᓇᖅ. ᑕᒪᓐᓇ ᐅᑉᐱᕆᔭᐅᒻᒪᕆᒻᒪᑦ ᐊᒻᒪᓗ 
ᓂᕆᐅᒋᔭᐅᒻᒪᕆᒃᖢᓂ ᑕᐃᒪᓐᓇ 
ᐊᑐᖅᐸᓪᓕᐊᔪᓐᓇᕐᓂᐊᓕᖅᑐᒍᑦ ᑖᒃᑯᐊ ᒪᓕᒐᐃᑦ.  
 
ᐊᒻᒪᓗᑦᑕᐅᖅ ᖃᐅᔨᒪᔭᐅᒻᒪᑦ, ᖃᐅᔨᒪᒐᑦᑕ ᑕᒪᓐᓇ 
ᓄᓇᕗᑦ ᐋᖅᑭᒃᑕᐅᑎᓪᓗᒍ 1999-ᖑᑎᓪᓗᒍ 
ᐃᓄᐃᑦ ᐅᓄᖅᑐᒻᒪᕇᑦ ᐃᓅᖏᑦᑑᒐᓗᐊᑦ, 
ᖃᓪᓗᓈᓪᓗ, ᐃᓅᓪᓚᕆᐅᖏᑦᑑᒐᓗᐊᑦ 
ᐅᑉᐱᕈᓱᒃᑎᐊᓚᐅᕐᒪᑕ ᐅᐱᒍᓱᓐᓂᕐᒥᒃ ᑕᒪᓐᓇ 
ᐅᖃᐅᓯᖅᐳᑦ ᐃᓚᒋᔭᐅᒻᒪᑦ ᐃᓕᖅᑯᓯᖅᑎᓐᓄᑦ 
ᓯᕗᕙᖅᐸᓪᓕᐊᓂᐊᕐᓂᖓᓂᒃ. ᑕᒪᓐᓇᓗᑦᑕᐅᖅ 
ᐅᑉᐱᕈᓱᑦᑎᐊᖅᐳᖓ ᐃᓐᓇᖅᐳᑦ ᖁᕕᐊᒋᔭᓖᑦ 
ᑕᒪᑐᒥᖓ ᓂᕆᐅᕐᓂᖏᑦ, ᓂᕆᐅᓐᓂᖃᑦᑎᐊᕐᒥᔪᑦ. 
ᓲᖃᐃᒻᒪᑦ ᐱᒻᒪᕆᐅᒻᒪᑦ ᑭᒃᑯᓕᒫᓄᑦ. 
 
ᐊᒻᒪᓗᑦᑕᐅᖅ ᒪᒃᑯᑦᑐᑦ ᐅᓄᖅᑐᒻᒪᕆᐊᓗᐃᑦ 
ᑕᒪᑐᒥᖓ ᐃᓄᐃᑦ ᐅᖃᐅᓯᖓᓐᓂᒃ 
ᐃᓕᑉᐸᓪᓕᐊᔪᒪᒻᒥᒻᒪᑕ. ᑕᐃᒪᓐᖓᑦ 1999-
ᖑᓕᓚᐅᖅᑎᓪᓗᒍ ᐃᐳᕈᒥ ᒐᕙᒪᒃᑯᑦ ᓄᓇᕗᑦ 
ᒐᕙᒪᖓ ᓴᓇᔭᐅᓚᐅᖅᑎᓪᓗᒍ 
ᓂᕆᐅᓐᓂᖃᒻᒪᕆᒻᒪᑕ ᐊᒥᓱᓂᒃ. ᐊᒻᒪᓗᒃ ᑖᒃᑯᐊ 
ᑲᑐᔾᔨᖃᑎᒌᑦ ᓄᓇᕗᒻᒥ ᐱᓗᐊᖅᑐᒥᒃ ᑖᒃᑯᐊ 
ᐅᐃᕖᓄᑦ ᑲᑐᔾᔨᖃᑎᒌᖏᑦ ᐊᒻᒪᓗᑦᑕᐅᖅ ᓄᓇᕗᑦ 
ᑐᓐᖓᕖᑦ ᑲᑐᔾᔨᖃᑎᒌᖏᑦ ᐊᒻᒪᓗ ᓄᓇᕗᑦ 
ᒐᕙᒪᒃᑯᖏᑦ, ᐃᓄᓕᒫᓪᓗ, ᓄᓇᕗᒻᒥᐅᓕᒫᑦ ᑕᒪᕐᒥᒃ 
ᑕᑯᔪᒪᒻᒪᑕ ᐱᔭᕇᖅᑎᐊᖅᓯᒪᔪᒥᒃ 
ᐊᓂᒍᖅᑎᑕᐅᑦᑎᐊᕐᓂᖓᓂᒃ ᑕᒪᑐᒧᖓ 
ᐅᖃᐅᓯᓕᕆᓂᕐᒧᑦ ᒪᓕᒐᐅᔪᒥᒃ ᑕᑲᓇᓂ. 
 
ᑕᐃᒪᓕ ᒫᓐᓇ ᖁᕕᐊᓱᒃᐳᖓ ᑖᒃᑯᐊ 
ᐱᓕᕆᐊᕐᖑᒻᒪᑕ ᒫᓐᓇ ᐋᑐᕚᒥ ᐊᒻᒪᓗ ᑭᓯᐊᓂ 
ᑕᕝᕙᓂ ᒪᓕᒐᕐᓂᒃ ᕿᒥᕐᕈᔨᐅᔪᓂᒃ ᑕᐃᑲᓂ 
ᐊᔪᖅᓯᐅᖅᑲᓚᐅᖃᖅᑰᔨᒻᒪᑦ ᑭᓯᐊᓂ 
ᓂᕆᐅᓐᓂᖃᕆᕗᖓ ᑕᑲᒃᑯᐊ ᑐᑭᓯᕚᓪᓕᓂᐊᖅᑐᑦ 
ᑕᒪᑐᒥᖓ ᑐᑭᓯᐅᒪᑦᑎᐊᖏᓐᓂᕈᑎᒃ. ᑕᒪᑐᒥᖓ 
ᖃᓄᑎᒋᑦ ᐱᒻᒪᕆᐅᓂᖓᓄᑦ ᐅᕙᑦᑎᓐᓄᑦ 
ᓄᓇᕗᒻᒥᐅᓄᑦ. ᖁᔭᓐᓇᒦᒃ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒃ, Premier. ᒫᓐᓇ 
ᐊᑎᖁᑎᖃᕈᓐᓃᕋᒪ ᐅᖃᓪᓚᒍᒪᔪᒥᒃ. ᑖᓐᓇ 
ᐱᒋᐊᖅᑎᑎᖅᑲᐅᔪᖅ ᑖᒃᓱᒥᖓ ᐱᖁᔨᕗᖔᕈᒻᒥᒃ 
ᑭᖑᓪᓕᖅᐹᖑᓗᓂ ᒪᑐᓯᓗᓂᓗ ᐅᖃᓪᓚᑲᓐᓂᕈᒪᕙ, 
ᒥᔅᑕ ᐅᑲᓕᖅ. 

ᐅᑲᓕᖅ: ᖁᔭᓐᓇᒦᒃ, ᐅᖃᖅᑎᑦᑎᔩ ᐊᒻᒪᓗ 
ᖁᔭᓐᓇᒦᒃ ᓂᕈᐊᖅᑕᐅᖃᑎᒋᓯᒪᔭᒃᑲᑦ ᐃᑲᔪᖅᑐᖅᑐᓯ 
ᓂᓪᓕᖑᐊᖅᑕᓯᓐᓇᕋᑦᓯ. ᑖᒃᑯᐊ ᐃᑲᔫᑎᖃᒻᒪᕆᑦᑐᑦ.  
 
ᐃᒫᒃ ᐃᓅᓪᓗᑕᐃᓛᒃ ᑕᕝᕙ ᐃᓚᖓ ᐅᖃᐅᓯᖅ 
ᓇᓗᓇᐃᒃᑯᑕᕆᒐᑦᑎᒍ ᑭᒃᑰᒻᒪᖔᑕ ᑖᓐᓇ 
ᐅᕙᑦᑐᓐᓄᑦ ᐊᑕᓪᓚᕆᒻᒪᑦ ᐊᒻᒪᓗ ᓴᐳᒻᒥᓂᐊᖅᑕᕗᑦ 
ᒪᓕᒐᒃᑯᑦ ᖃᐅᔨᒪᔪᖓ ᑭᓯᐊᓂᑦᑕᐅᖅ ᓴᓐᖏᓂᖓ 
ᐱᔪᓐᓇᕐᓂᖃᕐᓂᖓ ᐊᑦᔨᒋᔭᐅᒋᐊᖃᕐᖓᑦ ᑖᒃᑯᓄᖓ 
ᖃᓪᓗᓈᑐᑦ, ᐅᐃᕖᑐᑦ ᐅᖃᕈᓐᓇᖅᑐᓄᑦ. ᑖᓐᓇ 
ᑕᕝᕙ ᓇᓗᓇᐃᒃᑯᑕᕆᓂᐊᕐᕋᑦᑎᒍ ᐊᒻᒪᓗ 
ᐃᓕᓴᕆᔭᐅᔾᔪᑎᒋᒃᑲᓂᕐᓗᒍ ᐅᖃᐅᓯᑯᓗᑉᐳᑦ 
ᐃᓅᓪᓗᑕ ᐊᑦᔨᒋᔭᐅᒻᒪᑦ ᓴᓐᖏᓂᖓ 
ᐱᔪᓐᓇᐅᑎᖃᕐᓂᖓ, ᐊᑦᔨᒋᕙᐅᕗᖅ. ᑖᓐᓇ ᑕᕝᕙ 
ᒪᓕᒐᖅ ᑖᓐᓇ ᓇᓗᓇᐃᒃᑯᑕᕆᓂᐊᕐᕋᑦᑐᒍ 
ᐅᕙᑦᑎᓐᓂᒃ ᓄᓇᕗᒻᒦᖔᖅᑐᖅ ᑖᓐᓇ 
ᖃᐅᔨᒪᑎᑦᑎᓂᐊᖅᑐᒍᑦ ᑲᓇᑕᓕᒫᒥᒃ, 
ᓇᒥᒥᐅᑕᓕᒫᓂᒃ. ᐅᖃᐅᓯᖃᕈᒪᒍᑦᓯ ᐃᓄᒃᑎᑐᑦ, 
ᐅᐃᕖᑐᑦ, ᖃᓪᓗᓈᑦᑐᑦ ᑐᓐᖓᓱᑦᑎᐊᖅᑐᓯ.  
 
ᑕᐃᒃᑯᐊᓗ ᓄᓇᖃᖅᑳᖅᓯᒪᔫᖃᑎᑯᓗᑉᐳᑦ 
ᓇᓪᓕᒋᕙᕗᑦ ᐊᒻᒪᓗ ᐅᖃᐅᓯᕐᒥᓂᒃ 
ᐊᑐᑦᑎᐊᖁᕙᕗᑦ ᓄᖅᑲᑦᑎᒐᓱᓐᖏᑎᐊᖅᑕᕗᑦ 
ᑭᓯᐊᓂᓕ ᐅᕙᒍᑦ ᓄᓇᖓᓃᒃᑲᑦᑕ. ᑕᐃᒫᒃ 
ᓄᓇᖏᓐᓂᑦᑕᐅᖅ ᐊᔭᐅᒃᑲᓐᓂᖁᕙᕗᑦ ᐊᒻᒪᓗ 
ᐅᕙᑦᑎᓐᓂᒃ ᑕᑯᓐᓈᖁᕙᕗᑦ ᖃᓄᖅ ᐱᐅᓯᑦᑎᓐᓂᒃ, 
ᓴᓐᖏᑎᑉᐸᓪᓕᐊᓂᑦᑎᓐᓂᒃ ᐅᖃᐅᓯᑦᑎᓐᓂᒃ ᑖᓐᓇ 
ᐊᑐᖅᑕᐅᖃᑦᑕᑎᐊᕐᓂᐊᕐᖓᑦ ᓯᓚᑎᑦᑎᓐᓂᒃ 
ᓄᓇᖃᖅᑳᖅᓯᒪᔫᖃᑎᑦᑎᓐᓂᒃ. 
 
ᑕᐃᒫᒃ ᖁᕕᐊᓱᑦᑎᐊᖅᑯᖓ ᑖᓐᓇ ᑲᔪᓯᔪᓐᓇᕋᑦᑎᒍ, 
ᑲᔪᓯᓂᐊᕐᕋᑦᑎᒍᐃᓛᒃ ᓇᓗᓇᕈᓐᓃᕐᖓᑦ ᐊᒻᒪᓗ 
ᓂᕈᐊᖅᑐᓕᒫᑦ ᐃᓕᓴᕆᔭᐅᖁᓂᐊᕐᒥᔭᒃᑲ. 
ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᐅᑲᓕᖅ. ᑕᐃᒪ ᑖᓐᓇ 
ᑖᒃᓱᒥᖓ ᐱᖁᔨᕗᖔᕈᒻᒥᒃ ᐋᔩᕈᑎᖃᕐᓂᖅ ᒪᑐᒻᒪᑦ. 
ᐊᒻᒪᑦᑕᐅᖅ ᓂᕈᐊᕐᓂᐊᕐᓕᖅᑐᓯ ᑖᒃᓱᒧᖓ 
ᐱᖁᔨᕗᖔᕈᒻᒧᑦ. ᐊᒻᒪ ᑭᒃᑯᑦ ᖃᓄᖅ ᓂᕈᐊᕐᒪᖔᑕ 
ᓇᓗᓇᐃᖅᓯᒪᖁᔨᔪᖃᖅᑲᐅᒻᒪᑦ ᑕᐃᒪ 
ᓂᕈᐊᕐᓂᐊᕐᓕᕋᑦᓯ. ᑖᒃᓱᒥᖓ ᐱᖁᔨᕗᖔᕈᒻᒥᑦ  
ᓈᒻᒪᓴᖅᑐᑦ ᓇᖏᖅᓯᓕᑦ. ᐊᑏᓐ ᐅᖃᐅᓯᕆᔭᕌᖓᒃᑯᑦ 
ᐃᖏᖃᑦᑕᓂᐊᖅᑯᐳᓯ. 
 
ᒥᔅᑕ ᐅᑲᓕᖅ. 
 
ᒥᔅᑕ ᓂᖏᐅᖓᓐ. 
 

ᒥᔅᑕ  ᓯᐊᓪ. 
 
ᒥᔅᑕ ᑐᑐ. 
 
ᒥᔅᑕ ᓯᐅᑦᓴᒃ. 
 
ᒥᔅᑕ ᑰᓕ. 
 
ᒥᔅᑕ ᑕᑉᑑᓇ. 
 
ᒥᔅ ᐋᕆᐊᒃ. 
 
ᒥᔅᑕ ᑕᐹᖅᔪᒃ. 
 
ᒥᔅᑕ ᑯᓱᒐᖅ. 
 
ᒥᔅᑕ ᐲᑕᓴᓐ. 
 
ᒥᔅᑕ ᓂᓐᖓᖅ. 
 
ᒥᔅᑕ ᐊᐅᐸᓗᒃᑐᖅ. 
 
ᒥᔅᑕ ᕋᒻᐴᑦ. 
 
ᖁᔭᓐᓇᒦᒃ, ᓂᕈᐊᖅᑕᐅᓯᒪᖃᑏᒃᑲ. ᑖᓐᓇ 
ᐱᖁᔨᕗᖔᕈᑦ ᐃᓕᔅᓯᓐᓄᓕᒫᑦᑎᐊᖅ ᐊᑕᖏᖅᑐᓯ 
ᐊᖏᖅᑕᐅᖕᒪᑦ ᑲᔪᓯᔪᖅ. 
 
>>ᐸᑦᑕᑐᖅᑐᑦ 
 
ᖁᔭᓐᓇᒦᒻᒪᕆᐊᓗᒃ. ᑖᒃᑯᓄᖓ ᑲᑎᒪᔾᔪᑎᑦᑎᓐᓄᑦ 
ᐅᑎᕐᓗᑕ. ᑲᑎᔾᔪᑎᒃᓴᖅ 18-ᖓᓐᓄᑦ. ᓯᕗᓪᓕᖅᐹᒥᒃ 
ᐅᖃᓕᒫᖅᑕᐅᓂᖏᑦ ᐱᖁᔭᒃᓴᐃᑦ. ᑲᑎᒪᔾᔪᑎᒃᓴᖅ 
19. ᐊᐃᑉᐹᓂᒃ ᐅᖃᓕᒫᖅᑕᐅᓂᖏᑦ ᐱᖁᔭᒃᓴᐃᑦ. 
ᑲᑎᒪᔾᔪᑎᒃᓴᖅ 20. ᑲᑎᒪᔾᔪᑎᒃᓴᐃᑦ 
ᑲᑎᒪᑐᐃᓐᓇᖅᑎᓪᓗᒋᑦ ᐱᖁᔭᒃᓴᓂᒃ 
ᐱᔾᔪᑎᖃᕐᓗᑎᑦ ᐊᒻᒪᓗ ᐊᓯᖏᓐᓂ ᐱᓕᕆᐊᒃᓴᓂᒃ. 
ᐱᖁᔭᒃᓴᖅ 1 ᒥᔅᑕ ᐅᑲᓕᖅ ᐃᒃᓯᕙᐅᑕᐅᓂᐊᖅᑐᓂ. 
 
ᑭᓯᐊᓂ ᑲᑎᒪᑐᐃᓐᓇᕐᓂᖅ 
ᐱᒋᐊᓚᐅᓐᖏᓐᓂᖓᓐᓂᒃ ᒫᓐᓇ 
ᓄᖅᑲᖓᑲᐃᓐᓇᕐᓂᐊᖅᑐᒍᑦ 20-ᒥᑦ.  
 
ᐃᖅᓱᒃᑎ. 
 
>>ᑲᑎᒪᓂᖅ ᓄᖅᑲᖓᑲᐃᓐᓇᖅᑐᖅ 15:31ᒥ ᐊᒻᒪ 
ᑲᑎᒪᔨᕋᓛᑦ ᐱᒋᐊᖅᑐᑎᒃ 15:56ᒥ 
 



ᓇᒡᒐᔾᔭᐅ, ᔫᓂ 8, 2009 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᑲᑎᒪᔾᔪᑎᒃᓴᖅ 19: ᑲᑎᒪᔨᕋᓛᑦ 
ᑲᑎᒪᑐᐃᓐᓇᖅᑎᓪᓗᒋᑦ ᐃᓱᒪᒃᓴᖅᓯᐅᖅᑕᐅᓂᖏᑦ 

ᒪᓕᒐᒃᓴᐃᑦ ᐊᓯᖏᓪᓗ 
 
ᐃᒃᓯᕙᐅᑕᖅ (ᐅᑲᓕᖅ): ᐅᓐᓄᓴᒃᑯᑦ 
ᑲᑎᒪᔨᐅᖃᑎᒃᑳ. ᐄ, ᑕᐃᒪ 
ᑲᑎᒪᑐᐃᓐᓇᕈᓐᓇᓯᒻᒥᒐᑦᑕ ᑖᒃᓱᒥᖓ 
ᕿᒥᕐᕈᒋᐊᖃᑦᑐᑕ ᒪᓕᒐᒃᓴᒥᒃ 1-ᒥᒃ, Bill 1. 
ᖃᓄᐃᓕᐅᕈᒪᓂᐊᖅᑭᓯ ᑖᒃᓱᒪ ᐃᓗᐊᓂ, 
ᑲᑎᒪᔨᐅᖃᑎᒃᑳ? ᒥᔅᑕ ᓂᖏᐅᓐᖓᓐ. 
 
ᓂᖏᐅᖓᓐ: ᖁᔭᓐᓇᒦᒃ, ᐃᒃᓯᕙᐅᑖᖅ. 
ᑲᔪᓯᕝᕕᖃᕈᒪᔪᒍᑦ ᒪᓕᒐᒃᓴᖅ 1 ᐱᔾᔪᑎᒋᓪᓗᒍ, 
ᐋᓐᓂᐊᓇᓐᖏᑦᑐᓕᕆᔨᒃᑯᑦ ᐃᓄᓕᕆᓂᕐᒧᓪᓗ 
ᐱᓕᕆᕝᕕᒋᔭᖓ ᑲᔪᓯᖁᓪᓗᒍ ᐊᒻᒪᓗ ᓄᓇᓖᑦ 
ᒐᕙᒪᐃᓪᓗ ᐱᔨᑦᓯᕐᓂᖓᓐ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᓂᖏᐅᖓᓐ. ᑕᐃᒫᒃ 
ᐱᔪᒪᕕᓰ ᑲᑎᒪᔨᐅᖃᑎᒃᑳ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ.  
 
ᒪᓕᒐᒃᓴᖅ 01 - ᐃᓚᒋᐊᕈᑦ (ᐊᐅᓚᔾᔪᑏᑦ 

ᐋᖅᑭᐅᒪᐃᓐᓇᕈᑏᓪᓗ) ᒪᓕᒐᖅ, 2009-
2010 - ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ 
ᐃᓄᓕᕆᔨᒃᑯᓪᓗ - ᑲᑎᒪᔨᕋᓛᓂᑦ 
ᐃᓱᒪᒃᓴᖅᓯᐅᖅᑕᐅᓂᖓ 

 
ᐃᒃᓯᕙᐅᑕᖅ: ᑕᐃᒫᒃ ᑲᔪᓯᒍᒪᒻᒪᑕ. ᑖᒃᑯᐊ ᑕᕝᕙᓂ 
ᐅᓂᒃᑳᓂᕐᒥᒃ ᐱᕙᓪᓕᐊᓚᐅᕐᕋᑦᑕ ᑖᒃᑯᐊ 
ᐃᒃᓯᕙᐅᑕᖓᓐ ᑲᑎᒪᔨᕋᓛᑦ ᑖᒃᑯᓄᖓ  
ᕿᒥᕐᕈᓚᐅᖅᑐᓄᑦ ᒥᔅᑕ ᐊᐅᐸᓗᒃᑐᖅ, 
ᐅᓂᒃᑳᑲᐃᓐᓇᕈᒪᕖᓐ? ᐊᑏ. 
 
ᐊᐅᐸᓗᒃᑐᖅ: ᒪ’ᓇᓪᓗᐊᕕᒃ, ᐃᒃᓯᕙᐅᑖᖅ. 
(ᑐᓵᔨᑎᒍᑦ)ᑲᑎᒪᔨᕋᓛᖏᑦ ᐃᓅᓯᕐᒧᑦ 
ᖃᓄᐃᖏᑦᑎᐊᕋᓱᐊᕐᓂᕐᒧᑦ ᕿᒥᕐᕈᓇᓚᐅᖅᑐᑦ 
2009-2010-ᒧᑦ ᐊᐅᓚᔾᔪᑎᒃᓴᓄᑦ ᐊᑐᕈᒫᖅᑐᓂᒃ 
ᐊᒻᒪ ᐱᓕᕆᐊᒃᓴᖏᓐᓄᑦ ᐸᕐᓇᐅᑎᖏᓐᓂᒃ 
ᐱᓕᕆᕝᕕᖓᑦᑕ ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ  
ᐃᓄᓕᕆᔨᒃᑯᓪᓗ ᐊᒻᒪ ᖁᕕᐊᓱᒃᑐᖓ 
ᒪᑐᐃᖅᓯᔾᔪᑎᓂᒃ ᐅᖃᐅᓯᖃᕆᐊᒃᓴᖅ. 
 

ᑲᑎᒪᔨᕋᓛᑦ ᐅᔾᔨᕈᓱᒃᐳᑦ 2009-2010-ᒧᑦ 
ᐊᐅᓚᔾᔪᑎᒃᓴᓄᑦ ᐋᖅᑭᐅᒪᐃᓐᓇᕈᑎᓄᓪᓗ 
ᐊᑐᕈᒫᖅᑕᖏᑦ ᐊᓐᓂᐊᖃᕐᓇᖏᑦᑐᓕᕆᔨᒃᑯᑦ ᐊᒻᒪ 
ᐃᓄᓕᕆᔨᒃᑯᑦ $258,192,000-ᖑᕗᑦ ᑖᒃᑯᐊ 
ᐅᓄᖅᓯᒋᐊᖅᓯᒪᔪᑦ $10 ᒥᓕᐊᓐᓂᒃ ᐱᓕᕆᕝᕕᐅᑉ 

ᐋᖅᑭᒋᐊᖅᓯᒪᔭᖏᓐᓂᒃ ᐊᐅᓚᔾᔪᑎᒃᓴᓄᑦ 
ᐊᑐᕈᒫᖅᑐᓂᒃ 2008-09. ᐱᓕᕆᕝᕕᒃ ᑭᖑᓂᑦᑎᓐᓂ 
ᐊᑐᕈᒫᖅᑕᖏᓐᓂᒃ ᐅᖓᑖᓄᑦ 
ᐊᑭᓕᐅᑎᖃᖃᑦᑕᓚᐅᕐᒪᑕ, ᑲᑎᒪᔨᕋᓛᑦ ᓂᕆᐅᒃᐳᑦ 
ᑖᒃᑯᐊ ᐊᑐᕈᒫᖅᑐᓄᑦ ᑐᒃᓯᕋᐅᑎᓕᐊᖑᔪᑦ 
ᓇᓕᖅᑯᑦᑎᓯᒪᖁᓪᓗᒋᑦ ᑮᓇᐅᔭᖅᑐᕈᑎᒃᓴᖏᓐᓂᒃ 
ᐊᕐᕌᒍᒧᑦ 2009-2010. 
 

ᐊᐃᐳᕈ 1, 2009-ᖑᑎᓪᓗᒍ, 
ᑮᓇᐅᔭᖅᑐᕈᑎᕕᓂᕐᓂᒃ ᑕᒻᒪᖅᓯᒪᔪᖅᓯᐅᖅᑎ 
ᑲᓇᑕᒧᑦ ᐅᓂᒃᑳᓕᐅᓚᐅᖅᑐᖅ ᑮᓇᐅᔭᓂᒃ 
ᒥᐊᓂᖅᓯᔾᔪᓯᕆᔭᐅᕙᒃᑐᓄᑦ ᐱᐅᓯᕆᔭᖏᓐᓂᒃ 
ᐱᓕᕆᕝᕕᖓᑦᑕ ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ 
ᐊᒻᒪ ᐃᓄᓕᕆᔨᒃᑯᑦ ᓴᖅᑭᑕᐅᓪᓗᓂ ᒪᓕᒐᓕᐅᕐᕕᖕᒥ. 
ᑲᑎᒪᔨᕋᓛᑦ ᑎᓕᐅᕆᕗᑦ ᐱᓕᕆᕕᒃ ᑲᔪᓯᖁᓪᓗᒍ 
ᐱᓕᕆᐊᕆᔭᖏᓐᓂᒃ ᑭᐅᖁᓪᓗᒋᑦ 
ᑮᓇᐅᔭᖅᑐᕈᑎᕕᓂᕐᓄᑦ ᑕᒻᒪᖅᓯᒪᔪᖅᓯᐅᖅᑎᐅᑉ 
ᐊᑐᓕᖁᔭᓕᐊᖏᓐᓂᒃ ᓴᓐᖓᒃᑎᒋᐊᖁᓪᓗᒍ 
ᑮᓇᐅᔭᓕᕆᔾᔪᑎᓄᑦ ᐱᐅᓯᕆᔭᐅᔪᑦ. 
 

ᑲᑎᒪᔨᕋᓛᑦ ᐅᔾᔨᕈᓱᒃᐳᑦ ᐅᓄᑲᓪᓚᒃᑐᓂᒃ 
ᐊᑐᕈᒫᖅᑐᑦ ᑎᑎᕋᖅᑕᐅᒃᑲᓐᓂᕐᓯᒪᓕᕐᒪᑕ 2009-
2010-ᒧᑦ ᐊᐅᓚᔾᔪᑎᒃᓴᓄᑦ ᐊᑐᕈᒫᖅᑐᓂ, 
ᐱᖃᓯᐅᔾᔭᐅᓯᒪᓪᓗᑎᒃ ᑮᓇᐅᔭᖃᖅᑎᑦᓯᓂᖅ 
ᓇᓪᓕᐅᒃᑯᒫᖃᖏᑦᑐᓄᑦ ᓄᓇᖃᖅᑳᕐᓯᒪᔪᓄᑦ 
ᐃᓅᓕᓴᖅᑕᐅᔾᔪᑎᖏᓐᓄᑦ ᐃᑲᔪᕈᑎᓂᒃ. ᑖᒃᑯᐊ 
ᑮᓇᐅᔭᖅᑐᕈᑎᒃᓴᑦ ᐃᓗᐃᒃᑲᐃᑦ ᐅᖓᑖᓄᐊᖅᓯᒪᔪᑦ 
$18 ᒥᓕᐊᓐ, ᑖᒃᑯᐊ ᓄᒃᑎᖅᑕᐅᓯᒪᓕᖅᑐᑦ 
ᓂᕈᐊᕈᑦ 1-ᒥᑦ ᑮᓇᐅᔭᖅᑖᖅᑎᑦᑎᔾᔪᑎᒃᓴᓂᒃ, 
ᐊᑐᖅᑕᐅᓂᐊᕐᓗᑎᒃ ᐊᑭᓕᐅᑕᐅᓗᑎᒃ ᐊᐅᓚᔾᔪᑎᓄᑦ 
ᐊᒻᒪ ᐋᖅᑭᐅᒪᐃᓐᓇᕈᑎᓄᑦ ᓂᕈᐊᕈᑦ 4-ᒧᑦ 
ᑮᓇᐅᔭᖃᖅᑎᑕᐅᖔᓕᕐᓗᑎᒃ, ᑖᒃᑯᐊ ᐃᒪᓐᓇ 
ᑐᑭᖃᖅᑐᑦ ᐊᑭᓕᖅᓱᖅᑕᐅᓪᓗᑎᒃ ᑭᒡᒐᖅᑐᕐᓗᒋᑦ 
ᐊᓯᖏᑦ.   
 

ᑲᑎᒪᔨᕋᓛᑦ ᐅᖃᐅᔾᔭᐅᓚᐅᖅᑐᑦ 
ᐊᓯᔾᔨᖅᑕᐅᓯᒪᓕᕐᓂᖓ ᑕᒪᓐᓇ ᒪᓕᒃᓯᓯᒪᓂᖓᓄᑦ 
ᒪᓕᒐᖏᓐᓄᑦ ᑐᓐᓂᖅᑯᑎᖃᕐᓂᕐᒧᑦ 
ᐊᖏᖃᑎᒌᒍᑎᖏᓐᓂᒃ ᑲᓇᑕᐅᑉ ᒐᕙᒪᒃᑯᖏᑕ. 
ᓇᓗᓇᐃᑦᑎᐊᖅᓯᒪᖏᑦᑐᖅ ᑲᑎᒪᔨᕋᓛᓄᑦ  
ᑕᒪᑐᒧᖓ ᐊᓯᔾᔨᕈᑕᐅᔪᖅ ᐅᓄᕐᓂᖅᓴᓂᒃ 
ᒪᓕᒐᖃᖅᑎᑦᑎᓂᐊᕐᒪᖔᑦ ᑮᓇᐅᔭᐃᑦ 
ᐊᑐᖅᑕᐅᓂᒃᓴᖏᓐᓄᑦ. 
 

ᑲᑎᒪᔨᕋᓛᑦ ᖃᐅᔨᒪᔪᑦ ᐊᖏᖃᑎᒌᒐᓱᐊᕐᒪᑕ 
ᓄᓇᖃᖅᑳᖅᓯᒪᔪᑦ ᐃᓅᓕᓴᖅᑕᐅᔾᔪᑎᒃᓴᖏᓐᓄᑦ 
ᓇᓪᓕᐅᒃᑯᒫᖃᖏᑦᑐᓄᑦ ᑮᓇᐅᔭᖅᑖᕈᑎᒃᓴᑦ 
ᐱᓕᕆᐊᕆᔭᐅᓪᓗᑎᒃ ᐱᖓᓱᓄᑦ ᑲᑎᒪᔨᕋᓛᓄᑦ, 
ᑖᒃᑯᐊ ᑭᒡᒐᖅᑐᖅᑎᖃᖅᑐᑦ ᓄᓇᕗᑦ 



ᓇᒡᒐᔾᔭᐅ, ᔫᓂ 8, 2009 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᒐᕙᒪᒃᑯᖏᓐᓂᑦ, ᑲᓇᑕᐅᑉ ᒐᕙᒪᒃᑯᖏᓐᓂᑦ ᐊᒻᒪ 
ᓄᓇᕗᑦ ᑐᓐᖓᕕᒃᑯᑦ ᑎᒥᖓᓐᓂᑦ. 
ᑲᑎᒪᔨᑦ ᑐᓴᖅᓯᒪᔪᑦ ᐅᓄᑲᓪᓚᒃᑐᓂᒃ 
ᐃᓱᒫᓗᒍᑕᐅᔪᓂᒃ ᓂᕈᐊᖅᑎᒋᓯᒪᔭᖏᓐᓂᑦ ᐱᓪᓗᒋᑦ 
ᓄᓇᖃᖅᑳᖅᓯᒪᔪᑦ ᐃᓅᓕᓴᖅᑕᐅᔾᔪᑎᒃᓴᖏᓐᓄᑦ 
ᑮᓇᐅᔭᖃᖅᑎᑦᓯᓂᕐᒧᑦ ᐱᔨᑦᓯᕈᑎᐅᔪᑦ, 
ᐱᖃᓯᐅᑎᓪᓗᒍ ᐅᓯᖃᑦᑕᕐᓂᖅ ᐊᒻᒪ ᑐᔪᕐᒥᑎᑦᑎᓂᖅ 
ᐃᓅᓕᓴᖅᑕᐅᔭᖅᑐᕐᖢᑎᒃ ᐊᐅᓪᓚᖅᑐᓄᑦ. 
ᓇᓗᓇᐃᖅᓯᒪᑦᑎᐊᖏᑦᑑᒐᓗᐊᖅ ᖃᓄᖅ ᐅᕝᕙᓗ 
ᐊᓯᔾᔨᖅᑕᐅᔪᖅ ᑖᒃᑯᐊ ᓂᕈᐊᕈᑎᓂᑦ 
ᓇᓴᐅᑎᖏᑎᒍᑦ ᐃᓗᐃᒃᑲᐅᓪᓗᑎᒃ ᑮᓇᐅᔭᐃᑦ 
ᐊᒃᑐᐃᓂᖃᕐᓂᐊᕐᒪᖔᑕ ᐱᓕᕆᕝᕕᐅᑉ 
ᐱᓕᕆᐊᕆᕙᒃᑕᖏᓐᓂᒃ ᒥᐊᓂᖅᓯᑎᓪᓗᒋᑦ 
ᓄᓇᖃᖅᑳᖅᓯᒪᔪᓄᑦ ᐃᓅᓕᓴᖅᑕᐅᔾᔪᑎᓄᑦ 
ᑮᓇᐅᔭᓂᒃ, ᑲᑎᒪᔨᕋᓛᑦ ᐊᔭᐅᖅᑐᐃᕗᖅ ᒥᓂᔅᑕᒥᒃ 
ᓴᖅᑭᑦᑎᖁᓪᓗᒍ ᐊᑑᑎᔪᓂᒃ ᐱᔾᔪᑎᐅᔪᓂᒃ ᐊᒻᒪ 
ᐃᓱᒫᓗᒍᑕᐅᔪᓂᒃ ᐊᒃᑐᐊᓂᖃᖅᑐᓂᒃ 
ᐱᔨᑦᓯᕈᑕᐅᓂᖏᓐᓄᑦ ᓄᓇᖃᖅᑳᖅᓯᒪᔪᑦ 
ᐃᓅᓕᓴᖅᑕᐅᔾᔪᑎᖏᓐᓄᑦ ᑮᓇᐅᔭᖃᖅᑎᑦᓯᔾᔪᑎᓄᑦ 
ᐊᖏᖃᑎᒌᒐᓱᐊᖅᑎᓪᓗᒋᑦ. 
 

ᐃᒃᓯᕙᐅᑖᖅ, ᑲᑎᒪᔨᕋᓛᑦ ᐃᓅᓯᕐᒧᑦ 
ᖃᓄᐃᖏᑦᑎᐊᕋᓱᐊᕐᓂᕐᒧᑦ ᐃᑲᔪᖅᑐᐃᑦᑎᐊᖅᑐᑦ 
ᐱᓕᕆᕝᕕᐅᑉ ᑐᒃᓯᕋᐅᑎᖏᓐᓂᒃ 
ᐃᔨᒋᓂᖅᓴᐅᖁᓪᓗᒋᑦ ᑕᖅᑲᒃᑯᐊ 
ᖃᓄᐃᖏᑦᓯᐊᕋᓱᐊᖁᓪᓗᒋᑦ ᐱᒋᐊᕈᑎᒃᓴᓂᒃ. 
ᑲᑎᒪᔨᑦ ᐃᓱᒪᖃᕆᕗᑦ ᐊᑐᓕᖅᑎᑕᐅᓂᖏᑦ 
ᐃᑲᔪᖅᑐᐃᔪᑦ ᐃᔨᒋᓂᖅᓴᐅᓗᑎᒃ 
ᖃᓂᒪᑦᑕᐃᓕᓂᕐᒧᑦ ᓯᕕᑐᔪᒧᑦ ᐃᓅᓯᖏᓐᓂ 
ᐃᑲᔪᕐᓂᖃᕐᓂᐊᕐᒪᑕ, ᐊᒻᒪ ᑲᔪᖏᖅᓴᐃᔾᔪᑎᖃᕐᓗᑎᒃ 
ᐊᑭᑭᓐᓂᖅᓴᐅᓂᐊᕐᒪᑦ ᐱᓕᕆᕝᕕᖕᒧᑦ 
ᐊᑭᓕᖅᑕᐅᔭᕆᐊᖃᖅᑐᑦ.  
 

ᑲᑎᒪᔨᕋᓛᑦ ᓇᐅᑦᑎᖅᓱᐃᓂᐊᖅᑐᑦ 
ᐱᕙᓪᓕᐊᓂᕆᔭᖓᓐᓂᒃ ᓄᑖᑦ ᑭᓇᒃᑯᓕᒫᓄᑦ 
ᐋᓐᓂᐊᖃᖅᑕᐃᓕᒪᑎᑦᑎᓂᕐᒧᑦ ᒪᓕᒐᒃᓴᖓᓂᒃ 
ᐊᒻᒪᓗ ᒐᕙᒪᒃᑯᑦ ᐱᓕᕆᕝᕕᖓᑦᑕ ᐱᓕᕆᐊᖏᑦ 
ᑭᐅᖁᓪᓗᒋᑦ ᑲᔪᓯᔪᒃᑯᑦ 
ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ ᐊᒃᓱᕈᕈᑎᒋᔭᖏᓐᓂᒃ 
ᓲᕐᓗ ᐳᕙᒡᓗᖕᓇᖅ ᑏᐲᖑᓂᕋᖅᑕᐅᔪᖅ ᓄᓇᕗᒥ, 
ᐊᑦᑕᕐᓇᕐᓂᖓ ᐋᓐᓂᐊᕐᓇᐅᑉ ᓯᐊᒻᒪᒍᓐᓇᕐᓂᖓ 
ᐅᕝᕙᓗ ᖃᐅᔨᒪᔭᐅᖏᑦᑐᑦ 
ᐋᓐᓂᐊᖅᑖᕈᑕᐅᔪᓐᓇᖅᑐᑦ ᓯᓚᐅᑉ 
ᐊᓯᔾᔨᖅᐸᓪᓕᐊᓂᖓᓂᓐᖔᖅᑐᑦ. 
 

ᓇᓗᓇᐃᖅᓯᓚᐅᕆᕗᑦ ᓄᓇᕗᑦ 
ᐊᒃᑐᖅᑕᐅᔪᓐᓇᕐᓂᖓᓂᒃ ᑲᓇᑕᓕᒫᒥ 
ᐅᓗᕆᐊᒋᔭᐅᔪᒧᑦ ᓄᕙᒡᔪᐊᕐᓇᕐᒧᑦ H1N1-
ᖑᓂᕋᖅᑕᐅᔪᒥᒃ, ᑕᐃᔭᐅᕙᖕᒥᔪᖅ 

ᑰᒃᑰᓯᓂᓐᖔᕐᓂᕋᖅᑕᐅᓪᓗᓂ ᓄᕙᖕᓇᖅ, 
ᑐᓴᖅᑎᑦᑎᓯᒪᓕᖅᑎᓪᓗᒋᑦ ᓇᓗᓇᐃᖅᑕᐅᓚᐅᖅᑐᒥᒃ 
ᑕᐃᒪᐃᑦᑐᒥᒃ ᓄᕙᖕᓇᖅᑐᒥᒃ 
ᓄᕙᒃᑐᖃᕐᓂᕋᖅᑕᐅᓪᓗᑎᒃ ᓄᓇᕗᒥ 
ᐅᓄᓗᐊᖏᑦᑐᓂᒃ. ᐱᓇᓱᐊᕈᓯᐅᕋᑖᖅᑐᓂ 
ᓇᓗᓇᐃᖅᑕᐅᓪᓗᓂ. ᑲᑎᒪᔨᐅᖃᑕᐅᔪᑦ ᑎᓕᐅᕆᕗᑦ 
ᒥᓂᔅᑕᒥᒃ ᐊᒻᒪ ᐃᖅᑲᓇᐃᔭᖅᑎᖏᓐᓂᒃ ᑕᒪᑐᒥᖓ 
ᐱᓕᕆᐊᖃᑦᑎᐊᖁᓪᓗᒋᑦ ᐊᒻᒪ ᑲᔪᓯᖁᓪᓗᒋᑦ 
ᐃᖅᑲᓇᐃᔭᖃᑎᖃᕐᓂᕆᔭᖓᑦ 
ᐋᓐᓂᐊᖃᕐᓇᓐᖏᑦᑐᓕᕆᔨᐅᔪᓂᒃ ᑲᓇᑕᒥ 
ᑭᓇᒃᑯᑐᐃᓐᓇᑦᑎᐊᑦ ᓴᐳᒻᒥᔭᐅᑦᑎᐊᖁᓪᓗᒋᑦ 
ᐱᔪᓐᓇᕐᓂᓕᒫᖏᑎᒍᑦ. 
 

ᐃᒃᓯᕙᐅᑖᖅ, ᑲᑎᒪᔨᕋᓛᑦ ᐊᔭᐅᖅᑐᐃᕗᑦ ᒥᓂᔅᑕᒥᒃ 
ᐊᑐᐃᓐᓇᖃᑦᑎᐊᖁᓪᓗᒍ ᐃᑲᔪᖅᑐᐃᔾᔪᑎᒃᓴᓂᒃ 
ᐱᔨᑦᑎᕈᑎᒃᓴᓂᒡᓗ ᐊᒻᒪ ᑲᔪᖏᖅᓴᐅᑎᖃᖁᓪᓗᒋᑦ 
ᖃᓂᒻᒪᒃᑕᐃᓯᒪᔪᓐᓇᕐᓂᕐᒧᑦ ᐊᒻᒪ 
ᐋᓐᓂᐊᖅᑖᖅᑕᐃᓕᒪᔪᓐᓇᕐᓂᕐᒧᑦ ᐱᓕᕆᐊᓂᒃ 
ᓄᓇᕗᑦ ᐃᓗᐊᓂ. 
 

ᐃᒃᓯᕙᐅᑖᖅ, ᑭᖑᕐᖓᒍᑦ 
ᓄᖑᑎᖅᑕᐅᓚᐅᖅᑎᓪᓗᒋᑦ ᐊᒡᒍᖅᑐᖅᓯᒪᓂᕐᒥ 
ᐋᓐᓂᐊᖃᕐᓇᓐᖏᑦᑐᓕᕆᓂᕐᒧᑦ ᑲᑎᒪᔨᑦ, ᓄᓇᓕᖕᓂ 
ᐋᓐᓂᐊᖃᕐᓇᓐᖏᑦᑐᓕᕆᓂᕐᒧᑦ ᑲᑎᒪᔨᕋᓛᑦ 
ᓴᖅᑭᑕᐅᓚᐅᖅᑐᑦ ᕼᐊᒪᓚᒃᑯᑦ ᐊᑖᒍᑦ ᐊᒻᒪ 
ᑮᓇᐅᔭᖃᖅᑎᑕᐅᕙᒡᖢᑎᒃ ᓄᓇᕗᑦ ᒐᕙᒪᒃᑯᖏᓐᓄᑦ. 
ᑖᒃᑯᐊ ᓄᓇᓕᖕᓂ ᑲᑎᒪᔨᕋᓛᖁᑎᖏᑦ ᕼᐊᒪᓚᒃᑯᑦ 
ᐃᓚᒋᔭᐅᔪᖅ ᐊᐅᓚᓂᕆᔭᖓᑦᑕ 
ᓄᓇᓕᖕᓂᕐᒥᐅᑕᐅᔪᑦ ᐱᓕᕆᐊᖃᖁᓪᓗᒋᑦ 
ᐋᓐᓂᐊᖃᖅᑕᐃᓕᒪᓂᕐᒧᑦ ᐱᓕᕆᐊᒃᓴᐅᔪᓂᒃ. ᑖᒃᑯᐊ 
ᑲᑎᒪᔨᕋᓛᑦ ᐱᓕᕆᐊᖃᕈᓐᓇᖅᑐᑦ 
ᐋᓐᓂᐊᖃᖅᑕᐃᓕᒪᕐᓂᒧᑦ ᐊᔭᐅᖅᑐᐃᔨᐅᓗᑎᒃ 
ᐊᒻᒪᓗ ᐃᑲᔪᕐᓗᑎᒃ ᐱᔨᑦᓯᕈᑕᐅᑎᓪᓗᒋᑦ 
ᐱᓕᕆᐊᖑᔪᑦ ᓲᕐᓗ ᐃᒻᒥᓂᒃ ᑐᖁᑦᑕᐃᓕᒪᓂᕐᒧᑦ 
ᐊᒻᒪ ᒪᒥᓴᐃᓂᕐᒧᑦ.  
 

ᒫᓐᓇᐅᔪᖅ ᑮᓇᐅᔭᖅᑐᕈᑎᒃᓴᖏᑦ ᑲᑎᒪᔨᕋᓛᑦ 
ᐅᓄᖏᑦᑑᕗᑦ ᑭᒡᓕᖃᐅᕐᖢᑎᒃ. ᐃᓚᒋᓪᓗᒍᓗ, 
ᑎᓕᔭᐅᓯᒪᔾᔪᑎᖏᑦ ᓇᓗᓇᐃᑦᑎᐊᖅᓯᒪᖃᑦᑕᖏᒻᒪᑕ 
ᐊᒻᒪ ᐊᔾᔨᒌᖏᑦᑑᑕᐅᓪᓗᑎᒃ ᓄᓇᓕᖕᓂ. 
ᑲᑎᒪᔨᕋᓛᑦ ᑎᓕᐅᕆᕗᑦ ᒥᓂᔅᑕᒥᒃ 
ᐃᑲᔪᖅᑐᐃᔾᔪᑎᖃᕐᓂᖅᓴᐅᖁᓪᓗᒍ 
ᐃᖅᑲᓇᐃᔭᖅᑕᐅᔪᓂᒃ ᑲᑎᒪᔨᕋᓛᓄᑦ ᓄᓇᓕᖕᓂ. 
 

ᐊᑭᑐᓂᖓᓄᑦ ᐃᓅᒐᓱᐊᕐᓗᓂ ᓄᓇᕗᑦ 
ᓄᓇᓕᖁᑎᖏᓐᓂ ᑖᒃᑯᐊ 
ᓇᓗᓇᐃᖅᑕᐅᓯᒪᑦᑎᐊᕐᒪᑕ ᓂᕿᑦᑎᐊᕙᑦ ᐊᑭᖏᑦ 
ᖃᐅᔨᓴᖅᑕᐅᑎᓪᓗᒋᑦ. ᓂᕿᑦᑎᐊᕙᐃᑦ ᐊᒃᓱᐊᓗᒃ 
ᐱᒻᒪᕆᐅᔪᑦ ᐃᓅᓯᖃᑦᑎᐊᕐᓂᐊᕐᓗᓂ.  

ᑲᓇᑕᐅᑉ ᒐᕙᒪᒃᑯᖏᑦ ᒫᓐᓇᕋᑖᖑᓚᐅᖅᑐᖅ 
ᓴᖅᑭᑦᑎᓚᐅᖅᑐᑦ ᒪᕐᕉᖕᓂᒃ ᐅᓂᒃᑳᓕᐊᖕᓂᒃ 
ᐱᔾᔪᑎᖃᕐᖢᑎᒃ ᓂᕿᓂᒃ ᑎᑭᑎᑦᑎᖃᑦᑕᕐᓂᕐᒥᒃ 
ᑎᑎᖅᑲᕐᓂᐊᕐᕕᒃᑯᑦ ᐊᒻᒪ ᓇᓗᓇᐃᖅᓯᓯᒪᓕᖅᑐᖅ 
ᕿᒥᕐᕈᓇᐃᓐᓇᕐᓂᐊᕐᓂᖏᓐᓂᒃ ᑕᒪᑐᒧᖓ 
ᐱᓕᕆᐊᒥᒃ. ᑲᑎᒪᔨᕋᓛᑦ ᓂᕆᐅᑦᑎᐊᖅᑐᑦ ᒥᓂᔅᑕ 
ᑭᐅᓂᐊᕐᓂᖓᓂᒃ ᐊᑐᓕᖁᔭᓕᐊᖑᔪᓂᒃ 
ᓴᖅᑭᑕᐅᓯᒪᔪᓂᒃ ᕿᒥᕐᕈᓇᖕᓂᕐᓂ.  
  
ᐃᒃᓯᕙᐅᑖᖅ, ᑲᑎᒪᔨᕋᓛᖑᖃᑕᐅᔪᑦ ᐃᓕᓴᖅᓯᕗᑦ 
ᐱᒻᒪᕆᐅᓂᖓᓂᒃ ᓯᕗᒧᐊᑦᑎᐊᖁᓪᓗᒍ 
ᐊᑐᓕᖅᑎᑦᑎᓂᖅ ᐊᒻᒪ ᐱᔨᑦᓯᕈᑎᖃᕐᓂᖅ 
ᐋᓐᓂᐊᖃᖅᑕᐃᓕᒪᓂᕐᒧᑦ ᐱᓕᕆᐊᖑᔪᓂᒃ 
ᐃᓚᒋᔭᐅᓗᑎᒃ ᐊᒻᒪ ᐱᖃᓯᐅᔾᔭᐅᓗᑎᒃ ᐃᓄᐃᑦ 
ᐃᓕᖅᑯᓯᖓᓐᓄᑦ ᐊᒻᒪ ᐅᖃᐅᓯᖓᓐᓄᑦ, 
ᑕᐃᒍᓯᓕᐅᕐᓂᒃᑯᑐᐊᖑᖏᑦᑐᖅ ᐊᒻᒪ 
ᐱᓕᕆᐊᖃᕐᓂᒃᑯᑦ, ᐱᓕᒻᒪᒃᓴᐃᓂᒃᑯᓪᓗ, 
ᐃᖅᑲᓇᐃᔭᖅᑎᑖᕐᓂᒃᑯᓪᓗ ᐊᒻᒪ 
ᐃᖅᑲᓇᐃᔭᖅᑎᖃᕐᓇᕋᓱᐊᕐᓗᑎᒃ ᐃᓄᖕᓂᒃ 
ᐃᓅᓕᓴᐃᔨᐅᔪᓗᑎᒃ.  
 
ᑲᑎᒪᔨᕋᓛᖑᖃᑕᐅᔪᑦ ᑎᓕᐅᕆᕗᑦ ᒥᓂᔅᑕᒥᒃ 
ᐃᖅᑲᓇᐃᔭᖃᑎᖃᖁᓪᓗᒍ ᒥᓂᔅᑕᐅᖃᑎᖏᓐᓂᒃ, 
ᒥᓂᔅᑕᖓᓐᓂᒃ ᐃᓕᓐᓂᐊᖅᑐᓕᕆᔨᒃᑯᑦ ᐊᒻᒪ 
ᒥᓂᔅᑕᖓᓐᓂᒃ ᑲᒪᔪᒧᑦ ᓄᓇᕗᒥ ᓯᓚᑦᑐᓴᕐᕕᖕᒧᑦ, 
ᐸᕐᓇᐃᖁᓪᓗᒍ ᓄᓇᕗᒥᐅᑦ 
ᐃᖅᑲᓇᐃᔭᓕᒻᒪᒃᓴᖁᓪᓗᒋᑦ ᐃᓅᓕᓴᐃᔨᐅᓂᕐᒧᑦ, 
ᐱᖃᓯᐅᑎᓪᓗᒍ ᐃᓱᒪᓕᕆᔨᐅᓂᕐᒧᑦ, ᑭᒍᓯᕆᔨᒧᑦ 
ᐃᑲᔪᖅᑎᐅᓂᕐᒧᑦ ᐊᒻᒪ ᐃᓄᓕᕆᔨᐅᓂᕐᒧᑦ. 
ᑲᑎᒪᔨᕋᓛᑦ ᓂᕆᐅᑦᑎᐊᖅᐳᑦ 
ᑐᓴᖅᑎᑕᐅᓂᐊᕐᓂᖏᓐᓂᒃ 
ᐊᐅᓚᔾᔭᒃᑕᐅᒋᐊᖅᓯᒪᔪᓂᒃ ᐃᓚᐅᑎᑦᑎᔪᓂᒃ 
ᐃᓐᓇᕐᓂᒃ ᐱᔨᑦᓯᕈᑎᖃᖅᑎᓪᓗᒋᑦ ᐋᓐᓂᐊᖅᑐᓄᑦ 
ᐸᖅᑭᒡᓯᓂᕐᒧᑦ ᐱᔨᑦᑎᕈᑎᓂᒃ, ᐱᓗᐊᖅᑐᒥᒃ 
ᐃᓅᓯᓕᕆᔭᐅᓂᕐᒧᑦ. 
 

ᓄᓇᕗᑦ ᓯᓚᑦᑐᓴᕐᕕᖓᑦᑕ 
ᐋᓐᓂᐊᓯᐅᑎᕈᕆᐅᖅᓴᕐᓂᕐᒧᑦ ᐃᓕᓐᓂᐊᕈᑎᖓᓐᓄᑦ 
ᐱᓕᕆᐊᖑᔪᖅ ᓯᕗᒧᐊᑦᑎᐊᖅᓯᒪᓂᖃᖅᐳᖅ 
ᐱᔭᕇᖅᓯᓪᓗᑎᒃ ᐋᓐᓂᐊᓯᐅᑎᐅᓂᕐᒧᑦ 
ᐃᓕᓐᓂᐊᖅᑐᑦ ᐅᓪᓗᒥ, ᑲᑎᒪᔨᕋᓛᑦ 
ᐊᑐᓕᖁᔭᓕᐅᖅᐳᑦ ᒥᓂᔅᑕᒧᑦ ᐊᒻᒪ 
ᐃᖅᑲᓇᐃᔭᖅᑎᖏᑦ ᐃᓱᒪᒃᓴᖅᓯᐅᖁᓪᓗᒋᑦ 
ᐊᑐᓕᖅᑎᑦᑎᔾᔪᑕᐅᓂᐊᖅᑐᓂᒃ 
ᐃᖅᑲᓇᐃᔭᖅᑖᖁᓪᓗᒋᑦ ᓄᓇᕗᒥ 
ᐋᓐᓂᐊᓯᐅᑎᕈᕆᐅᖅᓴᕐᓂᕐᒧᑦ ᐃᓕᓐᓂᐊᕐᓂᕐᒥᖕᓂᒃ 
ᐱᔭᕇᖅᓯᒪᔪᑦ. 
 

ᐃᒃᓯᕙᐅᑖᖅ, ᑲᑎᒪᔨᕋᓛᑦ ᐅᔾᔨᕈᓱᓚᐅᕆᕗᑦ 
ᐃᓚᖏᓐᓂᒃ ᑐᒃᓯᕋᐅᑎᓂᒃ ᐅᓄᖅᓯᒋᐊᖅᓯᒪᖕᒪᑕ 
ᐱᓕᕆᕝᕕᐅᑉ ᑮᓇᐅᔭᖅᑐᕈᑎᒃᓴᖏᑦ 2009-2010-
ᒧᑦ ᐊᑐᕈᒫᖅᑐᑦ ᐱᓪᓗᒋᑦ ᐊᑭᑦᑐᖅᐸᓪᓕᐊᓂᖏᓐᓄᑦ 
ᐊᖏᕐᕋᖏᓐᓂ ᑲᒪᒋᔭᐅᔭᕆᐊᖃᖅᑐᑦ, ᐱᓗᐊᖅᑐᒥᒃ 
ᓄᓇᕗᑦ ᓯᓚᑖᓂ. ᐊᒡᒋᓕᖅᑎᓪᓗᒋᑦ 
ᒪᑐᐃᖅᑕᐅᓂᒃᓴᖏᑦ 24-ᓄᑦ ᐃᑲᕐᕋᓄᑦ 
ᑲᒪᕕᒃᓴᐅᔪᖅ ᐅᖅᓱᖅᑑᕐᒥ ᐊᒻᒪ ᐃᒡᓗᓕᖕᒥ, 
ᑲᑎᒪᔨᕋᓛᖑᖃᑕᐅᔪᑦ ᓂᕆᐅᑦᑎᐊᖅᑐᑦ ᐱᔨᑦᓯᕈᑎᑦ 
ᓄᓇᕗᑦ ᓯᓚᑖᓂ ᒥᒡᖠᒋᐊᕐᓂᐊᕐᓂᖏᓐᓂᒃ.  
 

ᑲᑎᒪᔨᕋᓛᖑᖃᑕᐅᔪᑦ ᓇᓗᓇᐃᖅᓯᓚᐅᖅᑐᑦ 
ᐃᓱᒫᓗᒍᑎᖏᓐᓂᒃ ᐊᑐᐊᒐᓄᑦ, ᐱᒋᐊᖅᑎᑕᐅᔪᓄᑦ 
ᐊᒻᒪ ᐃᓕᕆᐊᓄᑦ ᑐᕌᖓᒧᓄᑦ 
ᐊᒃᑐᖅᑕᐅᓴᕋᐃᑦᑐᓄᑦ ᓄᓇᕗᒥᐅᑕᐅᔪᓄᑦ ᑕᒪᒃᑯᐊ 
ᑲᒪᒋᔭᐅᑦᓯᐊᖏᑦᑐᑦ ᐱᓗᐊᖅᑐᒥᒃ ᓱᕈᓯᑦ ᐊᒻᒪ 
ᒪᒃᑯᒃᑐᑦ, ᑕᒪᒃᑯᐊ ᑲᒪᒋᔭᐅᔾᔪᑎᖃᖏᓐᓂᖏᓐᓄᑦ 
ᐃᒃᓯᓐᓇᖅᑕᐅᓯᒪᔪᔭᖃᑦᑕᕐᒪᑕ. ᑲᑎᒪᔨᕋᓛᑦ 
ᑎᓕᐅᕆᕗᑦ ᒥᓂᔅᑕ ᐃᖅᑲᓇᐃᔭᖃᑎᖃᑦᑎᐊᖁᓪᓗᒍ 
ᒥᓂᔅᑕᐅᖃᖏᓐᓂᒃ, ᐱᓗᐊᖅᑐᒥᒃ ᒥᓂᔅᑕᖓᓐᓂᒃ 
ᐊᐅᓚᑦᓯᔨᒃᑯᑦ ᒐᕙᒪᐅᖃᑎᒌᒃᑐᓕᕆᔨᒃᑯᓪᓗ, ᓄᑖᑦ 
ᑕᒪᒃᑯᐊ ᐱᒋᐊᖅᑎᑦᑎᔾᔪᑎᑦ ᐊᒃᑐᐊᓂᖃᖅᑐᑦ 
ᓱᕈᓯᓕᕆᓂᕐᒧᑦ, ᐃᓚᒌᒃᑐᓕᕆᓂᕐᒧᑦ ᐊᒻᒪ 
ᐊᓯᖏᓐᓄᑦ ᐃᓅᓯᕐᒧᑦ ᐊᒃᑐᖅᑕᐅᓴᕋᐃᑦᑐᓄᑦ 
ᐱᓕᕆᔾᔪᑎᐅᔪᑦ ᑐᓂᔭᐅᑦᓴᐅᑎᒋᖁᓪᓗᒋᑦ. 
 

ᑲᑎᒪᔨᕋᓛᑦ ᐅᔾᔨᕈᓱᒃᐳᑦ ᐱᓕᕆᕕᐅᑉ 
ᐱᓕᕆᐊᒃᓴᖏᓐᓄᑦ ᐸᕐᓇᐅᑎᖏᑦ ᐅᖃᖅᓯᒪᖕᒪᑕ 
ᐃᓚᖓᑦ 2009-2010-ᒧᑦ ᓯᕗᓪᓕᐅᔾᔭᐅᓯᒪᔪᖅ 
“ᓴᓇᔪᒪᓪᓗᑎᒃ ᓄᓇᕗᒥ ᐃᓱᒪᓕᕆᓂᕐᒧᑦ ᐊᒻᒪ 
ᐊᔪᓕᕈᑎᖃᖅᐸᒃᑐᓄᑦ ᐱᓕᕆᕝᕕᖕᒥᒃ.” 
ᓇᓗᓇᐃᖅᓯᓯᒪᑦᑎᐊᖏᑦᑐᑦ ᐱᓕᕆᕝᕕᒃ ᓄᑖᒥᒃ 
ᓴᓇᓂᐊᕐᒪᖔᑕ ᐸᓂᖅᓰᕕᒃᓴᒥᒃ ᓄᓇᕗᒥ. 
ᑲᑎᒪᔨᕋᓛᑦ ᑕᒪᑐᒧᖓ ᓇᐅᑦᑎᖅᓱᐊᖃᕐᓂᐊᖅᑐᑦ 
ᐱᕙᓪᓕᐊᔭᐅᓂᖓᓄᑦ.  
 

ᐱᔾᔪᑎᐅᔪᑦ ᓲᕐᓗ ᐃᒻᒥᓃᖃᑦᑕᕐᓂᖅ, 
ᐊᔪᓕᕈᑕᐅᕙᒃᑐᓪᓗ ᑎᒥᒧᑦ ᐊᒻᒪ ᐊᖏᕐᕋᒥ 
ᐋᓐᓂᖅᓯᕆᖃᑦᑕᐅᑎᕙᒃᑐᑦ ᐊᒃᑐᐃᓂᖃᓪᓚᕆᖕᒪᑕ 
ᖃᓄᐃᖏᑦᓯᐊᕋᓱᐊᕐᓂᕐᒧᑦ ᐊᒻᒪ 
ᐃᓅᓯᖃᑦᑎᐊᕋᓱᐊᕐᓂᕐᒧᑦ ᓄᓇᕗᑦ ᐃᓗᓂᐊᓂ. 
ᑲᑎᒪᔨᕋᓛᑦ ᓇᓗᓇᐃᖅᓯᓯᒪᓕᕐᒥᔪᑦ 
ᐃᓱᒫᓗᒍᑎᒥᖕᓂᒃ ᐊᒥᒐᖅᓯᓂᖏᓐᓂᒃ 
ᐃᖅᑲᓇᐃᔭᐃᓐᓇᖅᑐᓂᒃ ᐃᓄᓕᕆᔨᓂᒃ ᐊᒻᒪ 
ᐃᓱᒪᓕᕆᔨᐅᔪᓂᒃ ᓄᓇᓕᖕᓂ ᐃᓚᖏᓐᓂ.  
 

ᑲᑎᒪᔨᕋᓛᑦ ᐃᓕᓴᖅᓯᕗᑦ ᐃᓄᓕᕆᔨᑦ ᓄᓇᕗᒥ 
ᐊᔾᔨᒌᖏᑦᑐᒃᑯᑦ ᐃᓕᓐᓂᐊᖅᑎᑕᐅᔭᕆᐊᖃᕐᒪᑕ ᐊᒻᒪ 
ᐃᖅᑲᓇᐃᔭᓕᒪᓗᑎᒃ, 
ᐃᓕᖅᑯᓯᖃᑎᒋᓐᖏᑕᖏᓐᓂᒡᓗ ᖃᐅᔨᒪᓗᑎᒃ ᐊᒻᒪ  

ᐃᒃᐱᒍᓱᑦᓯᐊᕐᓗᑎᒃ. ᐱᓕᕆᕝᕕᒃ ᓵᓐᖓᒃᓯᖅᑐᖅ 
ᐊᒃᓱᕈᓐᓇᖅᑐᓂᒃ ᐃᖅᑲᓇᐃᔭᖅᑎᑖᕋᓱᐊᖁᓪᓗᒋᑦ 
ᒪᓕᒐᕐᓂᒃ ᒪᓕᒃᓯᒪᑦᑎᐊᖅᑐᓂᒃ. ᑭᓯᐊᓂᓕ, 
ᑲᑎᒪᔨᕋᓛᑦ ᓴᓐᖏᔪᒃᑯᑦ ᐊᔭᐅᖅᑐᐃᕗᑦ ᐱᓕᕆᕝᕕᒃ 
ᐃᔨᒋᓂᖅᓴᐅᖁᓪᓗᒍ ᓈᒻᒪᒃᑐᒥᒃ 
ᐱᔨᑦᓯᕈᑎᖃᖁᓪᓗᒋᑦ ᐃᑲᔪᖅᑕᐅᓂᐊᕐᒪᑕ ᐃᓅᓯᕐᒧᑦ 
ᐊᑲᐅᓐᖏᓕᐅᕈᑎᖃᓪᓚᕆᒃᑐᑦ ᐊᒻᒪ ᐃᑲᔪᖅᑕᐅᓗᑎᒃ 
ᐃᓚᖏᓪᓗ ᐃᖅᑲᓇᐃᔭᖃᑎᒋᔭᐅᑦᓯᐊᕐᓗᑎᒃ. 
 
ᑲᑎᒪᔨᕋᓛᑦ ᐅᔾᔨᕈᓱᒃᐳᑦ ᐱᓕᕆᕝᕕᖓᑦ 
ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ ᐃᓄᓕᕆᔨᒃᑯᓪᓗ 
ᓴᓇᔪᒪᓂᖏᓐᓂᒃ ᐊᑐᐊᒐᕐᒥᒃ ᑕᐃᔭᐅᔪᒥᒃ “ᐃᓚᒌᑦ 
ᐱᑦᑎᐊᖃᑦᑕᐅᑎᓐᖏᑎᓪᓗᒋᑦ ᕿᒫᕕᒃ ᐊᕐᓇᓄᑦ 
ᐊᑐᐊᒐᖅ”. ᑲᑎᒪᔨᕋᓛᑦ ᑎᓕᐅᕆᕗᑦ ᒥᓂᔅᑕᒥᒃ 
ᐃᖅᑲᓇᐃᔭᖃᑎᖃᖁᓪᓗᒍ ᒥᓂᔅᑕᐅᖃᑎᖏᓐᓂᒃ, 
ᒥᓂᔅᑕᖓᓐᓂᒃ ᒪᓕᒐᓕᕆᔨᒃᑯᑦ, 
ᓯᕗᒧᐊᒃᑎᑕᐅᑦᓯᐊᖁᓪᓗᒋᑦ ᐱᓕᕆᐊᖑᔪᑦ 
ᑐᑭᒧᐊᒃᑎᑕᐅᓗᑎᒡᓗ ᐊᑐᓕᖅᑎᑦᑎᕙᓪᓕᐊᓯᓐᓇᑦ 
ᐃᓚᒌᑦ ᐋᓐᓂᖅᓯᕆᖃᑦᑕᐅᑎᓚᐅᖏᓐᓂᖏᓐᓂ 
ᐱᖁᔭᕐᔪᐊᒥᒃ. 
 
ᐃᒃᓯᕙᐅᑖᖅ, ᑲᑎᒪᔨᕋᓛᑦ ᐅᖃᐅᓯᖃᓚᐅᖅᑐᑦ 
ᐊᒃᓱᕈᓐᓇᖅᑐᓂᒃ ᓵᓐᖓᔭᐅᔪᓂᒃ ᓂᕈᐊᖅᑎᐅᔪᓄᑦ 
ᐃᓱᒫᓗᒍᑎᖏᓐᓄᑦ ᐅᕝᕙᓗ ᐅᓐᓂᕐᓗᒍᑎᖏᑦ 
ᑲᒪᒋᔭᐅᓂᖏᓐᓄᑦ ᐊᒻᒪ ᐋᖅᑭᒡᑕᐅᓂᖏᓐᓄᑦ 
ᐱᓕᕆᕝᕕᖓᓐᓄᑦ ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ 
ᐃᓄᓕᕆᔨᒃᑯᓪᓗ. ᐆᒃᑑᑎᒋᓪᓗᒍ, 
ᑲᑎᒪᔨᕋᓛᖑᖃᑕᐅᔪᑦ ᓱᓕ 
ᐅᓐᓂᕐᓗᒃᓴᕐᕕᐅᖏᓐᓇᕐᒪᑕ ᓂᕈᐊᖅᑎᖏᓐᓄᑦ 
ᐊᐅᓚᑕᐅᓂᖓᓄᑦ ᐱᓕᕆᕝᕕᐅᑉ 
ᐃᓅᓕᓴᖅᑕᐅᔭᖅᑐᖅᑐᓄᑦ ᖃᖓᑦᑕᐅᓯᕆᔨᖓᑦ 
ᐸᖕᓂᖅᑑᕐᒥᑦᑐᖅ, ᐅᓄᖅᑐᐃᓱᐊᓗᒃᖢᓂ 
ᐅᖃᐅᑕᐅᖃᑦᑕᕋᓗᐊᖅᑎᓪᓗᒍ ᑭᖑᓂᑦᑎᓐᓂ.  
 
ᑲᑎᒪᔨᕋᓛᑦ ᐃᓱᒪᕗᑦ ᓇᓗᓇᐃᖅᓯᒪᑦᑎᐊᖅᑐᑦ, 
ᑎᑎᕋᖅᓯᒪᓗᑎᒡᓗ ᑐᑭᓕᐊᑦᑎᐊᕐᓗᑎᒡᓗ 
ᐃᖏᕐᕋᓂᐅᔪᑦ ᓴᓇᔭᐅᔭᕆᐊᖃᕐᒪᑕ 
ᓄᓇᕗᒥᐅᑕᐅᔪᑦ ᑐᓂᓯᔪᓐᓇᕐᓂᐊᕐᒪᑕ 
ᐅᓐᓂᕐᓗᒍᑎᖏᓐᓂᒃ ᐊᒻᒪ ᐃᓱᒫᓗᒍᑎᖏᓐᓂᒃ 
ᐊᒃᑐᐊᓂᖃᖅᑐᓂᒃ ᐃᓅᓕᓴᖅᑕᐅᓂᕐᒧᑦ ᐊᒻᒪ 
ᐃᓄᓕᕆᔨᒃᑯᓐᓄᑦ ᐱᔨᑦᓯᕈᑕᐅᔪᑦ ᐊᒻᒪ 
ᑭᐅᔭᐅᖃᑦᑕᕐᓗᑎᒃ ᑎᑎᖅᑲᑎᒍᑦ 
ᐊᑯᓂᐅᓗᐊᖏᑦᑐᒃᑯᑦ. 
 
ᐃᒃᓯᕙᐅᑖᖅ, ᑲᑎᒪᔨᕋᓛᑦ ᐅᔾᔨᕈᓱᒃᐳᑦ ᐱᓕᕆᕕᒃ 
ᓱᓕ ᑲᔪᓯᔪᖅ ᐊᑐᓕᖅᑎᑦᑎᕙᓪᓕᐊᓂᕐᒥᒃ 
ᖃᕆᑕᐅᔭᒧᐊᖅᑲᖅᑕᐅᓪᓗᑎᒃ ᑐᓴᒐᒃᓴᐅᔪᑦ 
ᓄᐊᑕᐅᓪᓗᑎᒃ, ᐊᑐᖅᑕᐅᓂᐊᕐᓗᑎᒃ ᒥᐊᓂᕐᓯᓂᕐᒧᑦ 

ᐊᒻᒪ ᕿᒥᕐᕈᓇᖕᓂᕐᒧᑦ. ᑖᒃᑯᐊ ᒪᓕᒃᑐᑦ 
ᐱᐅᓯᕆᔭᐅᕙᓪᓕᐊᔪᓂᒃ ᑲᓇᑕᒥᐅᑕᓕᒫᓄᑦ. 
ᑲᑎᒪᔨᕋᓛᑦ ᓂᕆᐅᑦᑎᐊᖅᑐᑦ ᑕᑯᓛᕐᓂᖏᓐᓂᒃ 
ᐱᐅᓯᒋᐊᕈᑎᓂᒃ ᕿᒥᕐᕈᓇᒃᑎᓪᓗᒋᑦ ᐊᒻᒪ 
ᑐᓴᐅᒪᑎᑦᑎᓂᕐᒧᑦ ᐱᐅᓯᕆᔭᐅᕙᓪᓕᐊᔪᓂᒃ 
ᐃᓄᓕᓴᐃᑎᓪᓗᒋᑦ ᐃᓄᖁᑎᑦᑎᓐᓂᒃ 
ᐱᓕᕆᕝᕕᐅᔪᖅ ᐱᓕᕆᐊᖃᖅᐸᓪᓕᐊᓕᖅᑎᓪᓗᒍ 
ᐋᓐᓂᐊᖅᑐᓄᑦ ᐱᔾᔪᑕᐅᔪᓂᒃ ᓄᓇᕗᑦ ᐃᓗᐊᓂ. 
 
ᑕᕝᕙ ᐃᓱᓕᑉᐳᑦ ᒪᑐᐃᖅᓯᕐᓂᒧᑦ ᐅᖃᐅᓯᒃᓴᒃᑲ. 
ᓂᕆᐅᒃᐳᖓᓗ ᑲᑎᒪᔨᐅᖃᑕᐅᔪᑦ ᐊᑐᓂ 
ᐊᐱᖅᑯᑎᒃᓴᖃᕐᓂᐊᕐᓂᖏᓐᓂᒃ ᐊᒻᒪ 
ᓂᓪᓕᐅᑎᒃᓴᖃᕐᓂᐊᕐᓂᖏᓐᓂᒃ ᑖᒃᑯᐊ 
ᑲᑎᒪᔾᔪᑎᒋᓕᖅᑎᓪᓗᑎᒍ. (ᑐᓵᔨᑎᒎᕈᓐᓃᖅᑐᖅ) 
ᒪ’ᓇᓪᓗᐊᕕᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖃᐅᔨᒪᒐᔅᓯ ᑖᓐᓇ ᒥᓂᔅᑑᔪᖅ 
ᐋᓐᓂᐊᖃᑦᑕᐃᓕᒪᔪᓕᕆᔨᒃᑯᓐᓄᑦ ᐊᒻᒪᓗ 
ᐃᓄᓕᕆᔨᒃᑯᓐᓄᑦ ᐅᓂᒃᑳᕋᔪᒻᒪᑦ ᐱᒋᐊᕈᑎᖏᓐᓄᑦ. 
ᒥᔅᑕ ᑰᓕ ᐃᓇᑦᑎᔪᒪᓂᐊᖅᑮᑦ ᐃᖅᑲᓇᐃᔭᖅᑎᓐᓂ 
ᑕᒫᓂ ᐅᕙᒍᑦ ᓵᖓᓃᖃᑎᒋᔪᒪᓂᐊᖅᑕᑎᒋᑦ? 
ᒥᓂᔅᑕ  ᑰᓕ. 
 
ᐊᖓᔪᖅᑳᖅ ᑕᒑᖅ ᑰᓕ (ᑐᓵᔨᑎᒍᑦ): ᖁᔭᓐᓇᒦᒃ. 
(ᑐᓵᔨᑎᒎᕈᓐᓃᖅᑐᖅ) ᐃᒃᓯᕙᐅᑖᖅ, ᐄ, ᑖᓐᓇ 
ᐊᖏᖅᑕᒋᑦ ᑕᒫᓃᓕᖅᑐᑦ. (ᑐᓵᔨᑎᒍᑦ) ᖁᔭᓐᓇᒦᒃ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᑰᓕ. ᐊᖏᖅᐱᓰ 
ᑖᓐᓇ ᐃᓇᑦᑎᒍᓐᓇᖁᓪᓗᒍ ᐃᖅᑲᓇᐃᔭᖅᑎᒥᓂᒃ 
ᐅᕙᒍᑦ ᓵᖓᓅᕈᓐᓇᕐᓂᐊᕐᓗᑎᑦ?  
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ: ᐊᖏᕐᖓᑕ. ᐃᖅᓱᒃᑏ, ᑖᒃᑯᐊ 
ᐃᖅᑲᓇᐃᔭᖅᑎᖏᑦ ᐃᓯᖅᑎᒍᓐᓇᕈᕕᒋᑦ 
ᑲᑎᒪᕕᑦᑎᓐᓄᑦ ᐊᒻᒪᓗ ᑐᓐᖓᓱᑦᑎᐊᕆᔅᓯ ᐅᕙᒍᑦ 
ᓵᖓᓃᓐᓂᐊᖅᑐᓯ.  
 
ᐊᒻᒪ ᑖᒃᑯᐊ ᓵᖓᓅᖅᑕᐅᕙᓪᓕᐊᔪᑦ ᑭᒃᑰᒻᒪᖔᑕ 
ᐅᓂᒃᑳᖁᓂᐊᕐᒥᒋᒃᑭᑦ ᒥᓂᔅᑑ ᑖᒃᑯᐊ ᐅᕙᒍᑦ 
ᓵᖓᓃᓐᓂᐊᖅᑐᑦ. ᒥᓂᔅᑕ ᑰᓕ, ᑕᐃᒫᒃ 
ᐅᖃᑲᐃᓐᓇᕈᓐᓇᕈᕕᑦ ᑭᒃᑰᒻᒪᖔᑕ ᑖᒃᑯᐊ 
ᖃᐅᔨᒪᔭᕋᓗᐊᕗᑦ.  
 



ᓇᒡᒐᔾᔭᐅ, ᔫᓂ 8, 2009 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   
 

 

145 

ᐊᖓᔪᖅᑳᖅ ᑕᒑᖅ ᑰᓕ: ᓯᐊᕈᐃ. ᖁᔭᓐᓇᒦᒃ, 
ᐃᒃᓯᕙᐅᑖᖅ.  
 
ᐃᓛᒃ ᑖᓐᓇ ᓴᐅᒥᒐᓃᑦᑐᖅ, ᐃᒃᓯᕙᐅᑖᖅ, ᑐᖏᓕᕋ 
ᒥᔅᑕ ᐋᓕᒃ ᑳᑉᐳ ᐊᒻᒪ ᑖᓐᓇ ᑕᓕᖅᐱᒐᓃᑦᑐᖅ 
ᑕᐳᕋ ᕚᑦ, ᑖᓐᓇ Executive Director, 
Corporate Services ᑮᓇᐅᔭᓕᕆᔨᕗᑦ. 
ᖁᔭᓐᓇᒦᒃ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᑰᓕ. ᑐᓐᖓᓱᒋᔅᓯ 
ᑖᒃᑯᐊᓗ ᑕᒫᓃᖃᑎᑎᑦ. 
 
ᐱᒋᐊᓚᐅᓐᖏᓂᑦᑏᓛᒃ ᑖᒃᑯᐊ 
ᓂᕈᐊᖅᑕᐅᖃᑎᒋᓯᒪᔭᒃᑲ ᐃᖅᑲᐅᒪᑎᒃᑲᓐᓂᕈᒪᔭᒃᑲ 
ᑖᒃᑯᐊ ᐊᑐᒐᕗᑦ ᓇᒻᒪᓕᒃ 77(1) ᓇᓕᖅᓯᑐᐃᓐᓇᖅ 
10-ᒥᓂᔅ ᓂᓪᓕᐊᒍᓐᓇᕋᑦᓯ ᐊᒻᒪᓗ ᑖᒃᑯᐊ ᒪᓕᒐᕗᑦ 
ᓱᓕ ᓇᒻᒪᖓ 77(2), ᑖᒃᑯᐊ 
ᐃᓱᒪᔅᓲᑎᒋᑦᓯᐊᕐᓂᐊᕋᔅᓯ. ᓇᓕᐊᑐᐃᓐᓇᖅ 
ᓂᓪᓕᑲᓐᓂᕈᓐᓇᓂᐊᖅᑑᒐᓗᐊᖅ ᑖᒃᑯᓄᖓᔅᓴᐃᓐᓇᖅ 
ᑭᓯᐊᓂᑦᑕᐅᖅ ᑭᒃᑯᓕᒫᑦ ᓂᓪᓕᖅᑎᒍᒪᓂᐊᕐᒥᒐᒃᑭᑦ. 
ᑖᒃᑯᐊ ᐅᐊᔅᓯᑎᐊᕐᓂᐊᕐᒥᔭᒃᑲ.  
 
ᐊᒻᒪᓗ ᑖᒃᑯᐊ ᓂᕈᐊᖅᑕᐅᖃᑎᒋᓯᒪᔭᒃᑲ 
ᐊᐱᕆᒃᑲᓐᓂᕈᓐᓇᓂᐊᖅᑐᓯ ᑖᒃᑯᐊ ᐃᓗᓕᖏᓐᓄᑦ 
ᕿᒥᕐᕈᕙᓪᓕᐊᓕᕈᑦᑎᒍ ᓇᓕᐊᓐᓂᑐᐃᓐᓇᖅ 
ᑖᒃᑯᓂᖓ ᑮᓇᐅᔭᓂᒃ ᐊᒻᒪᓘᓐᓃᑦ ᐸᕐᓇᐅᑎᓂᒃ, 
ᑖᒃᑯᓄᖓ ᐸᕐᓇᑕᐅᓯᒪᔪᓄᑦ ᐊᓪᓚᕝᕕᖏᓐᓄᑦ. 
ᓇᓕᖅᓯᑐᐃᓐᓇᖅ ᓂᓪᓕᖅᑐᖃᕈᒪᕕᓰ ᑖᒃᑯᓄᖓ 
ᐱᒋᐊᕈᑎᐅᕋᑖᖅᑐᓄᑦ, ᓂᕈᐊᖅᑕᐅᖃᑎᒋᓯᒪᔭᒃᑳ? 
ᒥᔅᑕ ᓯᐊᓪ, ᕗᕆᐊᑦ ᓯᐊᓪ. 
 
ᓯᐊᓪ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᐅᖃᐅᓯᓐᖓᐅᑎᓂᒃ ᒪᑐᐃᖅᓯᒋᐊᕈᑎᓂᒃ  
ᐅᖃᖅᑲᐅᒐᕕᑦ ᐊᑐᐊᒐᖃᕋᔅᓯ ᐊᕐᓇᓄᑦ 
ᕿᒫᕕᐅᖃᑦᑕᖅᑐᑦ ᒥᒃᓵᓄᑦ ᐊᑐᐊᒐᖅᑕᖃᕐᒪᑦ. 
ᑮᓇᐅᔭᑦ ᐊᑐᕈᒫᓐᓂᐊᖅᑐᖁᑎᖏᓐᓂ ᕿᒫᕕᓐᓄᑦ 
ᑮᓇᐅᔭᖅᑕᖃᕐᒪᑦ. ᑕᐃᒪ ᒪᐃᔭᐅᓪᓗᖓ 
ᐊᐱᖅᑯᑎᒋᖃᑦᑕᓚᐅᕐᒥᔭᕋ ᐊᕐᕌᒍᓂᒃ ᐱᖓᓱᓂᒃ 
ᐊᓂᒍᖅᑐᓂᒃ. ᕿᓐᖓᕐᓂ ᕿᒫᕕᒻᒧᑦ 
ᑮᓇᐅᔭᖅᑕᖃᓚᖓᕚ? ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ. (ᑐᓵᔨᑎᒍᑦ) ᓯᐊᓪ 
ᑳᓇᑕᒃᑯᓐᓄᑦ ᐃᖅᑲᐃᑎᒋᕙᒃᑲᒃᑭᑦ, ᒪᒥᐊᓇᖅ. 
ᒥᓂᔅᑕ ᑰᓕ. 
 

ᐊᖓᔪᖅᑳᖅ ᑕᒑᖅ ᑰᓕ: ᐄ, ᑖᓐᓇ ᑭᐅᔪᓐᓇᖅᖢᒍ, 
ᑖᓐᓇ ᑮᓇᐅᔭᖅ ᑕᐃᓐᓇ ᐅᖃᐅᓯᕆᔭᖓ. ᑕᒪᑐᒧᖓ 
ᑐᕌᓚᖓᔪᖅ ᐸᕐᓇᐅᑎᓕᐅᕆᐊᖃᕋᑦᑕ ᑕᐃᒪ 
ᒪᑐᐃᕈᑎᒃᑲᓂᒃ ᐅᖃᐅᓯᕆᓚᐅᖅᖢᒍ.  
 
ᐊᒻᒪᓗ ᑭᓐᖓᕐᓃᓐᓇᑦᑕ ᐅᑭᐅᖅ Retreat-ᖃᖅᖢᑕ 
ᖃᐅᔨᓚᐅᖅᖢᑕ ᑕᐃᑲᓂ ᑭᓐᖓᕐᓂ 
ᐃᑲᔪᖅᑕᐅᔭᕆᐊᖃᓪᓚᕆᖕᒪᑕ. ᐊᒻᒪᓗ ᑕᐃᑲᓂ 
ᖃᐅᔨᓚᐅᖅᖢᑕ  ᐃᒡᓗᑕᖃᕋᓗᐊᖅᖢᓂ 
ᑮᓇᐅᔭᖃᖏᓐᓂᖏᑦ. ᑕᐃᒪ ᑕᒪᒃᑯᐊ 
ᐃᓱᒪᒋᓕᕈᑦᑎᒍ Policy ᑖᓐᓇ ᐋᖅᑭᒃᐸᓪᓕᐊᑎᓪᓗᒍ 
ᑭᓐᖓᐃᑦ ᐃᓱᒪᒋᔭᐅᓪᓚᕆᓚᖓᔪᖅ. ᕿᑭᖅᑖᓗᖕᒥ 
ᒫᓐᓇ ᐅᖃᕈᓐᓇᕋᑦᑕ ᐊᑕᐅᓯᕐᒥᒃ ᑕᒫᓂ 
ᐃᑲᔪᖅᑕᐅᕝᕕᖃᕐᒪᑦ ᑕᒪᒃᑯᓄᖓ ᐃᓚᒌᓄᑦ 
ᓈᒻᒪᑦᑎᐊᖏᑦᑐᖃᕌᖓᑕ ᕿᒫᕝᕕᐅᓂᕋᖅᑕᐅᓲᑦ 
ᐃᓚᖏᓐᓄᑦ. ᑕᐃᒃᑯᐊ ᑕᐃᒪᐃᑦᑐᖅᑕᖃᕐᒪᑦ 
ᐊᑕᐅᓯᓪᓚᕆᖕᒥᒃ.  
 
ᑕᐃᓐᓇ ᐱᓪᓗᒍ ᑖᓐᓇ ᑮᓇᐅᔭᖅ ᑕᒡᒐ 
ᑎᒍᓇᓱᐊᖅᑲᐅᔭᕗᑦ. . .  ᐊᒻᒪᓗ ᑖᒃᑯᐊ 
ᑲᑎᒪᔨᐅᖃᑎᒃᑲ ᐊᖏᕈᓐᓇᓚᐅᕐᒪᑕ 
ᐃᑲᔪᕆᐊᒃᑲᓐᓂᕆᐊᖃᕋᑦᑎᒍᑦ ᑕᐃᒃᑯᐊ ᐃᓚᖏᑦ 
ᑲᑉᐱᐊᓱᐊᑎᑕᐅᓲᓪᓗ. ᑕᐃᓐᓇ ᓄᓇᖓᑦ 
ᑭᓐᖓᕐᒥᐅᑦ ᐃᓱᒪᒋᓂᐊᖅᑕᕗᑦ ᑖᓐᓇ 
ᐋᖅᑭᒃᐸᓪᓕᐊᑎᓪᓗᑎᒍ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᑰᓕ. ᒥᔅᑕ ᓯᐊᓪ, 
ᓈᒻᒪᔅᓯᕖᓐ? ᑖᒃᑯᓄᖓ ᓱᓕ ᐱᒋᐊᕈᑎᐅᖅᑲᐅᔪᓄᑦ 
ᒥᔅᑕ ᓂᖏᐅᖓᓐ, ᐃᓵᒃᓯᒪᖅᑲᐅᒐᕕᑦ. 
 
ᓂᖏᐅᖓᓐ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐅᕙᓂ 
ᒥᓂᔅᑑᑉ ᐅᒃᑯᐊᖅᓯᔾᔪᑎᒋᓚᐅᖅᑕᖓᓂ 
ᓇᓪᓕᐊᖑᒻᒪᖔᑦ, ᓇᓕᐊᓐᓃᓪᓚᑦᑖᕐᒪᖔᑦ 
ᓱᖅᑯᐃᖅᓯᓯᒪᓐᖏᓐᓇᒪ ᐅᕙᓂ 
ᑲᑎᒪᔨᕋᓛᓃᓐᖔᖅᑐᓂᒃ ᓇᓗᓇᐃᖅᓯᒪᔫᒐᓗᐊᖅ 
ᑖᓐᓇ. ᓄᓇᓕᓐᓂ ᑕᒪᒃᑯᐊ 
ᐋᓐᓂᐊᕐᓇᓐᖏᑦᑐᓕᕆᓂᕐᒧᑦ ᑲᑎᒪᔨᐅᖃᑦᑕᖅᑐᐃᑦ 
ᑮᓇᐅᔭᑭᒃᓴᖅᑑᖃᑦᑕᓲᖑᓂᖓ ᐱᔾᔪᑎᒋᓪᓗᒍ.  
 
ᑕᒪᓐᓇ, ᐃᒃᓯᕙᐅᑖᖅ, ᐅᔾᔨᕆᓯᒪᒐᒃᑯ ᐊᕐᕌᒍᑦ 
ᖃᑦᑎᒐᓚᒻᒪᕇᑦ 
ᑕᕝᕙᓂᑦᓴᐃᓐᓈᕈᓘᔭᖅᑑᔭᖅᓯᒪᓪᓗᑎᐅᖃᑦᑕᖅᓯᒪᒻ-
ᒪᑕ. ᒥᓂᔅᑕ 
ᐅᒃᑯᐃᖅᓯᔾᔪᑎᒋᔭᖓᓃᓪᓚᑦᑖᖅᑑᔮᓐᖏᒃᑲᓗᐊᖅᑐᒍ 
ᐊᐱᕆᔪᒪᔭᕋ ᑕᒪᓐᓇ  

ᑮᓇᐅᔭᖃᖅᑎᑕᐅᒃᑲᓐᓂᕆᐊᖃᓲᖑᓂᖏᑦ ᒥᒃᓵᓄᑦ 
ᐃᓚᒋᔭᐅᔾᔪᐊᖃᑕᐅᓯᒪᒐᓗᐊᕐᒪᖔᑦ. ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᓂᖏᐅᖓᓐ. ᑖᒃᑯᐊ 
H-9-ᒦᓐᓂᐊᖅᑐᖅᑲᐃ ᑕᕝᕙᓃᑦᑐᑦ 
ᐃᓗᓕᖏᓐᓃᑦᑑᒐᓗᐊᖅ, ᑭᓯᐊᓂ ᒥᓂᔅᑕ 
ᑭᐅᒋᐊᕈᒪᔭᐃᑦ? 
 
ᐊᖓᔪᖅᑳᖅ ᑕᒑᖅ ᑰᓕ: ᐄ, ᖁᔭᓐᓇᒦᒃ. 
ᖁᔭᓐᓇᒦᖅᖢᒍ ᑖᓐᓇ ᑖᒃᓱᒥᖓ ᐃᒃᐱᒋᑦᑎᐊᕐᒪᒍ. 
ᐅᕙᒍᓪᓗ ᓇᖕᒥᓂᖅᑕᐅᖅ ᐅᕙᖓ 
ᐊᐱᖅᑯᑎᒋᓯᒪᓪᓗᒍ ᑖᒃᑯᐊ ᖃᐅᔨᓴᖅᑎᓪᓗᒋᑦ 
ᐱᓕᕆᕕᒻᒥ.  
 
ᓯᕗᓪᓕᖅᐹᒥᒃ ᐆᒥᖓ ᓂᓪᓕᑲᐃᓐᓇᕈᒪᓪᓗᖓ 
ᐃᒃᓯᕙᐅᑖᖅ, ᑕᐃᒃᑯᐊ 
ᖃᐅᔨᒋᐊᕆᐊᒃᑲᓐᓂᕆᐊᖃᕐᓂᐊᕐᕋᑦᑎᒍ ᑖᒃᑯᐊ 
ᑲᑎᒪᔨᕋᓛᖑᖃᑦᑕᖅᑐᑦ, ᕼᐋᒪᓚᒃᑯᓐᓄᑦ 
ᑲᑎᒪᔨᕋᓛᒋᔭᐅᖕᒪᑕ. ᑕᐃᒪᓕᖓᖕᒪᑦ ᒫᓐᓇ, 
ᕼᐋᒻᒪᓚᒃᑯᓐᓃᓐᖔᖅᖢᑎᒃ. ᕼᐋᒪᓚᒃᑯᑦ ᑮᓇᐅᔭᓂᒃ 
ᑐᓂᒐᓛᓲᕆᓪᓗᑎᒍ. ᑖᓐᓇ ᐱᔾᔪᑎᒋᓪᓗᒍ 
ᐅᖃᖃᑎᒌᒋᐊᖃᕐᓂᐊᖅᐸᓪᓚᐃᔪᒍᑦ ᕼᐋᒪᓚᒃᑯᓪᓗ 
ᖃᓄᐃᓕᖓᓪᓚᑦᑖᕐᓗᒍ ᐃᖢᐊᕐᓂᖅᓴᐅᒐᔭᕐᒪᖔᑦ.  
ᑖᓐᓇ ᓱᓕ ᐋᖅᑭᓐᖏᓐᓇᑦᑎᒍ ᖃᐅᔨᒪᓪᓗᖓ.  
 
ᒥᓂᔅᑕᐃᑦ ᑐᖏᓕᖏᑦ ᑖᒃᑯᐊ ᐅᖃᖃᑎᒋᒐᒃᑭᓐ 
ᐅᑭᐅᖅ ᐅᖃᖃᑎᒋᓚᐅᖅᑕᕋᓗᐊᒃᑲ 
ᐃᖢᐊᖅᓯᒋᐊᒃᑲᓐᓂᕆᐊᖃᕐᓂᐊᖅᐸᓪᓚᐃᓕᖅᑐᖅ 
ᑖᓐᓇ. ᐃᓚᖏᓐᓂᒃ 
ᐱᓕᕆᐊᒃᓴᖃᖅᑎᖃᑦᑕᖅᖢᑎᒍᓪᓗ ᐃᓚᖓᓂᓗ 
ᐅᕙᑦᑎᓐᓄ ᐅᓂᒃᑳᓐᖏᖦᖢᑎᒃ ᕼᐋᒻᒪᓚᒃᑯᓐᓄᓪᓗ 
ᐅᓂᒃᑳᕆᐊᖃᖅᖢᑎᒃ ᑎᓕᔭᐅᓯᒪᓪᓗᑎᒃ. ᑖᓐᓇ  
ᐱᔾᔪᑎᒋᓪᓗᒍ ᐋᖅᑭᒋᐊᒃᑲᓐᓂᕆᐊᖃᕐᒪᑦ.  
 
ᑖᓐᓇ ᐊᑕᐅᑦᑎᒃᑯᑦ ᑖᒃᑯᐊ 
ᐃᓱᒪᒋᒋᐊᖃᕐᓂᐊᖅᑰᖅᑕᕗᑦ ᐊᑐᐊᒐᓕᐅᓪᓚᕆᓪᓗᑕ 
ᒥᔅᓯᖃᖅᑐᒥᑦ ᐊᒻᒪ ᑕᐃᒃᑯᐊ ᐅᖃᐅᓯᕆᔭᑎᑦ 
ᐃᑲᔪᕐᓂᖃᓪᓚᕆᓚᖓᔪᑦ ᑖᓐᓇ ᖃᐅᔨᒪᓇᕐᒪᑦ 
ᑕᐃᒃᑯᐊ $5,000-ᓂ ᐊᑐᓂ ᒥᑭᓛᑦ 
ᑐᓂᖃᑦᑕᖅᑐᑎᒍᑦ, ᐃᓚᖏᑦ ᐅᖓᑖᓅᒐᓛᖃᑦᑕᖅᑐᑦ 
ᐊᖏᓂᖓ. ᑖᓐᓇ ᑐᑭᓯᓇᑦᑎᐊᖅᑐᖅ 
ᐅᖃᐅᓯᕆᔭᖓ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᑰᓕ. ᒥᔅᑕ 
ᓂᖏᐅᖓᓐ. 
 

ᓂᖏᐅᖓᓐ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᒻᒪ ᒥᓂᔅᑕ 
ᖃᐅᔨᒫᓂᖅᑰᕋᓗᐊᖅᑐᑎᑦ ᐅᔾᔨᕆᔭᐅᖁᓪᓗᒍ ᒫᓐᓇ 
ᐅᐱᕐᖓᒃᓵᒪᖑᖅᑲᐅᔪᖅᑕᐅᖅ 
ᓴᓪᓕᒨᖅᑐᖃᖅᓯᒪᓚᐅᕐᒪᑦ ᒐᕙᒪᑐᖃᒃᑯᓃᖔᖅᑐᓂᑦ 
ᐃᓄᐃᑦ ᐱᖅᑯᓯᖓ ᒪᓕᓪᓗᒍ ᓄᓇᓖᑦ 
ᖃᓄᐃᖏᑎᐊᖅᐹᓕᕈᑎᒃᓴᖓᓂ 
ᓯᕗᓂᒃᓴᓕᐅᖅᐸᓪᓕᐊᒋᐊᓂᐊᖅᑐᓂᑦ 
ᐱᑕᖃᖅᐸᓪᓕᐊᓂᐊᕐᒪᑦᑕᐅᖅ. 
 
ᐃᒻᒪᖃ ᐱᓕᕆᖃᑎᒌᑦᑎᕆᐊᑲᓂᕐᓂᖅ ᑖᒃᑯᐊ 
ᕼᐋᒻᒪᓚᒃᑯᓪᓗ ᒐᕙᒪᒃᑯᓪᓗ ᑕᐃᒃᑯᐊᓗ 
ᓄᓇᖃᖅᑳᖅᓯᒪᔪᐃᑦ ᑮᓇᐅᔭᓕᖅᑕᐅᓯᒪᓂᖓ 
ᒐᕙᒪᑐᖃᒃᑯᓐᓂ ᑲᑐᔾᔨᖃᑎᒌᒋᐊᑦᑕᐅᑲᓐᓂᖅᐸᑦ 
ᐱᕚᓪᓕᕈᑕᐅᔪᒻᒪᕆᐅᔪᓐᓇᕋᓱᒋᓪᓗᒍᑦᑕᐅᖅ ᑕᕝᕗᖓ 
ᓄᓇᓕᒋᔭᐅᔪᓄᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ ᒥᔅᑐ ᓂᖏᐅᖓᓐ. 
ᐊᐱᖅᑯᓯᒥᒃ ᑐᓴᓚᐅᓐᖏᑦᑐᖓ, ᒥᓂᔅᑐ 
ᓂᓪᓕᑲᐃᓐᓇᕈᒪᒍᕕᑦ ᑕᒪᑐᒪᐅᑉ ᒥᒃᓵᓄᑦ. ᒥᔅᑐ ᑰᓕ. 
 
ᐊᖓᔪᖅᑳᖅ ᑕᒑᖅ ᑰᓕ: ᖁᔭᓐᓇᒦᒃ, ᐃᒃᓯᕙᐅᑖᖅ. 
ᑖᓐᓇ ᐊᐱᖅᑯᑎᒋᖓ ᐃᓛᒃ ᑕᐃᔭᖓ 
ᑐᑭᓯᐅᒪᑦᑎᐊᖅᑕᕗᑦ ᑕᐃᒃᑯᐊ ᒐᕙᒪᑐᖃᒃᑯᑦ 
ᐃᑲᔫᑎᓂᑦ ᑐᓂᓯᓯᒪᓚᐅᕐᒪᑕ ᐅᑭᐅᓄᑦ 
ᑕᓪᓕᒪᓅᕙᓪᓚᐃᔪᖅ. ᐊᕐᕌᒍ ᑕᐃᓐᓇ 
ᐃᓱᓕᓐᓂᐊᕐᓇᕋᖅᖢᒍ ᐅᑭᐅᖅ ᐅᖃᐅᓯᕆᓚᐅᖅᑕᕋ 
ᐃᑲᔫᑎᒋᖃᑦᑕᖅᑕᖓᑦ ᓄᓇᖃᖅᑳᖅᑐᓄᑦ ᑮᓇᐅᔭᑦᑕ 
ᓴᓂᐊᒍᑦ ᑐᓂᓯᒃᑲᓐᓂᖅᓯᒪᒻᒪᑕ. 
 
ᐊᒻᒪ ᓄᓇᕗᑦ ᑐᓐᖓᕕᒃᑯᑦ ᑕᐃᒃᑯᐊ ᑮᓇᐅᔭᒥᒃ 
ᑕᐃᑲᓐᖓᑦ Public Health ᒥᒃᓵᓄᑦ ᑐᕌᖅᑐᓂᑦ 
ᐃᑲᔪᕆᐊᒃᑲᓐᓂᖃᑦᑕᖅᖢᑎᒃ ᐃᓚᖏᑦ Health 
workers-ᓂᑦ ᐃᓕᓐᓂᐊᕐᓂᖏᓐᓄᑦ 
ᐃᑲᔫᑕᐅᖃᑦᑕᖅᑲᐅᓪᓗᑎᒃ ᐅᑭᐅᖅᑕᖅᑐᒥ 
ᓯᓚᑦᑐᖅᓴᕐᕕᒃᑯᑦ. ᑕᐃᒃᑯᐊ ᐱᔾᔪᑎᒋᓪᓗᒋᑦ ᑕᐃᒃᑯᐊ 
ᑕᑯᓚᐅᖅᑕᑎᑦ ᓴᓪᓕᒥ ᖁᕕᐊᒋᑐᐃᓐᓇᓪᓚᕆᑦᑕᕗᑦ 
ᑕᐃᒃᑯᐊ ᑕᒪᑐᒧᖓ Public Health-ᒧᑦ ᖀᓇᐅᔭᓂᑦ 
ᑐᓂᓯᖃᑦᑕᖅᖢᑎᒃ ᓴᖅᑭᒃᑲᓐᓂᓚᐅᕐᒪᑕ. ᐋᓕᒃᔅ 
ᑖᓐᓇ ᒥᓂᔅᑕᐅᑉ ᑐᖏᓕᖓ 
ᐅᓂᒃᑳᒃᑲᓐᓂᕈᓐᓇᖅᑐᖅ.  
 
ᑕᐃᒃᑯᐊ ᓂᓪᓕᕈᑎᒋᔪᒪᕋᑖᕋᒃᑯ ᐊᕐᕌᒍ 
ᐃᓱᓕᓚᖓᒻᒪᑦ ᑭᓯᐊᓂ ᑕᐃᒃᑯᐊ ᒐᕙᒪ ᑖᒃᑯᐊ 
ᐃᒃᑮᕐᓇᖅᑐᒥᐅᑕᑦ. 
ᐅᐃᒍᒃᑲᓐᓂᖁᓪᓚᕆᒃᑲᓗᐊᕋᑦᑎᒍ ᑕᐃᓐᓇ 
ᐃᑲᔫᑕᐅᖃᑦᑕᓚᐅᖅᑐᖅ ᒐᕙᒪᑐᖃᒃᑯᓐᓄᑦ 
ᐃᓱᓕᓐᓂᐊᕐᓂᖓ ᐊᕐᕌᒍ ᐱᓪᓗᒍ. 
 



ᓇᒡᒐᔾᔭᐅ, ᔫᓂ 8, 2009 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   
 

 

147 

ᐃᒃᓯᕙᐅᑖᖅ, ᖃᓄᐃᒃᓴᖏᒃᑯᕕᑦ ᐋᓕᒃᔅ 
ᐅᓂᒃᑳᑲᓐᓂᐊᖅᔪᖁᔭᕋ ᑕᐃᓐᓇ ᔮᓂ ᓂᖏᐅᖓᓐ 
ᐅᖃᐅᓯᕆᔭᖓ ᑕᑭᔪᒐᓚᐅᓪᓗᓂ ᐃᑲᔫᑎᑕᖃᕐᒪᑦ. 
ᓴᖅᑭᓂᐊᕐᒥᔫᒐᓗᐊᖅ ᓯᐊᕈ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᑰᓕ. 
ᐃᓚᒋᐊᕈᒪᒍᕕᐅᒃ, ᒥᔅᑕ ᑳᑉᐳᓪ, 
ᐃᓚᒋᐊᕈᓐᓇᖅᑭᐅᒃ? 
 
ᑳᑉᐳᓪ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ, 
ᑖᓐᓇ ᒥᓂᔅᑕ ᓱᓕᔪᖅ. ᑖᓐᓇ ᐃᑲᔫᑕᐅᔪᖅ ᐃᓚᖓ 
ᐊᖏᖃᑎᒌᒐᓱᐊᕈᑎᒋᒃᑲᓐᓂᖅᑕᕗᑦ THSSI-ᒥᒃ 
ᖃᓪᓗᓈᑐᑦ ᓇᐃᓪᓕᑎᖅᓯᒪᔪᖅ ᑖᓐᓇ ᑕᐃᔭᐅᔪᖅ 
ᑕᐃᒪᓐᓇᒃ ᐃᑲᔫᑕᐅᔪᖅ. ᑖᒃᑯᐊ ᐊᕕᑦᑐᖅᓯᒪᓂᐅᔪᑦ 
ᑐᒃᓯᕋᕈᓐᓇᖅᑐᑦ ᑖᒃᑯᓇᓐᖓᑦ ᓄᓇᓕᓐᓄᑦ 
ᐊᑐᖅᑕᐅᓂᐊᖅᑐᓂᑦ. ᑖᒃᑯᐊ ᑮᓇᐅᔭᐃᑦ 
ᐃᓱᓕᓐᓂᐊᓕᕐᖓᑕ ᐱᔭᐅᔪᓐᓇᕐᒪᑦ ᒫᑦᓯᐅᓂᐊᖅᑐᒥ.  
 
ᑕᐃᒪ ᐃᑲᔫᑎᒃᓴᓂᑦ ᑲᓇᑕᒥ 
ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᓐᓂᒃ ᐱᓚᐅᕐᒥᔪᒍᑦ 
$13 ᒥᓕᐊᓐᓂᑦ ᐊᔾᔨᒌᓐᖏᑦᑐᓄᑦ 
ᐃᑲᔫᑕᐅᓂᐊᖅᑐᓂ ᐃᑲᔪᖅᓲᑎᒋᔭᐅᓂᐊᖅᑐᓂ. 
ᑮᓇᐅᔭᖅᑕᖃᐅᒐᓗᐊᕐᒪᑦ ᒐᕙᒪᑐᖃᒃᑯᓐᓂᑦ ᑕᐃᒪ 
ᐃᑲᔪᖅᓲᑕᐅᒥᓐᓇᕈᓐᓇᕐᓂᐊᖅᑐᓂᑦ. ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᑳᒻᐳᓪ. ᖁᔭᓐᓇᒦᒃ 
ᐊᐱᖅᑯᑎᑦᑎᐊᕙᒃ. ᐊᑏ, ᐱᑎᑕᐅᒃᑲᓐᓂᕐᓂᐊᖅᐳᑦ. 
ᓱᓕ ᐊᐱᖅᓱᕈᒪᒻᒪᑦ ᒥᔅᑕ ᓂᓐᖓᖅ. 
ᐊᐱᕆᔪᓐᓇᓯᒻᒥᔪᑎᑦ. 
 
ᓂᓐᖓᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᒥᓂᔅᑑᑉ 
ᐅᖃᐅᓯᕆᔭᖓᓂᒃ ᒪᑉᐱᖅᑐᒐᖓᓂ 2, 
ᑕᒪᕐᒥᐅᒐᓗᐊᖅ ᑖᓐᓇ ᐅᖃᐅᓯᕆᔭᖓ 
ᐋᓐᓂᐊᖅᑕᐃᓕᓂᕆᓂᐅᑉ ᒥᒃᓵᓄᑦ 
ᐅᖃᓪᓚᒃᓯᒪᑦᑎᐊᕐᒪᑦ. ᐊᒻᒪᓗ ᑲᓇᑕᓗᒃᑖᒥ ᑕᒪᓐᓇ 
ᐋᓐᓂᐊᖅᑕᐃᓕᓕᕆᓂᖅ ᑲᒪᒋᓇᓱᒃᖢᒍ 
ᐊᑭᑦᑐᖅᐸᓪᓕᐊᔫᓪᓗᓂ, ᑎᒻᒥᓲᓪᓘᓐᓃᑦ 
ᐊᑭᑦᑐᖅᐸᓪᓕᐊᔫᓪᓗᑎᑦ, ᑖᕙᓐᖓᓪᓗ ᖃᓪᓗᓈᓂᒃ  
ᑕᒪᐅᓐᖓ ᓇᔭᓐᖑᐊᓂᒃ ᑎᑭᑎᑦᑎᔭᕆᐊᖃᖅᐸᒃᖢᑕ. 
 
ᑕᒪᓐᓇ ᐋᓐᓂᐊᖅᑕᐃᓕᓕᕆᓂᖅ, ᐃᒃᓯᕙᐅᑖᖅ, 
ᓱᓕᔪᓪᓚᕆᐅᒐᓗᐊᕐᒪᑦ ᐃᓛᓐᓂᒃ ᐋᓐᓂᐊᖅᑐᐃᓐ, 
ᓄᕙᓐᓂᕋᖅᑐᐃᓐ, ᒥᓂᔅᑑᑉ 
ᒪᓕᒐᓕᐅᖅᑎᑐᐃᓐᓇᐅᓪᓗᓂ 
ᐅᖃᐅᓯᕆᕙᓚᐅᕐᒥᒻᒪᒍ ᑖᓐᓇ ᖃᓄᐃᖏᑦᑐᑎᒃ 
ᐃᒻᒪᖄ  ᑕᐃᓚᓈᓪᒥᒃ ᓂᐊᖁᖅᓯᐅᕐᒥᑦ ᐃᓯᒍᕕᒃ. 
ᐋᓐᓂᐊᖅᑕᐃᓕᓕᕆᓂᖅ ᐃᓚᐅᔭᕆᐊᖃᑦᑎᓪᓗᒍ 

ᐃᓚᖏᑦ ᐅᑉᐱᕆᔭᐅᓗᐊᖅᑑᖏᑦᖢᑎᒃ. ᓄᑕᕋᐃᓪᓗ, 
ᐊᓈᓇᐅᔪᓪᓗ ᖃᓄᐃᖏᓐᓂᕋᖅᑕᐅᓲᖑᒻᒪᑕ 
ᑭᓯᐊᓂᖃᐃ ᐋᓐᓂᐊᓕᒻᒪᕆᑉᐸᑕ 
ᑕᑯᔭᐅᔭᕆᐊᖃᓐᓂᕋᒥᖃᐃ.  
 
ᑕᐃᒪᓕ ᒥᓂᔅᑕ ᐊᐱᕆᔪᒪᔭᕋ ᑕᒪᓐᓇ 
ᐊᑭᑦᑐᐸᓪᓕᐊᓂᖅ 
ᐊᓐᓂᐊᓕᖅᐸᓪᓕᐊᖁᓇᓐᖏᑦᑑᒐᓗᐃᓐ ᐃᓄᐃᑦ. 
ᐊᑭᑦᑐᐸᓪᓕᐊᔪᐊᓗᒃ ᐱᔾᔪᑎᒋᓪᓗᒍ ᖃᓄᕐᓕᑭᐊᑦ 
ᐃᓱᒪᖃᖤᐸᑦ ᑮᓇᐅᔭᖅᑐᓗᐊᖅᑕᐃᓕᕚᓪᓕᓂᕐᒧᑦ 
ᑭᓯᐊᓂ ᑕᑯᑦᑕᐃᓕᔭᐅᖏᓪᓗᑎᐅᒐᓗᐊᑦ 
ᐋᓐᓂᐊᖅᑐᓐ ᑕᑯᔭᐊᕙᓪᓗᑎᒃ ᐱᔭᕆᐊᖃᑦᑑᒐᓗᐊᑦ. 
ᐊᑭᑦᑐᑎᑦᑕᐃᓕᔾᔫᒥᓇᔭᖅᐸᒐᓗᐊᖅᐸᖓ ᑕᒪᓐᓇ 
ᐊᑭᑦᑐᑎᑦᑕᐃᓕᒐᓗᐊᕐᓗᓂᔾᔪᒃ ᑕᑯᔭᖅᑐᖅᑏᑦ 
ᐋᓐᓂᐊᕕᓐᓄᑦ ᓇᔭᓐᖑᐊᓂᒃ 
ᑕᑯᔭᐅᖃᑦᑕᕐᓗᑎᓪᓘᒐᓗᐊᖅᖢᓂ. ᐊᐱᖅᑯᑎᒋᕙᕋ 
ᑖᓐᓇ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᓂᓐᖓᖅ. ᒥᓂᔅᑕ 
ᑰᓕ, ᑭᐅᓇᓱᒍᓐᓇᖅᑭᐅᒃ? 
 
ᐊᖓᔪᖅᑳᖅ ᑕᖔᖅ ᑰᓕ: ᖁᔭᓐᓇᒦᒃ, 
ᐃᒃᓯᕙᐅᑖᖅ. ᐄ, ᑐᑭᓯᑦᑎᐊᖅᑕᒋᑦ ᑕᐃᒪ ᐃᑉᐸᔅᓴᖅ 
ᐅᖃᐅᓯᕆᓚᐅᖅᑕᕋᓗᐊᕋ ᑕᐃᒃᑯᐊ 
ᐃᖅᑲᓇᐃᖅᑎᕗᑦ ᑕᒪᒃᑯᓄᖓ 
ᐊᖓᔪᖅᑳᓪᓚᕆᐅᔪᓪᓗ ᑲᑎᖃᑎᒋᓚᐅᖅᖢᒋᑦ 
ᑕᒪᒃᑯᐊ ᐃᓯᒋᔭᐅᒃᑲᓐᓂᖁᓪᓗᒋᑦ 
ᐋᓐᓂᐊᕐᓂᖅᑕᖃᑉᐸᑦ, ᐋᓐᓂᐊᖅᑐᖅᑕᖃᑉᐸᑦ. 
ᑕᐃᒪᓐᓇᓗᐊᑦᑎᐊᒻᒪᕆᒃ ᐅᖃᐅᑎᓚᐅᖅᑕᒃᑲ, 
ᐊᖏᕐᕋᖅᑎᑕᐅᑐᐃᓐᓇᓐᖏᓪᓗᑎᒃ 
ᑐᑭᓯᔭᐅᓂᖅᓴᐅᒃᑲᓐᓂᕈᓐᓇᕐᒪᖔᑕ.  
 
ᐃᓚᖏᑦ ᓇᓗᓇᓐᖏᓛᑦᑖᕐᒪᑦ ᑕᐃᒪᓐᓇ 
ᐅᖃᓘᑎᒃᑯᓘᓐᓃᒃ ᐅᖄᓚᔪᖃᑉᐸᑦ, “ᖃᐅᑉᐸᑦ 
ᑕᑯᓛᖅᑲᒋᑦ ᐋᓐᓂᐊᓕᒃᑲᓐᓂᕈᕕᑦ ᖃᐃᓛᖅᑯᑏᑦ”-
ᑕᐅᖃᑦᑕᖅᖢᑎᒃ. ᑕᒪᓐᓇ ᐃᓚᖏᑦ 
ᓱᕙᓕᑭᐊᕈᓱᓕᖃᑦᑕᕐᖓᑕ ᐋᓐᓂᐊᕕᒻᒨᕋᓱᒋᐊᔅᓴᖅ 
ᑐᓐᓂᐊᓱᓕᖅᖢᑎᓪᓗ ᐃᓚᒋᑦ ᑕᐃᒪᐃᓲᖑᒻᒪᑕ. 
ᑖᓐᓇ ᖃᐅᔨᒪᓪᓚᕆᑦᖢᒍ. ᑕᐃᒪ ᑕᐃᒃᑯᐊ 
ᐅᖃᐅᑎᓯᒪᔭᕋᓗᐊᓄᑦ ᐃᖅᑲᓇᐃᔭᖅᑎᕗᑦ ᓇᒻᒥᓂᖅ 
ᑕᐃᒃᑯᓄᒐ ᑲᒪᒋᔭᐅᖁᓚᐅᕋᒃᑯᑦ ᑕᒪᒃᑯᐊ ᓘᑦᑖᑦ, 
ᐃᓱᐊᖅᓴᐃᔩ, ᓇᔭᓐᖑᐊᑦ ᓇᒻᒥᓂᖅ ᐅᕙᑦᑎᓐᓂᒃ 
ᖃᐅᔨᒪᓂᖅᓴᐅᖃᑦᑕᕐᒪᑕ.  
 



ᓇᒡᒐᔾᔭᐅ, ᔫᓂ 8, 2009 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᑭᓯᐊᓂ ᑕᕝᕙᓐᖓᑦ ᐊᖓᔪᖅᑳᖃᕐᕕᑦᑎᓐᓂᒃ 
ᑲᒪᔨᖃᒻᒪᑕ ᑕᐃᑲᓐᖓᑦ 
ᐅᖃᐅᑎᔭᐅᒋᐊᒃᑲᓐᓂᖁᓗᒃᑖᖅᖢᒋᑦ 
ᑎᑎᕋᕐᕕᐅᓗᑎᓪᓘᓐᓃᑦ ᑕᐃᒪᓐᓇ 
ᐃᑉᐱᒍᓱᔾᔫᒥᓂᖅᓴᐅᖁᓪᓗᒋᑦ 
ᐅᖃᐅᑎᓚᐅᖅᑕᕋᓗᐊᕗᑦ. 
 

ᐅᕙᒍᑦ politician-ᖑᒐᑦᑕᓕ (ᒐᕙᒪᓕᕆᓂᕐᒧᑦ 
ᓂᕈᐊᖅᑕᐅᓯᒪᒐᑦᑕᓕ) ᑕᐃᑯᒐ 
ᑎᑭᐅᑎᓯᒪᖏᓂᖅᓴᐅᓂᕗᑦ ᐱᓪᓗᒋᑦ. ᑖᓐᓇ 
ᐅᖃᐅᓯᕆᔭᐃᑦ ᑐᑭᓯᑦᑎᐊᖅᑕᕋ ᐊᒻᒪᓗ 
ᓯᕘᕋᓇᖅᑐᒦᒐᓛᖃᑦᑕᕋᑦᑕ ᐃᓄᐃᑦ ᓄᓇᖓᓂ 
ᐋᓐᓂᐊᖅᕖᑦ ᐃᓚᖏᑦ ᐋᓐᓂᐊᓄᑦ 
ᑲᒫᓂᒍᓐᓇᖏᒻᒪᑕ ᓲᖃᐃᒻᒪᑦ ᓘᑦᑖᖃᕋᑎᓪᓗ. 
ᑭᓯᐊᓂ ᑕᒪᒃᑯᐊ ᐋᓐᓂᐊᕕᑯᓗᑉᐳᑦ ᑕᒪᒃᑯᐊ 
ᓇᔭᓐᖑᐊᖃᑦᑐᐃᓐᓇᐅᒐᓗᐊᑦ. ᑭᓯᐊᓂ 
ᐋᓐᓂᐊᒻᒪᕆᑦᑐᖃᓕᕌᖓᑦ ᐊᔪᓕᖃᑦᑕᕐᒪᑕ 
ᐊᐅᓪᓚᖅᑐᖃᓪᓗᓂ. 
 

ᑭᓯᐊᓂ ᑕᐃᒪᐃᒋᐊᖃᖅᑎᓪᓗᒍ ᑕᒪᓐᓇ ᖃᓄᖅ 
ᐊᑭᓗᒃᓯᕚᓪᓕᕋᔭᕐᒪᖔᑦ ᐃᓱᒪᒌᓐᓈᓗᒋᐊᖃᕋᑦᑎᒍ 
ᖃᐅᑕᒫᑦ ᐊᒻᒪᓗ ᑮᓇᐅᔭᕗᑦ ᑖᓐᓇ 
ᐃᓱᓕᓯᒪᖃᑦᑕᖅᖢᓂ. ᐊᑭᑦᑐᕆᐊᑐᐊᕌᖓᑕᓗ 
ᖃᖓᑕᓲᑦ, ᑎᒻᒥᓲᑦ, ᐅᖅᓱᐊᓗᓪᓗ ᓲᓗ ᒥᒃᓵᓄᑦ 
ᐅᖃᕈᓐᓇᕋᑦᑕ. ᐊᑭᑦᑐᕆᐊᕌᖓᑦ ᑖᓐᓇ 
ᐅᐊᑲᓪᓚᐅᓕᖃᑦᑕᖅᖢᓂ.  
ᑕᐃᒪ ᑕᒪᒃᑯᐊ ᐃᓚᖏᑦ ᓴᖅᑭᐸᓪᓕᐊᔪᑦ 
ᐃᑲᔪᕐᓂᖄᔾᔪᖁᓪᓚᕆᑦᑕᕗᑦ. 
 

ᓲᕐᓗ ᐃᒡᓗᓕᕐᒥᓗ ᑕᑉᐱᒃᑯᐊ ᐃᓐᓇᕐᓄᑦ 
ᑲᒪᕝᕕᐅᓂᐊᖅᑐᑦ ᐊᐅᓚᑲᑕᓗᐊᕈᓐᓃᖅᔫᒥᒐᔭᖅᐸᑕ 
ᐃᒻᒪᖄ ᐊᑭᓗᒃᓯᕚᓪᓕᕋᔭᖅᑑᒐᓗᐊᖅ. 
ᓂᕆᐅᒍᒪᒐᓗᐊᖅᑐᒍᑦ ᑭᓯᐊᓂ ᐋᓐᓂᐊᓂᖅ ᒥᒃᓵ 
ᑕᒪᓐᓇ ᓇᒻᒥᓂᖅ ᐃᒪᐃᓛᖅᐴᓚᓂᖅ 
ᐊᔪᓐᓇᒐᓚᒃᑐᒻᒪᕆᐅᒻᒪᑦ ᑖᓐᓇ ᐃᑉᐱᒋᔭᓂ 
ᖁᔭᒋᓪᓗᒍ ᑕᕝᕗᖓ ᐃᓱᓕᑐᐃᓐᓇᑲᓚᐅᖅᐸᕋ. 
ᖁᔭᓐᓇᒦᒃ.  
 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᑰᓕ. ᒥᔅᑕ 
ᓂᓐᖓᖅ, ᐃᓚᒋᐊᕈᒪᔭᐃᑦ? 
 

ᓂᓐᖓᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ, Politician-
ᖑᒐᑦᑕ (ᒐᕙᒪᓕᕆᓂᕐᒧᑦ ᓂᕈᐊᖅᑕᐅᓯᒪᒐᑦᑕ) 
ᐊᒻᒪᓗ ᒥᓂᔅᑕ ᖃᓄᖅ ᐃᑲᔪᕈᓐᓇᕈᑦᑕ 
ᐃᑲᔪᖅᑕᐅᔪᒪᒻᒪᑦ ᑖᒃᓱᒥᖓ ᖁᔭᓐᓇᒦᖅᑐᒍ 
ᐊᒃᓱᐊᓗᒃ. ᑕᒪᒃᑯᐊ ᐋᓐᓂᐊᖅᑕᐅᓕᓕᕆᓂᖅ ᑖᓐᓇ 
ᓱᓕᔪᓪᓚᕆᐅᒻᒪᑦ ᓇᓗᓇᓐᖏᑦᑐᖅ ᐊᒻᒪᓗ ᑕᒪᒃᑯᐊ 
ᓄᓇᓖᑦ, ᓄᓇᓕᕋᓛᑦ ᒥᑭᓂᖅᓴᐃᑦ. 
 

ᓲᕐᓗ ᑰᒑᕐᔪᒃ ᐆᑦᑑᑏᒋᓗᒍᖃᐃ. ᐃᓛᓐᓂᒃ 
ᖃᑯᑎᒃᑯᐊᓗᓱᖓᖅ ᑐᓴᖅᐸᑲᑦᑕ ᑕᒪᒃᑯᐊᒎᖅ 
ᐃᓕᓐᓂᐊᑲᓐᓂᕆᐊᖅᖢᑎᒃ ᓱᓕᔪᕐᓗᑭᐊᖅ, 

ᓱᓕᔪᕐᓗᑭᐊᖅ ᐃᓕᓐᓂᐊᑲᓐᓂᕋᓱᒃᖢᑎᒡᒎᖅ 
ᓇᔭᓐᖑᐊᑦ ᐃᓛᓐᓂᒃ ᐃᓱᒪᑕᐅᓐᖏᑦᑑᒐᓗᐃᑦ 
ᑎᑭᑎᑕᐅᕙᒻᒪᑕ. ᓄᓇᓖᓪᓕ ᒪᑯᐊ ᒥᑭᓂᖅᓴᐃᑦ 
ᐃᒪᓐᓇ ᐃᓕᓐᓂᐊᖅᓯᒪᓪᓚᑦᑖᑦᑎᐊᖅᑐᓂᒃ 
ᓄᔭᓐᖑᐊᖃᖃᑦᑕᕈᑎᒃ ᑕᒪᒃᑯᐊ ᐋᓐᓂᐊᕐᕕᒻᒧᑦ, 
ᐋᓐᓂᐊᕐᕕᓪᓚᑦᑖᒧᑦ ᐅᖓᓯᑦᑐᑦ.  
 
ᓄᓇᓕᓐᓂᑦ ᒥᑭᓂᖅᓴᐃᑦ ᖁᔭᓇᑦᑎᐊᖅᑐᖅ ᐃᓐᓇ 
ᐊᔪᕐᓇᓐᖏᒻᒪᑦ ᓇᔭᓐᖑᐊᖃᖃᑦᑕᕈᑎᒃ 
ᐃᓱᐊᕐᓂᖅᓴᐅᖃᑦᑕᖅᑰᕋᔭᕋᓗᐊᕐᒪᑦ. ᓲᕐᓗ 
ᖃᐅᔨᓴᓪᓚᑦᑖᕐᓗᑎᒃ, ᐃᓕᓐᓂᐊᕐᓂᒃᑯᑦ ᐃᓄᐃᑦ, 
ᐃᓛᒃ ᐃᓕᓐᓂᐊᕐᓂᒃᑯᑦ ᖃᐅᔨᒪᓗᑎᒃ ᐅᓇ ᓱᓇᒧᑦ 
ᐋᓐᓂᐊᖅᑐᖅ ᖃᐅᔨᒫᓂᒍᓐᓇᖏᑦᑑᒐᓗᐃᑦ. 
ᐃᓕᓐᓂᐊᖅᑐᐃᑦ ᐃᑲᔪᕈᒥᓐᓇᖅᑑᖓᓗᐃᑦ 
ᒥᑭᓂᖅᓴᐃᑦ ᓄᓇᓖᑦ 
ᐃᓕᓐᓂᐊᕐᕕᐅᑐᐃᓐᓇᕆᐊᖃᖅᑰᓐᖏᒻᒪᑕ, 
ᐋᓐᓂᐊᓪᓚᑦᑖᓕᖃᑦᑕᖅᑐᐊᓘᒻᒪᑕ ᐃᓄᐃᑦ ᐃᓚᖏᑦ. 
ᑖᓐᓇ ᐅᖃᐅᓯᔅᓴᑐᐃᓐᓇᖅ. ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᓂᓐᖓᖅ. 
ᐅᖃᐅᓯᑦᑎᐊᕙᒃ. ᑖᒃᑯᓄᖓ ᓱᓕ 
ᓂᓪᓕᑲᐃᓐᓇᕈᒪᔪᖃᖅᑳ? ᐃᓵᔅᓯᒪᔪᖃᕈᓐᓃᕐᖓᑦ. 
ᑖᒃᑯᐊ ᑕᕝᕙ ᒪᑉᐱᒐᐃᑦ ᐅᐸᑉᐸᓪᓕᐊᒍᓐᓇᖅᓯᒻᒥᔭᕗᑦ 
ᑕᕝᕙᓐᖓᑦ ᐱᒋᐊᕐᓗᑕ ᓇᒻᒪᓂᒃ H-4 ᐊᒻᒪᓗ ᑖᒃᑯᐊ 
ᐸᕐᓇᐅᑕᐅᓯᒪᔪᑦ ᕿᒥᕐᕈᓯᓐᓈᕈᓐᓇᕐᓂᐊᕆᓪᓗᑎᒍ 
ᑖᒃᑯᓄᖓ ᐊᐅᓚᑦᑎᔪᓄᑦ ᑐᕌᖓᓯᒪᔪᑦ. ᑖᒃᑯᐊ 
ᐊᐅᓚᑦᑎᔨᖏᑕ ᐋᓐᓂᐊᖃᖅᑕᐃᓕᔪᓕᕆᔨᒃᑯᑦ 
ᑮᓇᐅᔭᐃᑦ ᐊᑐᕈᒪᔭᖓᑦ. ᑲᑎᑦᑐᒋᑦ. $25,240,000. 
ᐊᖏᖅᑭᓯᐅᒃ? ᐃᓵᑦᑐᖃᕐᖓᑦ. ᒥᔅᑕ ᓯᐊᓪ. 
 
ᓯᐊᓪ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᐊᐱᕆᒍᒪᔭᕋ ᒥᓂᔅᑕ, ᐊᕐᕌᓂ 
ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ ᐊᑐᓗᐊᓚᐅᕐᒪᑕ 
ᑕᒪᒃᑯᓂᖓ ᑮᓇᐅᔭᓂᒃ ᐊᕐᕌᒍᑕᒫᑦ ᑖᒃᑯᐊ  
ᐃᓚᒋᐊᕈᑎᖃᖃᑦᑕᕐᖓᑕ ᑮᓇᐅᔭᓂᒃ 
ᐊᑐᕐᓂᐊᖅᑐᓂᒃ.  
 
ᑖᒃᑯᐊ 2009-ᒧᑦ ᑮᓇᐅᔭᖅᑑᑎᔅᓴᐃᑦ ᓈᒻᒪᑦᑑᔮᖅᐹᑦ, 
ᑖᒃᑯᐊ ᑮᓇᐅᔭᐃᔭᕈᑎᒋᓂᐊᖅᑕᔅᓯᓐᓄᑦ? ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ. (ᑐᓵᔨᑎᒍᑦ) 
ᐃᖅᑲᐃᑎᑉᐸᒋᑦ ᓯᐊᓪ ᑳᓇᑕᒥ Airmiles-ᑖᖃᑦᑕᕋᒪ. 
ᒥᓂᔅᑕ ᑰᓕ. 
 
ᐊᖓᔪᖅᑳᖅ ᑕᒑᖅ ᑰᓕ: ᐃᒃᓯᕙᐅᑖᖅ, ᑖᓐᓇ 
ᓯᕗᓪᓕᖅᐹᒥᒃ ᐊᖏᖅᖢᒍ  

ᐊᐱᖅᑯᑦ ᓯᕗᓪᓕᖅᐹᖓᓂ. ᖃᓄᐃᓐᓂᐊᕐᒪᖔᑦ 
ᑐᑭᓯᑦᑎᐊᒃᑲᓐᓂᖁᓪᓗᒍ ᐋᓕᒃᔅ ᐅᓂᒃᑳᕐᓂᐊᕐᒪᑦ. 
(ᑐᓵᔨᑎᒍᑦ) ᖁᔭᓐᓇᒦᒃ. 
 
ᐃᒃᓯᕙᐅᑕᖅ: ᒥᔅᑕ ᑳᒻᐳᓪ. 
 
ᑳᒻᐳᓪ: ᖁᔭᓐᓇᒦᒃ, ᐃᒃᓯᕙᐅᑖᖅ. (ᑐᓵᔨᑎᒍᑦ) 
ᑭᐅᔾᔪᑎᒐ ᑖᔅᓱᒧᖓ ᐊᐱᖅᑯᑎᒋᕋᑖᖅᑕᓐᓄᑦ, 
ᖁᔭᓕᕗᖓᓗ ᐊᐱᖅᓱᕋᑖᕋᕕᑦ. ᑕᐃᒪ ᑲᑎᒪᔩᑦ 
ᐅᖃᕋᑖᕐᖓᑕ ᑲᔪᓯᓯᒪᔪᒍᑦ ᑖᒃᑯᓄᖓ 
ᑮᓇᐅᔭᓕᕆᔨᒃᑯᓐᓄᑦ ᑐᒃᓯᕋᒃᑲᓐᓃᓐᓇᕋᑦᑕ 
ᐃᓚᒋᐊᕈᑎᔅᓴᓂᒃ ᑮᓇᐅᔭᓄᑦ. ᒫᓐᓇᓕ 
ᐋᖅᑭᔅᓱᐃᓯᒪᓕᖅᑐᒍᑦ ᑖᒃᑯᐊ 
ᐱᓕᕆᐊᕆᓂᐊᖅᑕᑦᑎᓐᓂᑦ ᐸᕐᓇᐅᑎᓂᒃ ᑕᒫᓂ 
ᐊᕐᕌᒍᒥ.  
 
ᓱᓕ ᐊᓯᖏᓐᓂᑦ ᐱᒋᐊᖅᑎᑦᑎᓯᒪᒐᑦᑕ ᑐᓂᔭᐅᓯᒪᔪᑦ 
ᐃᖅᑲᓇᐃᔭᖅᑎᓄᑦ, ᑕᐃᒪ ᐋᖅᑭᔅᓱᐃᕙᓪᓕᐊᑎᓪᓗᑕ 
ᑖᒃᑯᓂᖓ ᐱᓕᕆᔾᔪᑕᐅᓂᐊᖅᑐᓂᒃ 
ᑮᓇᐅᔭᖅᑑᑎᔅᓴᓂᓪᓗ. ᓱᓕᑦᑕᐅᖅ ᑕᐃᒪ ᐊᓯᖏᓐᓂᑦ 
ᐱᒋᐊᖅᑎᑦᑎᓂᐊᖅᑐᓂᒃ ᑕᐃᒃᑯᐊ ᐋᖅᑭᒐᓱᐊᕋᑦᑎᒍ 
ᑕᐃᒃᑯᐊ ᑮᓇᐅᔭᑦ ᐊᑐᖅᑕᐅᓚᐅᖅᑐᑦ. 
 
ᐅᖃᐅᑎᒍᓐᓇᕐᒥᔭᕋ ᑖᓐᓇ ᒪᓕᒐᓕᐅᖅᑎ  
ᐊᔅᓱᕉᑎᖃᐃᓐᓇᕋᑦᑕ ᐱᓕᕆᕕᐅᓪᓗᑕ ᑕᒪᒃᑯᐊ 
ᑎᒥᐅᔪᑦ ᑳᓐᑐᕌᑦᑎᖃᑦᑕᖅᑕᕗᑦ ᐃᖏᕐᕋᔾᔪᑏᑦ 
ᐋᓐᓂᐊᕕᓕᐊᖅᑐᓄᑦ, ᓄᓇᕗᑦ ᓯᓚᑖᓄᑦ  
ᐋᓐᓂᐊᕐᕕᓕᐊᕆᐊᓖᑦ, ᐋᓐᓂᐊᕐᕕᓐᓄᑦ 
ᐊᑭᓕᐅᑕᐅᕙᑦᑐᑦ, ᐊᕐᕌᒍᑕᒫᑦ ᐊᔾᔨᒌᖃᑦᑕᖏᒻᒪᑕ 
ᑕᒪᒃᑯᐊ ᑮᓇᐅᔭᐃᕈᑎᒋᔭᓄᑦ ᐋᓐᓂᐊᕐᕕᓐᓄᑦ 
ᓯᓚᑖᓃᑦᑐᓄᑦ.  
 
ᑕᐃᒪ ᖃᑦᑎᑲᓪᓚᐅᒻᒪᑕ ᐱᒋᐊᖅᑎᓯᒪᔭᕗᑦ ᑕᐃᒃᑯᐊ 
ᐋᓐᓂᐊᓯᐅᖅᑎᓂᒃ  

ᐃᖅᑲᓇᐃᔭᖅᑎᑖᖅᐸᓪᓕᐊᒐᓱᐊᕋᑦᑕ ᑕᒫᓂ ᐊᕐᕌᒎᑉ 
ᓄᓐᖑᐊᓂ ᐅᑭᐊᔅᓵᖅ ᖃᐅᔨᔾᔫᒥᓂᐊᖅᑐᒍᑦ ᑕᐃᒪ 
ᐃᖅᑲᓇᐃᔭᕐᓂᐊᖅᑐᓂᒃ. ᑖᒃᑯᐊ 
ᐸᕐᓇᐅᑎᒋᓯᒪᑦᑎᐊᕋᓱᐊᕋᑦᑎᒍ ᑮᓇᐅᔭᖅᑑᑎᔅᓴᕗᑦ 
ᐊᑐᖅᑕᐅᓂᐊᕐᓂᖏᑦ.  
 
ᑕᐃᒪᑦᑕᐅᖅ ᐅᖃᐅᓯᕆᒍᒪᖅᑲᐅᒻᒥᔭᕋ ᑖᓐᓇ 
ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ, ᓇᒦᓕᕋᓗᐊᕐᒪᖔᑕ 
ᐱᔨᑦᑎᕈᑎᒋᕙᑦᑕᑦᑎᓐᓄᑦ ᑕᒫᓂᓗ ᓄᓇᓕᓐᓂ 
ᓇᒦᒋᐊᖃᓕᕋᓗᐊᕐᒪᖔᑦᑕᓘᓐᓂᑦ ᐊᒻᒪᓗ ᒥᓂᔅᑕᒧᑦ 
ᑐᓂᖅᑲᑎᒋᓛᖅᑐᒍᖃᐃ ᐊᕐᕌᒎᓂᐊᖅᑐᒥ. ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᑳᒻᐳᓪ. ᒥᔅᑕ ᓯᐊᓪ. 
 
ᓯᐊᓪ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᑎᑭᑎᑕᐅᕙᒃᑐᑦ ᐋᓐᓂᐊᓯᐅᖅᑏᑦ ᒥᒃᓵᓄᑦ, 
ᐱᓇᓱᐊᕈᓯᐅᓚᐅᖅᑐᒥ ᑐᐊᕕᕐᓇᖅᑐᒃᑯᑦ 
ᐊᐅᓪᓚᕈᔾᔭᐅᔪᖃᓚᐅᕐᒪᑦ ᑭᓐᖓᕐᓂᒃ 
ᐱᓕᕆᓗᐊᖅᑐᐊᓘᒻᒪᑕ ᐅᖃᓚᐅᖅᑐᖅ. 
 
ᐱᓇᓱᐊᕈᓰᒃ ᒪᕐᕉᓐᓂᒃ, ᖃᐅᑕᒫᑦ 
ᒥᑦᑎᒪᑕᓕᓕᐊᖃᑦᑕᖅᓱᑎᒃ, ᐃᒪᓐᓇ ᐅᖃᓚᐅᕐᖓᑦ 
ᖁᐊᖅᓵᕈᑎᒋᓪᓗᒍᓗ. ᑕᐃᒪ ᐅᖃᓚᐅᖅᑕᖓ 
ᑕᐸᐃᒋᓚᐅᖅᑕᕋ ᐃᒪᐃᓕᒻᒪᑦ ᓇᓗᒋᕙᓐᖏᒻᒪᒋᒡᒎᖅ 
ᑎᑭᑎᑕᐅᓯᒪᔪᑦ ᐋᓐᓂᐊᓯᐅᖅᑏᑦ. 
ᐅᖃᖅᑰᔨᓚᐅᖅᑐᖅ ᒥᑦᑎᒪᑕᓕᒻᒨᖃᑦᑕᓚᐅᕐᒪᑕᒎᖅ 
ᐊᒥᓱᓂᑦ ᑎᑭᑎᑕᐅᓯᒪᔪᓂᑦ ᐋᓐᓂᐊᓯᐅᖅᑎᑦᑕᖃᕐᒪᑦ 
ᑕᐅᕙᓂ.  
 
ᑕᐃᒪ 45 ᐳᓴᓐᑎ ᓱᓕ ᐃᓐᓄᒃᓯᒪᓐᖏᒻᒪᑕ 
ᐋᓐᓂᐊᓯᐅᖅᑎᓂᒃ. ᑖᒃᑯᐊ ᐊᓯᔾᔨᖅᓯᒪᓕᖅᐹᑦ 
2009-ᓂᑦ  

ᖃᑦᑎᐅᕙᑦ ᑖᒃᑯᐊ ᐋᓐᓂᐊᓯᐅᖅᑎᑖᖃᑦᑕᖅᑐᑦ 
ᑖᒃᑯᓇᓐᖓᑦ ᐋᓐᓂᐊᖅᓯᐅᖅᑎᓂᒃ 
ᐃᖅᑲᓇᐃᔭᖅᑎᑖᕐᓂᕐᒥᒃ? ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᓯᐊᓪ. (ᑐᓵᔨᑎᒍᑦ) 
ᒥᔅᑕ ᑳᒻᐳᓪ, ᑭᐅᒍᓐᓇᖅᑭᐅᒃ ᑖᓐᓇ 
ᐊᐱᖅᓲᑎᒋᕋᑖᖅᑕᖓ.  
 
ᑳᒻᐳᓪ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᒫᓐᓇᐅᔪᖅ ᑲᑎᓪᓗᒋᑦ 46 ᑖᒃᑯᐊ 
ᐃᖅᑲᓇᐃᔭᖅᑎᑖᕆᔭᐅᓯᒪᔪᑦ ᐋᓐᓂᐊᓯᐅᖅᑏᑦ 
ᑳᓐᑐᕌᑦᑎᒍᑦ.  
 
224 ᐋᓐᓂᐊᓯᐅᖅᑏᑦ ᑖᒃᑯᐊ 
ᐃᖅᑲᓇᐃᔭᖅᑎᐅᖏᓐᓇᖅᑐᑎᒃ. ᑖᒃᑯᐊ ᐊᒡᒍᖅᑐᒋᑦ 
65 ᐃᖃᓗᓐᓂ, ᕿᑭᖅᑖᓗᒻᒥ 52 ᐋᓐᓂᐊᓯᐅᖅᑏᑦ, 
ᓇᔭᓐᖑᐊᑦ. ᑭᕙᓪᓕᕐᒥ 61, ᕿᑎᕐᒥᐅᓂᑦ 46, 
ᑖᒃᑯᐊ ᑲᑎᓗᑦᑖᕐᓗᒋᑦ 224. ᑖᒃᑯᐊᓗ 
ᓄᓇᑖᖃᑕᐅᓯᒪᔪᑦ ᐃᖅᑲᓇᐃᔭᖅᑐᑦ, 102. ᑖᒃᑯᐊ 
ᐃᓐᓄᒃᓯᒪᓐᖏᑦᑐᑦ ᐋᓐᓂᐊᓯᐅᖅᑎᓂᒃ 
ᐃᓄᖃᕆᐊᓖᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ. (ᑐᓵᔨᑎᒍᑦ) ᒥᔅᑕ ᓯᐊᓪ, 
ᑭᐅᔭᐅᕖᑦ? ᒥᔅᑕ ᕋᒻᐴᑦ, ᑭᖑᓪᓕᐅᕗᑎᑦ. 
 
ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᑖᒃᑯᓄᖓ ᒥᔅᓵᓅᖓᔪᓂᒃ, ᑖᒃᑯᐊ 987-ᖑᒻᒪᑕ  
ᐃᖅᑲᓇᐃᔮᖑᔪᑦ 2009-2010-ᒧᑦ, 940-
ᖑᓚᐅᖅᑐᑎᒃ 2008-09. ᐄ, ᑕᐃᒪ ᑖᒃᑯᐊ 
ᐃᓐᓄᒍᓐᓇᑎᓐᓇᒋᑦ ᐃᖅᑲᓇᐃᔮᖑᔪᑦ, ᓱᒻᒪᓄᑯᐊ 
ᓄᑖᓂᒃ ᐃᖅᑲᓇᐃᔮᓂᒃ ᓴᖅᑮᔭᕆᐊᖃᖅᑲᑦ? 
ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᕋᒻᐴᑦ. 
ᒥᔅᑕ ᑳᒻᐳᓪ. 
 

ᑳᒻᐳᓪ: ᖁᔭᓐᓇᒦᒃ, ᐃᒃᓯᕙᐅᑖᖅ. (ᑐᓵᔨᑎᒍᑦ) ᑕᐃᒪ 
ᐃᖅᑲᓇᐃᔮᖑᔪᑦ ᐊᒥᓱᑲᓪᓚᐅᔪᑦ ᓴᖅᑭᓚᐅᕐᒥᒐᑦᑎᒍ 
ᑕᒪᑐᒧᖓ ᑲᒪᔨᐅᖏᓐᓇᕐᓂᐊᖅᑐᓄᑦ ᐃᒡᓗᓕᒻᒥ 
ᐊᒻᒪᓗ ᐅᖅᓱᖅᑑᒥ. ᐃᓗᓪᓕᖅᑕᐅᓯᒪᒻᒪᑕ ᑕᕝᕙᓂ 
ᓈᓴᐅᑎᓂᒃ. ᐊᒻᒪᓗ ᐊᒥᓱᑲᓪᓚᐅᒋᓪᓗᑎᒃ 
ᐃᖅᑲᓇᐃᔮᖑᔪᑦ ᑭᒃᑯᑐᐃᓐᓇᕐᓄᑦ 
ᐋᓐᓂᐊᓯᐅᖅᑕᐅᓂᖏᓐᓄᑦ ᐅᐸᓗᖓᐃᔭᐅᑎᐅᔪᓂᑦ 
ᐊᒻᒪᓗ ᐋᓐᓂᐊᓯᐅᖅᑎᐅᔪᓂᒃ ᐱᑕᖃᓛᕆᓪᓗᓂ.  
 
ᒥᓂᔅᑕ ᐅᖃᖅᑲᐅᒻᒪᑦ ᓴᖅᑮᔪᖃᓛᕐᒥᒻᒪᑦ ᑕᕝᕙᓂ 
ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᓐᓂᑦ 
ᐊᔪᓕᕈᑎᖃᖅᓯᒪᔪᓄᑦ ᐊᒻᒪᓗ ᑕᓪᓕᒪᐅᔪᑦ 
ᐃᖅᑲᓇᐃᔮᖑᔪᑦ. ᑕᒫᓂᓕ ᐊᕐᕌᒎᔪᒥᑦ 
ᐱᖓᓱᓂᖅᑲᐃ ᐃᖅᑲᓇᐃᔮᓂᒃ ᐱᑕᖃᓛᕐᒥᔪᖅ.  
 
ᑕᐃᒪ ᐊᒥᓱᑲᓪᓚᐅᒻᒪᑕ ᐃᖅᑲᓇᐃᔮᑦ 987-ᖑᔪᓂᒃ 
ᐃᖅᑲᓇᐃᔮᖑᔪᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᑳᒻᐳᓪ. 
ᐊᐱᖅᑯᑎᔅᓴᐃᑦ ᑖᒃᑯᓄᖓ? ᒥᔅᑕ ᐊᐅᐸᓗᒃᑐᖅ. 
 
ᐊᐅᐸᓗᒃᑐᖅ: ᒪ’ᓇᐅᔪᑎᑦ, ᐃᒃᓯᕙᐅᑖᖅ. ᑖᑉᓱᒥᖓ 
ᒪᓕᒐᓕᐅᖃᑎᒋᔭᒐ ᒥᔅᑕ ᓯᐊᓪ 
ᐅᖃᓚᓚᐅᖅᑕᖓᓐᓂᒃ ᓇᔭᓐᖑᐊᓂᒃ ᒥᒃᓵᓄᑦ 
ᐊᐱᖅᑯᓯᖃᒃᑲᓐᓂᕈᐊᓚᐅᕋᒪ ᑖᑉᓱᒥᖓ 
ᑐᑭᓯᑦᑎᐊᕐᓂᖃᐅᒍᐊᓕᖅᖢᖓ.  
 
ᑖᒃᑯᐊ ᓄᓇᕗᒻᒦᓐᖔᓐᖏᑦᑐᑦ ᑖᒃᑯᐊ ᓇᔭᓐᖑᐊᑦ 
ᐊᑭᓖᔪᒐᑉᑎᒃᑯ ᑎᑭᖁᑉᓗᒋᑦ ᐋᓐᓂᐊᕐᕕᒻᒥ 
ᐱᓕᕆᖁᔨᒻᒫᖅᖢᑕ ᐃᓄᖕᓂᒃ  
ᐃᑲᔪᖅᑎᒌᒍᐊᖅᖢᒋᓪᓗ. ᐊᑭᓕᖅᑕᐅᕙᒻᒪᑕ ᑖᒃᑯᐊ 
ᐊᐱᕆᕼᐅᐊᓚᐅᖅᑐᖓ ᑭᓇ ᐃHᐅᒪᓕᐅᕈᖅᐸᑦ 
ᓇᑭᓐᖔᕙᒻᒪᖔᑕ ᐅᕝᕙᓘᓐᓃᑦ ᑭᓇ 
ᐃHᐅᒪᓕᐅᕈᖅᐸ ᑖᒻᓇ ᓇᔭᓐᖑᐊᓂᑦ 
ᐊᑐᕐᓂᖓᓐᓂᑦ ᑐᑭHᐃᑦᑎᐊᕐᓂᖃᐅᒍᐊᕋᒪ 
ᑖᒃᑯᓂᓐᖓ agency nurses-ᖑᓂᕋᖅᑕᐅᔪᓂᒃ. 
ᒪ’ᓇᐅᔪᑎᑦ, ᐃᒃᓯᕙᐅᑖᖅ. 
 



ᓇᒡᒐᔾᔭᐅ, ᔫᓂ 8, 2009 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐃᒃᓯᕙᐅᑕᖅ: ᒪ’ᓇ, ᒥᔅᑕ ᐊᐅᐸᓗᒃᑐᖅ. ᓇᓕᐊᑕ 
ᑭᐅᔭᐅᓂᐊᕆᕙ? ᒥᔅᑕ ᑳᒻᐳᓪ, ᑭᐅᓇᓱᒍᓐᓇᖅᑭᐅᒃ? 
 
ᑳᒻᐳᓪ: ᖁᔭᓐᓇᒦᒃ, ᐃᒃᓯᕙᐅᑖᖅ. (ᑐᓵᔨᑎᒍᑦ) ᑕᐃᒪ 
ᖃᐅᔨᒪᓐᖏᑕᒃᑲ ᖃᑦᑎᓪᓚᕆᐅᒻᒪᖔᑕ, 8-
ᖑᕙᓪᓚᐃᔪᑦ ᑳᓐᑐᕌᖑᔪᑦ 
ᑭᖑᕝᕕᐅᑎᑲᐃᓐᓇᐸᑦᑐᓄᑦ ᖃᓪᓗᓈᑦ ᓄᓇᖓᓐᓂᑦ 
ᑳᓐᑐᕌᒃᐸᑦᑕᑎᓐᓂ. 
 
ᐊᒻᒪᓗ ᐊᕙᒃᑯᑎᖃᖅᓯᒪᓪᓗᑕ 8-ᖑᔪᓂᖅᑲᐃ 
ᐋᓐᓂᐊᓯᐅᖅᑎᓂᒃ ᑭᖑᕝᕕᖅᑎᐅᔪᓂᑦ. ᐃᒫᒃ 
ᑭᓐᖒᒪᑦᑎᓕᕋᐃᒐᑦᑕ ᐋᓐᓂᐊᓯᐅᖅᑎᐅᔪᓂᑦ 
ᐊᒥᒐᖅᓯᓕᕋᐃᒐᑦᑕᓘᓐᓃᑦ ᐊᑐᐃᓐᓇᐅᓂᐊᖅᑐᓂᑦ 
ᐅᕝᕙᓘᓐᓃᑦ ᑭᖑᕝᕕᖅᑕᐅᓯᒪᑎᓪᓗᒋᑦ 
ᕿᑲᕆᐊᖅᓯᒪᑎᓪᓗᒋᑦ ᐋᓐᓂᐊᓯᐅᖅᑏᑦ. 
 
ᐊᓪᓚᕝᕕᖃᕐᒥᔪᒍᑦᑕᐅᖅ ᐃᓕᑕᖅᓯᓯᒪᒍᓐᓇᖅᑐᑦ 
ᑕᒪᒃᑯᓂᖓ ᐋᓐᓂᐊᓯᐅᖅᑎᓂᒃ ᑕᒪᐅᖓ 
ᓄᓇᕗᒻᒨᕋᐃᒻᒪᑕ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᑳᒻᐳᓪ. 
ᒥᔅᑕ ᐊᐅᐸᓗᒃᑐᖅ. 
 
ᐊᐅᐸᓗᒃᑐᖅ: ᒪ’ᓇᐅᔪᑎᑦ, ᐃᒃᓯᕙᐅᑖᖅ. ᑖᑉᓱᒪ 
ᐅᕙᓂ ᒥᒃᓵᓄᑦ ᐊᐱᕆᒍᐊᓚᐅᖅᖢᖓᑦᑕᐅᖅ ᑖᒻᓇ 
ᓄᓇᕗᑦ ᒐᕙᒪᖁᑎᖓ ᐋᓐᓂᐊᖅᑕᐃᓕᓂᕐᒧᑦ  
ᐃᓄᓕᕆᔨᒃᑯᓐᓂᑦ ᑖᑉᑯᓂᖓᑦᑕᐅᖅ ᐱᓕᕆᐊᕆᒻᒪᒍ 
ᓇᔭᓐᖑᐊᓕᕆᓂᕐᒥᒃ 
ᐱᓕᕆᐊᒃᓴᖅᑖᖅᑎᑕᐅᕌᓪᓚᒃᑕᐅᕋᓗᐊᖅᖢᑎᒃᑕᐅᖅ 
ᓄᓇᕗᒻᒥᐅᑕᐅᓐᖏᖦᖢᑎᒃ agency nurses-
ᖑᒻᒪᑎᒃ. ᑖᒻᓇ ᒐᕙᒪᖁᑎᕗᑦ ᖃᖓᑦ ᑖᑉᓱᒥᖓ 
ᐱᒋᐊᖅᐸᓪᓕᐊᓚᐅᖅᐸ ᐊᒻᒪᓗ ᐱᒋᐊᕐᓂᖓᓄᑦ 
ᒫᓐᓇᒧᑦ ᐅᑉᓗᒧᑦ ᖃᑉᓯᑐᖅᓯᒪᓕᖅᐸ ᓄᓇᕗᑦ 
ᒐᕙᒪᖁᑎᖓᓐᓄᑦ? ᒪ’ᓇᐅᔪᑎᑦ. 
 
ᐃᒃᓯᕙᐅᑕᖅ: ᒪ’ᓇ. ᒥᓂᔅᑕ ᑰᓕ, 
ᑭᐅᒋᐊᕈᓐᓇᖅᑭᐅᒃ? 
 
ᐊᖓᔪᖅᑳᖅ ᑕᒑᖅ ᑰᓕ: ᖁᔭᓐᓇᒦᒃ, ᐃᒃᓯᕙᐅᑖᖅ. 
ᑕᒫᓂ ᐅᑭᐅᑦ ᑕᓪᓕᒪᑲᓴᐅᕙᓪᓚᐃᓕᖅᑐᑦ 
ᓯᑕᒪᓪᓘᓐᓃᑦ ᑖᒃᑯᐊ agency nurses 
ᐊᑐᖅᑕᐅᓂᖅᓴᐅᓪᓚᕆᓕᓚᐅᕐᒪᑕ ᑲᓇᑕᓕᒫᒥ, 
ᓯᓚᕐᔪᐊᒥᓕᒫᒐᓚᖏᓛᒃ ᐊᒥᒐᓕᓚᐅᖅᓯᒪᒻᒪᑕ 
ᓇᔭᓐᖑᐊᑦ. ᑕᐃᒪ ᑕᐅᕗᖓ ᓯᕗᓪᓕᖅᐹᒥᒃ 
ᒐᕙᒪᒃᑯᑦ ᐱᒋᐊᕐᒪᑕ ᑕᒫᓂ ᐅᑭᐅᑦ 
ᐱᖓᓲᒐᓚᐅᕙᓪᓚᐃᔪᑦ ᑕᐅᕗᖓ ᐊᐃᓯᐊᒧᑦ (Asia-
ᒧᑦ) ᕿᓂᕆᐊᖅᓯᒪᑲᐃᓐᓇᓚᐅᖅᓯᒪᓪᓗᑎᒃ.  
 

ᑭᓯᐊᓂ ᒫᓐᓇᒧᑦ ᐃᓅᓴᒃᓯᕙᓪᓕᐊᓂᖓ 
ᐅᔾᔨᕐᓇᒐᓛᑦᑐᖅ ᐊᒻᒪᓗ ᒫᓂ ᐃᓄᐃᑦ ᓄᓇᖓᓂ, 
ᓲᕐᓗ 18-ᖑᔪᓂᒃ ᑕᒫᓂ ᓄᓇᕗᑦᒥ 
ᐱᐊᓂᒃᓯᒪᔪᖅᑕᖃᓕᖅᖢᓂ nurses-ᖑᖅᑐᓂᒃ. 
ᑭᓯᐊᓂ ᑕᐃᒃᑯᐊ ᐃᓚᖓᐅᓇ ᑭᐅᒋᐊᕈᒪᖅᑲᐅᒐᒃᑯ 
ᔮᓐ ᓂᓐᖓᖅ, ᒪᓕᒐᓕᐅᖅᑎᖓ ᑕᑉᐹᓂ ᐊᑯᓪᓕᖅ, 
ᐅᖃᐅᓯᕆᖅᑲᐅᔭᖓᓂᒃ. ᑕᐃᒃᑯᐊ nurses ᑕᒪᐅᖓ 
ᓄᓇᓕᖕᓄᑦ ᑎᑭᓐᓂᐊᕌᖓᑕ ᐅᑭᐅᓂᑦ ᒪᕐᕉᖕᓂᒃ 
ᐃᖅᑲᓇᐃᔭᖅᑐᕕᓂᐅᑐᐊᕌᖓᑖᖅᓯᒪᔭᐅᖃᑦᑕᕐᒪᑕ 
ᓲᕐᓗ ᓄᑖᖑᓗᐊᕐᓗᑎᒃ, ᐃᓕᓐᓂᐊᕐᕕᒻᒥ 
ᐊᓂᓵᕐᓂᑰᓗᑎᒃ ᑕᒪᐅᖓᖁᖃᑦᑕᓐᖏᓐᓇᑦᑎᒍ 
ᐱᔾᔪᑎᒋᓪᓗᒍ ᐱᔭᕆᐊᑐᔪᒐᓚᒻᒪᕆᐅᖕᒪᑦ ᑕᐃᓐᓇ 
ᓲᕐᓗ ᐅᓂᒃᑳᖅᑲᐅᔭᐃᑦ ᐱᓪᓗᒍ. 
 

ᑭᓯᐊᓂᓕ ᐃᒪᓐᓇ ᐅᖃᕈᓐᓇᖅᑐᒎᒐᓗᐊᖅ 
ᐱᓕᕆᕝᕕᒻᒥ ᐊᒥᒐᓐᖏᑉᐸᑕ ᓇᔭᓐᖑᐊᑦ, ᑲᓇᑕᒥ 
agency nurses-ᓂᑦ ᐊᑐᕋᔭᓐᖏᒻᒪᕆᒃᑲᓗᐊᖅᑐᒍᑦ, 
ᐊᑐᕈᒪᓐᖏᒃᑲᓗᐊᖅᑐᒍᓂᓛᒃ. ᑭᓯᐊᓂ 
ᑐᐊᕕᕐᓇᖅᑐᖅᑕᖃᖅᑎᓪᓗᒍ ᐱᑲᓂ ᓄᓇᓖᑦ 
ᐃᓚᖏᓐᓂᑦ ᓄᖑᕈᑎᓗᐊᓕᕐᒪᑕ ᑕᐃᒃᑯᐊ 
ᐊᑐᑲᐃᓐᓇᓯᖃᑦᑕᕋᑦᑎᒍᑦ ᑖᓐᓇ ᑕᒡᕙ ᐱᔾᔪᑕᐅᔪᖅ.  
 

ᖃᓄᕐᓕ ᐊᑭᑐᑎᒋᓕᖅᐸ ᒫᓐᓇᒧᑦ ᑎᑭᖦᖢᒍ? 
ᐊᑭᑐᔪᑲᓪᓚᐅᓂᖓ ᐅᖃᕈᓐᓇᖅᑐᒍᑦ. ᑭᓯᐊᓂ ᒫᓐᓇ 
ᓇᓗᓇᐃᖅᓯᒪᔪᓂᑦ ᐱᓯᒪᖕᒪᖔᑦ ᑐᖏᓕᕋ 
ᖃᐅᔨᒪᓐᖏᑕᕋᓗᐊᕋ, ᓂᓪᓕᕈᓐᓇᖅᑑᒐᓗᐊᖅ 
ᑖᑦᓱᒥᖓ. ᖁᔭᓐᓇᒦᒃ. 
 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᑰᓕ. (ᑐᓵᔨᑎᒍᑦ) 
ᒥᔅᑕ ᑳᒻᐳᓪ, ᐃᓚᓯᒍᒪᕖᑦ? 
 

ᑳᒻᐳᓪ: ᖁᔭᓐᓇᒦᒃ, ᐃᒃᓯᕙᐅᑖᖅ. (ᑐᓵᔨᑎᒍᑦ) 
ᒥᔅᓴᐅᓴᔅᓯᒪᔪᓂᒃ ᐊᕐᕌᓂᐅᓚᐅᖅᑐᒥ. 
ᒥᒃᓴᐅᓯᖅᓯᒪᔪᓂᑦ ᐊᕐᕌᒎᑉ ᐅᖓᓕᐊᓃᓐᖔᖅᑐᓂᑦ 
ᖃᐃᑦᑎᔪᓐᓇᕋᓗᐊᖅᑐᖓ 
ᖃᓄᐃᓕᐅᓕᕐᓂᐅᓚᐅᖅᑐᓂᒃ. 
 

ᐊᕐᕌᒍᑦ ᐱᖓᓱᑦ $18 ᒥᓕᐊᓐᓂᑦ ᐊᑐᓚᐅᖅᑐᒍᑦ 
ᑭᖑᕝᕕᐅᑎᖃᑦᑕᖅᑐᓄᑦ ᑎᑭᑲᐃᓐᓇᖃᑦᑕᖅᑐᓄᑦ  
ᐊᕐᕌᓂ $16 ᒥᓕᐊᖑᓚᐅᖅᑐᖅ 
ᖃᑦᑏᓐᓇᕈᕆᐅᖅᓴᓚᐅᖅᑐᖅ, ᑭᓯᐊᓂᓕ ᒫᓐᓇᐅᔪᖅ 
ᒫᑦᓯ 31 ᑎᑭᑦᑐᒍ, $20 ᒥᓕᐊᖑᓕᓚᐅᕐᒥᔪᖅ. ᑕᕝᕙ  
ᑖᒃᑯᐊ ᓈᓴᐅᑎᐅᔪᑦ ᐱᓯᒪᔭᒃᑲ ᒫᓐᓇᐅᔪᖅ. 
ᖁᔭᓐᓇᒦᒃ, ᐃᒃᓯᕙᐅᑖᖅ.   
 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᑳᒻᐳᓪ. ᒥᓂᔅᑕ 
ᐊᐅᐸᓗᒃᑐᖅ. 
 

ᐊᐅᐸᓗᒃᑐᖅ: ᒪ’ᓇᐅᔪᑎᑦ ᐃᒃᓯᕙᐅᑖᖅ. ᑕᐃᒡᓇ 
APTN-ᖑᓂᕋᖅᑕᐅᔪᖅ TV-ᑯᑦ ᑕᑯᓐᓇᕈᒻᒧᑦ 
ᐃᓄᓐᓂᒃ ᑕᑯᓐᓇᑎᑦᑎᓈᕈᒻᒪᑕᑦᑕᐅᖅ ᐃᑉᐸᔅᓵᓂ 

ᑏᕖᒥ ᑕᕐᕆᔭᖅᑎᓪᓗᖓ ᑖᓐᓇ commercial-
ᖑᓂᕋᖅᑕᐅᔪᖅ ᑕᑯᕋᓐᓈᖅᑎᑕᐅᓚᐅᕐᒪᑕ ᑕᐃᒃᑯᐊ 
ᐃᓅᕼᐅᒃᑐᓐ ᒪᒃᑯᑦᑐᓄ ᓇᔭᓐᖑᐊᖑᓕᖅᑎᓪᓗᒋᑦ 
ᑖᓐᓇ ᖁᕕᐊᒋᑦᓯᐊᕐᒥᐊᓚᐅᕐᕋᒃᑯᑦ ᑕᐅᑐᒃᖢᒍ. 
ᐃᓅᓱᒃᑐᓂᒃ ᒪᒃᑯᑦᑐᓂᒃ ᑖᒃᑯᐊ 
ᑕᑯᓐᓇᖅᑎᑕᐅᑦᓯᐊᕐᓚᐅᕐᒪᑕ ᓇᔭᓐᖑᐊᖑᓂᕐᒧᑦ 
ᐱᓕᕆᐊᕐᕆᔭᖓᓄᑦ 
ᐃᓕᓐᓂᐊᖅᑎᑕᐅᕙᓪᓕᐊᓪᓗᑎᑦᑕᐅᖅ 
ᐃᓄᖃᑎᒋᔭᒥᓂᑦᑕᐅᖅ 
ᓇᔭᓐᖑᐊᖑᖁᔨᑐᐃᓐᓇᖅᖢᑎᓪᓗ. ᑖᓐᓇ 
ᖁᕕᐊᒋᑦᓯᐊᕐᒥᐊᓚᐅᖅᖢᒍ ᐅᖃᕈᐊᑐᐃᓐᓇᖅᖢᖓ. 
 
ᓇᓗᓇᓐᖏᑦᑑᒐᓗᐊᖅ ᑖᓐᓇ 
ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᓐᓄᑦ ᐊᒻᒪᓗ 
ᐃᓄᓕᕆᔨᒃᑯᓐᓄᑦ ᑖᒃᑯᐊ ᐃᓄᓐᓂᒃ 
ᐃᑲᔪᖅᐸᓪᓕᐊᓇᓱᒃᑑᒐᓗᐃᓐ ᓄᓇᕗᑦ ᐃᓗᐊᓂ 
ᐃᓕᓐᐊᓂᖅᑎᑦᑎᖁᔨᑐᐃᓐᓇᖅᖢᑎᒃ ᑖᒃᑯᓂᖓ 
ᐋᓐᓂᐊᖅᑐᓕᕆᓂᕐᒧᑦ ᒥᒃᓵᓄᑦ 
ᐋᓐᓂᐊᖅᑕᐃᓕᓂᕐᒧᑦ, ᑕᐃᔭᐅᕙᑦᑐᖅ ᖃᓪᓗᓈᑐᑦ 
Nunavut Health Professionals-ᖑᔪᓂᒃ. ᑖᓐᓇ 
ᕼᐅᓕ ᐃᑲᔪᖅᑐᐃᑦᓯᐊᕐᕋᓗᐊᕋᑦᑎᑯᑦᑕᐅᖅ ᒫᓐᓇᒧᑦ 
ᑐᑭᓯᑦᑎᐊᕈᐊᓗᐊᖅᑐᖓᑦᑕᐅᖅ ᓱᓕ 
ᐅᖃᓚᐅᖅᑰᕋᓗᐊᕐᕋᑦᓯ ᓇᓴᐅᑎᓂᒥ 
ᑕᑯᓐᖏᑕᐃᓐᓇᓴᐅᑎᒥ 
ᐃᓕᓐᓂᐊᖅᑎᑕᐅᕌᓪᓚᒃᑑᓗᐊᕐᒪᖔᒻᒪ ᑖᒃᓱᒥᖓ 
ᖃᑦᓯᓂᒃ ᐃᓄᓐᓂᒃ ᓇᔭᓐᖑᐊᖃᑉᐱᑕ ᑕᐃᒫ, 
ᑐᓴᑦᓯᐊᖏᑕᐃᓐᓇᕋᒪ ᒫᓐᓇᐅᔪᖅᑎ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᒪ’ᓇᐅᔪᑎᑦ, ᒥᔅᑕ ᐊᐅᐸᓗᒃᑐᖅ. 
ᒥᓂᔅᑕ ᑰᓕ ᑭᐅᓇᓱᒍᓐᓇᖅᑭᐅᒃ. 
 
ᐊᖓᔪᖅᑳᖅ ᑕᒑᖅ ᑰᓕ: ᐄ, ᖁᔭᓐᓇᒦᒃ. ᐄ, 
ᑕᐃᒃᑯᐊ ᓯᕗᓪᓕᕐᒥ ᑕᐃᓐᓇ ᐊᐱᖅᑯᑕᐅᖅᑲᐅᔪᖅ 
ᐃᓕᓐᓂᐊᕐᓂᖅ, ᐃᓕᓐᓂᐊᖅᑐᓪᓗ ᒥᒃᓵᓄᑦ. ᐆᒥᖓ 
ᖃᐅᔨᒪᖁᔨᑐᐃᓐᓇᕆᓪᓗᖓ ᑕᐃᒃᑯᐊ ᓲᕐᓗ ᓄᓇᕗᑦ  
ᐱᒋᐊᖅᓯᒪᓕᖅᑎᓪᓗᒍ 18-ᓂᒃ 
ᓇᔭᓐᖑᐊᖅᑖᖅᓯᒪᓪᓗᑕ graduated -ᓯᒪᔪᓂᒃ 
ᐅᑭᐅᓄᑦ ᑎᓴᒪᓅᒐᓚᑉᐸᓪᓚᐃᔪᖅ program-
ᖑᖃᑦᑕᕐᒪᑦ.  
 
ᑭᓯᐊᓂ ᑕᐃᒃᑯᐊ ᑕᐃᑲᓐᖓᑦ ᐱᐊᓂᓐᓂᑯᕕᓃᑦ 
ᓄᓇᕗᑦᒥ ᐃᓕᓐᓂᐊᓚᐅᖅᖢᑎᒃ ᑕᒫᓂ 
ᐃᖅᑲᓇᐃᔭᖅᑐᐃᓐᓇᐅᖃᑦᑕᓐᖏᒻᒥᒻᒪᑕ. ᑖᓐᓇ ᑕᒡᒐ 
ᐱᔭᕆᐊᑦᑑᑎᓯᒪᒐᓚᑦᑕᕗᑦ ᐃᓚᖏᑦ ᑕᒫᓂ 
ᐃᓕᓐᓂᐊᕐᕌᓂᒃᑲᓗᐊᖅᖢᑎᒃ ᑕᒫᓂ 
ᐃᖅᑲᓇᐃᔮᒃᓴᒥᒃ ᐱᖏᖓᖅᖢᑎ ᑕᐅᓇᓂᖔᖅ 
ᖃᓪᓗᓈᑦ ᓄᓇᖓᓄᑦ ᐊᐅᓚᖃᑦᑕᒥᒻᒪᑕ. ᑖᓐᓇ 
ᑕᕝᕙ ᐅᕙᒍᑦ ᐱᐊᓂᒃᓯᒪᒍᓐᓇᓐᖏᓗᐊᕌᔾᔪᒃᑲᑦᑎᒍ. 

ᑖᓐᓇᓕ ᐊᐱᖅᑯᑎᒋᔭᑉᐱᑦ ᒥᒃᓵᓄᑦ ᐋᓕᒃᔅ 
ᑭᐅᖁᔭᕋᓗᐊᕐᕋᑦ ᖃᑦᑎᐅᒻᒪᖔᑕ ᐃᓄᐃᑦ 
ᓇᔭᓐᖑᐊᖑᔪᑦ. ᑖᓐᓇ, ᐃᒃᓯᕙᐅᑖᖅ, ᑭᐅᒍᓐᓇᖅᑲᑦ. 
(ᑐᓵᔨᑎᒍᑦ) ᖁᔭᓐᓇᒦᒃ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᑰᓕ. ᐊᑏ, ᒥᔅᑕ 
ᑳᒻᐳᓪ. 
 
ᑳᒻᐳᓪ: ᖁᔭᓐᓇᒦᒃ, ᐃᒃᓯᕙᐅᑖᖅ. (ᑐᓵᔨᑎᒍᑦ) ᑕᐃᒪ 
ᒫᓐᓇᐅᔪᖅ 6-ᓂᑦ ᐃᖅᑲᓇᐃᔭᖅᑐᑦ ᑕᕝᕙᓂ 
ᐱᓕᕆᕕᑦᑎᓐᓂ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᑳᒻᐳᓪ. ᐊᒻᒪᓗ 
ᐊᐱᕆᔪᖃᒃᑲᓐᓂᕈᒪᔪᖅ ᒥᔅᑕ ᓯᐊᓪ. 
 
ᓯᐊᓪ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᐊᐱᕆᔪᒪᓕᕐᒥᔭᕋ ᖃᓄᐃᓕᖓᓕᕐᒪᖔᑕ 
ᑳᑦᑐᓛᖑᔪᑦ ᑐᔪᕐᒥᐅᕙᑦᑐᖅ ᔨᐊᓗᓇᐃᕝᒥ, 
ᐅᐊᓇᐸᐃᒥ, ᐋᑐᕚᒥᓗ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᓯᐊᓪ. ᓇᓕᖅᓯ 
ᑭᐅᔪᒪᕕᐅᒃ? ᒥᔅᑕ ᑳᒻᐳᓪ. 
 
ᑳᒻᐳᓪ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᐱᒋᐊᕈᑎᖃᕐᓂᐊᖅᑯᖓ ᑕᐃᓐᓇ ᐅᑕᖅᑭᕕᐅᕙᑦᑐᖅ  
ᐋᑐᕚᒥ ᐋᓐᓂᐊᕕᓕᐊᖅᓯᒪᔪᓄᑦ ᑐᔪᕐᒥᕕᒃ ᐋᑐᕚᒥ 
ᑕᐃᓐᓇ ᐱᔭᕇᖅᑕᐅᕋᑖᓚᐅᕐᖓᑦ 
ᑕᖅᑭᕐᓗᐊᖑᓕᖅᑐᖃᐃ. ᑕᐃᑯᖓ 
ᓄᑦᑎᕋᑖᓚᐅᖅᑐᑦ. ᑕᐃᒪᓕ ᓄᑖᖑᔪᒥ 
ᐃᓪᓗᑕᖃᓐᖓᑦ ᒫᓐᓇ ᐊᐅᓚᓂᖃᓕᖅᑐᖅ 
ᒪᑐᐃᖅᑕᐅᓪᓚᕆᓛᖅᑐᖅ ᑕᒫᓂ ᐊᐅᔭᖅ.  
 
ᑕᐃᓐᓇᓕ ᔭᓗᓇᐃᕝᒦᑦᑐᖅ 
ᓴᓇᔭᐅᕙᓪᓕᐊᒻᒥᔪᖅᑕᐅᖅ 
ᐱᔭᕇᖅᑕᐅᒍᒫᓐᓂᐊᖅᑐᖅ ᑕᒫᓂ ᐊᐅᔭᕐᒥ 
ᐅᑭᐊᒃᓵᖑᔪᒥᒃ.  
 
ᐃᖃᓗᓐᓃᑐᓪᓕ ᑕᐃᒃᑯᐊ ᐃᓪᓗᒃᓴᐅᔪᑦ 
ᑎᑭᕋᓕᖅᑲᑕ ᓇᐸᕈᑕᓕᖅᓱᖅᑕᐅᓗᓂᓗ ᑕᐃᓐᓇ  

ᓴᓇᔭᐅᒋᐊᕈᒫᓐᓂᐊᕐᒥᔪᖅ ᐃᖃᓗᓐᓃᑦᑐᖅ. 
ᖁᔭᓐᓇᒦᒃ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ. ᑖᒃᑯᓄᖓ ᓱᓕ 
ᐊᐱᕆᔪᒪᔪᑦ? ᓈᒻᒪᔅᓯᕖᑦ? ᒥᔅᑕ ᓯᐊᓪ. 
 
ᓯᐊᓪ (ᑐᓵᔨᑎᒍᑦ): ᐳᐃᒍᕋᕕᐅᒃ ᐅᐃᓂᐸᐃᒡ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᓯᐊᓪ. 
ᒥᔅᑕ ᓯᐊᓪᖃᐃ ᐊᖏᕐᕋᕆᒻᒪᒍ ᐃᕝᕕᑦᑕᐅᖅ 
ᐊᖏᕐᕋᓐᓄᑦ ᖃᓂᒻᒥᔪᖅ, ᒥᔅᑕ ᑳᒻᐳᓪ, ᑭᐅᔪᒪᒍᕕᐅᒃ.  
 
ᑳᒻᐳᓪ: ᖁᔭᓐᓇᒦᒃ, ᐃᒃᓯᕙᐅᑖᖅ. (ᑐᓵᔨᑎᒍᑦ) 
ᐅᐃᓂᐸᐃᒡᒥ ᑕᐃᑲᓂ ᐊᐅᓚᑎᑉᐸᑦᑕᕗᖏᓛᒃ 
ᑲᒪᔨᖃᕆᓪᓗᑕᓗ ᑕᐃᑲᓂ. ᐅᔾᔨᓱᖅᑐᒍᓗ ᑖᒃᑯᐊ 
ᐱᐅᓯᕚᓪᓕᖅᑎᒐᓱᒻᒥᔭᕗᑦ ᐱᔨᑦᑎᕈᑎᒋᕙᑦᑕᕗᑦ 
ᑕᐃᒃᑯᓄᖓ ᑭᕙᓪᓕᕐᒥᒃ ᑐᔪᕐᒥᕕᐅᕙᑦᑐᒥᑦ, ᑭᓯᐊᓂ 
ᑕᐃᓐᓇ ᐊᐅᓚᓂᖃᖅᑐᖅ ᑕᐅᓇᓂ. ᖁᔭᓐᓇᒦᒃ, 
ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᑳᒻᐳᓪ. ᒥᔅᑕ ᓯᐊᓪ. 
 
ᓯᐊᓪ (ᑐᓵᔨᑎᒍᑦ): ᐊᑕᐅᓯᒃᑲᓂᖅ. ᑖᒃᑯᐊ ᐃᓄᓐᓂᑦ 
ᑐᔪᕐᒥᔾᔪᑕᐅᕙᑦᑐᑦ ᑕᕝᕙᓐᖓᑦ ᐊᑭᓕᖅᑕᐅᕙᒻᒪᑕ 
ᓇᓪᓕᐅᒃᑯᒫᖃᓐᖏᑦᑐᓃᓐᖔᕐᖓᑕ ᒐᕙᒪᑐᖃᒃᑯᓐᓂ. 
 
ᑕᒪᒃᑯᐊᓗ ᑐᔪᕐᒥᓂᖅᑲᑕ ᐊᖏᕐᕋᕆᔭᐅᔪᓂᑦ 
ᓱᕐᕋᒍᓐᓇᓐᖏᒻᒪᑕ ᖃᐅᑕᒫᑦ $50-ᓗᓂ ᐅᑭᐅᑦ 
ᖃᑦᓯᑲᓪᓚᐅᓕᖅᑐᓂ. ᑕᐃᒪᓕ ᖃᓄᖅ 
ᐋᔩᖃᑎᒌᒐᓱᑉᐱᓯ ᑕᐃᒃᑯᐊ ᐊᖏᕐᕋᕆᔭᐅᔪᓂᑦ 
ᑐᔪᕐᒥᔪᒪᔪᒥᓂᐅᑉᐸᑕ ᖃᓄᖅ 
ᐊᑭᓕᖅᓱᐃᔾᔪᑎᒋᔭᔅᓯᓐᓂ? ᖁᔭᓐᓇᒦᒃ, ᐃᒃᓯᕙᐅᑖᖅ.  
 

ᐃᒃᓯᕙᐅᑕᖅ (ᑐᓵᔨᑎᒍᑦ): ᐊᐱᖅᑯᑎᑦᑎᐊᕚᓗᒃ, 
ᒥᔅᑕ ᓯᐊᓪ. ᐅᑭᐊᔅᓵᖑᕙᓪᓚᐃᔪᖅ 
ᐊᐱᖅᑯᑎᒋᓚᐅᖅᓯᒪᒻᒥᔭᕋ ᒥᓂᔅᑕ ᑰᓕᒧᑦ. 
ᑭᐅᒡᒍᑎᔅᓴᖃᑦᑎᐊᖅᑐᔅᓴᐅᓕᕋᓗᐊᖅᑯ. ᐊᓱᓕ 
ᐃᖅᑲᓇᐃᔭᖅᑎᖓᓄᑦ ᑭᐅᔭᐅᑎᓂᐊᖅᑕᖓ. ᒥᔅ ᕚᑦ. 
 
ᕚᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᒫᓐᓇᐅᔪᖅ ᐋᔩᖃᑎᒌᑉᐸᑦᑐᒍᑦ ᒐᕙᒪᑐᖃᒃᑯᓐᓂᑦ 
ᑕᒪᒃᑯᐊ ᐊᒥᓱᕈᕆᐊᕈᓐᓇᖁᓪᓗᒋᑦ. ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅ ᕚᑦ. (ᑐᓵᔨᑎᒍᑦ) 
ᒥᓂᔅᑕᐅᔪᕐᓗ ᐊᑎᓕᐅᔾᔮᓐᖏᑦᑐᖅ ᑭᓯᐊᓂ 
ᐊᒥᓱᕈᕆᐊᖅᑕᐅᑉᐸᑕ, ᒥᓂᔅᑕᐅᑦᑎᐊᕙᐅᒐᒥ. 
ᐊᐱᖅᑯᑎᒃᑲᓐᓃᑦ? ᒥᔅᑕ ᓂᓐᖓᖅ.  
 
ᓂᓐᖓᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᐋᖅᑭᒋᐊᕆᒍᒪᓪᓗᖓ ᓇᑦᑎᓕᒻᒧᑦ 
ᒪᓕᒐᓕᐅᖅᑎᐅᓂᕋᖅᑲᐅᒻᒪᖓ, ᐊᑯᓪᓕᕐᒧᑦ 
ᒪᓕᒐᓕᐅᖅᑎᐅᒐᒪ. ᖁᔭᓐᓇᒦᒃ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐅᖃᐅᓯᑦᑎᐊᕙᒃ, ᒥᔅᑕ 
ᓂᓐᖓᖅ. ᑭᒃᑯᓕᒫᓄᑦ ᒪᓕᒐᓕᐅᖅᑎᐅᕙᓪᓚᐃᔪᑎᑦ 
ᓴᓐᖏᔪᐊᓘᒐᕕᑦ. (ᑐᓵᔨᑎᒎᕈᓐᓃᖅᑐᖅ) 
ᐊᐱᖅᑯᑎᔅᓴᐃᑦ? ᒥᔅᑕ ᕋᒻᐴᑦ. 
 
ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᑕᐃᒃᑯᐊ ᐊᐅᓪᓚᖃᑦᑕᖅᑐᓄᑦ ᓱᓕ  
ᓇᓗᓕᖅᓯᒪᖃᑦᑕᕐᖓᑕ ᖃᓄᖅ ᐊᑐᐊᒐᐅᔪᖅ 
ᐋᖅᑭᓯᒪᓂᖓᓄᑦ.  
 
ᑕᐃᒪᓕ ᑖᒃᑯᐊ ᐃᓄᓕᕆᔨᒃᑯᑦ 
ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ ᐋᖅᑮᓯᒪᕙᑦ 
ᓇᓗᓇᐃᖅᓯᑲᓐᓂᕈᒪᓪᓗᑎᑦ ᐊᐅᓪᓚᖃᑦᑕᓂᕐᒧᑦ 
ᐊᑐᖅᑕᐅᒋᐊᖃᖅᑐᓂᑦ ᐊᑐᓕᖅᑎᑕᐅᓂᖏᓐᓄᑦ 
ᐅᓪᓗᒥᒧᑦ ᑎᑭᐅᒪᒐᓗᐊᕐᒪᖔᑕ? ᖁᔭᓐᓇᒦᒃ, 
ᐃᒃᓯᕙᐅᑖᖅ.  

ᐃᒃᓯᕙᐅᑕᖅ (ᑐᓵᔨᑎᒍᑦ): ᓇᓕᖅᓯᒃ 
ᑭᐅᒍᓐᓇᖅᑭᓯᐅᒃ? ᒥᓂᔅᑕ ᑰᓕ.  
 

ᐊᖓᔪᖅᑳᖅ ᑕᒑᖅ ᑰᓕ: ᖁᔭᓐᓇᒦᒃ, ᐃᒃᓯᕙᐅᑖᖅ. 
ᑖᓐᓇ ᐅᓂᒃᑳᑦᑎᐊᕈᓐᓇᖅᓯᓗᒍ ᐱᔪᕕᓂᐅᒃᐸᑦ 
ᐅᐱᓇᓪᓚᕆᒐᔭᖅᑰᖅᑐᖅ ᑭᓯᐊᓂ ᐊᒥᓱᓄᑦ 
ᐊᑐᖅᑕᐅᖕᒪᑦ ᑖᓐᓇ ᑕᒪᒃᑯᓄᖓ ᐱᓗᐊᖅᑐᒥᒃ 
ᓇᓪᓕᐅᒃᑯᒫᖃᖅᑎᑕᐅᓐᖏᑦᑐᑦ 
ᐋᓐᓂᐊᖅᑕᐃᓕᒪᓂᕐᒧᑦ ᐃᑲᔫᑎᓄᑦ. 
 

ᐃᖏᕐᕋᔭᕆᐊᓕᖕᓄᑦ ᐋᓐᓂᐊᕕᓕᐊᕐᓂᐊᕐᓗᓂ 
ᒪᓕᑦᑎᖃᓲᖑᒻᒪᑕ ᐊᒻᒪ ᐋᓐᓂᐊᕕᒻᒦᓕᕈᓂ 
ᒪᓕᑦᑎᖃᖅᖢᓂ ᒪᕐᕈᐃᖑᖕᒪᑎᒃ ᑖᓐᓇ ᓘᒃᑖᓄᑦ 
ᒪᓕᑦᑎᖃᕆᐊᓕᒃ ᒪᓕᒐᖓᑦ ᐅᓂᒃᑳᖅᓯᒪᓗᓂ ᐊᒻᒪ 
ᐋᓐᓂᐊᕕᒻᒦᑦᑐᓄᑦ ᒪᓕᑦᑏᑦ. ᓲᕐᓗ ᐃᓐᓇᐅᓗᐊᕈᕕᑦ 
ᓂᖏᐅᖑᓗᐊᕈᕕᑦ ᑕᒪᒃᑯᐊ ᐋᓐᓂᐊᕕᓕᐊᖅᑎᓪᓗᒋᑦ 
ᒪᓕᑦᑎᖃᕆᐊᖃᖅᖢᑎᑦ, ᑖᓐᓇ 
ᐱᔭᕆᑐᔪᓪᓚᕆᐅᖃᑦᑕᖅᑐᖅ ᐃᓚᖓᓂᑦ. ᐊᒥᓱᓂᑦ 
ᐅᓪᓗᓂᑦ ᐊᐅᓪᓚᖅᓯᒪᓚᖓᒃᐸᑕ ᐃᓚᖏᑦ 
ᐅᑎᕈᒪᓕᖅᖢᑎᑦ ᐃᖅᑲᓇᐃᔭᕆᐊᖃᕈᑎᒡᓗ. ᑖᓐᓇ 
ᐱᓪᓗᒍ ᐱᓕᕆᕝᕕᒃ ᓲᕐᓗ ᒪᕐᕈᐃᖅᖢᓂ 
ᐊᑭᓖᒋᐊᖃᓕᓲᖑᖕᒪᑦ ᐊᑕᐅᓯᖅ ᐋᓐᓂᐊᕕᒻᒧᑦ 
ᑕᑯᔭᐅᒋᐊᖃᕋᓗᐊᖅᑎᓪᓗᒍ ᐊᑕᐅᓯᐅᓐᖏᑦᑐᒥᒃ 
ᒪᑦᑎᒥᒃ ᐃᓚᖏᑦ ᐊᑐᓕᓲᖑᖕᒪᑕ. ᑕᐃᒪ 
ᐱᔾᔪᑎᒋᓪᓗᒍ ᑮᓇᐅᔭᑦ ᑖᒃᑯᐊ 
ᖁᕝᕙᖅᑐᓪᓚᕆᐊᓘᖃᑦᑕᕐᒪᑕ.  
 

ᐊᑕᐅᑎᒃᑯᑦ ᑲᒪᒋᒐᓱᒃᖢᒋᑦ ᐃᓚᖏᑦ 
ᑐᑭᓯᔭᐅᖁᑦᑎᐊᖃᑦᑕᖅᕋᓗᐊᖅᑕᕗᑦ ᑭᓯᐊᓂ 
ᓇᓗᓇᓐᖏᑦᑐᑦ ᓄᓇᓖᑦ ᐃᓚᖏᓐᓂ 
ᐊᐅᓪᓚᖃᑦᑕᖅᑐᓄᑦ ᑐᑭᓯᐊᕌᓂᕐᓂ ᐊᔪᕋᑦᑎᒍ 
ᐅᕙᖓᓘᓐᓃᑦ ᐊᔪᕋᔭᕋᒃᑭᑦ ᖃᓄᐃᑦᑐᒥᑦ 
ᐋᓐᓂᐊᕕᓕᐊᖅᑐᓄᑦ ᒪᓕᑦᑎᐅᕙᑦᑐᓄᑦ 
ᐊᑐᐊᒐᖃᕐᒪᖔᑦ. ᐅᖃᕈᒪᔪᒍᑦ ᑭᓯᐊᓂ ᐃᒪᓐᓇ 
ᐃᖅᑲᓇᐃᔭᖅᑎᕗᑦ ᓄᓇᓕᖕᓂ 
ᐅᓂᒃᑳᑦᑎᐊᒃᑲᓐᓂᕆᐊᓕᐅᒐᓗᐊᑦ 
ᐋᓐᓂᐊᕕᓕᐊᖅᑐᓄᑦ ᒪᓕᑦᑎᓄᑦ ᐊᑐᐊᒐᐅᑉ ᒥᒃᓵᓄᑦ 
ᑖᓐᓇ ᐃᒪᐃᑦᑐᒥᑦ ᐋᓐᓂᐊᖃᕋᕕᑦ ᐃᒪᓐᓇ 
ᐃᑲᔪᖅᑕᐅᔪᓐᓇᖅᐳᑏᓚᔪᒥᑦ. 
ᐋᖅᑭᒋᐊᒃᑲᓐᓂᕆᐊᓕᕗᑦ 
ᐱᐅᓯᒋᐊᒃᑲᓐᓂᕆᐊᖃᖅᑕᕗᑦ ᑭᓯᐊᓂ ᑐᓴᕈᒪᔪᒍᑦ 
ᖃᓄᓕᒫᑦ ᐃᖢᐊᖅᓯᒋᐊᕋᔭᖅᐸᑦ 
ᐃᓱᒪᒃᓴᖅᓯᐅᕈᑎᒃᓴᓂᑦ ᐱᑕᖃᕐᓂᖅᐸᑦ. ᖁᔭᓐᓇᒦᒃ. 
 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᑰᓕ. ᑖᒃᑯᓄᖓ 
ᓱᓖ ᐊᐱᖅᑯᓯᔅᓴᐃᑦ? H-4-ᒥᑦ. ᒥᔅᑕ ᓯᐊᓪ. 
 

ᓯᐊᓪ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᐊᐱᕆᔪᒪᔭᕋ ᒥᓂᔅᑕ. ᑕᐃᒃᑯᐊ ᐊᕕᒃᑐᖅᓯᒪᔪᓂᑦ 
ᓄᓇᓕᓐᓂ ᐊᐅᓚᓂᕆᕙᑦᑕᖏᑦ ᐃᖏᕐᕋᔾᔪᑏᑦ 

ᐊᑭᖏᑦ ᑕᑯᓐᓇᕐᓗᒋᑦ ᐊᐅᓪᓚᖃᑦᑕᕆᐊᖃᖅᑐᑦ? 
ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᓯᐊᓪ. 
ᒥᔅᑕ ᑳᒻᐳᓪ. 
 
ᑳᒻᐳᓪ: ᖁᔭᓐᓇᒦᒃ, ᐃᒃᓯᕙᐅᑖᖅ. (ᑐᓵᔨᑎᒍᑦ) 
ᓇᓗᓇᐃᓚᐅᓐᖏᑦᑕᕗᑦ ᓱᓕ ᖃᓄᑎᒋ 
ᐊᑭᑭᓪᓕᒋᐊᒃᑲᓐᓂᕈᓐᓇᕐᒪᖔᑕ ᑐᔪᕐᒥᕖᑦ 
ᐊᐅᓚᓂᖏᑦ ᐃᖏᕐᕋᔾᔪᑏᓪᓗ. 
 
ᑭᓯᐊᓂ ᕿᒥᕐᕈᕙᓪᓕᐊᒐᓱᐊᖅᑕᕗᑦ ᖃᐅᑕᒫᑦᑎᐊᖅ 
ᐋᓐᓂᐊᕕᓕᐊᖅᓯᒪᓗᓂ ᑭᕙᓪᓕᕐᒥ, 
ᐃᖃᓗᑦᑑᑦᑎᐊᕐᒥ, ᐊᕐᕌᒍᑕᒫᑦ ᖃᑦᑎᑐᓲᖑᒻᒪᖔᑕ 
ᐊᐅᓪᓚᖅᑎᑦᑎᖃᑦᑕᕐᓗᓂ ᑕᐃᒃᑯᓂᖓ 
ᐋᓐᓂᐊᕕᖏᓐᓄᑦ. ᖃᑦᑎᑐᕐᒪᖔᑕ 
ᖃᐅᔨᒋᐊᕆᐊᖃᕋᑦᑎᒍ ᓈᓴᕆᐊᖃᕐᒥᒐᑦᑎᒍ 
ᐃᖏᕐᕋᔾᔪᑏᑦ ᐊᐅᓪᓚᕈᑎᖏᓪᓗ.  
 
ᑕᐃᒃᑯᐊ ᐋᓐᓂᐊᕕᓐᓂ 
ᖃᐅᔨᕙᓪᓕᐊᓕᑕᐃᓐᓇᕋᑦᑎᒍ ᐊᐅᓚᓂᕆᕙᑦᑕᖏᑦ 
ᐃᖅᑲᓇᐃᔭᖅᑎᑖᖅᐸᓪᓕᐊᓪᓗᑕᓗ ᐊᔾᔨᒌᓐᖏᑦᑐᓪᓗ 
ᐱᔨᕆᔾᔪᑏᑦ ᐱᓕᕆᐊᖑᕙᑦᑐᑦ ᑕᐃᒃᑯᓇᓂ 
ᖃᐅᔨᕙᓪᓕᐊᓪᓗᑎᒍ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᑳᒻᐳᓪ. (ᑐᓵᔨᑎᒍᑦ) 
ᒥᔅᑕ ᓯᐊᓪ, ᐊᐱᖅᑯᑎᖃᒃᑲᓂᖅᐲᑦ? 
 
ᓯᐊᓪ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᒪᒥᐊᓇᖅ ᐊᒥᓱᐊᓗᓐᓂᒃ ᐊᐱᖅᓱᕋᒪ ᕌᓐ ᐃᐊᓕᐊᑦ 
ᑕᒫᓃᓐᖏᒻᒪᑦ ᐊᐱᖅᓲᑎᓚᖓᖅᑲᐅᒐᒃᑯ. 
 
ᓄᓇᕗᒻᒥᐅᑦ ᐱᓕᕆᕝᕕᑦᑎᓐᓂ ᐅᓐᓂᓗᕝᕕᖃᖅᑳᑦ 
ᐋᓐᓂᐊᖅᑐᓕᕆᓂᕐᒧᑦ ᐃᓄᓕᕆᓂᕐᒧᓪᓗ? 
ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. (ᑐᓵᔨᑎᒍᑦ) 
ᑖᓐᓇ ᐊᐱᖅᑯᑎᒋᔭᐅᓕᖅᑭᑦᑖᖏᓐᓇᓲᖅ, ᐅᕙᖓᓗ. 
ᒥᔅᑕ ᑳᒻᐳᓪ. 

ᑳᒻᐳᓪ: ᖁᔭᓐᓇᒦᒃ, ᐃᒃᓯᕙᐅᑖᖅ. (ᑐᓵᔨᑎᒍᑦ) ᐄ, 
ᐋᖅᑭᑦᓯᓯᒪᔪᒍᑦ ᐅᕐᓂᓪᓗᑦᑐᖃᕈᒪᓐᓂᖅᐸᖅ 
ᓈᒻᒪᓴᓐᖏᑦᑐᒥᒃ ᐱᓕᕆᕝᕕᑎᓐᓄᑦ 
ᐃᓱᒫᓘᑎᒋᔭᐅᖃᑦᑕᖅᓯᒪᒻᒥᒻᒪᑦ ᑖᓐᓇ 
ᒪᓕᒐᓕᐅᕐᕕᐅᑉ ᐃᓗᐊᓂ, ᓄᓇᓕᓐᓄᓪᓗ 
ᐅᖃᐅᓯᐅᓕᖅᑭᑦᑖᕙᑦᑐᓂ. ᑕᐃᒃᑯᐊᓗ 
ᐃᑲᔪᖅᑕᐅᖃᑦᑕᖅᑐᑦ ᐋᓐᓂᐊᕕᓕᐊᖅᑐᓄᑦ 
ᐃᖏᕐᕋᖃᑦᑕᑐᓪᓗ ᓇᒧᑐᐃᓐᓇᖅ. 
 
ᐊᐅᓪᓚᕈᔾᔨᕙᑦᑐᓪᓗ ᐃᑲᔪᖅᑎᓂᒃ 
ᐅᓐᓂᕐᓘᑎᔅᓴᖃᕐᓂᖅᐸᑕ ᐊᐃᕕᔅᓴᖅᑕᓕᒃ 
ᕿᑎᕐᒥᐅᓂᑦ ᐃᖃᓗᑦᑑᑦᑎᐊᒥ, ᐃᖃᓗᓐᓂ ᐅᕙᓂ 
ᐅᓐᓂᓗᕝᕕᑦᑕᖃᕐᒥᔪᖅ ᐅᐸᒐᔅᓴᒥᒃ ᐊᒻᒪᑦᑕᐅᖅ 
ᐅᖃᓕᒫᒐᕐᓂᒃ ᐊᕐᕌᓂ ᐅᖔᑖᓂᒃᑲᓐᓂᐊᖅᔪᒃ 
ᓴᖅᑮᓚᐅᖅᓯᒪᒻᒥᔪᒍᑦ ᐅᖃᓕᒫᒐᕋᓛᓂᒃ ᑭᓱᑦ 
ᐱᔨᑦᓯᕈᑎᕗᑦ ᐅᓐᓂᓗᕝᕖᓪᓗ ᓇᒦᒻᒪᖔᑕ 
ᐃᓱᒫᓘᑎᖃᕐᓂᕈᑎᒃ ᐋᓐᓂᐊᕕᓐᓄᑦ 
ᐊᐅᓪᓚᖅᑎᑕᐅᒋᐊᖃᓚᐅᖅᓯᒪᔪᑦ ᑕᒪᐃᓐᓄᑦ.  
 
ᐅᕝᕙ ᓄᑖᓐᖑᕆᐊᖅᓯᒪᔪᖅ ᐅᖃᓕᒫᒐᕋᓛᖅ 
ᐆᑦᑑᑎᓕᐊᕆᓯᒪᔭᕋ ᓇᔅᓴᖅᓯᒪᒐᒃᑯ ᐊᕕᑦᑐᖅᓯᒪᔪᓂᒃ 
ᐱᖓᓱᐃᓕᖓᔪᓄᑦ ᐊᐅᓪᓚᖅᑎᑕᐅᑲᑕᓚᖓᔪᖅ. 
ᐅᓇ ᕿᑭᖅᑕᓂ ᐋᓐᓂᐊᕕᖓᓃᓚᖓᔪᖅ 
ᓇᓗᓇᐃᖅᑐᖅᓯᒪᓚᖓᒻᒪᑕ ᐊᕕᑦᑐᖅᓯᒪᓂᖏᑦᑕ  
ᐋᓐᓂᐊᕕᖁᑎᖏᑦ ᐅᖃᓕᒫᒐᖁᑏᑦ 
ᑐᓂᐅᖅᑲᖅᑐᓚᖓᔭᕗᑦ ᐱᓇᓱᐊᕈᓯᓂᒃ ᐊᒡᒋᖅᑐᓂᒃ. 
ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᑳᒻᐳᓪ. ᐊᓯᖏᓐᓂᑦ 
ᐊᐱᖅᑯᑎᒃᓴᖅᑕᖃᖅᑐᖃᖅᐹ? ᒥᔅᑕ ᓯᐊᓪ. 
 
ᓯᐊᓪ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᐊᑕᐅᓯᒃᑲᓐᓂᖅ ᐊᐱᖅᑯᑎᒐ. ᖃᓄᖅ 
ᑮᓇᐅᔭᖅᑐᖃᑦᑕᓚᖓᕙᑦ ᓄᓇᓕᓐᓂ ᑲᑎᒪᔨᕋᓛᒃᑯᑦ 
ᐋᓐᓂᐊᖅᑐᓕᕆᔩᑦ, ᐃᓄᓕᕆᔩᓪᓗ? ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᓯᐊᓪ. (ᑐᓵᔨᑎᒍᑦ) 
ᒥᔅᑕ ᓂᖏᐅᖓᓐ ᐊᐱᖅᓱᐸᓪᓚᐃᖅᑲᐅᔪᖅ 
ᑖᔅᓱᒥᖓ. ᒥᓂᔅᑕ ᑰᓕ. 
 
ᐊᖓᔪᖅᑳᖅ ᑕᒑᖅ ᑰᓕ (ᑐᓵᔨᑎᒍᑦ): ᖁᔭᓐᓇᒦᒃ. 
ᖃᓪᓗᓈᑎᑐᑦ ᑭᐅᑲᐃᓐᓇᕐᓂᐊᕋᒃᑯ. ᖁᔭᓐᓇᒦᒃ, 
ᐃᒃᓯᕙᐅᑖᖅ.  
 
ᐅᖃᖅᑲᐅᒐᒪᐃᓛᒃ ᑕᐃᒃᑯᓄᖓ ᑲᑎᒪᔨᐅᖃᑕᐅᔪᒧᑦ 
ᑖᓐᓇ ᐅᖃᐅᓯᕆᖃᑦᑕᖅᓯᒪᒐᒃᑯ ᑲᑎᒪᔨᕋᓛᑦ 
ᓄᓇᓕᓐᓂ ᐱᐊᓚᑦᑎᐊᓂᖅᓴᐅᖁᓪᓗᒋᑦ, 
ᐋᖅᑭᑦᑎᐊᕐᓂᖅᓴᐅᖁᓪᓗᒋᑦ ᐅᕙᑦᑎᓐᓄᑦ 
ᐱᓕᕆᕝᕕᑦᑎᓐᓄᑦ 
ᐱᓕᕆᖃᑎᖃᑦᑎᐊᕐᓂᖅᓴᐅᓂᐊᕐᒪᑕ. ᑭᓯᐊᓂ 
ᐊᑐᐊᒐᔅᓴᓂᒃ ᐋᖅᑮᓚᐅᓐᖏᑦᑐᒍᑦ ᓱᓕ 
ᐅᖃᓪᓚᖃᑎᒋᕙᓪᓕᐊᔭᕗᑦ ᓄᓇᓕᓐᓂ ᑲᑎᒪᔨᕋᓛᑦ 
ᐊᒻᒪᓗ ᐊᑐᓂ ᓄᓇᓕᓐᓂ ᑲᑎᒪᔨᕋᓛᖑᖃᑦᑕᖅᑐᑦ 
ᐋᖅᑮᒋᐊᖃᕐᒪᑕ ᓱᓕ ᖃᓄᐃᓕᐅᖅᑎᐅᓂᐊᕐᒪᖔᑕ. 
 
ᒪᑯᐊᖑᒻᒪᑕ ᕼᐋᒻᒪᓚᒃᑯᑦ, ᐱᓕᕆᕝᕖᑦ ᕼᐋᒻᒪᓚᒃᑯᑦ, 
ᓄᓇᓖᓪᓗ ᒐᕙᒪᖏᑦ ᑕᒪᒃᑯᐊᖑᑎᓪᓗᒋᑦ 
ᐋᔩᖃᑎᒋᓚᐅᕐᓗᒍ ᑭᓯᐊᓂ 
ᐱᓕᕆᖃᑎᒋᒋᐊᖃᕋᑦᑎᒍ. ᑕᐃᓐᓇ ᒥᓂᔅᑕ 
ᑲᑎᒪᖃᑎᖃᕈᒪᓚᖓᒻᒪᑦ ᑭᒡᒐᖅᑐᐃᔨᖏᓐᓂᑦ 
ᓄᓇᓕᓐᓂᒥᐅᓂᒃ. 
 
ᖃᐅᔨᕙᓪᓕᐊᖏᓐᓇᕋᑦᑕ ᓄᓇᕗᑦ ᑐᓐᖓᕕᒃᑯᑦ 
ᑲᑐᔾᔨᖃᑎᒋᔭᕗᑦ ᑭᒃᑯᑐᐃᓐᓇᕐᓄᑦ ᑐᕌᖓᔪᓂᒃ 
ᐋᓐᓂᐊᖅᑐᓕᕆᓂᕐᒥᒃ ᐊᑦᓱᐊᓗᒃ 
ᑐᓴᐅᒪᑎᑦᑎᖃᑦᑕᕐᒪᑕ ᑭᒃᑯᑐᐃᓐᓇᕐᓂᒃ 
ᐃᓅᖃᑎᑦᑎᓐᓂᒃ. ᓄᓇᕗᑦ ᑐᓐᖓᕕᒃᑯᑦ 
ᑭᓱᑐᐃᓐᓇᑦᓯᐊᓂᒃ ᐋᓐᓂᐊᖅᑐᓕᕆᓂᕐᒧᑦ 
ᑐᕌᖓᔪᓂᒃ ᑐᓴᐅᒪᑎᑦᑎᖃᑦᑕᕐᒪᑕ ᐅᓂᒃᑳᒃᑯᑦ,  
ᑕᐃᒃᑯᐊ ᐅᓂᒃᑳᓕᐊᒥᓂᖏᑦ ᒫᓐᓇᓕᓴᐃᑦ 
ᓴᖅᑭᓂᐊᕐᒥᔭᒃᑲ ᑕᕝᕗᖓ ᒪᓕᒐᓕᐅᕐᕕᒻᒧᑦ.  
 
ᑕᕝᕙ ᐊᐱᖅᑯᑏᑦ ᐱᒻᒪᕆᐊᓘᒻᒪᑦ 
ᕿᒥᕐᕈᑦᓯᐊᐳᕈᒪᓂᐊᕐᒥᒐᒃᑯ ᑲᑎᒪᔨᕋᓛᑦ 
ᒪᓕᒐᑐᐃᓐᓇᕆᓐᖏᑕᖏᑦ ᑭᓯᐊᓂᑦᑕᐅᖅ ᖃᓄᖅ 
ᑮᓇᐅᔭᖅᑐᖅᑎᑕᐅᖃᑦᑕᕐᓂᐊᕐᒪᖔᑦᑕ. ᑕᐃᒃᑯᐊ 
ᓄᓇᓕᓐᓂ Hᐋᒻᓚᒃᑯᑦ ᐊᑖᓃᒻᒪᑕ 
ᓴᓴᐃᔭᑎᐅᓐᖏᒻᒪᑕ, ᐃᒻᒥᒃᑰᖓᓐᖏᒻᒪᑕ. 
ᖃᓄᖅᑑᕋᓱᒃᑲᑦᑕ ᐋᖅᑭᒋᐊᕐᕕᒋᔪᓐᓇᖅᑕᖏᓐᓂᒃ  

ᐋᓐᓂᐊᖅᑐᓕᕆᓂᕐᒧᑦ ᑲᑎᒪᔨᕋᓛᖑᖃᑦᑕᖅᑐᑦ. 
ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᑰᓕ. ᐄ, 
ᖃᓄᑐᐃᓐᓇᑦᑎᐊᖅ ᐊᐱᕆᔪᓐᓇᕋᔅᓯ 
ᑲᓐᖑᓱᓐᖏᑦᑎᐊᕐᓗᓯ ᐃᓱᒪᔅᓱᑦᑎᐊᖅᑯᓯ. ᒥᔅᑕ 
ᓂᓐᖓᖅ. 
 
ᓂᓐᖓᖅ (ᑐᓵᔨᑎᒍᑦ): ᖁᔭᓐᓇᒦᒃ. ᑭᖑᓪᓕᖅᐹᖅ 
ᐊᐱᖅᑯᑎᒋᓂᐊᖅᑕᕋ ᒪᑉᐱᒐᕐᒥ ᐊᓯᐊᓂ. 
ᐊᕕᓚᐅᖅᑎᓐᓇᒍ ᓄᓇᑦᓯᐊᖅ, ᑕᐃᒃᑯᐊ 
ᐋᓐᓂᐊᖃᕐᓇᓐᖏᑦᑐᓕᕆᔩᑦ ᐊᒻᒪᓗ 
ᐃᓕᓐᓂᐊᖅᑐᓕᕆᔨᒻᒪᕆᒃᑯᑦ ᑲᑎᒪᔨᖏᑦ 
ᒪᑯᐊᖑᖃᑦᑕᓚᐅᖅᓯᒪᒻᒪᑕ ᑭᒡᒐᖅᑐᐃᓗᑎᒃ 
ᐊᕕᑦᑐᖅᓯᒪᔪᓂᒃ. ᒥᔅᑕ ᒥᓂᔅᑖ, ᐃᓱᒪᓯᑳᓪᓚᒃᑲᒪ 
ᑖᒃᑯᐊ ᖃᐅᔨᓴᓚᐅᖅᓯᒪᒻᒪᖔᑦᓯᐅᒃ ᐊᕕᑦᑐᖅᓯᒪᔪᓂ 
ᐱᔨᑦᓯᖅᑎᐅᖃᑦᑕᖅᑐᑦ ᑕᐃᒪᓐᖓᑦ ᑲᑎᒪᔩᑦ 
ᑕᕝᕙᐅᒍᓐᓃᓚᐅᖅᑎᓪᓗᒋᑦ 
ᓂᐱᖃᕈᓐᓃᖅᓯᒪᔫᔮᕐᒪᑕ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᓂᓐᖓᖅ. ᐃᓐᓈᓯᑦ 
ᑎᒃᑯᐊᖅᑐᐊᓗᑐᐃᓐᓇᐅᓕᕐᖓᑦ ᐅᕙᓐᓂᑦ. ᒥᓂᔅᑕ, 
ᒥᓂᔅᑕᐅᓕᕋᕕᑦ ᑭᐅᔭᕆᐊᖃᖅᐸᑦᑐᑎᑦ. ᒥᓂᔅᑕ ᑰᓕ.  
 
ᐊᖓᔪᖅᑳᖅ ᑕᒑᖅ ᑰᓕ (ᑐᓵᔨᑎᒍᑦ): ᖁᔭᓐᓇᒦᒃ. 
(ᑐᓵᔨᑎᒎᕈᓐᓃᖅᑐᖅ) ᐃᒃᓯᕙᐅᑖᖅ, 
ᑭᐅᔪᓐᓇᕐᓂᖅᓴᐅᕙᓪᓚᐃᕋᑖᕋᓂ ᑖᓐᓇ 
ᐲᖅᑕᕕᓂᐅᓚᐅᖅᓯᒪᒻᒪᑕ ᑖᒃᑯᐊ ᑭᓇᒃᑯᓐᓄᒃᑭᐊᖅ.  
 
ᑭᓯᐊᓂ ᐄ, ᑖᓐᓇ ᐊᐱᖅᑯᑎ ᐱᐅᔪᖅ. 
ᖃᐅᔨᓴᐃᓐᓇᕆᐊᖃᖅᐸᑦᑕᕗᑦ ᒐᕙᒪᒃᑰᓪᓗᑕ ᐊᒻᒪᓗ  
ᐅᖃᕈᓐᓇᖅᖢᖓ ᓯᕗᓕᖅᑎ ᑖᓐᓇ ᐃᓱᒪᒋᔭᖓ 
ᖃᐅᔨᒪᔭᕋ ᒥᓂᔅᑕᐃᑦ ᑲᑎᒪᔨᖏᑦ. ᑕᐃᓐᓇ 
exercise ᐱᓕᕆᐊᖑᑎᓪᓗᒍ ᑖᓐᓇ 
ᐊᐱᖅᑯᑎᑦᑎᐊᕙᐅᒐᔭᖅᑰᖅᑐᖅ report card-
ᓕᐅᖅᑎᓪᓗᒋᑦ ᑕᐃᒃᑯᐊ ᑲᑎᖃᑦᑕᖅᑲᐅᔭᓯ 
ᑕᒪᒃᑯᓂᖓᓕᒫᖅ ᕿᒥᕐᕈᒻᒪᑕ ᑕᐃᒃᑯᐊ ᖃᓄᖅ 
ᐃᖢᐊᕐᓂᖅᓴᒥᒃ ᑭᓯᐊᓂ ᑮᓇᐅᔭᖅ ᑖᓐᓇ 
ᓇᑭᑐᐃᓐᓈᓗᒃ ᐊᑐᐃᓐᓇᐅᓐᖏᓐᓂᖓ ᑕᒡᕙ 
ᐊᔪᕈᑕᐅᓲᖑᒻᒪᑦ. 
 
ᑕᐃᓐᓇ ᐊᐱᖅᑯᑕᐅᔪᕐᓕ ᐃᓱᒪᒋᓪᓗᒍ, 
ᐋᓐᓂᐊᖅᑐᓕᕆᓂᕐᒧᑦ ᑲᑎᒪᔨᕋᓛᓂᑦ ᖃᓄᖅ 
ᐃᑉᐱᓐᓇᐅᓂᖅᓴᒥᒃ ᐱᓕᕆᑎᒍᓐᓇᖅᐱᑎᒍᑦ, 
ᐄᖑᕙᓪᓚᐃᓐᓇᓱᒋᓪᓗᒍ. ᐱᓕᕆᕝᕕᐅᑉ ᐃᓗᐊᓂ 
ᑕᒪᓐᓇ ᕿᒥᕐᕈᒐᔭᖅᑕᕗᑦ  

ᐊᒻᒪ ᓯᕗᓕᖅᑎ ᑖᓐᓇ ᑕᒪᐃᑎᒍᑦ ᓄᓇᕗᓕᒫᒥ 
ᐃᓱᒪᒋᓪᓗᓂᐅᒃ. 
 
ᐊᒻᒪᓗ ᑮᓇᐅᔭᓕᕆᔨᒃᑯᑦ ᑕᐃᒃᑯᐊ 
ᐅᖃᐅᓯᕆᓚᐅᖅᑕᖏᑦ ᐋᓐᓂᐊᖅᑕᐃᓕᓂᕐᓗ 
ᑮᓇᐅᔭᐃᑦ ᐊᑐᖃᑦᑕᖅᑕᕗᑦ ᑲᒪᒋᔭᕆᐊᓕᕗᑦ. 
ᐊᐱᖅᑯᑎᒋᔭᐃᑦ ᑖᓐᓇ ᐱᐅᒋᓪᓚᕆᒃᑕᕋ 
ᐅᖓᑎᒃᑲᓐᓂᐊᓄᑦ ᕿᒥᕐᕈᔭᕆᐊᖃᕐᓂᐊᕋᑦᑕ ᖃᓄᖅ 
ᓴᓐᖏᑦᑎᑉᐹᓪᓕᕈᓐᓇᕐᒪᖔᑦ ᑕᒪᓐᓇ 
ᐋᓐᓂᐊᖅᑕᐃᓕᒪᓂᖅ ᓄᓇᓕᓐᓂ ᐱᔾᔪᑎᒋᓪᓗᒍ 
ᐊᒻᒪ ᐊᕕᑦᑐᖅᓯᒪᔪᓄᑦ. 
 
ᑕᒫᓃᓕᖅᑎᓪᓗᖓ ᐃᓛᒃ ᐊᑕᐅᓯᕐᒧᑦ 
ᐅᖃᐅᑎᔭᐅᓚᐅᖅᓯᒪᒐᓗᐊᕐᒥᔪᖓ ᑕᒪᒃᑯᐊᒎᖅ 
ᐅᑎᕆᐊᓕᐅᒐᓗᐊᑦ ᑭᓯᐊᓂ ᑭᓇᐅᒻᒪᖔᑦ 
ᐅᖃᔾᔮᓐᖏᑦᑐᖓ. ᖁᔭᓐᓇᒦᒃ.  
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᑰᓕ. ᒥᔅᑕ 
ᓂᓐᖓᖅ. 
 
ᓂᓐᖓᖅ: ᒥᓂᔅᑕ ᐅᖃᐅᑎᔪᒪᑐᐃᓐᓇᖅᖢᒍ, 
"ᒥᓂᔅᑕᑦᑎᐊᕙᐅᕗᑎᑦ." ᖁᔭᓐᓇᒦᒃ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᓂᓐᖓᖅ. ᐄ, 
ᓂᓐᖓᖅ, ᐸᓯᔭᔅᓴᐅᕗᖓ. ᓄᓇᕗᓕᒫᒥ 
ᑕᑯᓐᓈᖃᑦᑕᖅᓯᒪᒐᒪᑦᑕᐅᖅ ᑭᓪᓕᓐᖑᐊᓂᑦ 
ᑕᑯᓐᓈᓐᖏᑦᑎᐊᕋᒪ ᐊᑕᐅᓯᐅᒐᑦᑕ ᓄᓇᕗᒻᒦᑦᑐᑕ 
ᑖᓐᓇ ᑐᕌᕈᑎᒌᓐᓇᕋᒃᑯ. ᑖᒃᑯᓄᖓ ᓱᓕ 
ᐊᐱᖅᑯᓯᔅᓴᐃᑦ H-4-ᒥᑦ? 
 
ᑕᑯᔪᒪᓂᐊᕋᒪ ᐊᐱᕆᑲᐃᓐᓇᕈᒪᓕᕐᒥᔪᖓ ᓇᒻᒥᓂᖅ.  
ᑖᒃᑯᐊ ᐋᓐᓂᐊᖃᖅᑕᐃᓕᔪᓕᕆᔨᒃᑯᑦ ᐱᔭᔅᓴᖏᑦ 
ᐅᓄᖅᐸᑦᑐᑦ ᖃᐅᔨᒪᔭᕗᑦ. 
 
ᑭᓯᐊᓂ ᑕᒪᓐᓇ ᐃᓚᖓᑦ 
ᖃᐅᔨᓴᖅᑕᐅᓗᐊᖅᓯᒪᔫᔮᓐᖏᑦᑐᖅ ᖃᓄᕐᓕ 
ᐱᐅᓯᖃᖅᐸᓚᐅᕐᒪᖔᑕ ᓯᕗᓂᕆᓚᐅᖅᑕᕗᑦ 
ᐋᓐᓂᐊᖃᖅᑕᐃᓕᔪᓕᕆᓂᕐᒧᑦ ᑖᓐᓇ 
ᕿᒥᕐᕈᔭᐅᓗᐊᖅᓯᒪᔫᔮᓐᖏᒻᒪᑦ. ᑖᒃᑯᐊ ᐊᓪᓚᑦᑎᖏᑦ 
ᐊᐱᕆᔪᒪᓕᕐᒥᔭᒃᑲ ᑖᓐᓇ 
ᐃᓱᒪᔅᓴᖅᓯᐅᖅᑕᐅᒍᓐᓇᕐᓂᐊᕐᒪᖔᑦ ᓯᕗᓂᑦᑎᓐᓂᑦ 
ᐃᒫᒃ ᐊᑭᑐᔪᒻᒪᕆᓐᓂᒃ ᐊᑐᖅᐸᑦᑐᒍᑦ. 

ᑕᒪᒃᑯᐊ ᐊᑐᖅᐸᓚᐅᖅᑕᕗᑦ 
ᐊᑐᕆᐊᒃᑲᓐᓂᕈᑦᑎᒍᖃᐃ ᐃᓚᖓᒍᑦ 
ᐃᑲᔫᑎᒻᒪᕆᐅᒍᓐᓇᖅᑐᖅ ᓯᕗᓂᑦᑎᓐᓄᑦ. ᑖᓐᓇ 
ᒥᓂᔅᑕ ᐊᐱᕆᔪᒪᓕᕐᒥᔭᕋ ᑖᓐᓇ 
ᐃᓱᒪᔅᓴᖅᓯᐅᕈᑕᐅᓯᒪᒻᒪᖔᑦ ᐃᓛᓘᓐᓃᑦ 
ᖃᓄᐃᓕᐅᖅᑕᐅᕙᓪᓕᐊᓂᐊᕐᒪᖔᑦ. ᒥᓂᔅᑕ ᑰᓕ.  
 
ᐊᖓᔪᖅᑳᖅ ᑕᒑᖅ ᑰᓕ: ᖁᔭᓐᓇᒦᒃ, ᐃᒃᓯᕙᐅᑖᖅ. 
ᐊᐱᖅᑯᑎᒋᔭᐃᑦ ᑖᓐᓇ ᐱᐅᔪᓪᓚᕆᐊᓗᒃ. ᑕᐃᒪ 
ᑕᐃᒃᑯᐊ public health-ᓕᕆᔨᐅᑎᓗᐊᖃᑦᑕᕋᑦᑎᒍ 
ᓄᓇᓕᓐᓂᑦ ᑲᑎᒪᔨᕋᓛᑦ, ᓲᕐᓗ ᓘᒃᑖᖑᓐᖏᖦᖢᑎᒃ. 
ᑭᓯᐊᓂ ᑕᒪᒃᑯᓂᖓ ᑐᓴᖅᑕᐅᒋᐊᓕᓐᓂᒃ 
ᖃᓂᒪᑦᑕᐃᓕᓂᕐᒧᑦ ᒥᒃᓵᓄᓗᐊᖅ ᑐᕌᖅᑐᓂᒃ 
ᐅᑭᐅᖅ ᐅᕙᓂ ᑲᑎᒪᓚᐅᕐᒪᑕ ᑕᒪᑐᒥᖓᓕᕆᓪᓗᑎᒃ, 
ᐃᓐᓇᕐᓂᓪᓗ ᑕᒫᓃᑎᑦᑎᓪᓗᑎᒃ ᓄᓇᕗᓕᒫᒥᑦ 
ᑲᑎᒪᑲᐃᓐᓇᓚᐅᕐᒪᑕ ᑕᒫᓂ ᕕᕝᕗᐊᕆᒥ. 
 
ᑲᑎᒪᓪᓗᑎᒃ ᐅᑭᐅᖅ ᐅᖃᖃᑎᒋᔪᓐᓇᓚᐅᖅᖢᒋᑦ 
ᐃᓚᖓᓂᒃ. ᑕᐃᒃᑯᐊ ᐱᐅᔪᓪᓚᕆᐅᓚᐅᖅᑐᑦ 
ᐅᖃᐅᓯᕆᔭᖅᓯ ᒥᒃᓵᓄᓪᓚᕆᐊᓗᒃ ᖃᓄᖅ 
ᐅᐸᓗᖓᐃᔭᐅᑎᓕᐅᕐᒪᑕ, Public Health 
Strategy, ᑖᓐᓇ ᐅᖃᐅᓯᕆᔭᐅᖃᑕᐅᓚᐅᖅᖢᓂ 
ᐃᓐᓇᐃᑦ ᐃᓕᖅᑯᓯᖓ ᖃᓄᐃᑦᑑᖃᑦᑕᓚᐅᖅᐸ.  
 
ᑕᐃᒪ ᑕᐃᒃᑯᐊ ᐅᓂᒃᑳᑦ ᑎᒍᕙᓪᓕᐊᓂᐅᔭᕋᑦᑎᒍ 
ᐅᐸᓗᖓᐃᔭᐅᑎᕗᑦ ᒪᓕᒡᓗᒍ ᐊᒻᒪᓗ ᑕᒫᓂ ᑖᒃᑯᐊ 
ᑕᐅᕙᓂ ᐃᒃᓯᕚᖅᑑᒡᓗ ᓯᓚᑎᑦᑎᓐᓂ 
ᑕᑯᔪᓐᓇᕋᑦᓯᐅᒃ ᐳᕉᔅ ᐱᐊᑦᑐᕆᓴᓐ ᑕᒪᑐᒥᖓ 
ᐊᕕᑦᑐᖅᓯᒪᔪᓂᑦ ᑲᒪᔨᐅᖕᒪᑦ ᖃᓄᖅ ᐃᓱᒪᖕᒪᖔᑕ.  
 
ᑖᓐᓇ ᐱᔾᔪᑎᒋᓪᓗᒍ, ᐃᒃᓯᕙᐅᑖᖅ ᐊᐱᖅᑯᑎᒋᔭᐃᑦ 
ᐱᐅᒋᓪᓚᕆᒃᑕᕗᑦ ᐊᒻᒪᓗ ᑕᐃᒃᑯᐊ ᑲᑎᒪᔨᕋᓛᑦ 
ᐃᒻᒪᖃ ᑐᓂᒃᑲᓐᓂᕈᒪᓪᓗᒋᓪᓗ ᐃᓱᒪᒋᓪᓗᒍ 
ᑐᖏᓕᕋ ᐅᖃᐅᑎᓯᒪᓪᓗᒍ. ᑖᓐᓇ  
ᐃᓱᒪᒋᒋᐊᒃᑲᓐᓂᓪᓚᕆᓚᖓᔭᕗᑦ 
ᐋᓐᓂᐊᖅᑕᐃᓕᓂᕐᒧᑦ ᐃᓐᓇᖅᐳᑦ ᐃᑲᔪᕈᓐᓇᕐᒪᑕ 
ᓇᓗᓇᕈᓐᓃᕐᒪᑦ ᒫᓐᓇᐅᓕᖅᑎᓪᓗᒍ. ᖁᔭᓐᓇᒦᒃ.  
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᑰᓕ. ᑖᒃᑯᓄᖓ 
ᐃᓵᒃᑲᓂᖅᑐᖅ ᒥᔅᑕ ᐊᐅᐸᓗᒃᑐᖅ. 
 
ᐊᐅᐸᓗᒃᑐᖅ: ᒪ’ᓇ, ᐃᒃᓯᕙᐅᑖᖅ. (ᑐᓵᔨᑎᒍᑦ) 
ᑖᓐᓇ ᐱᔾᔪᑎᓕᒃ ᐅᖃᐅᓯᕆᖅᑲᐅᔭᖓ ᒥᓂᔅᑕᐅᑉ, 
ᑲᑎᒪᔨᕋᓛᑦ ᒥᒃᓵᓄᑦ. ᐅᑕᖅᑭᓂᐊᖅᑲᐅᒐᓗᐊᖅᑐᖓ 
ᐃᓄᓕᒫᓄᑦ ᐋᓐᓂᐊᖃᖅᑕᐃᓕᒪᔪᓕᕆᓕᕈᑦᑕ  

ᑭᓯᐊᓂ ᑕᒪᓐᓇ ᒪᓕᒻᒪᑦ ᐅᖃᐅᓯᕆᔭᑦᑎᓐᓄᑦ 
ᐃᒻᒪᖄ ᒫᓐᓇᒃᑯᑦ.  
 
ᑲᑎᒪᔨᕋᓛᑦ ᐋᓐᓂᐊᖃᕐᓇᓐᖏᑦᑐᓕᕆᓂᕐᒧᑦ 
ᓄᓇᓕᓐᓂ ᐊᒃᓱᐊᓗᒃ ᐊᖅᑯᑎᔅᓯᐊᕙᐅᒻᒪᑕ 
ᐱᔨᑦᑎᕋᐅᑎᓄᑦ ᓄᓇᕗᒻᒥ. ᑲᑎᒪᔨᕋᓛᖑᖃᑕᐅᔪᒧᑦ 
ᐅᖃᐅᔾᔭᐅᓯᒪᒐᒪ ᐱᔪᓐᓇᖅᑎᑕᐅᔭᕆᐊᖃᕐᒪᑕ ᐊᒻᒪ 
ᓇᓗᓇᐃᖅᑕᐅᓗᑎᑦ ᐊᑑᑎᖃᕐᓂᕆᔭᖏᑦ. 
ᐃᖅᑲᐅᒪᒐᒪ ᐅᑭᐅᖑᓕᖅᑐᓂ 
ᐋᓐᓂᐊᖃᕐᓇᓐᖏᑦᑐᓕᕆᓂᕐᒧᑦ ᑲᑎᒪᔨᕋᓛᑦ 
ᓄᓇᓖᑦ ᐃᓚᖓᓐᓂ ᑐᒃᓯᕋᓚᐅᖅᓯᒪᒻᒪᑕ 
ᑎᑎᖅᑲᑎᒍᑦ ᐃᑲᔪᖅᑐᖅᑕᐅᔪᒪᓪᓗᑎᑦ 
ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ ᒥᓂᔅᑕᖓᓂᒃ 
ᓴᓐᖏᓂᕐᓂᒃ ᑐᓂᔭᐅᕙᓪᓕᐊᒍᒪᓗᓂ.  
 
ᑕᐃᒃᑯᐊ ᐊᑕᐅᓯᑦᑕᐅᖅ ᐋᓐᓂᐊᖅᑐᓕᕆᔨ 
ᐅᖃᓚᐅᕐᒪᕆᑦᑐᖅ ᑲᑎᒪᔩᒡᒎᖅ 
ᓱᕙᓕᑭᐊᑦᑎᐊᖑᒻᒪᕆᒻᒪᑕ. ᐋᓐᓂᓇᖅᑐᒻᒪᕆᐅᔪᒻᒪᑦ 
ᑖᓐᓇ ᑲᑎᒪᔨᖏᓐᓂᒃ ᑕᐃᒪᐃᓕᔪᖃᖅᑎᓪᓗᒍ 
ᐋᓐᓂᐊᖅᑐᓕᕆᔨᐅᔪᓂᒃ. ᐱᐅᖏᑦᑐᐊᓗᒃᑎᑐᑦ 
ᑕᑯᓐᓇᖅᑕᐅᓪᓗᑎᒃ ᓱᕙᓕᑭᐊᖑᓪᓗᑎᒃ ᓲᕐᓗ 
ᓴᓐᖏᓂᖃᓐᖏᒋᐊᒃᓴᖅ ᐊᖅᑯᓵᖂᔨᓪᓗᑎᒃ 
ᐱᓚᐅᕐᒪᑕ.  
 
ᐃᓱᒪᔅᓴᖅᓯᐅᕈᑎᒋᔭᐅᖁᔭᕋᓗᐊᕋ ᐃᓕᒃᓯᓐᓄᑦ 
ᐃᑲᔪᖅᓯᒋᐊᕈᒻᒥᒃ ᑎᑎᕋᕐᕕᐅᖁᓪᓗᒋᑦ 
ᐋᓐᐊᓂᖅᑐᓕᕆᓂᕐᒧᑦ ᑲᑎᒪᔨᕋᓛᑦ ᓄᓇᑦᑎᓐᓂᒃ 
ᑲᔪᖏᖅᑐᕆᐊᕈᓐᓇᕈᕕᒋᑦ ᐅᕝᕙᓗ  
ᐃᕐᑲᔪᖅᑐᕆᐊᕐᓗᒋᑦ, ᐊᒃᓱᐊᓗᒃ ᓴᓐᖏᔪᒥᒃ 
ᐊᑑᑎᖃᒻᒪᑕ ᑕᑎᒋᔭᐅᓪᓗᑎᓪᓗ.  
 
ᐅᖃᐅᓯᑦᓴᑐᐃᓐᓇᖅ. ᖁᔭᓐᓇᒦᒻᒪᕆᐊᓗᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᒪ’ᓇ, ᒥᔅᑕ ᐊᐅᐸᓗᒃᑐᖅ. ᒥᓂᔅᑕ 
ᑰᓕ. 
 
ᐊᖓᔪᖅᑳᖅ ᑕᒑᖅ ᑰᓕ (ᑐᓵᔨᑎᒍᑦ): ᐃᒃᓯᕙᐅᑖᖅ, 
ᖁᔭᓐᓇᒦᒻᒪᕆᐊᓗᒃ. (ᑐᓵᔨᑎᒎᕈᓐᓃᖅᑐᖅ) ᑕᐃᒃᑯᐊ 
ᐅᖃᕈᓐᓇᖅᑐᖓᓕ ᑕᐃᒃᑯᐊ  

ᒥᑖᕈᑎᒋᓂᐅᔭᓐᖏᓇᒃᑭᓐ ᐊᑐᖃᑦᑕᕋᑦᑎᑐᒍᓗ 
ᑕᒪᒃᑯᓄᖓ ᐊᒃᓱᕈᕐᓇᖅᑐᓂᒃ 
ᑎᑭᑕᐅᕙᓪᓕᐊᓕᕌᖓᑦᑕ ᑐᓴᐅᒪᑎᒋᐊᖃᖃᑦᑕᕋᑦᑎᒍ 
ᐃᑲᔪᖅᑎᒋᔪᒪᓕᕌᖓᑦᑎᒍᓪᓗ 
ᐅᓂᒃᑳᕈᓐᓇᕐᓂᖅᓴᐅᓲᖑᖕᒪᑕ ᓄᓇᓕᖕᓂ Public 
Health ᒥᒃᓵᓄᑦ. ᑕᒪᒃᑯᐊᓕ Medical Care-
ᒐᓚᐃᓪᓕ Nurses-ᓄᑦ ᐱᓕᕆᐊᖑᒐᓗᐊᖅᑎᓪᓗᒋᑦ 
ᑭᓯᐊᓂ Public Health-ᓗ partner-ᒋᒋᐊᖃᕋᑦᑎᒍ 
ᑕᐱᕇᓪᓚᕆᒡᓗᒋᑦ ᑭᓯᐊᓂᐅᒐᑦᑕ.  
 
ᑖᓐᓇ ᐱᓪᓗᒍ ᑕᐃᒃᑯᐊ ᖃᓄᖅ ᐊᑭᑐᓗᐊᖏᓪᓗᒍ 
ᐃᒪᓐᓇ ᐅᖃᕈᒪᔪᒍᑦ ᓲᕐᓗ ᑎᒥᓐᖑᕋᔭᖅᐸᑕ ᐊᒻᒪ 
ᐊᑭᑐᓂᖅᓴᐅᓕᕋᔭᕆᓪᓗᓂ. ᑖᓐᓇ ᐱᓪᓗᒍ 
ᕼᐋᒪᓚᒃᑯᓪᓗ ᐃᓱᒪᒃᓴᖅᓯᐅᕆᐊᖃᕐᓂᐅᔭᕋᑦᑕ. 
ᖃᓄᑭᐊᖅ ᐃᖢᐊᕐᓂᖅᓴᒧᑦ ᐋᖅᑭᒍᓐᓇᕐᒪᖔᑕ 
ᑭᓯᐊᓂᓕ ᑕᒡᕙᓂ ᒥᓂᔅᑐᖑᑎᓪᓗᖓᓗ ᑖᒃᑯᐊ 
ᐃᖅᑲᓇᐃᔭᖅᑎᒃᑲ ᐅᖃᐅᑎᔭᕗᑦ ᑕᐃᒃᑯᐊ Partner-
ᒋᓗᑎᒍ ᑭᓯᐊᓂ ᐃᓚᖏᓐᓂᒃ ᑕᒪᑐᒥᖓ 
ᑲᔪᓯᒍᓐᓇᕋᑦᑕ. ᑖᓐᓇᓕ ᑐᓐᖓᕕᒋᓂᐊᖅᑕᕗᑦ. 
ᖁᔭᓐᓇᒦᒃ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ. ᑖᒃᑯᓄᖓ 
ᐊᐱᖅᑯᑎᔅᓴᐃᑦ H-4. ᑲᑎᑦᑐᒋᑦ ᑖᒃᑯᐊ 
ᐊᑐᖅᑕᐅᔪᒪᔪᑦ. $25,240,000. ᐊᖏᖅᑭᓯᐅᒃ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ: ᐊᖏᕐᒥᒐᑦᓯᐅᒃ ᑖᒃᓱᒧᖓ H-5-
ᒨᕈᓐᓇᖅᓯᒻᒥᔪᒍᑦ. ᑖᒃᑯᐊ ᐃᓄᓕᕆᔨᒃᑯᓐᓄᑦ 
ᐊᓪᓚᑉᕕᖓᓐᓄᑦ. ᑲᑎᑦᑐᒋᑦ ᑖᒃᑯᐊ. $34,721,000. 
ᐊᐱᕆᔪᒪᔪᖅ ᒥᔅᑕ  ᕋᒻᐴᑦ. 
 
ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᐃᓄᓕᕆᔨᒃᑯᑦ ᐱᓕᕆᕕᓯ ᐊᑦᔨᒌᖏᑦᑐᓂᒃ 
ᐱᔨᑦᓯᕋᖃᑦᑕᕐᒪᑕ ᑎᒥᒥᒍᑦ ᐊᔪᕈᑎᓕᓐᓂᒃ. 
ᒪᑭᑉᐸᓪᓕᐊᔪᒪᔪᓂᒃ ᐱᓗᐊᖅᑐᒥᒃ ᐊᖏᕐᕋᒥ 
ᐸᖅᑭᔭᐅᔭᒋᐊᖃᖃᑦᑕᖅᑐᑦ. ᖃᓄᖅ ᐃᑲᔪᕋᓱᐊᖅᐱᓯ 
ᐊᒻᒪᓗ ᑕᐃᒃᑯᓂᖓ ᐸᖅᑭᕕᐅᖃᑦᑕᖅᑐᓂᒃ ᖃᓄᖅ 
ᐃᑲᔪᕐᓂᐊᖅᐱᓯᐅᒃ? ᖁᔭᓐᓇᒦᒃ, ᐃᒃᓯᕙᐅᑖᖅ. 
 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᕋᒻᐹᑦ. ᒥᓂᔅᑕ ᑰᓕ, 
ᑭᓇ ᑭᐅᑎᓐᓂᐊᖅᐱᐅᒃ? ᒥᔅᑕ ᑳᒻᐳᓪ. 
 
ᑳᒻᐳᓪ: ᖁᔭᓐᓇᒦᒃ, ᐃᒃᓯᕙᐅᑖᖅ. (ᑐᓵᔨᑎᒍᑦ) 
ᐅᖃᖅᑲᐅᒐᕕᓂᓛᒃ ᐊᑦᔨᒌᖏᑦᑐᕈᓘᔭᕐᓂᒃ 
ᐱᔨᑦᓯᕈᑎᖃᑉᐸᑦᑐᒍᑦ ᐱᒡᒐᖅᑐᓄᑦ. ᑖᓐᓇᑦᑕᐅᖅ 
ᐊᒃᓱᕈᓐᓇᖃᑦᑕᒥᒻᒪᑦ ᐊᐳᖅᑕᕈᑎᐅᖃᑦᑕᕆᓪᓗᑎᑦ 
ᑲᔪᓯᑎᒐᓱᐊᖅᑐᒋᑦ ᐃᖅᑲᓇᐃᔭᖅᑎᑭᔅᓴᒧᑦ.  
 
ᐊᒻᒪ ᒫᓐᓇ ᖃᑦᑎᑲᓪᓚᐅᒻᒪᑕ ᐃᓄᖃᐅᓐᖏᑦᑐᑦ 
ᐃᖅᑲᓇᐃᔮᔅᓴᐅᒐᓗᐊᑦ ᐃᓐᓄᒐᓱᐊᖅᑕᕗᑦ 
ᐊᔾᔨᒌᓐᖏᑦᑐᓂᑦ ᐊᖅᑯᑎᖃᖅᐸᑦᑐᑕ ᓲᕐᓗ 
ᐃᖅᑲᓇᐃᔭᑲᐃᓐᓇᕐᓗᑎᑦ ᐃᓕᓯᒪᑲᐃᓐᓇᓂᐊᖅᑐᓂᑦ 
ᐃᓄᓕᕆᔩᑦ ᐃᓂᖏᓐᓄᑦ ᐅᕝᕙᓘᓐᓃᑦ 
ᐃᑲᔪᖅᑎᔅᓴᓄᑦ. ᐃᖅᑲᓇᐃᔭᖅᑎᕗᓪᓗ 
ᐱᔨᑦᑎᖃᑦᑕᖅᑐᑦ ᐊᔾᔨᒌᓐᖏᑦᑐᕈᓘᔭᓂᑦ ᑕᕝᕘᓇ. 
 
ᑕᐃᒃᑯᐊ ᐃᖃᐃᓕᓴᐃᔩᑦ ᐃᑲᔪᖃᑦᑕᖅᑐᑦ ᑎᒥᒥᒍᑦ 
ᐊᔪᕈᑎᓕᓐᓂᑦ, ᐱᓕᒻᒪᖅᓴᐃᔩᑦ ᐊᒻᒪᓗ ᐊᓯᖏᑦ 
ᐱᔨᑦᑎᕈᑎᒋᕙᑦᑕᕗᑦ. 
ᑲᒪᒋᔭᐅᖏᓐᓇᕆᐊᖃᓕᖅᑐᓄᑦ ᐸᐃᕆᕕᐅᖃᑦᑕᖅᑐᑦ 
ᐅᕝᕙᓘᓐᓃᑦ ᐸᖅᑭᕖᑦ ᑕᐃᑲᓂᑦᑕᐅᖅ ᐃᒡᓗᓕᒻᒥ, 
ᐅᖅᓱᖅᑑᒥᓗ. ᖃᑦᑎᑲᓪᓚᐃᑦ 
ᐊᑐᐃᓐᓇᐅᑎᑕᕋᓗᐊᕗᑦ ᐱᓕᕆᕝᕕ 
ᐃᑲᔪᖅᕕᐅᖃᑦᑕᖅᑐᑦ.  
 
ᑭᓯᐊᓂ ᐱᔭᕆᐊᑐᔪᐹᓗᒃ ᑖᓐᓇ ᑭᐅᓇᓱᒋᐊᔅᓴᖅ 
ᑕᐃᒃᑯᐊ ᑎᑎᕋᖅᓯᒪᔪᑦ ᓵᑦᑎᓃᑦᑎᓐᓇᒋᑦ 
ᐱᔨᔅᓯᕈᑎᒋᖃᑦᑕᖅᑕᕗᑦ ᐃᑲᔫᑎᒋᖃᑦᑕᖅᑕᕗᓪᓗ 
ᐱᓕᕆᕝᕕᑎᓐᓂ ᖃᓄᓕᒫᑦᑎᐊᖅ  
ᐃᑲᔪᕋᓱᐊᖏᓐᓇᓚᖓᔭᕋᓗᐊᕗᑦ. ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᑳᒻᐳᓪ. (ᑐᓵᔨᑎᒍᑦ) 
ᐃᖅᑲᓇᐃᔭᖅᑎᑭᔅᓴᓂᕐᒧᑦ ᑕᐃᓂᐊᖅᑯᑎᓂᖃᐃ, 
ᑭᓯᐊᓂ ᓇᓗᓇᓐᖏᑦᑐᖅ ᑖᓐᓇ 
ᐊᔪᐃᓐᓈᕆᓂᐊᖅᑕᓯ ᐃᓐᓄᒐᓱᒋᐊᖓ. ᒥᔅᑕ ᓯᐊᓪ. 

ᓯᐊᓪ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᐱᓕᕆᐊᑦᓴᓐᓄᑦ ᐸᕐᓇᐅᑎᓯ ᓱᕈᓯᓛᓕᕆᓂᕐᒧᑦ 
ᐃᓄᓕᕆᔨᒃᑯᑎᒍᑦ ᒪᓕᒐᐃᑦ ᒥᔅᓵᓄᑦ 
ᐱᓕᕆᐊᕆᓂᐊᕐᓂᕋᖅᓯᒪᒐᔅᓯᐅᒃ. 
ᖃᓄᐃᓕᐅᕐᓂᐊᖅᐱᓯ? ᖁᔭᓐᓇᒦᒃ, ᐃᒃᓯᕙᐅᑖᖅ 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᓯᐊᓪ. 
ᒥᔅᑕ ᑳᒻᐳᓪ, ᑭᐅᒍᒪᕕᐅᒃ?  
 
ᑳᒻᐳᓪ: ᖁᔭᓐᓇᒦᒃ, ᐃᒃᓯᕙᐅᑖᖅ. (ᑐᓵᔨᑎᒍᑦ) 
ᑕᐃᓐᓇ ᑐᒃᓯᕋᐅᑕᐅᓯᒪᔪᖅ ᐱᓕᕆᕝᕕᑎᓐᓂ 
ᐋᖅᑭᓱᐃᖁᓪᓗᑕ ᒪᓕᒐᔅᓴᒥᑦ ᕿᒥᕐᕈᓂᐊᕋᑦᑎᒍ 
ᑕᐃᒃᑯᐊ ᓄᑕᖅᑲᓄᑦ ᐃᓚᒌᓄᓪᓗ ᒪᓕᒐᖅ.  
 
ᐅᑭᐊᒃᓵᖑᓂᐊᖅᑐᒥ ᒪᓕᒐᒃᓴᒥᒃ 
ᓴᖅᑭᑎᑦᑎᓂᐊᖅᑐᒍᑦ. ᖃᐅᔨᒪᕗᓯ ᑕᐃᓐᓇ 
ᒪᓕᒐᒃᓴᖅ ᓇᓗᓇᐃᖅᓯᒍᑕᐅᓂᐊᕐᒪᑦ 
ᐊᔾᔨᒌᓐᖏᑦᑐᓂᑦ ᐊᓯᔾᔨᕆᐊᓕᓐᓂᑦ, ᐱᓗᐊᖅᑐᒥ 
ᓄᓇᕗᒻᒦᖔᖔᓕᕐᓗᓂ ᒪᓕᒐᖅ 
ᓇᓗᓇᐃᖅᑐᖅᓯᒪᓂᐊᕐᖓᑦ. ᐃᓚᖓ ᒪᓕᒐᐅᑉ 
ᐃᓗᐊᓂ ᓄᓇᕗᒨᓕᖓᓐᖏᒻᒪᑦ.  
 
ᒫᓐᓇᑦᑕᐅᑎᒋᒃᑯᓪᓕ ᐱᓕᕆᐊᖑᒋᐊᓖᑦ 
ᐋᖅᑭᒋᐊᖅᐸᓪᓕᐊᓂᐊᖅᑕᕗᑦ ᑕᐃᒃᑯᐊ ᐅᑭᐅᓖᑦ  
ᑐᕌᒐᕆᓪᓗᐊᖃᑦᑕᖅᑕᕗᑦ ᑕᕘᓇ ᒪᓕᒐᖅᑎᒍᑦ 
ᑲᒪᒋᔭᐅᑦᑎᐊᑕᐅᑎᒋᖁᓪᓗᒋᑦ 16-ᓂᒃ 19-ᒧᑦ 
ᑎᑭᓯᒪᔪᑦ. ᑐᒃᓯᕋᐅᑏᑦ ᑕᐃᓐᓇ ᓄᑖᖅ 
ᐋᖅᑭᒋᐊᕈᑕᐅᑦᑕᐅᑎᒋᓂᐊᖅᑐᖅ ᒫᓐᓇ 
ᒪᓕᒐᐅᓕᕇᖅᑐᒧᑦ ᑐᐊᕕᕐᓇᕐᓂᖓᓄᑦ. ᒥᓂᔅᑕᐃᑦ  
ᑲᑎᒪᔨᖏᓐᓄᑦ ᐊᖏᖅᑕᐅᑎᒐᓱᓐᓂᐊᖅᑕᕗᑦ 
ᒫᓐᓇᒫᒃᑯᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᑳᒻᐳᓪ. 
ᐃᓄᓕᕆᓂᕐᒧᑦ ᐊᐱᖅᑯᑏᑦ H-5-ᒥ? ᒥᔅᑕ 
ᓂᖏᐅᖓᓐ.  
 
ᓂᖏᐅᖓᓐ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐅᓇ ᑖᔅᓱᒪ 
ᐊᐱᖅᑯᑕᐅᕋᑖᖅᑑᑉ ᒥᔅᓵᓅᖓᑲᓴᑦᑎᐊᖅᑑᒐᓗᐊᖅ 
ᑐᑭᓯᒃᑲᓐᓂᕈᒪᑐᐃᓐᓇᖅᑐᖓ ᒥᓂᔅᑕ ᐊᐱᕆᔪᒪᓪᓗᒍ.  
 
ᓇᓗᓇᐃᖅᓯᓚᐅᖅᓯᒪᒐᕕᑦ ᑕᒪᒃᑯᐊ ᐱᖁᔭᐃᑦ 
ᑐᑭᒧᐊᕈᑎᒐᓚᐃᑦ 
ᓄᑕᐅᓯᓕᖅᑕᐅᕙᓪᓕᐊᒋᐊᖃᓪᓚᑦᑖᕐᓂᖏᓐᓄᑦ. 
ᑕᒪᓐᓇ Child and Family Services Act 
ᐊᓯᖏᑦᑕᐅᖅ ᐃᓱᒪᒋᔭᐅᖃᑕᐅᓂᐊᖅᑑᔮᖅᐸᑦ? 
ᖁᔭᓐᓇᒦᒃ, ᐃᒃᓯᕙᐅᑖᖅ.  
 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᓂᖏᐅᖓᓐ. 
ᒥᓂᔅᑕ ᑰᓕ, ᑭᐅᒋᐊᕈᓐᓇᖅᑭᐅᒃ? 
 
ᐊᖓᔪᖅᑳᖅ ᑕᒑᖅ ᑰᓕ: ᑖᓐᓇᐃᓛᒃ 
ᐱᔭᕆᐊᑐᔪᒐᓚᓪᓚᕆᐊᓗᒻᒦᒻᒪᑦ Social Services 
ᐃᓄᓕᕆᕝᕕᒃ, ᖃᐅᔨᒪᔭᐅᖁᓪᓗᒍ ᑕᐃᒃᑯᐊᓗ 
ᒪᓕᒐᐃᑦ ᐋᖅᑭᓱᖅᑕᕗᑦ 
ᐊᑕᐅᓯᐅᓐᖏᑐᓪᓚᕆᐅᓪᓗᓂ ᑕᐃᓐᓇ ᒪᓕᒐᖅ. 
ᑕᐃᒃᑯᐊ ᓱᕈᓯᕐᓄᑦ ᐅᖃᖅᑎᐅᓇᔭᖅᑐᓄᑦ 
ᑕᐃᒃᑯᓄᖓ ᒪᓕᒐᓕᕆᔨᒃᑯᓐᓄᑦ ᐊᒻᒪᓗ 
ᖁᑦᑎᓐᓂᖅᐹᑦ ᑲᑎᒪᔨᖏᓐᓄᑦ ᐊᒻᒪᓗ 
ᒐᕙᒪᐅᖃᑎᒌᑦᑐᓕᕆᔨᒃᑯᓐᓄᑦ ᐋᖅᑭᒐᓱᖅᑲᐅᒐᑎᒍ 
ᐊᑕᐅᑎᒃᑯᑦ. 
 
ᑕᐃᓐᓇ ᐅᑭᐅᖅ ᑕᕝᕙᓂ ᐅᑭᐊᔅᓵᖅ 
ᓴᖅᑭᐸᓪᓕᐊᔪᒫᖅᑐᔅᓴᐅᔪᖅ. ᑕᐃᒃᑯᐊ 
ᐊᒃᓱᕉᓴᓗᐊᖃᑦᑕᖅᑐᑦ ᐊᕐᓇᐃᑦᓗ ᐃᓚᖏᑦ 
ᑕᐃᒃᑰᓇ ᑕᐃᒃᑯᐊ ᐊᓪᓚᕝᕕᑦᑖᕐᓗᑎᓪᓗ 
ᑕᐃᒪᓐᓇᐃᑦᑐᓕᕆᕝᕕᒻᒥ ᐱᑖᕈᒪᓪᓗᑎᒃ ᐊᑯᓂᒃ 
ᑖᓐᓇ ᐅᖃᐅᑕᐅᓯᒪᒻᒪᑦ. ᑖᓐᓇ 
ᓴᖅᑭᑉᐸᓪᓕᐊᓚᖓᓪᓗᓂ ᐱᓕᕆᐊᑦᑕ ᐃᓚᖏᑦ 
ᑕᐃᑯᓐᖓᕋᔭᖅᑐᔅᓴᐅᔪᑦ ᓱᕈᓰᑦ ᒥᒃᓵᓄᑦ 
ᐱᓗᐊᖅᑐᒥᑦ ᑕᐃᒃᑯᐊ ᐊᖏᔪᖅᑳᖃᓐᖏᑦᑐᓄᑦ 
ᐅᕙᖓ ᐃᓱᒪᒋᓗᐊᖃᑦᑕᖅᑕᒃᑲ. ᐊᖏᔪᖅᑳᓖᑦ 
ᑲᒪᑦᑎᐊᖅᑐᑦ ᐊᒥᓲᓂᖅᓴᓪᓚᕆᐊᓘᒻᒪᑕ 
ᑕᐃᒃᑯᓇᓐᖓᑦ ᐃᓄᐃᓴᓐᓂᖅᓴᐅᖅᑰᕐᒪᑕ ᓱᓕ 
ᑕᒪᒃᑯᐊ ᓱᕈᓰᑦ ᐃᓚᖏᑦ ᐊᔅᓱᕉᓴᓐᓂᖅᓴᐅᕙᑦᑐᑦ. 
ᑖᓐᓇ ᐱᓪᓗᒍ ᑕᐃᒪᐃᓕᖓᑦᑕᖅᑯᖅ. 
 
ᐊᒻᒪ ᐃᓄᓕᕆᓂᑐᐃᓐᓇᐅᑉ ᒥᔅᓵᓄᑦ ᑖᓐᓇ ᐊᐱᖅᑯᑦ 
ᒪᓕᒐᓕᐅᖅᑎ ᐅᖃᐅᑎᒍᓐᓇᖅᖢᒍ ᐃᓄᓕᕆᕝᕕᒃ 
ᐱᓕᕆᕝᕕᒻᒥ ᐅᖃᖅᓯᒪᒐᑦᑕ ᐃᓐᓇᕐᓂᒃ 
ᐃᑲᔪᖅᑎᖃᕈᓐᓇᖅᑰᕋᓗᐊᖅᑐᒍᑦ ᐃᓄᓕᕆᓂᐅᑉ 
ᒥᔅᓵᓄᑦ. ᐃᒻᒪᖃ ᓄᓇᓕᓐᓂᑦ ᑕᐃᒃᑯᓇᓂ 
ᐃᑲᔪᖅᑕᐅᒋᐊᖃᓗᐊᖅᑐᓂᒃ  
ᐃᓄᓕᕆᔨᓪᓚᑦᑖᖅᑕᖃᓕᕐᓗᓂ ᐃᓐᓇᕐᒥᒃ, 
ᐃᓚᐅᓗᑎᒃ ᐃᓛᒃ ᐅᕙᒍᑦ ᐱᔪᓐᓇᐅᑎᒥᒃ ᑐᓂᓗᑎᒍ 
ᐃᑲᔪᖅᑎᐅᓕᕐᓗᑎᒃ ᐃᓄᓕᕆᔨᐅᔪᒧᑦ ᓄᓇᓕᓐᓂ.  
 
ᑖᓐᓇ ᐅᖃᐅᓯᕆᓯᒪᔭᕗᑦ ᐱᓕᕆᕝᕕᒥ. ᐊᒻᒪ ᓱᓕ 
ᑖᒃᑯᐊ ᒪᓕᒐᓕᐅᖅᑎᐅᖃᑎᒃᑲ ᑐᓂᓐᖏᑕᕋᓗᐊᒃᑲ 
ᑕᒪᓐᓇ ᐋᖅᑭᒋᐊᓛᒍᒪᓂᖓᓂ ᑭᓯᐊᓂ ᐅᕙᒍᑦ 
ᐱᓕᕆᕝᕕᒻᒥ ᐅᖃᐅᓯᕆᓯᒪᔭᕗᑦ.  
 
ᑕᐃᒃᑯᐊ ᓄᑖᖑᓗᐊᖅᑐᑦ ᑎᑭᒃᑳᖓᑕ 
ᐃᓄᓕᕆᔨᐅᒐᓱᐊᖅᑐᑎᒃ ᐅᑭᐅᓕᒫᖅ 
ᐅᖓᑖᓅᓪᓘᓐᓃᑦ ᐃᓛᓐᓂᒃ ᓄᓇᓖᑦ 
ᖃᓄᐃᑦᑑᒻᒪᖔᑕ ᐃᓕᓐᓂᐊᕆᐊᖃᓲᖑᒻᒪᑕ ᑖᓐᓇ  

ᐱᔾᔪᑎᒋᓪᓗᒍ ᑕᒪᓐᓇ ᐱᔾᔪᑎᒋᔭᕗᑦ 
ᐃᑲᔪᖅᑕᐅᒍᓐᓇᕋᓱᒋᓪᓗᑎᒍ ᑖᓐᓇ ᐃᓐᓇᕐᓄᑦ, 
ᐊᖑᑕᐅᑉᐸᑕᓘᓐᓃᑦ ᐊᕐᓇᐅᑉᐸᑕᓘᓐᓃᑦ 
ᐃᓄᓕᕆᔪᓐᓇᖅᑐᖃᓪᓚᕆᒃᑲᓗᐊᕐᒪᑦ 
ᐃᑲᔪᕆᐊᕈᓐᓇᖅᑐᒥᒃ. 
 
ᑖᒃᑯᐊ ᑕᕝᕙ ᐅᖃᐅᓯᕆᔭᒃᑲ ᐊᒻᒪ ᐃᓚᖏᑦ 
ᐅᖃᐅᓯᕆᔪᓐᓇᖅᑐᒋᑦ ᓲᕐᓗ ᑕᕝᕙᓂ 
ᐃᓄᓕᕆᔨᐅᓂᕋᖅᓱᕗᑦ ᐅᖓᑎᓗᐊᖓᓄᑦ ᐃᓚᖓᓂ 
ᐱᓕᕆᐊᖃᒐᓚᓕᕐᒪᑕ, ᑖᓐᓇ ᐅᖃᕈᓐᓇᖅᑕᕋ. 
ᐊᒻᒪ ᐃᖅᑲᖅᑐᐃᔨᒥᑦ ᖃᐅᔨᓴᖅᑕᐅᓯᒪᑎᑕᐅᓂᕐᒧᑦ 
ᑲᒪᔨᖃᑦᑕᖅᑐᑎᒃ ᐃᓚᖏᑦ ᓄᓇᓕᓐᓂ, ᑕᐃᒃᑯᐊ 
ᐃᖅᑲᖅᑐᐃᔨᒥᑦ ᖃᐅᔨᓴᖅᑕᐅᓯᒪᑎᑕᐅᔪᑦ, 
ᑎᒍᔭᐅᓯᒪᔪᑦ ᐃᒪᓐᓇᐃᓕᒋᐊᖃᓛᖅᑐᑎᒃ 
ᓄᓇᓕᓐᓄᑦ ᐅᑎᕈᕕᑦ ᐊᓂᑕᐅᓪᓗᑎᒃ ᑖᓐᓇ 
ᐱᓕᕆᐊᕆᓐᖏᒃᑲᓗᐊᕋᑦᑎᒍ ᑭᓯᐊᓂ 1999-ᒥ 
ᑕᐃᑲᓐᖓᑦ ᐱᒋᐊᖅᑐᒍ ᑖᒃᑯᐊ ᓄᑦᑎᖅᑕᕕᓂᐅᒻᒪᑕ 
ᑎᒍᔭᐅᓯᒪᔪᓕᕆᔨᓐᖑᖅᑎᑕᐅᓪᓗᑎᒃ. 
 
ᑕᐃᒪᐃᓐᓂᖓᓄᑦ ᐃᓕᓐᓂᐊᕈᓐᓇᐃᓕᓪᓗᑎᓪᓗ 
ᑕᐃᒃᑯᐊ ᐃᓕᓐᓂᐊᖅᑎᑦᑎᓂᐅᔪᑦ ᐅᕙᒍᑦ 
ᑲᒪᒋᓐᖏᒃᑲᓗᐊᕋᑦᑎᒍ. ᐅᖓᑎᓗᐊᖓᓄᑦ 
ᐱᓕᕆᐊᔅᓴᖃᖃᑦᑕᖅᑐᑦ ᐃᓚᖏᑦ 
ᑕᖃᖃᑦᑕᖅᑐᒻᒪᕆᐊᓘᓕᕐᒪᑕ ᑖᓐᓇ ᐱᓪᓗᒍ ᑕᐃᒪ 
ᓄᑦᑎᕋᓱᐊᖅᑕᕋᓗᐊᕗᑦ ᐅᕙᒍᑦ ᐱᓕᕆᕝᕕᒃ 
ᐊᓯᐊᓂᑦ ᐱᓕᕆᐊᖑᒐᓗᐊᕐᒪᑦ ᐃᖅᑲᖅᑐᐃᔨᒥᑦ 
ᖃᐅᔨᓴᖅᑕᐅᓯᒪᑎᑕᐅᔪᑦ. ᑕᐃᒪ ᐊᖏᖅᑕᐅᓐᓂᕈᑦᑕ 
ᑖᓐᓇ ᓄᑦᑎᕋᓱᐊᕋᑦᑎᒍ ᐃᓚᖓᓂᑦ 
ᑐᓗᖅᑕᐅᖃᑦᑕᕐᒪᑕ ᐃᓄᓕᕆᔨᕗᑦ 
ᐅᖁᒪᐃᔅᓴᓗᐊᕐᓂᖓᓄᑦ, 
ᐱᓕᕆᐊᔅᓴᖃᓗᐊᕐᓂᖏᓐᓄᑦ, ᖃᐅᔨᒪᓪᓗᑎᒍᓗ 
ᐅᕙᒍᑦ ᒫᓂ ᒥᓂᔅᑕᐅᑎᓪᓗᖓ ᐅᖓᓯᓗᐊᖓᓄᑦ 
ᐅᖁᒪᐃᑦᑐᒥᒃ ᐱᓕᕆᐊᖏᑕ ᓇᓗᓂᖏᑦ 
ᐃᓚᖏᓐᓂᑦ ᐱᓕᕆᑎᑕᐅᓯᒪᓕᕐᒪᑕ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ, ᑭᐅᓂᐊᖅᑕᐃᑦ 
ᓇᐃᓪᓕᒋᐊᒐᓛᖃᑦᑕᕐᓗᒍ ᑖᒃᑯᐊ ᓵᖓᓅᕐᔫᒥᔪᖅ  
ᐊᐱᖅᑯᑕᐅᖅᑲᐅᔪᑦ ᓱᕈᓯᓕᕆᓂᖅ. ᑖᒃᑯᓄᖓ ᓱᓕ 
ᐊᐱᕆᔪᒪᔪᑦ ᒥᔅᑕ ᐊᐅᐸᓗᒃᑐᖅ. 
 

ᐊᐅᐸᓗᒃᑐᖅ: ᒪ’ᓇᐅᔪᑎᑦ, ᐃᒃᓯᕙᐅᑖᖅ. 
ᓇᓗᓇᓐᖏᒻᒪᑦ ᑖᒃᑯᐊ ᐃᓄᓕᕆᔩᑦ ᐊᔪᕐᓇᖅᑐᓂᒃ,  
ᑲᓐᖑᓇᖅᑐᓂᒃ, ᑲᑉᐱᐊᓇᖅᑐᓂᒃ, ᐅᓗᕆᐊᓇᖅᑐᓂᒃ, 
ᐊᔪᕐᓇᖅᑐᓂᑦᑕᐅᖅ 
ᐱᓕᕆᐊᕆᐊᕆᔭᖃᕈᒻᒪᑎᑦᑕᐅᖅ, 
ᓇᓗᓇᓐᖏᑦᑐᑎᑦᑕᐅᖅ ᐱᖁᔭᖃᕐᒪᑎᒃ, 
ᒪᓕᒐᓛᕈᒻᒥᑦᑕᐅᖅ ᐱᖃᒻᒪᖃᕐᒪᑎᑦᑕᐅᖅ 
ᐊᑐᕈᒻᒪᑎᒃ. 

ᓇᓗᓇᓐᖏᑦᑐᖅᑕᐅᖅ ᑖᒃᑯᐊ ᐃᓄᓕᕆᔩᒃ 
ᐊᔅᓱᕈᖅᑐᑎᒃ ᐱᓕᕆᐊᖃᕐᒪᑎᒃ. ᑖᓐᓇ ᐆᑦᑑᑎᒋᓗᒍ 
ᓇᔭᓐᖑᐊᓂᒃ ᐱᓕᕆᐊᔅᓴᔅᓴᐅᑎᓂᒃ 
ᐃᓕᓐᓂᐊᖅᑎᑦᑎᖁᔨᓂᖅ nursing recruitment-
ᖑᓂᕋᖅᑕᐅᔪᓂᒃ, (ᐋᓐᓂᐊᓯᐅᖅᑎᑖᕋᓱᐊᕐᓂᖅ) 
ᑕᐃᒪᑦᑕᐅᖅ ᐃᓄᓕᕆᔨᓂᑦᑕᐅᖅ 
ᐃᓕᓐᓂᐊᖅᑐᔅᓴᓂᒃ, ᐱᓕᕆᔪᔅᓴᓂᑦᑕᐅᖅ 
ᕿᓂᖃᑕᐅᑐᐃᓐᓇᕐᓂᕋᓗᐊᖅᐱHᐃ. ᒪ’ᓇ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ, ᒥᔅᑕ ᐊᐅᐸᓗᒃᑐᖅ. 
ᒥᔅᑕ ᑳᒻᐳᓪ, ᑭᐅᒐᓱᒍᓐᓇᖅᑭᐅᒃ? 
 
ᑳᒻᐳᓪ: ᖁᔭᓐᓇᒦᒃ, ᐃᒃᓯᕙᐅᑖᖅ. (ᑐᓵᔨᑎᒍᑦ) ᐄ, 
ᑖᓐᓇ ᐱᓕᕆᕕᒃ ᖃᐅᔨᒋᐊᕐᓂᐊᖅᑐᖅ 
ᐋᖅᑭᔅᓱᐃᕙᓪᓕᐊᓗᑎᒃ ᐸᕐᓇᐅᑎᔅᓴᓂᒃ 
ᐋᓐᓂᐊᕕᓐᓂ ᐃᖅᑲᓇᐃᔭᖅᑐᓕᒫᓄᑦ ᑕᒫᓂ 
ᑕᖅᑭᐅᓂᐊᖅᑐᒥᒃ.ᐄ, ᑕᒪᒃᑯᐊ ᐱᓕᕆᐊᕆᒐᑦᑎᒍ 
ᐸᕐᓇᐅᑎᓕᐊᕆᕙᓪᓕᐊᒐᓱᐊᖅᑐᒍ ᑖᒃᑯᐊ 
ᓈᒻᒪᑦᑎᐊᕐᓂᖅᓴᐅᖁᓪᓗᒋᑦ ᐃᒪᓐᓇ 
ᐃᖅᑲᓇᐃᔭᖅᑎᑖᖅᐸᓪᓕᐊᓂᐊᕐᓗᓂ. ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ. ᑖᒃᑯᓄᖓ ᓱᓕ 
ᐊᐱᖅᑯᑎᔅᓴᐃᑦ? ᐃᓄᓕᕆᔨᒃᑯᓐᓄᑦ. H-5. 
ᑲᑎᑦᑐᒋᑦ. $34,721,000. ᐊᖏᖅᑭᓯᐅᒃ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ: ᐊᖏᖅᑕᐅᒻᒪᑕ, ᑖᒃᑯᓄᖓ ᑕᐃᒪ 
Public Health-ᒧᑦ ᓵᓕᕐᒥᔪᒍᑦ, H-6. ᑖᒃᑯᐊ 
ᑲᑎᑦᑐᒋᑦ. $8,212,000. ᐊᐱᖅᑯᓯᔅᓴᐃᑦ? ᒥᔅᑕ 
ᓂᓐᖓᖅ.  
 
ᓂᓐᖓᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇ ᑕᒡᕗᖓ 
ᑎᑎᕋᖅᓯᒪᔪᖃᕐᒪᑦ ᓄᓇᓕᖕᓂ  
ᐱᕙᓪᓕᐊᑎᑦᑎᔪᒪᓂᕐᒧᑦ ᐃᑲᔪᕈᒪᓂᕐᒧᓪᓗ. ᓲᕐᓗ 
ᓄᓇᕗᑦ ᐃᓗᐊᓂ ᐆᒃᑑᑎᒋᖕᒥᓗᒍ ᕿᑎᕐᒥᐅᑦ 
ᒥᑭᓛᖑᔫᔭᖑᓱᒻᒥᒪᑕ. ᑕᐃᒪ ᑲᑎᒪᔨᖃᖅᐸᑦ 
ᕿᑎᕐᒥᐅᑦ ᐃᖢᐊᓂ ᐃᖢᐊᕆᓪᓗᒍ  
ᐅᖃᓪᓚᖅᑲᐅᕗᖓ. ᑖᒃᑯᐊ ᐊᕕᑦᑐᖅᓯᒪᓂᖏᑦ, 
ᐃᒃᓯᕙᐅᑖᖅ, ᐃᓕᓴᕆᔭᐅᓯᒪᖅᑰᕐᒪᑕ ᒐᕙᒪᓂᑦ.  

ᕿᑭᖅᑕᓂ ᐋᓐᓂᐊᕐᕕᐊᓗᖃᖅᖢᓂ, ᕿᑎᕐᒥᐅᓂᑦ 
ᐋᓐᓂᐊᕕᖃᖅᖢᓂ ᐃᑲᔪᖅᑕᐅᕕᒻᒥ ᑭᕙᓪᓕᕐᒥᓗ 
ᑕᐃᒪ ᐃᓕᑕᕆᔭᐅᓯᒪᔪᖅ ᓇᓗᓇᖅᑰᓐᖏᒃᑲᓗᐊᕐᒪᑕ.  
 
ᐅᖃᐅᓯᔅᓴᑐᐃᓐᓇᖅ. ᕿᑎᕐᒥᐅᓂ ᒥᑭᓛᖑᖕᒪᑦ, 
ᓇᖕᒥᓂᖅ ᓂᐱᖃᖅᐸᑦ ᑲᑎᓚᐅᖅᐸᑐᓂ ᓲᕐᓗ 
ᓈᓴᐅᑎᐅᑎᓪᓗᒍ ᑐᑭᖃᕐᓂᖅᓴᐅᓇᔭᖅᑰᕋᓗᐊᕐᒪᑦ. 
ᐅᖃᐅᓯᒃᓴᕆᑐᐃᓐᓇᖅᑕᕋ ᐊᐱᕆᓐᖏᑦᑐᖓ. 
ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ: ᐅᖃᐅᓯᑐᐃᓐᓇᒻᒪᑦ ᑖᓐᓇ. 
ᑐᓴᖅᑐᑎᒍ. ᐊᐱᖅᑯᓯᔅᓴᐃᑦ? ᒥᔅᑕ ᓯᐊᓪ.  
 
ᓯᐊᓪ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᒥᓂᔅᑕ 
ᐊᐱᕆᔪᒪᒐᒃᑯ ᓄᓇᕗᒻᒥᐅᑦ ᐊᒥᓱᑦ 
ᐋᓐᓂᐊᖃᑦᑕᕐᒪᑕ. ᒐᕙᒪᑐᖃᒃᑯᑦ ᑕᐃᒃᑯᐊ ᓂᕿᑦ 
ᑎᑭᓵᖑᖃᑦᑕᖅᑐᓄᑦ ᑕᒪᓐᓇ ᕿᒥᕐᕈᔭᐅᓂᐊᓚᐅᕐᒪᑦ 
ᐊᒻᒪᓗ ᖃᓄᖅ ᐊᑐᓕᖁᔨᒐᔭᖅᑭᓯ ᑕᐃᒃᑯᓄᖓ 
ᑲᓇᑕᒥ ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᓐᓄᑦ ᑕᒪᔅᓱᒪ 
ᒥᔅᓵᓄᑦ? ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ ᒥᔅᑕ ᓯᐊᓪ. ᒥᔅᑕ ᑳᒻᐳᓪ.  
 
ᑳᒻᐳᓪ: ᖁᔭᓐᓇᒦᒃ, ᐃᒃᓯᕙᐅᑖᖅ. (ᑐᓵᔨᑎᒍᑦ) ᑖᒃᑯᐊ 
ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ ᐃᓄᓕᕆᔨᒃᑯᓪᓗ 
ᑭᐅᓴᕋᐃᒐᓱᓛᖅᑐᑦ ᓯᕗᓂᐊᒍᑦ ᐅᓂᒃᑳᖑᓯᒪᔪᓄᑦ 
ᑐᓂᔭᐅᓚᐅᖅᑐᑦ ᐃᓄᓕᕆᔨᑐᖃᒃᑯᓐᓂᑦ. 
ᕿᒥᕐᕈᓇᖅᓯᒪᔭᕗᑦ ᐅᓂᒃᑳᓕᐊᕆᓚᐅᖅᑕᖓᑦ ᐊᒻᒪᓗ 
ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᓪᓘᑕ  
ᑭᒡᒍᑎᖅᑎᕆᔭᑦᑎᓐᓂ ᑐᓂᓯᓛᕐᒥᔪᒍᑦ 
ᐃᓄᓕᕆᔨᑐᖃᒃᑯᓐᓄᑦ.  
 
ᐊᑕᖐᔪᐊᓘᓐᖏᑦᑑᒐᓗᐊᖅ ᒐᕙᒪᒃᑯᓐᓃᖔᕐᓗᓂ 
ᑭᓯᐊᓂᓕ ᐅᐊᑦᑎᐊᕈᒃᑲᓐᓂᖃᐃ  

ᐊᑕᖐᒃᑲᓂᖅᑐᒥᑦ ᑭᐅᔪᒫᕋᓗᐊᕐᒥᔪᒍᑦ. ᑭᓯᐊᓂ 
ᐱᕕᑭᓐᓂᑎᓐᓄᑦ ᑭᐅᔭᕆᐊᖃᕐᓂᑎᓐᓄᓪᓗ 
ᑭᐅᓴᕋᐃᒋᐊᖃᕐᓂᑎᓐᓄᓪᓗ ᑖᒃᑯᐊ ᓄᓇᕗᑦ 
ᒐᕙᒪᒃᑯᖏᓐᓂ ᑕᐃᒃᑯᐊ ᓴᖅᑭᓛᖅᑕᕗᑦ 
ᑭᐅᔾᔪᑎᒋᓯᒪᔭᕗᑦ. ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᑳᒻᐳᓪ. 
ᑕᒪᓐᓇᓗ ᐅᑕᖅᑭᓂᐊᖅᑲᕗᑦ ᑐᓴᕈᒥᓇᓛᕐᖓᑦ. ᒥᔅᑕ 
ᓯᐊᓪ.  
 
ᓯᐊᓪ (ᑐᓵᔨᑎᒍᑦ): ᐃᑲᔪᕈᑕᐅᔪᓂᑦ ᑐᓂᕐᕈᑕᐅᔪᓂᑦ 
ᐱᓕᕆᓂᕐᒧᑦ $400,000 ᑐᕌᖓᑎᑕᐅᒻᒪᑦ 
ᑕᒪᒃᑯᓄᖓ ᑭᒃᑯᑐᐃᓐᓇᕐᓄᑦ 
ᐋᓐᓂᐊᖃᖅᑕᐃᓕᒪᓂᕐᒧᑦ. ᑭᓱᒧᓄᑯᐊ 
ᐊᑐᖅᑕᐅᓂᐊᖅᑲᑦ ᐊᒻᒪᓗ ᖃᓄᖅ 
ᐱᕚᓪᓕᓂᐊᖅᑐᒋᕕᓯ? ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᓯᐊᓪ. ᒥᔅ ᕚᑦ.  
 
ᕚᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᐃᑲᔪᕈᑕᐅᔪᑦ ᑐᓂᕐᕈᑕᐅᔪᓪᓗ ᑖᒃᑯᓄᖓ 
ᑭᒃᑯᑐᐃᓐᓇᕐᓄᑦ $1.2-ᒥᓕᐊᓐᖑᓚᐅᖅᑐᖅ. 
ᑖᔅᓱᒧᖓ ᐊᐱᕆᒐᓱᕋᑖᖅᑮᑦ? ᑖᓐᓇᓘᓐᓃᑦ 
ᐅᖃᒃᑲᓂᖅᑲᒍ ᐊᐱᖅᑯᑎᖓ? ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅ ᕚᑦ. (ᑐᓵᔨᑎᒍᑦ) 
ᐊᐱᖅᓱᕋᑖᖅᑐᖅ ᐱᓕᕆᓂᕐᒧᑦ ᐸᕐᓇᒍᑕᐅᔪᒥᑦ  
$400,000-ᖑᕙᓪᓚᐃᔪᓂᒃᑯᐊ. ᑖᔅᓱᒧᖓ 
ᐅᖃᐅᓯᖃᕋᑖᖅᑐᖅ ᐱᓕᕆᓂᕐᒧᑦ ᐸᕐᓇᒍᑕᐅᔪᓄᑦ 
ᐊᕐᕌᓂᓴᐅᓐᖏᑦᑐᓂᑦ ᐊᑐᖅᑐᒥᓂᐅᓐᖏᑦᑐᓂᑦ 
ᐊᕐᕌᓂ. (ᑐᓵᔨᑎᒎᕈᓐᓃᖅᑐᖅ) ᑖᒃᑯᓄᖓ, ᒥᔅᑕ 
ᑳᒻᐳᓪ. 
 
ᑳᒻᐳᓪ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᖁᔭᓐᓇᒦᓪᓗ ᐊᐱᕆᒻᒪᑦ. 
ᐊᑐᐃᓐᓇᖃᖅᑎᑦᑎᓂᐊᖅᑐᒍᑦ ᐃᑲᔪᕈᑕᐅᔪᓂᑦ 
ᓄᓇᓕᓐᓄᑦ ᑐᒃᓯᕋᐅᑕᐅᓯᒪᔪᓄᑦ ᑕᕝᕙᓐᖓᑦ 
$400,000 ᐱᓯᒪᔪᑦ ᑭᒃᑯᑐᐃᓐᓇᕐᓄᑦ 
ᐋᓐᓂᐊᖃᖅᑕᐃᓕᒪᓂᕐᒧᑦ ᓴᖅᑭᔮᖅᑎᑦᑎᓂᕐᒧᑦ 
ᓄᓇᓕᓐᓂ. ᑕᐃᒃᑯᐊ  



ᓇᒡᒐᔾᔭᐅ, ᔫᓂ 8, 2009 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᑮᓇᐅᔭᖃᖅᑎᑦᑎᔾᔪᑕᐅᓂᐊᖅᑐᑦ ᑕᐃᒪᐃᑦᑐᓄᑦ. 
ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᑐᔅᓯᕋᐅᑎᒃᑰᓂᐊᖅᑐᑦ. 
ᐊᐱᖅᑯᑎᔅᓴᑲᓐᓃᑦ? ᒥᔅᑕ ᕋᒻᐴᑦ.  
 
ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᒪᓕᑦᑐᒋᑦ ᐱᓕᕆᓂᕐᒧᑦ ᐸᕐᓇᒍᑕᐅᔪᑦ 
ᐊᓐᓂᐊᖃᖅᑕᐃᓕᒪᕐᓂᑦᒧ ᓴᖅᑭᔮᖅᑎᑦᑎᓂᐅᔪᑦ 
ᐊᒥᓱᕈᕆᐊᓚᐅᕐᖓᑦ 2009-2010. ᖃᓄᐃᒻᒪᓄᑯᐊ 
ᐊᑭᑦᑐᕆᐊᖅᑲᑦ ᐊᒥᓱᕈᕆᐊᖅᑲᓂᓛᒃ ᑭᓱᓂᓪᓗ 
ᐱᓕᕆᐊᖑᓂᐊᖅᑐᓂᑦ ᓴᖅᑮᓂᐊᖅᑭᓯ 
ᓄᓇᕗᒻᒥᐅᓄᑦ? ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᕋᒻᐹᑦ. ᒥᔅᑕ ᑳᒻᐳᓪ. 
 
ᑳᒻᐳᓪ: ᖁᔭᓐᓇᒦᒃ, ᐃᒃᓯᕙᐅᑖᖅ. (ᑐᓵᔨᑎᒍᑦ) ᑕᐃᒪ 
ᐅᖃᖅᑲᐅᒐᒪ ᑖᒃᑯᐊ ᒐᕙᒪᒃᑯᑦ 
ᓴᖅᑭᑎᑦᓯᓚᐅᖅᓯᒪᒻᒪᑕ ᐊᕐᕌᒎᒃ ᒪᕐᕉᓕᖅᑑᒃ 
ᐅᖁᒪᐅᓐᓂᓂᐊᕐᓂᕐᒧᑦ ᐸᕐᓇᐃᑕᐅᔪᑦ. 
ᖃᑦᓯᑲᓪᓚᐅᒻᒪᑕ ᑕᕝᕙᓂ ᐸᕐᓇᐅᑎᓂ 
ᐱᒋᐊᖅᑎᑕᐅᓚᐅᖅᑐᑦ ᑮᓇᐅᔭᖃᖅᑎᑕᐅᔪᑦ 
ᐱᓕᕆᕕᑦᑎᓐᓄᑦ ᐊᒻᒪᑦᑕᐅᖅ ᓄᓇᓖᑦ. ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᓂᖏᐅᖓᓐ): ᖁᔭᓐᓇᒦᒃ, ᒥᔅᑕ 
ᑳᒻᐳᓪ. ᒥᔅᑕ ᕋᒻᐴᑦ. 
 
ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᒃᑯᐊ 
ᓄᓇᕗᑦᒥ ᐸᕐᓇᐅᑏᑦ ᑕᐃᒪ ᑐᕌᒐᖃᕐᒥᒻᒪᑕ ᑕᒪᒃᑯᐊ 
ᒥᑭᓪᓕᒋᐊᖅᐹᓪᓕᖁᓪᓗᒍ ᑐᐹᑲᒥᒃ ᐊᑐᖃᑦᑕᕐᓂᖅ.  
ᑕᒪᒃᑯᓄᖓ ᐊᑐᓗᐊᖅᑕᐃᓕᒪᔾᔪᑎᓄᑦ 
ᓄᑖᕈᕆᐊᖅᑕᐅᓚᐅᖅᓯᒪᓐᖏᒻᒪᑕ 2007-ᒥᓂᒃ. 
ᖃᓄᖅ ᑕᒪᓐᓇ ᐱᓕᕆᐊᕆᕙᓪᓕᐊᓂᐊᖅᑭᓯᐅᒃ, 
ᐅᖃᐅᓯᕆᓯᒪᕕᓯᐅᒃ? ᖁᔭᓐᓇᒦᒃ, ᐃᒃᓯᕙᐅᑖᖅ. 
 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᕋᒻᐹᑦ. 
ᒥᔅᑕ ᑳᒻᐳᓪ. 
 
ᑳᒻᐳᓪ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ, 
ᓱᓕᔪᖅ ᑖᓐᓇ ᒪᓕᒐᓕᐅᖅᑎ. ᒐᕙᒪᑐᖃᒃᑯᓐᓂ 
ᑕᒪᓐᓇ ᑐᐹᑯᑐᓗᐊᖅᑕᐃᓕᓂᕐᒥᒃ 
ᐃᑲᔫᑕᐅᓇᓱᐊᓚᐅᖅᑐᖅ ᐃᓱᓕᓯᒪᓕᕐᖓᑦ.  
 
ᓄᓇᕗᒻᒧᓪᓕ ᐊᖏᖃᑎᒌᒍᑎᖃᕈᓐᓇᓚᐅᖅᑐᒍᑦ 
ᑲᔪᓯᓯᒪᔾᔪᑕᐅᓂᐊᖅᑐᒥᒃ ᐊᕐᕌᒍᑕᒫᑦ 
ᓄᑖᕈᕆᐊᖅᑕᐅᖃᑦᑕᕐᓗᑎᒃ ᑖᒃᑯᓇᓐᖓᑦ ᑲᓇᑕᒥ 
ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᓐᓂᑦ. ᑖᓐᓇ 
ᐃᓱᓕᑐᐊᕐᖓᑦ ᑕᐃᒪ ᐋᖅᑭᒃᓱᐃᕙᓪᓕᐊᓂᐊᖅᑐᒍᑦ 
ᓄᑖᓂᒃ ᐱᒋᐊᖅᑎᑕᐅᓂᐊᖅᑐᓂᒃ ᑕᒫᓂ ᐊᕐᕌᒍᒥ 
ᑐᐹᑯᑐᓗᐊᖅᑕᐃᓕᒪᔾᔪᑎᓂᒃ.  
 
ᑖᓐᓇᖃᐃ ᑭᐅᓇᓱᒃᓗᒍ ᐊᐱᖅᑯᑎᓐᓂᒃ, ᐄ, ᑕᐃᒪ 
ᐊᖏᖃᑎᒌᒍᑎᖃᕈᓐᓇᓚᐅᖅᑐᒍᑦ ᑖᒃᓱᒪ 
ᑲᔪᓯᓯᒪᔾᔪᑎᒋᓂᐊᖅᑕᖓᓂᒃ. ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᑳᒻᐳᓪ. 
ᒥᔅᑕ ᓯᐊᓪ. 
 
ᓯᐊᓪ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᒫᓐᓇᒫᖅ ᑖᓐᓇ H1N1 ᐳᕝᕕᕆᓇᖅᑐᖅ ᑕᒫᓂ 
ᓄᓇᕗᒻᒥ ᑎᑭᑉᐸᓪᓕᐊᓕᕐᒪᑦ. ᓇᓗᓇᐃᔭᐃᒍᓐᓇᖅᑮ 
ᖃᓄᐃᓕᐅᖅᐸᓪᓕᐊᒻᒪᖔᑦᓯ ᓄᓇᕗᒻᒥᐅᑦ 
ᐸᕐᓇᒃᓯᒪᖁᓪᓗᒋᑦ 
ᐋᓐᓂᐊᓗᐊᖅᑕᐃᓕᒪᔾᔪᑎᒃᓴᖏᓐᓂᒃ? ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᓯᐊᓪ. 
ᒥᓂᔅᑕ ᑰᓕ. 
 
ᐊᖓᔪᖅᑳᖅ ᑕᒑᖅ ᑰᓕ: ᐃᒃᓯᕙᐅᑖᖅ, ᖁᔭᓐᓇᒦᒃ.  
ᑖᓐᓇ ᑐᑭᓯᔭᐅᑦᑎᐊᖁᓪᓚᕆᑦᑖᓗᒋᒐᑦᑎᒍ 
ᐊᐱᖅᑯᑎᒋᔭᖓ ᐱᓪᓚᕆᐅᓪᓗᓂᓗ.  
 
ᑕᐃᓐᓇ, ᐃᒃᓯᕙᐅᑖᖅ, ᐃᓕᖕᓄᖅᑲᐃ 
ᐊᐱᖅᑯᑎᒋᒍᒃᑯ. ᑖᓐᓇ ᐊᑕᐅᓯᐅᖏᑦᑐᒥᒃ  

ᐊᐱᖅᑯᑎᑕᖃᕐᓂᐊᖅᐸᓪᓚᐃᖕᒪᑦ H1N1 ᒥᒃᓵᓄᑦ 
ᐊᐱᕆᕋᑖᕐᒪᑦ. Dr. ᐊᐃᓴᒃ ᓲᐳᓪ ᑕᒫᓃᒃᑲᓗᐊᕐᒪᑦ 
ᑖᓐᓇᓕᑭᐊᖅ ᑭᐅᒃᐸᒍᑦ. ᐃᒻᒪᖄ 
ᐅᐃᒍᑲᐃᓐᓇᕈᓐᓇᖅᑕᐅᓂᐊᖅᑐᒃᓴᐅᖕᒪᑦ 
ᖃᓄᐃᓕᖓᖕᒪᖔᑦ, ᖃᓄᐃᒃᓴᖏᒃᑯᕕᑦ ᐊᐱᕆᔭᒋᑦ.  
 
ᐃᒃᓯᕙᐅᑕᖅ (ᐅᑲᓕᖅ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᐊᒻᒪᓗ ᐊᖏᖅᓯᒪᔮᑦᑕᐅᑎᒋᔪᒍᑦ. ᑖᓐᓇ 
ᐱᒻᒪᕆᐅᓂᖓᓄᑦ ᐊᑏᒃ, ᑕᐃᓐᓇ Dr. ᓲᐳᓪ, ᐅᕙᒍᑦ 
ᓵᖓᓅᖅᑕᐅᑲᐃᓐᓇᖅᑲᑦ. ᐊᑏ, 
ᐊᐱᖅᑯᑎᑦᑎᐊᕙᐅᒻᒪᑦ ᑖᓐᓇ ᒥᔅᑕ ᓲᐳᓪ, 
ᑕᒪᐅᓐᖓᖅᓯᐊᕆᑲᐃᓐᓇᕐᓚᕗᑦ. ᒥᓂᔅᑕ ᑰᓕ. 
 
ᐊᖓᔪᖅᑳᖅ ᑕᒑᖅ ᑰᓕ: ᐄ, ᑖᓐᓇ Dr. ᓲᐳᓪ, 
ᑖᓐᓇ ᐊᖓᔪᖅᑳᓪᓚᕆᐅᖕᒪᑦ title-ᖃᖅᖢᓂᒃ Chief 
Medical Health Officer-ᖑᓪᓗᓂ ᓄᓇᕗᑦᒥ. 
ᑕᒪᒃᑯᐊ ᑐᐊᕕᕐᓇᖅᑐᓂᒃ ᑲᒪᐃᓐᓇᕐᒪᑦ. ᐊᒻᒪᓗ 
ᐅᖃᕈᓐᓇᖅᖢᖓ ᑲᓇᑕᒥ ᑕᐃᒃᑯᐊ Lab Test-
ᒋᔭᐅᔪᑦ ᖃᐅᑕᒫᑦᓯᐊᒻᒪᕆᒃ ᐊᓪᐴᑕ contact-
ᖃᑦᑕᖅᖢᓂᒋᑦ ᑕᕝᕘᓇ ᑭᓯᐊᓂ 
ᑐᓴᖅᐸᓪᓕᐊᖃᑦᑕᕋᑦᑎᒍ confirmed cases-ᖑᔪᑦ 
ᐊᒻᒪ Public Health ᑲᓇᑕᒥ ᑖᒃᑯᓄᖓ 
ᐅᖃᖃᑎᒋᔭᐅᖏᓐᓇᖅᖢᓂ ᖃᖓᓕᒫᑦᑎᐊᖅ 
ᑕᐃᒪᐃᓕᐅᕐᒪᑦ.  
 
ᐃᒻᒪᖃ, ᐃᒃᓯᕙᐅᑖᖅ, ᐃᓕᒃᑰᕐᓗᖓ ᐊᐱᖅᑯᑕᐅᔪᖅ, 
ᑕᐃᓐᓇᖃᐃ ᐊᐱᕆᒃᑲᓂᑦᑎᐊᒻᒪᕆᒃᐸᒍᑦ 
ᓯᕗᓪᓕᖅᐹᒥ ᓇᖕᒥᓂᖅ ᑭᐅᓂᐊᕐᒪᒍ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᑰᓕ. (ᑐᓵᔨᑎᒍᑦ) 
ᑕᐃᒪ ᐊᐱᕆᒋᐊᒃᑲᓐᓂᕈᓐᓇᕈᕕᐅᒃ. 
ᐱᓕᒻᒪᖅᓴᕈᑎᖃᕇᖅᑲᐅᒐᕕᑦ, ᑖᓐᓇ 
ᐊᐱᖅᑯᑎᒋᖅᑲᐅᔭᐃᑦ ᓇᓗᓇᐃᓚᐅᕐᒥᒍᑦ. ᒥᔅᑕ 
ᓯᐊᓪ.  
 
ᓯᐊᓪ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᒫᓐᓇᒫᖅ ᑕᒪᓐᓇ ᓯᐊᒻᒪᒃᐸᓪᓕᐊᓂᖓ H1N1 
ᑲᓇᑕᒥ ᐃᓱᒫᓘᑕᐅᖕᒪᑦ ᓇᓗᓇᐃᔭᐃᒍᓐᓇᖅᑮᑦ 
ᖃᓄᐃᓕᐅᖅᐸᓪᓕᐊᒻᒪᖔᔅᓯ ᓄᓇᕗᒻᒥᐅᑦ 
ᓴᐳᔾᔭᐅᓯᒪᖁᓪᓗᒋᑦ ᑖᔅᓱᒪᓐᖓᑦ  

ᐳᕝᕕᕆᕈᔪᓐᓇᖅᑐᒥᑦ ᑕᒫᓂ ᐊᕕᒃᑐᖅᓯᒪᓂᕐᒥᒃ? 
ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᓯᐊᓪ. (ᑐᓵᔨᑎᒍᑦ) 
ᒥᔅᑕ ᓲᐳᓪ ᑭᐅᒍᓐᓇᕈᕕᑦ. 
 
ᓘᑦᑖᖅ ᐊᐃᓴᒃ ᓲᐳᓪ (ᑐᓵᔨᑎᒍᑦ): ᓄᓇᕗᑦ 
ᐸᕐᓇᒍᑎᖃᖅᓯᒪᔪᖅ ᐋᓐᓂᐊᓇᖅᑐᖃᓗᐊᓕᕐᓂᖅᑲᑦ 
2005-ᒥ ᐱᒋᐊᖅᑕᐅᓚᐅᖅᓯᒪᔪᖅ 2006-ᒥᓗ 
ᕿᒥᕐᕈᒋᐊᖅᑕᐅᓚᐅᖅᑐᓂ, ᕿᒥᕐᕈᔭᐅᖏᓐᓇᖅᓱᓂᓗ. 
ᑕᐃᒪ ᐆᒃᑐᕋᐅᑕᐅᒐᔭᖅᑐᓂᒃ ᐋᖅᑭᒃᓱᐃᓯᒪᔪᒍᑦ 
ᓄᓇᓕᖕᓂ ᐊᑐᖅᑕᐅᓂᐊᖅᑐᓂᒃ. ᑕᒪᒃᑯᐊ 
ᐃᑲᔪᖅᑕᐅᒋᐊᖃᕋᔭᕐᓂᖏᑦ ᐊᑐᓃᖅᑐᓕᒫᑦ 
ᐊᑐᖅᑕᐅᒐᔭᖅᑐᑦ ᐋᓐᓂᐊᖅᑐᖃᓕᕐᓂᖅᑲᑦ. 
 
ᑖᓐᓇ H1N1 ᑖᓐᓇ ᐳᕝᕕᕆᓇᖅᑐᖅ 
ᓇᓗᓇᐃᖅᑕᐅᖕᒪᑦ ᒪᒃᓯᑯᒥ ᐊᒥᓱᓂᒃ 
ᖃᓄᐃᓕᐅᕆᐊᕈᑎᖃᓚᐅᖅᑐᑦ ᐊᕕᒃᑐᖅᓯᒪᓂᐅᔪᒥᓗ 
ᑲᓇᑕᒥᓗ ᓯᐊᒻᒪᒃᑐᐊᓘᓕᕐᓂᖅᑲᑦ ᐸᕐᓇᓯᒪᒍᒪᓪᓗᑎᒃ 
ᑲᓇᑕᒥ ᓄᓇᕗᒻᒥᓗ.  
 
ᐋᓐᓂᐊᖃᕐᓇᓐᖏᑦᑐᓕᕆᓕᔨᒃᑯᑦ ᐱᒋᐊᖅᑎᑦᑎᓯᒪᔪᑦ 
ᐃᒪᓐᓇ ᑐᐊᕕᕐᓇᖅᑐᖃᓕᖅᑲᑦ ᐸᕐᓇᒌᖅᓯᒪᔪᑦ 
ᐊᒻᒪᓗ ᑲᓇᑕᒥ ᑐᑦᑕᕐᕕᐅᒐᔭᖅᑐᒥᓪᓗ 
ᐋᖅᑭᒃᓯᒪᓪᓗᑕ. ᑖᓐᓇ ᒥᓂᔅᑕᐅᑉ ᑐᒡᓕᐊᓄᑦ 
ᐊᖏᖅᑕᐅᓯᒪᓪᓗᓂ.  
 
ᑖᓐᓇ ᐊᖓᔪᖅᑳᒻᒪᕆᐅᔪᖅ ᐋᓐᓂᐊᖅᑐᓕᕆᔨᒃᑯᓐᓄᑦ 
ᐋᓐᓂᐊᓇᖅᑐᓂᒃ ᐱᓗᐊᖅᑐᒥ ᐅᔭᕋᖕᓂᐊᖅᑎᒃᑯᓐᓂᑦ 
ᖃᐅᑕᒫᑦ ᑲᑎᒪᖃᑦᑕᖅᑐᒍᑦ ᑕᒪᑐᒥᖓ 
ᐅᖃᐅᓯᖃᖅᑐᑕ ᐊᒻᒪᓗ ᐊᑐᖅᑕᐅᒐᔭᖅᑐᓂᒃ  

ᒪᓕᒃᑕᐅᒐᔭᖅᑐᓂᒃ ᑕᒪᓐᓇ ᓯᐊᕐᒪᖁᓇᒍ 
ᐋᓐᓂᐊᓇᖅᑐᖅ. 
 
ᐊᐃᐳᕈ 28-ᖑᓕᖅᑎᓪᓗᒍ ᑐᓂᐅᖅᑲᐃᓚᐅᕐᒥᔪᖓ 
ᐋᓐᓂᐊᕐᕕᓕᒫᑦᑎᓐᓄᑦ ᐃᒪᓐᓇ ᓲᕐᓗ 
ᖃᐅᔨᒐᓱᐊᕐᓗᓂ ᐊᑐᖅᑕᐅᓂᐊᖅᑐᓂᒃ 
ᐋᓐᓂᐊᖃᖅᑐᖃᕐᒪᖔᑦ. ᑖᒃᑯᐊᓗ ᑕᕐᕆᔭᐅᑎᑎᒍᑦ 
ᑐᓴᖅᑎᑦᑎᐊᓚᐅᕆᓪᓗᑎᒍ ᑖᒃᑯᐊ ᐋᓐᓂᐊᕐᕕᐅᔪᑦ 
ᐃᖅᑲᓇᐃᔭᖅᑎᖏᑦ ᖃᐅᔨᒪᑦᑎᐊᖅᑐᑦ ᐊᒻᒪᓗ 
ᓈᒻᒪᒃᓴᖅᑐᑎᒃ ᑕᒪᒃᑯᓂᖓ ᐊᑐᖅᑕᐅᒐᔭᖅᑐᓂᒃ 
ᑐᐊᕕᕐᓇᖅᑐᖃᓕᕐᓂᖅᑲᑦ. 
 
ᓱᓕ ᑲᔪᓯᓯᒪᔪᒥᒃ ᐅᖃᓕᒪᖃᑎᖃᐃᓐᓇᖅᑐᒍᑦ 
ᓄᓇᓕᖕᒥᐅᓂᒃ ᑕᓚᕖᓴᒃᑯᓪᓗ, ᖃᕋᓴᐅᔭᒃᑯᓂᓛᒃ 
ᐅᖃᓕᒪᖃᑎᒌᖃᑦᑕᖅᑐᑕ ᓇᒥᓕᒫᖅ ᑕᒫᓂ 
ᓄᓇᕗᒻᒥ ᑕᒪᓐᓇ ᐱᓪᓗᒍ. ᑕᒪᓐᓇᐃᓛᒃ 
ᐋᓐᓂᐊᓇᖅᑐᖅ ᐊᖏᓪᓕᕙᓪᓕᐊᑎᓪᓗᒍ 
ᐅᖃᓕᒪᖃᑎᒌᑉᐸᓪᓕᐊᖏᓐᓇᕐᓂᐊᖅᑐᒍᑦ.  
 
ᐅᖃᖅᑎᓐᖑᐊᕈᒪᓐᖏᑕᕋ ᒥᓂᔅᑕᐅᑉ ᑐᓪᓕᐊ, 
ᑭᓯᐊᓂᓕ ᐅᖃᓕᒪᒍᒪᓂᐊᖅᑰᖅᑐᖅ ᐊᒻᒪᓗ 
ᑐᖏᓕᖃᑎᒋᔭᒥᓂᑦ ᑲᑎᖃᑦᑕᖅᓯᒪᖕᒪᑕ 
ᓂᓪᓕᕈᒪᓚᖓᔪᓇᐅᒻᒥᔪᑦ ᖃᓄᐃᓕᐅᕋᔭᕐᓂᕐᒥᓂᒃ. 
ᖃᓄᑭᐊᖅ ᑕᒪᓐᓇ ᐋᖅᑭᒃᓯᒪᕙ.  
 
ᐃᒃᓯᕙᐅᑖᖅ, ᑖᓐᓇ ᒥᓂᔅᑕᐅᑉ ᑐᒡᓕᖓ 
ᑐᑭᓯᒋᐊᖅᑎᑦᑎᒃᐹᑦ ᖃᓄᐃᒐᔭᓐᖏᓚᖅ? 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᓘᑦᑖᖅ 
ᓲᐳᓪ. ᒥᔅᑕ ᑳᒻᐳᓪ, ᐃᓚᒋᐊᕆᔪᒪᕖᑦ ᓘᑦᑖᖅ ᓲᐳᓪ 
ᐅᖃᐅᓯᖏᓐᓄᑦ? 
 
ᑳᒻᐳᓪ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᐃᓚᖏᑦ ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᓐᓂᑦ 
ᐱᓕᕆᐊᕆᓯᒪᔭᕗᑦ, ᒐᕙᒪᒃᑯᓐᓂᑦ ᑖᒃᑯᐊ ᓄᓇᓖᑦ 
ᒐᕙᒪᓕᕆᔨᖏᑦ ᑐᑭᓯᒋᐊᖅᑎᑦᑎᖃᑦᑕᖅᑐᑦ 
ᐱᓕᕆᕕᐅᔪᖅ ᖃᓄᐃᓕᐅᓕᕐᒪᖔᑦ.  

ᑐᑭᓯᒋᐊᖅᑎᑦᑐᒋᑦ ᒥᓂᔅᑕᐃᑦ ᑐᒡᓕᖏᑦ ᑖᓐᓇ 
ᖃᓄᐃᓕᖓᔾᔪᑕᐅᓕᕐᒪᖔᖅ H1N1.  
 
ᓘᒃᑖᖅ ᓲᐳᓪ ᐅᖃᖃᑖᕐᒪᑦ, ᐱᒋᐊᖅᑎᑦᑎᖁᔨᓪᓗᓂ 
ᑖᒃᑯᐊ ᒐᕙᒪᒃᑯᑦ ᐸᕐᓇᐅᑎᒋᓂᐊᖅᑕᖏᓐᓂᑦ ᑖᒃᑯᐊ 
ᒥᓂᔅᑕᐃᑦ ᑐᒡᓕᖏᑦ ᑲᑎᒪᐃᓐᓇᖅᑐᑦ, 
ᐅᖄᓚᐅᑎᒃᑯᓗ ᑲᑎᒪᖃᑦᑕᖅᓱᑎᒃ. ᑐᖔᒍᑦ ᑕᒪᑐᒪ 
ᖃᐅᑕᒫᑦ ᑲᑎᒪᖃᑎᖃᖃᑦᑕᓚᐅᕐᒥᔪᒍᑦ 
ᓇᒥᑐᐃᓐᓇᖅ. 
 
ᐱᔾᔪᑎᒋᓪᓗᒍ ᑐᓴᐅᒪᖃᑦᑕᐅᑎᓂᖅ, ᑖᒃᑯᐊ 
ᐅᖃᐅᑎᒋᐊᖅᓯᒪᔭᕗᑦ ᓄᓇᓖᑦ ᐋᓐᓂᐊᕐᕕᖏᑦ 
ᑐᑭᓯᐅᒪᑏᓐᓇᖅᑐᒋᓪᓗ ᑕᒪᒃᑯᐊ ᓄᓇᓖᑦ 
ᐋᓐᓂᐊᕐᕕᖏᑦ ᖃᓄᐃᓕᐅᕈᓐᓇᕐᓂᖏᓪᓗ ᑕᒪᑐᒥᖓ 
ᓴᖅᑭᑎᑦᑎᑕᐃᓕᓗᓂ ᐋᓐᓂᐊᓇᖅᑐᒥᒃ. 
 
ᐊᒻᒪᓗ ᐋᖅᑭᒃᓱᐃᕙᓪᓕᐊᔪᒍᑦ ᓈᓚᐅᑎᒃᑯᑦ 
ᑐᓴᖅᑎᑦᑎᔾᔪᑕᐅᒐᔭᖅᑐᓂᒃ ᑕᒫᓂ ᓄᓇᕗᒻᒥ. 
ᐅᔾᔨᖅᑐᖁᓪᓗᖏᑦ ᑕᒪᑐᒥᖓ 
ᐋᓐᓂᐊᖅᑕᐃᓕᒪᔾᔪᑕᐅᒍᓐᓇᖅᑐᓂᒃ. ᑕᒪᓐᓇ 
ᐃᓚᒋᐊᕈᑎᒋᔪᓐᓇᑐᐃᓐᓇᖅᑕᕋ, ᐃᒃᓯᕙᐅᑖᖅ. 
ᖁᔭᓐᓇᒦᒃ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᑳᒻᐳᓪ. ᒥᔅᑕ ᓯᐊᓪ. 
 
ᓯᐊᓪ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᑕᐃᒪᑦᑕᐅᖅ ᐊᐱᖅᑯᑎᔅᓴᒃᑲᓐᓂᖅ, ᓘᑦᑖᖅ ᓲᐳᓪ  
ᑲᑎᓚᐅᖅᓯᒪᒐᒃᑯ ᑭᓐᖓᕐᓂ ᐳᕙᓪᓗᓐᓇᐅᑉ ᒥᒃᓵᓄᑦ 
ᓄᓇᕗᒻᒥ. 
 
ᓈᓴᐅᑎᒋᔭᐅᔪᑦ ᐊᐅᓚᓂᕐᒧᑦ ᐸᕐᓇᐅᑎᒥ 
ᓇᓗᓇᐃᖅᓯᒻᒪᑕ ᓱᓕᒎᖅ ᐳᕙᓪᓗᓐᓂᐅᖃᑦᑕᖅᑐᖅ 
ᓄᓇᕗᒻᒥ ᖁᕝᕙᓯᓐᓂᖅᓴᒻᒪᕆᐅᒻᒪᑦ ᑲᓇᑕᒥ 
ᓴᖅᑭᔮᖅᑐᓂᑦ. ᒫᓐᓇᒃᑯᓪᓕ ᖃᓄᐃᓕᖓᓕᖅᐸ  

ᐳᕙᓪᓗᓐᓂᐅᑉ ᑲᒪᒋᔭᐅᓇᓱᓐᓂᖓ ᓄᓇᕘᒥ? 
ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᓯᐊᓪ. (ᑐᓵᔨᑎᒍᑦ) 
ᓘᑦᑖᖅ ᓲᐳᓪ, ᑖᓐᓇ ᑭᐅᓇᓱᐊᕈᓐᓇᖅᑭᐅᒃ? 
 
ᓘᑦᑖᖅ ᐊᐃᓴᒃ ᓲᐳᓪ (ᑐᓵᔨᑎᒍᑦ): ᑖᓐᓇ 
ᓇᓗᓇᐃᑦᑎᐊᑲᓐᓂᓚᐅᕈᒃ ᐊᐱᕆᕙᓪᓚᐃᕋᑖᕋᕕᑦ? 
ᒪᒥᐊᓇᖅ, ᐃᒃᓯᕙᐅᑖᖅ. ᑖᓐᓇ 
ᓇᓗᓇᐃᖅᓯᒋᐊᒃᑲᓐᓂᕈᒪᔭᕋ ᑖᓐᓇ 
ᑖᒃᓱᒧᖔᖓᒻᒪᖔᑦ ᐳᕝᕕᕆᓇᖅᑐᒧᑦ ᐅᕝᕙᓘᓐᓃᑦ 
ᒪᑯᓄᖓ ᐊᑉᐸᒍᓐᓇᖅᑐᓄᑦ ᐊᓯᐊᓄᑦ 
ᐋᓐᓂᐊᖑᔪᒧᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᓘᑦᑖᖅ 
ᓲᐳᓪ. ᐳᕙᓪᓗᓇᕐᒨᖓᕙᓪᓚᐃᕋᑖᖅᑐᖅ. ᐄ, 
ᑖᓐᓇᓴᐃᓐᓇᐅᖏᑦᑑᒐᓗᐊᖅ ᐳᕝᕕᕆᓇᖅᑐᒥᒃ 
ᐅᖃᐅᓯᕆᖅᑲᐅᔭᑦᑎᑐᓐᓂᒃ ᑭᓯᐊᓂ ᑖᓐᓇ 
ᑭᐅᓇᓱᒍᓐᓇᕈᕕᐅᒃ, ᐳᕙᓪᓗᓇᐅᑉ 
ᒥᒃᓵᓅᖓᕋᑖᖅᑐᖅ. ᐊᔪᓐᖏᒃᑯᕕᐅᖏᓛᒃ, 
ᖁᕕᐊᒋᒐᔭᖅᑕᕋ, ᓘᑦᑖᖅ ᓲᐳᓪ. 
 
ᓘᑦᑖᖅ ᐊᐃᓴᒃ ᓲᐳᓪ (ᑐᓵᔨᑎᒍᑦ): ᑕᐃᒫ 
ᐳᕙᓪᓗᓂᕐᒨᖓᔫᖅ? ᐄ, ᑕᐃᒪ 
ᑲᒪᔾᔪᑎᖃᑦᑎᐊᖅᑐᐊᓘᔪᒍᑦ ᐳᕙᓪᓗᒃᑐᓕᕆᓂᕐᒧᑦ 
ᑕᒫᓂ ᓄᓇᕗᑦᒥ. ᐊᕐᕌᓂ ᕿᒥᕐᕈᓂᖃᓚᐅᖅᑐᒍᑦ 
ᑕᒪᑐᒥᓐᖓ. 
 
ᐳᕙᓪᓗᒃᑐᓕᕆᓂᐅᔪᖅ ᖃᐅᔨᓴᖅᑕᐅᕙᒻᒪᑕ 
ᒪᕐᕈᐃᓕᖅᑲᖓᔪᓂᒃ ᑕᐃᒃᑯᐊ ᐃᓚᖏᑦ 
ᐱᔭᕇᖅᐸᑦᑐᑦ ᑲᒪᒋᔭᐅᕙᑦᑐᑦ ᐊᒻᒪᓗ ᑕᒪᒃᑯᐊ 
ᐃᓅᓕᓂᐅᑎᓄᑦ ᓱᕐᕋᓗᐊᕈᓐᓇᖏᑦᑐᑦ 
ᑕᒪᒃᑯᐊᖑᒋᓪᓗᑎᒃ.  
 
ᑕᒪᒃᑮᓐᓂ ᐊᒻᒪᓗ ᐊᖏᖅᑕᐅᓯᒪᖃᑦᑕᖅᑐᑦ 
ᐊᒃᓱᐊᓗᒃ ᐱᐅᔫᖃᑦᑕᖅᑐᖅ ᑕᒪᓐᓇ ᐱᓕᕆᐊᕆᔭᕗᑦ 
ᐊᒻᒪᓗ ᑕᒫᓂ ᐊᒥᓲᓂᖅᓴᐅᑎᓪᓗᒋᑦ 
ᐳᕙᓪᓗᒃᑑᒐᓗᐊᑦ ᑲᓇᑕᒥ ᑭᓯᐊᓂ ᐱᓕᕆᔾᔪᑎᓄᑦ 
ᐱᐅᔪᒻᒪᕆᐊᓘᔪᑦ. 
 

ᐃᒃᓯᕙᐅᑕᖅ: ᖁᔭᓐᓇᒦᒃ, ᓘᑦᑖᖅ ᓲᐳᓪ. 
(ᑐᓵᔨᑎᒍᑦ) ᑕᐃᒪ ᐊᐱᖅᓱᑎᑦᑎᑲᓐᓂᕐᓂᐊᕐᕋᒪ 
ᑖᒃᓱᒧᖓ ᐳᕝᕕᕆᓂᕐᒧᑦ ᐊᐱᖅᑯᑎᔅᓴᖅᑕᖃᖅᑲᑦ 
ᓘᑦᑖᖅ ᐅᕙᓃᓐᓂᖓᓂ. ᒥᔅᑕ ᕋᒻᐴᑦ. 
 
ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᐅᓪᓗᑐᐃᓐᓇᐅᑎᓪᓗᒍ 
ᑕᓪᓕᒪᐃᓐᓇᐅᓚᐅᕋᓗᐊᕐᖓᑕ, 25-ᖑᓕᖅᑐᑎᒃ 
ᐅᓪᓗᒥ. ᑖᒃᑯᐊ 25-ᖑᔪᑦ ᑲᒪᒋᔭᐅᕙᑦ ᓄᓇᕗᑦ 
ᓯᓚᑖᓃᑉᐸᑦ, ᐃᓛᒃ ᓄᓇᖏᑕ ᓯᓚᑖᓂ ᑲᒪᒋᔭᐅᔪᑦ? 
ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᕋᒻᐴᑦ. 
ᓘᑦᑖᖅ ᓲᐳᓪ. 
 
ᓘᑦᑖᖅ ᐊᐃᓴᒃ ᓲᐳᑦ (ᑐᓵᔨᑎᒍᑦ): ᖁᔭᓐᓇᒦᒃ. 
ᐊᐱᖅᑯᑎᒋᔭᖓᓄᑦ, ᔫᓂ 1-ᖑᑎᓪᓗᒍ ᑕᐃᒪ 
ᖃᐅᔨᓴᕐᓂᖃᒃᑲᓐᓂᓚᐅᕐᕋᑦᑕ. 
 
ᐅᖃᓚᐅᖅᑐᑕᓗ ᖃᐅᔨᓇᓱᓐᓂᐊᕐᓗᑕ 
ᓇᒦᓐᓂᕐᒪᖔᑦ ᑕᒫᓂ ᓄᓇᕗᒻᒥ ᐊᒻᒪᓗ ᑕᐃᒃᑯᐊ 
ᐅᖃᐅᓯᕆᔭᐅᓯᒪᔪᑦ ᑕᕝᕙᓐᒐᑦ 
ᖃᐅᔨᓴᑦᑎᐊᓪᓚᕆᓐᓂᑎᓐᓂᒃ ᖃᐅᔨᓚᐅᖅᑕᕗᑦ.  
ᖃᐅᔨᓴᖅᐸᓪᓕᐊᓕᕋᑦᑕ ᓂᕆᐅᓐᓂᖃᓚᐅᕐᕋᑦᑕ 
ᐊᒥᓲᓂᖏᓐᓂᒃ, ᐊᒥᓱᕈᒃᑲᓂᕐᓂᐊᖅᑐᒋᓚᐅᕋᑦᑎᒍ.  
 
ᑕᐃᒃᑯᐊ ᓄᓇᓕᓐᓂ ᑲᒪᒋᔭᐅᔪᒡᒍᑕᐅᔫᒐᓗᐊᑦ, 
ᐊᒥᓱᓪᓗ  
ᐅᓂᒃᑎᑕᐅᔭᕆᐊᖃᖃᑦᑕᖅᓯᒪᓐᖏᑦᑐᑦ  
ᐊᐅᓚᖅᑎᑕᐅᒋᐊᖃᖃᑦᑕᖅᓯᒪᖏᑦᑐᑦ ᐊᓯᖏᓂᓗ 
ᑕᒪᒃᑯᐊ ᐊᒃᓱᐊᓘᖏᒻᒪᑕ ᖃᓄᐃᒍᓐᓃᕈᓐᓇᖅᑐᑦ 
ᐃᒫᒃ ᑲᒪᒋᔭᐅᓗᐊᕌᓗᓐᖏᒃᑲᓗᐊᖅᑐᑎᒃ. 
 
ᑕᐃᒃᑯᐊ ᐋᓐᓂᐊᕕᒻᒦᑦᑑᒐᓗᐊᑦ ᐅᓂᒃᑎᑕᐅᓯᒪᔪᑦ 
ᐊᓂᖅᓵᑑᑎᓄᓪᓘᓐᓃᑦ ᐃᒫᒃ 
ᐊᑦᑕᕆᔭᐅᓗᐊᕌᓗᓐᖏᒃᑲᓗᐊᖅᑐᑎᒃ ᑭᓯᐊᓂ 
ᐱᐅᓯᕙᓪᓕᐊᔪᑦ. ᖁᔭᓐᓇᒦᒃ.  

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᓘᑦᑖᖅ 
ᓲᐳᓪ. ᒥᔅᑕ ᕋᒻᐴᑦ. 
 
ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᑖᒃᓱᒧᖓ ᐳᕝᕕᕆᓇᖅᑐᒧᑦ, ᑕᐃᒪᓕ ᖃᓄᑎᒋ 
ᐊᑯᓂᐅᓂᖃᖅᐸ ᖃᓄᐃᒍᓐᓃᓕᖅᑎᓪᓗᒋᑦ? 
ᖁᔭᓐᓇᒦᒃ, ᐃᒃᓯᕙᐅᑖᖅ 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᕋᒻᐴᑦ. 
ᓘᑦᑖᖅ ᓲᐳᓪ. 
 
ᓘᑦᑖᖅ ᐊᐃᓴᒃ ᓲᐳᓪ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᒃᓯᕙᐅᑖᖅ. ᐅᓪᓗᓂᖅᑲᐃ 7 ᖁᓕᓄᑦ ᑎᑭᖓᔪᖅ, 
ᑎᑭᓯᒪᔪᖅ, ᐊᑲᐅᓯᓇᓱᒃᑎᓪᓗᒋᑦ. ᐊᔪᓐᓇᖏᑉᐸᑦ 
ᑖᒃᑯᐊ ᐋᓐᓂᐊᕕᐅᑉ ᓯᓚᑖᓃᒍᓐᓇᖅᑲᑕᓘᓐᓃᑦ. . .  
 
ᑕᐃᒫᒃ ᐊᖏᕐᕋᖅᓯᒪᖃᑦᑕᖁᔭᕗᑦ ᐃᒻᒥᓂᒃ 
ᑲᒪᒋᑦᑎᐊᕋᓱᓪᓗᑎᑦ ᑕᐃᒃᑯᐊ ᐊᒃᓱᐋᓘᖏᒻᒪᑕ. 
ᐊᒻᒪᓗ ᐋᓐᓂᐊᕕᒻᒥ ᑲᒪᒋᔭᐅᓗᐊᓐᖏᒃᑲᓗᐊᕐᓗᑎᑦ  
ᖃᓄᐃᒍᓐᓃᖃᑦᑕᖅᑐᑦ. ᑭᓯᐊᓂ 
ᐱᐅᒍᓐᓃᐸᓪᓕᐊᔫᔮᖅᑲᑕ ᐊᓐᓂᐊᕐᕕᐅᔪᓄᑦ 
ᐅᖄᓚᖃᑦᑕᖁᔭᕗᑦ.  
 
ᑕᐃᒪ ᓂᕆᐅᑦᑐᒍᑦ ᐅᓪᓗᖅᑲᐃ 7-ᓂᑦ ᖁᓕᓄᑦ 
ᑕᐃᒫᒃ ᐋᖅᑭᐸᓪᓕᐊᒐᓱᒃᑲᔭᖅᑐᑦ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᓘᑦᑖᖅ ᓲᐳᓪ. ᒥᔅᑕ 
ᕋᒻᐴᑦ.  
 
ᕋᒻᐴᑦ (ᑐᓵᔨᑎᒍᑦ): ᓱᓇᐅᕝᕙᓕ 
ᑭᖑᓪᓕᖅᐹᖑᓂᕋᓕᖅᑲᐅᔭᕋᓗᐊᕋ.  
 
ᑕᐃᒪᓕ ᐃᓄᐃᑦ ᑲᒪᒋᔭᐅᒋᐊᖃᖅᑎᓪᓗᒋᑦ 
ᐊᖏᕐᕋᖏᓐᓂ ᑕᒪᒃᑯᐊ ᑭᒡᒐᑐᖅᑕᕗᓂᓛᒃ 
ᐃᓄᒋᐊᓗᐊᖃᑦᑕᕐᖓᑕ ᐃᓪᓗᒋᔭᖏᓐᓂ  

ᑕᐃᒫᒃ ᓯᐊᕐᒪᖅᓴᕋᐃᓐᓂᖅᓴᐅᑐᐃᓐᓇᕆᐊᖃᖅᐳᖅ. 
ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᕋᒻᐴᑦ. 
ᓘᑦᑖᖅ ᓲᐳᓪ.  
 
ᓘᑦᑖᖅ ᐊᐃᓴᒃ ᓲᐳᓪ (ᑐᓵᔨᑎᒍᑦ): ᖁᔭᓐᓇᒦᒃ 
ᐊᐱᖅᑯᑎᖓᓄᑦ. ᑖᔅᓱᒧᖓᐃᓐᓇᐅᓐᖏᑦᑐᖅ 
ᐳᕐᕕᕆᓇᐅᔪᒥᑦ ᑭᓯᐊᓂ ᑭᓱᑐᐃᓐᓇᕐᒧᑦ 
ᖃᓄᐃᑦᑐᑐᐃᓐᓇᕐᒧᑦ ᐊᓂᖅᑎᕆᓂᕐᒧᑦ 
ᐳᕐᕕᕆᓇᕈᔪᑦᑐᓄᑦ. ᑖᓐᓇᓗ ᐅᖃᐅᓯᕆᔭᖓ 
ᓈᒻᒪᑐᒻᒪᕆᐅᓪᓗᓂ.  
 
ᐅᖃᐅᑎᒋᐊᖅᐸᑦᑐᒋᑦ ᐃᓚᒋᔭᖏᓐᓂ ᖃᓄᖅ 
ᑕᐃᒃᑯᐊ ᑕᕝᕗᖓ ᐃᒫᒃ 
ᑲᑎᓐᖓᑎᑕᐅᑦᑕᐃᓕᒪᓗᑎᑦ 
ᑕᑯᔭᐅᓗᐊᖅᑕᐃᓕᒪᓗᑎᓪᓗ 
ᐊᖏᕐᕋᖅᓯᒪᒐᓗᐊᖅᑎᓪᓗᒋᑦ 
ᐊᕕᔅᓯᒪᔭᐅᑎᒋᐊᕐᓗᒋᑦ. ᖁᔭᓐᓇᒦᒃ.  
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᓘᑦᑖᖅ ᓲᐳᓪ. 
(ᑐᓵᔨᑎᒍᑦ) ᑕᐃᒪᓕ ᑕᐃᒃᑯᐊ 
ᐅᖃᐅᓯᕆᒋᐊᕈᓐᓇᖅᑭᒋᑦ ᖃᓄᖅ 
ᒪᓗᒍᓯᓕᕈᓐᓇᕐᒪᖔᑕ ᑕᐃᒪᐃᑦᑐᒥᑦ ᐳᕐᕕᕆᓇᖅᑐᒥ  
ᐱᖃᖅᑐᒋᓗᑎᑦ ᖃᓄᐃᑦᑑᒐᔭᖅᑲᑦ? 
ᓇᓗᓇᐃᕐᓂᐊᕐᖓᑦ. ᓘᑦᑖᖅ ᓲᓪᐳᓪ. 
 
ᓘᑦᑖᖅ ᐊᐃᓴᒃ ᓲᐳᓪ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᒃᓯᕙᐅᑖᖅ. ᐃᒪᐃᑦᑑᒐᔭᖅᑐᑦ ᐆᓇᖅᓯᖃᑦᑕᖅᑐ, 
ᖁᐃᖅᓱᖃᑦᑕᖅᑐᑦ, ᓄᑭᖏᑦ ᐋᓐᓂᐊᔪᑦ, 
ᑕᖃᓯᒪᔫᔮᖅᑐᑦ, ᐃᕿᐊᓱᑦᑐᑦ, ᐃᓚᖏᓪᓘᓐᓃᑦ  
ᒥᕆᕿᑉᐸᑦᑐᑦ, ᖃᑕᑉᐸᑦᑐᓂᓪᓗ. ᑕᒪᔾᔭ ᑖᒃᑯᐊ 
ᖃᐅᔨᔾᔪᑕᐅᔪᓐᓇᖅᑐᑦ.  
 
ᑕᐃᒫᔅᓴᐃᓇᕐᓗ ᑖᒃᑯᐊ ᐅᖃᐅᓯᕇᓐᓇᖅᑕᕗᑦ 
ᑭᒃᑯᑐᐃᓐᓇᕐᓄᑦ ᐋᓐᓂᐊᖃᖅᑐᓕᕆᔨᒃᑯᓐᓄᑦ 
ᖃᐅᔨᒪᓂᐊᕐᖓᑕ ᓄᓇᕗᒻᒥᐅᑦ ᖃᓄᖅ ᐊᒻᒪᓗ 
ᑐᓴᖅᑎᑦᑎᔫᒥᔭᐃᓐᓇᓐᖑᓱᑦᑐᒍᑦ ᐊᓯᖏᓐᓂᑦ  

ᑕᖅᑲᒃᑯᓄᖓ ᑕᒪᓐᓇ ᓄᖅᑲᓚᐅᖅᑳᖏᓐᓂᖓᓂ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᓗᒃᑖᖅ 
ᓲᓪᐳᓪ. ᓱᓕ ᐊᐱᖅᑯᓯᔅᓴᐃᑦ? ᒥᔅᑕ ᕋᒻᐴᑦ.  
 
ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᐊᐱᖅᑯᓯᔅᓴᒃᑲ ᐊᒥᓱᕈᖅᐸᓪᓕᐊᔫᔮᑐᐃᓐᓇᕐᖓᑕ. 
ᑕᐃᒃᑯᐊ ᐊᖏᕐᕋᖏᓐᓂ ᑲᒪᒋᔭᐅᔪᑦ 
ᖃᓄᐃᓕᔭᐅᕙᑉᐸᑦ? ᑭᓱᑐᖅᑎᑕᐅᕙᑦ 
ᐃᔭᒐᖅᑎᑕᐅᕙᑦ? ᓇᓗᓇᐃᖅᓯᒋᐊᕈᓐᓇᖅᑮᑦ? 
ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᕋᒻᐴᑦ. 
ᓘᒃᑖᖅ ᓲᐳᓪ.  
 
ᓘᑦᑖᖅ ᐊᐃᓴᒃ ᓲᐳᓪ (ᑐᓵᔨᑎᒍᑦ): ᖁᔭᓐᓇᒦᒃ 
ᐊᐱᖅᑯᑎᑦᑎᐊᕙᐃᑦ. ᑕᒪᒃᑯᐊ ᐃᔭᒐᕐᓄᑦ 
ᐃᓅᓕᓂᐅᑎᓄᑦ ᖃᓄᐃᓕᓗᐊᕈᓐᓇᓐᖏᒻᒪᑕ. 
 
ᑭᓯᐊᓂ ᑕᒪᒃᑯᓂᖓ ᓯᐊᒻᒪᒍᓐᓇᖅᑐᓂᑦ 
ᓄᖅᑲᑎᑦᑎᖏᒻᒪᑕ. ᑕᒪᓐᓇ ᐊᑐᖅᑕᐅᕙᑦᑐᖅ 
ᐆᓇᓗᐊᕐᓇᖏᑦᑐᓂᑦ ᐋᓐᓂᐊᓗᐊᕐᓇᖏᑦᑐᓂᓪᓗ 
ᑲᐴᑎᖏᓐᓇᕐᓂᑦ ᐱᑎᑕᐅᓗᑎᑦ ᐃᒫᒃ  
ᐃᒥᕐᓗᑎᓪᓗ ᐃᒥᕐᒥᑦ. ᑎᒥᖓ 
ᐃᑦᑏᒍᑎᑐᐃᓐᓇᕆᐊᖃᓕᕐᓂᖓᓄᑦ 
ᐃᒥᖅᑎᑕᐅᖃᑦᑕᕐᓗᑎᑦ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᓘᒃᑖᖅ 
ᓲᓪᐳᓪ. ᓱᓕ ᐊᐱᖅᑯᓯᔅᓴᑲᓐᓃᑦ ᑕᒪᔅᓱᒧᖓ 
ᐳᕐᕕᕆᓇᐅᔪᒧᑦ. ᑕᐃᓐᓇ ᒥᐊᒃᓯᑯᒦᓐᖔᕐᓂᑰᔪᖅ.  
ᓱᓕᒃᑲᓐᓃᑦ?  
 
ᖁᔭᓐᓇᒦᕈᒪᔭᕗᑦ ᓘᒃᑖᖅ ᓲᐳᓪ ᐊᒃᓱᐊᓗᒃ 
ᐃᓕᒃᐹᓪᓕᑎᑦᑎᒻᒪᑦ ᑖᒃᑯᓂᖓ ᐅᕙᓃᑦᑐᓄᑦ ᐊᒻᒪᓗ 
ᑕᖅᑲᒃᑯᓄᖓ ᑕᑯᓐᓈᖅᑐᓄᑦ. ᖁᔭᓐᓇᒦᒃ, ᓘᒃᑖᖅ 
ᓲᐳᓪ. ᑕᒪᓐᓇ ᐸᓚᖅᓯᔫᒥᖁᓕᕋᓗᐊᖅᐸᕗᑦ.  
 

ᑲᑎᒪᔩᑦ ᖃᐅᔨᒪᓂᐊᕐᒪᑕ H-6-ᒦᑦᑐᒍᑦ. ᒥᔅᑕ 
ᐊᐅᐸᓗᒃᑐᖅ.  
 
ᐊᐅᐸᓗᒃᑐᖅ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᒃᓯᕙᐅᑖᖅ. ᐊᐱᖅᑯᑎᐅᓗᐊᓐᖏᑦᑑᒐᓗᐊᖅ. 
ᐅᖃᐅᓯᕆᔪᒪᔭᕋ ᒥᔅᑕ ᓯᐊᓪ ᐅᖃᐅᓯᕆᖅᑲᐅᔭᖓᓄᑦ 
ᑕᐃᒃᑯᓄᖓ ᑎᑭᓴᐃᖃᑦᑕᖅᑐᓄᑦ ᓂᕿᓂᑦ.  
 
ᑐᓴᖅᑎᒍᒪᔭᕋ ᒥᓂᔅᑕᐅᔪᖅ ᐃᖅᑲᓇᐃᔭᖅᑎᖏᓪᓗ 
ᑖᒃᑯᐊ ᓄᓇᕗᑦ ᒐᕙᒪᒃᑯᖏᑦ ᐋᖅᑭᒃᓱᐃᕙᓐᖏᒻᒪᑕ 
ᐊᑭᖏᓐᓂ ᓂᐅᕕᕐᕕᐅᔪᓂᑦ. ᑭᓯᐊᓂᓕ 
ᑐᓴᖅᑎᑎᔾᔪᑎᑐᐃᓐᓇᖅ. 
 
ᑭᒡᒐᑐᖅᑕᒃᑲ ᖃᐅᔨᓯᒪᓕᕐᖓᑕ ᑕᒪᒃᑯᐊ 
ᓂᕿᑦᑎᐊᕙᐅᔪᑦ ᐊᑭᑐᓂᖅᓵᓘᖃᑦᑕᕐᖓᑕ 
ᓴᓂᐊᓃᑎᓪᓗᒋᑦ ᓂᕿᑦᑎᐊᕙᐅᓐᖏᓂᖅᓴᓄᑦ 
ᐆᒃᑑᑎᒋᓗᒍ, ᑕᒪᒃᑯᐊ ᐅᓪᓛᖅᓯᐅᑎᐅᔪᑦ Special 
K $9-ᕌᖅᑐᑦ, Lucky Charms $6.95-ᕌᖅᑕᖅᑯᑦ 
ᓰᕐᓇᖅᑐᓖᑦ. 
 
ᑕᒪᒃᑯᐊ ᓂᕿᑦᑎᐊᕙᐅᓂᖅᓴᐅᔪᑦ 
ᐊᑭᑦᑐᖅᓯᒪᔫᔮᓐᖏᑦᑐᑦ ᑭᓯᐊᓂᓕ 
ᓂᕿᕐᓘᑎᐅᓂᖅᓴᐅᔪᑦ ᐊᑭᑭᓪᓕᒋᐊᖅᓯᒪᔫᔮᕐᒪᑕ.  
ᑕᒪᓐᓇ ᐅᔾᔨᕈᓱᒃᑕᐅᒻᒥᒻᒪᑦ ᐅᕙᖓ 
ᑭᒡᒐᑐᖅᑕᖏᓐᓂᑦ. ᖁᔭᓐᓇᒦᒻᒪᕆᐊᓗᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐅᖃᐅᓯᑦᑎᐊᕙᒃ, ᒥᔅᑕ 
ᐊᐅᐸᓗᒃᑐᖅ. ᐄ, ᐃᓕᓴᑎᑦᑎᒃᑲᓐᓂᕈᓐᓇᖅᑐᒍᑦ 
ᑕᖅᑲᒃᑯᓄᖓ ᓂᕿᑦᑎᐊᕙᐅᓂᖅᓴᓂᒃ 
ᓂᕆᖁᔨᓪᓗᑕ. ᒥᓂᔅᑕ ᑰᓕ. 
 
ᐊᖓᔪᖅᑳᖅ ᑕᒑᖅ ᑰᓕ (ᑐᓵᔨᑎᒍᑦ): ᐄ, ᑖᓐᓇ 
ᐊᔅᓱᐊᓗᒃ ᑐᓴᕈᒥᓇᖅᑐᖅ ᐊᒻᒪᓗᑦᑕᐅᖅ ᑕᐃᒫᒃ 
ᐅᔾᔨᖅᓱᖁᕙᕋ ᖃᐅᔨᔭᒥᓂᒃ ᐅᖃᖃᑦᑕᕐᓗᓂ ᐅᕙᓂ. 
ᖁᔭᓐᓇᒦᒃ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ. ᑖᒃᑯᓄᖓ? 
(ᑐᓵᔨᑎᒍᑦ) ᒪᑉᐱᖅᑐᒐᖅ H-6-ᒦᒃᑲᑦᑕ. ᑲᑎᑦᑐᒋᑦ 
ᐊᐅᓚᓂᖏᓐᓄᑦ  

ᒪᑭᒪᓂᖏᓐᓄᑦ, ᓂᕈᐊᕈᑕᐅᒋᐊᓖᑦ. $8,212,000. 
(ᑐᓵᔨᑎᒎᕈᓐᓃᖅᑐᖅ) ᐊᖏᖅᑭᓯᐅᒃ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ. ᑖᒃᑯᓄᖓ ᑕᐃᒪ 
ᓵᒍᓐᓇᓯᒻᒥᒐᑦᑕ H-7-ᒧᑦ. ᑖᒃᑯᐊ ᖃᓄᑐᐃᓐᓇᖅ 
ᒪᒥᓴᐃᓂᕐᒧᑦ, ᑖᒃᑯᐊ ᐋᓐᓂᐊᕙᑦᑐᑯᓗᓐᓄᑦ. 
ᑲᑎᑦᑐᖅᑐᒍ ᑖᒃᑯᐊ ᐊᑐᖅᑕᐅᔪᒪᓂᐊᖅᑐᑦ. 
$151,757,000. ᑖᒃᑯᓄᖓ ᐊᐱᕆᔪᒪᔪᖃᖅᑳ 
(ᑐᓵᔨᑎᒍᑦ) ᐱᐅᓕᓴᖅᑕᐅᓂᖅ? ᒥᔅᑕ ᓯᐊᓪ. 
 
ᓯᐊᓪ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᓄᓇᕗᑦ ᒐᕙᒪᖏᑦ ᐊᔾᔨᒌᓐᖏᑦᑐᓂᒃ 
ᖃᓄᖅᑑᕋᓱᔅᓯᒪᕙᒻᒪᑕ ᑕᒪᒃᑯᓄᖓ 
ᐊᔪᓕᕈᑕᐅᕙᑦᑐᓄᑦ ᐅᐃᕆᒍᑕᐅᕙᑦᑐᓄᑦ. 
 
2009-2010 ᓴᖅᑮᓂᐊᕐᒪᑕ ᐃᓱᒪᓕᕆᔨᐅᔪᓂᒃ, 
ᖃᓄᖅ ᑖᒃᑯᐊ ᐊᐅᓚᓂᖃᕐᓂᐊᖅᑲᑦ ᑎᒥᒥᒍᑦ 
ᐅᐃᕆᒍᑎᖃᖅᓯᒪᔪᓄᑦ ᑲᒪᓂᐊᖅᐹᑦ ᐃᓱᒪᓕᕆᓂᕐᒥᒃ 
ᐊᒻᒪᓗ ᐊᔪᓕᕈᑎᖃᖅᓯᒪᔪᓄᑦ?  ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᓯᐊᓪ. ᒥᔅᑕ ᑳᒻᐳᓪ. 
 
ᑳᒻᐳᓪ: ᖁᔭᓐᓇᒦᒃ, ᐃᒃᓯᕙᐅᑖᖅ. (ᑐᓵᔨᑎᒍᑦ) 
ᓴᖅᑮᓇᓱᐊᕈᒪᔪᒍᑦ ᑖᒃᑯᐊ 
ᐅᖃᐅᔾᔨᒋᐊᖃᑦᑕᓂᐊᖅᑐᓂᑦ ᑕᒪᒃᑯᓄᖓ  
ᐊᖓᔪᖅᑳᖃᕐᕕᐅᔪᓄᑦ ᒥᓂᔅᑕᐅᔪᒧᑦ ᐊᒻᒪᓗ 
ᒐᕙᒪᒃᑯᓐᓄᑦ ᑕᒪᒃᑯᐊ ᑲᒪᒋᔭᐅᓂᖏᓐᓄᑦ 
ᐃᓱᒪᓕᕆᓂᕐᒧᑦ ᐊᒻᒪᓗ ᐊᔪᓕᕈᑎᖃᖅᓯᒪᕙᑦᑐᓄᑦ.  
 
ᕿᒥᕐᕈᒐᔭᖅᑕᕗᑦ ᐃᓚᖏᑦ ᑕᕝᕙᓂ 
ᐃᖅᑲᓇᐃᔮᖑᔪᒥᒃ ᓴᖅᑮᓗᑕ 
ᐃᒻᒥᓃᖅᑕᐃᓕᒪᑎᑦᑎᓂᕐᒧᑦ ᑲᒪᔨᐅᒐᔭᖅᑐᓂᒃ 
ᐊᒻᒪᓗ ᖃᓄᐃᓐᖏᑦᑎᐊᕐᓂᕐᒧᑦ ᐊᒻᒪᓗ 
ᐊᔪᓕᕈᑎᖃᖅᓯᒪᔪᓄᑦ.  

ᑕᐃᒪ ᐊᒥᓱᑲᓪᓚᐅᔪᓂᒃ ᐃᖅᑲᓇᐃᔮᖑᔪᓂᒃ 
ᓴᖅᑮᔪᒪᒐᑦᑕ ᓄᓇᓕᓐᓂ ᐊᕕᒃᑐᖅᓯᒪᔪᓂᒃ 
ᐊᓪᓚᕝᕕᖃᖅᑐᒍᑦ ᐊᒻᒪᓗ ᓄᓇᓕᓐᓂ ᑕᐃᒃᑯᐊᓗ 
ᐃᓚᖏᑦ ᐱᓕᕆᕙᓪᓕᐊᓕᕇᖅᑐᑦ ᑕᒪᔅᓱᒥᖓ.  
 
ᑕᐃᒪᓕ ᐱᑕᖃᓚᐅᓐᖏᒻᒪᑦ ᐱᓕᕆᐊᖑᔪᖅ 
ᐅᖃᐅᔾᔨᒋᐊᖅᑎᐅᔪᖅ, ᖃᐅᔨᒪᔨᒋᔭᐅᔪᖅ 
ᐊᕕᑦᑐᖅᓯᒪᔪᓂᒃ ᐊᓪᓚᕕᓐᓄᑦ ᐊᒻᒪᓗ ᓄᓇᓕᓐᓂ 
ᐃᖅᑲᓇᐃᔮᖑᔪᑦ ᑕᓯᐅᖅᓯᔾᔪᑕᐅᒐᔭᖅᑐᖅ ᖃᓄᖅ 
ᑕᒪᒃᑯᐊ ᑲᒪᒋᔭᐅᒋᐊᕈᓐᓇᕐᒪᖔᑕ ᓄᓇᓕᓐᓂ. 
ᐅᐸᓗᖓᐃᔭᐃᒐᔭᕐᒥᔪᑦ ᐊᔾᔨᒌᓐᖏᑦᑐᓂᒃ 
ᐅᖃᐅᓯᐅᖅᑲᐅᔪᓂᒃ ᖃᓄᐃᓐᖏᑦᑎᐊᕐᓂᕐᒧᑦ, 
ᐃᒻᒥᓃᖅᑕᐃᓕᒪᑎᑦᑎᓂᕐᒧᑦ ᐊᒻᒪᓗ 
ᐊᔪᓕᕈᑎᖃᖅᓯᒪᔪᓄᑦ. 
 
ᑕᐃᒪ ᑕᒪᒃᑯᓂᖓ ᐱᓕᕆᐊᖃᖃᑦᑕᖅᑐᒍᑦ. 
ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᑳᒻᐳᓪ. 
ᒥᔅᑕ ᓯᐊᓪ. 
 
ᓯᐊᓪ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᓄᓇᓕᓐᓂ ᐋᓐᓂᐊᕐᕕᐅᔪᓂᑦ $3 ᒥᓕᐊᓐ  
ᐅᖓᑖᓅᕐᓂᐊᕐᒪᑦ, ᑕᐃᒪᓕ ᖃᓄᐃᓗᒻᒪᑦ ᑖᒃᑯᐊ 
ᐊᒥᓱᕈᕆᐊᖅᑲᑦ? ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᑖᓐᓇ ᐊᐱᖅᑯᑎᔅᓴᐅᒻᒪᑦ. ᓇᓕᖅᓯ 
ᑭᐅᔪᒪᕕᓯᐅᒃ? ᒥᔅᑕ ᑳᒻᐳᓪ. 
 
ᑳᒻᐳᓪ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 
ᐅᖃᖅᑲᐅᒐᒪᐃᓛᒃ ᐅᐊᑦᑎᐊᕈ ᐱᖓᓲᒻᒪᑕ 
ᐋᓐᓂᐊᕐᕕᐅᒻᒪᑕ ᑲᒪᔪᓐᓇᖃᑦᑕᕐᓂᐊᖅᑐᑦ 
ᑕᒪᒃᑯᓂᖓ ᐃᖅᑲᓇᐃᔭᖅᑎᕗᑦ ᓈᒪᓕᖅᑲᑕ ᐊᒻᒪᓗ 
ᑕᐃᒃᑯᐊ ᑲᒪᒋᔭᐅᖏᓐᓇᕆᐊᖃᖅᑐᑦ 
ᐃᖅᑲᓇᐃᔭᖅᑎᖃᕋᔭᕆᓪᓗᑎᒃ.  

ᐃᓚᖏᑦᑕᐅᖅ ᑮᓇᐅᔾᔭᔅᓵᖏᑦ 
ᐊᑭᑦᑐᕆᐊᖅᓯᒪᒋᓪᓗᑎᒃ ᑕᕝᕗᖓ 
ᐊᑭᑦᑐᕆᐊᕈᑕᐅᓗᐊᑦᑕᕐᒥᔪᖅᑕᐅᖅ ᑕᐃᒃᑯᐊ 
ᑮᓇᐅᔾᔭᔅᓵᖑᖃᑦᑕᖅᑐᑦ ᑕᕝᕙᓂ ᑲᒪᓂᕐᒧᑦ. 
ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᑳᒻᐳᓪ. 
(ᑐᓵᔨᑎᒎᕈᓐᓃᖅᑐᖅ) ᑖᒃᑯᓄᖓ ᓱᓕ 
ᐊᐱᖅᑯᑎᔅᓴᐃᑦ? ᒥᔅᑕ ᐊᐅᐸᓗᒃᑐᖅ. 
 
ᐊᐅᐸᓗᒃᑐᖅ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᒃᓯᕙᐅᑖᖅ. ᐊᐱᖅᑯᑎᒋᔭᕋ ᑕᒪᒃᑯᓄᖓ 
ᐊᔪᓕᕈᑎᖃᖅᓯᒪᔪᓄᑦ ᑲᒪᒋᔭᐅᓂᖏᓐᓄᑦ. ᑕᒪᒃᑯᐊ 
ᓄᓇᕗᑦ ᓯᓚᑖᓅᕆᐊᖃᓲᖑᒻᒪᑕ 
ᑲᒪᒋᔭᐅᒋᐊᖃᖅᑎᓪᓗᒋᑦ, ᐆᑦᑑᑎᒋᓗᒋᑦ 
ᐊᔾᔨᓕᐅᖅᑕᐅᒋᐊᖃᖅᑎᓪᓗᒋᑦ ᖃᕋᓴᖓᒍᑦ ᑕᒪᒃᑯᐊ 
ᐊᔾᔨᐅᓐᖏᑦᑐᓂᒃ ᓱᓇᒃᑯᑖᖃᕆᐊᖃᖅᑐᓂᒃ. 
 
ᑕᐃᒪᓕ ᑖᒃᑯᐊ ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ 
ᑕᒪᒃᑯᓂᖓ ᐃᓱᒪᓯᒪᕙ ᓂᐅᕕᕈᓐᓇᕆᐊᔅᓴᖅ 
ᑕᒪᒃᑯᐊ ᐊᐅᓪᓚᕆᐊᖃᓐᖏᓪᓗᑎᒃ, 
ᐊᕕᑦᑐᖅᓯᒪᔪᓂᓪᓘᓐᓃᑦ ᐊᐅᓪᓚᕆᐊᖃᓛᓐᖏᒻᒪᑕ? 
ᖁᔭᓐᓇᒦᒃ, ᐃᒃᓯᕙᐅᑖᖅ 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐊᐅᐸᓗᒃᑐᖅ. ᒥᔅᑕ 
ᑳᒻᐳᓪ. 
 
ᑳᒻᐳᓪ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ, 
ᑕᒪᓐᓇ ᓯᕕᑐᔪᒧᑦ ᐸᕐᓇᒍᑎᒋᔭᕋᓗᐊᕗᑦ 
ᐋᖅᑮᓇᓱᓪᓗᑕ ᐊᕕᒃᑐᖅᓯᒪᔪᓂᑦ 
ᐱᔨᑦᑎᕈᑕᐅᔪᓐᓇᖅᑐᓂᒃ ᐱᓗᐊᖅᑐᒥᒃ ᑕᐃᒃᑯᐊ  
ᓴᓗᒻᒪᖅᓴᐃᒍᑎᐅᕙᑦᑐᓂᒃ ᐊᐅᒻᒧᑦ. ᑕᒪᓐᓇ 
ᕿᒥᕐᕈᒋᐊᕈᒫᕐᒥᔭᕗᑦ ᐊᕐᕌᒎᓂᐊᖅᑐᒥ.  
 
ᓂᐅᕕᕆᐊᖃᕐᓂᐊᕐᒥᔪᒍᑦ ᑕᒪᒃᑯᓂᖓ ᐊᒻᒪ 
ᐃᓕᓐᓂᐊᑎᑦᑎᓗᑕᓗ ᐃᖅᑲᓇᐃᔭᖅᑎᐅᔪᓂᒃ 
ᑕᒪᒃᑯᓂᖓ ᑲᒪᒍᓐᓇᕋᔭᖅᑐᓂᒃ ᑕᒪᒃᑯᓂᖓ. 
ᐊᒻᒪᑦᑕᐅᖅ ᓂᐅᕕᕈᒫᕐᓂᐊᕐᒥᔪᒍᑦ ᖃᐅᔨᓴᕈᑎᐅᔪᒥᑦ, 
ᐊᔾᔨᓕᐅᕈᑎᐅᔪᒥᒃ  

ᑕᖅᑮᑦ ᐊᒥᓲᓗᐊᓐᖏᑦᑐᑦ ᐊᒡᒋᖅᑐᓂᒃ. ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᑳᒻᐳᓪ. ᒥᔅᑕ 
ᐊᐅᐸᓗᒃᑐᖅ. 
 
ᐊᐅᐸᓗᒃᑐᖅ (ᑐᓵᔨᑎᒍᑦ): ᖁᔭᓐᓇᒦᕌᓗᒃ, 
ᐃᒃᓯᕙᐅᑖᖅ. ᐅᖃᐅᓯᕆᔪᒪᔭᕋ ᐊᐅᓪᓚᖃᑦᑕᓂᕐᒧᑦ 
ᑕᒪᓐᓇ ᐊᑦᑐᐃᓂᖃᖃᑦᑕᕐᖓᑦ ᑲᒪᒋᔭᐅᓂᖏᓐᓄᑦ. 
 
ᑕᐃᒃᑯᐊ ᐅᐸᒍᑎᒍᓐᓇᐸᓐᖏᒻᒪᑕ 
ᐃᓂᔅᓴᖃᕋᓗᐊᖅᑎᓪᓗᒋᑦ ᖃᖓᑕᓲᒃᑯᕕᒻᒧᓘᓐᓃᑦ 
ᐃᖏᕐᕋᔾᔪᑎᔅᓴᖃᓐᖏᒧᑦ ᑖᒃᓯᑕᖃᓚᐅᓐᖏᒪᓪᓘᓐᓃᑦ 
ᑖᒃᓯᒍᑎᔅᓴᒥᒃ. ᑕᐃᒪᓕ ᐅᖃᐅᔾᔭᐅᓚᐅᖅᓯᒪᒻᒪᑦ 
ᐃᓂᔅᓴᓕᐅᖅᑕᐅᒍᓐᓇᒃᑲᓐᓂᕋᔭᖅᐸᓪᓚᐃᓐᖏᒻᒪᑦ 
ᐊᑯᓂ ᐅᑕᖅᑭᓯᒪᓕᖅᑎᓪᓗᒍ.  
 
ᖃᒪᓂᑦᑐᐊᕐᒥᓪᓕ ᑖᒃᓯᒍᑎᓂᒃ 
ᐱᖃᖅᑎᑦᑎᕙᓐᖏᒻᒪᑕ ᐋᖅᑭᒃᑕᐅᓯᒪᓐᖏᒪᓪᓕ 
ᑕᒪᓐᓇ ᑕᐃᒃᑯᓄᖓ ᐊᑐᖅᑕᐅᒍᓐᓇᓂᐊᖅᑐᑦ 
ᑭᒡᒐᑐᖅᑕᑎᓐᓄᑦ ᐊᐅᓪᓚᕆᐊᖃᖅᑎᓪᓗᒋᑦ.  
 
ᐆᒃᑑᑎᒋᒃᑲᓂᕐᓗᒍ, ᐅᕕᒃᑲᐅᔪᖅ ᐊᕐᓇᐅᖅ ᓯᓚᒥ 
ᐃᕐᓂᑲᓴᓚᐅᕐᒥᒻᒪᑦ ᐃᕐᓂᓱᓕᕐᖓᑦ ᐱᓱᖁᔭᐅᒻᒪᑦ 
ᐋᓐᓂᐊᕕᒻᒧᑦ, ᓯᕐᓚᒃ ᑎᑭᐅᑎᓚᐅᕐᖓᑦ. ᑖᓐᓇ 
ᐅᓂᒃᑳᖑᓯᒪᓕᕐᒥᔪᖅ ᓄᓇᑦᑎᓐᓂᑦ. 
 
ᐊᒻᒪᓗ ᓄᓇᓕᓐᓂᑦ ᐊᓯᖏᓐᓂᑦ 
ᓄᓇᓯᐅᑎᖃᒡᒐᕐᓂᖏᓐᓄᑦ ᑕᐃᒫᒃ 
ᐊᔪᕈᑎᖃᖅᐸᑦᑐᖅ ᐱᓗᐊᖅᑐᒥᑦ ᑖᒃᓯᑕᖃᖅᑎᓐᓇᒍ. 
ᖃᓄᕐᓕᐅᑯᐊ ᖃᐅᔨᒐᓱᑉᐸᑉᐸᑦ 
ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ 
ᓄᓇᓯᐅᑎᖃᕆᐊᖃᕐᓂᖏᓐᓄᑦ ᓇᓕᐊᓗ 
ᓯᕗᓪᓕᐅᔾᔭᐅᕙᑉᐸᑦ? ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 
ᐊᐅᐸᓗᒃᑐᖅ. ᒥᓂᔅᑕ ᑰᓕ. 
 
ᐊᖓᔪᖅᑳᖅ ᑕᒑᖅ ᑰᓕ: ᖁᔭᓐᓇᒦᒃ, ᐃᒃᓯᕙᐅᑖᖅ. 
ᐄ, ᑖᓐᓇ ᐊᐱᖅᑯᑎᒋᔭᖓ ᓄᓇᓖᑦ ᐊᒥᓱᑦ 
ᑕᐃᒪᓐᓇ ᐅᖃᖅᓯᒪᔪᑦ, 
ᐃᖏᕐᕋᔾᔪᑎᑕᖃᓐᖏᓗᐊᕐᓂᖓᓄᑦ ᐊᒻᒪ ᑕᒪᒃᑯᐊ 
ᐋᓐᓂᐊᕐᕖᑦ, ᐋᓐᓂᐊᖅᑕᐃᓕᒪᕐᕖᑦ ᑕᑯᔭᖅᑐᖅᑕᐅᔪᑦ 
ᐃᓐᓇᕐᓄᓪᓗ, ᑲᒪᔨᖃᓐᖏᓗᐊᕐᒪᑕᒎᖅ ᑕᒪᒃᑯᓄᖓ 
ᐊᔾᔭᖅᑕᖅᑎᒐᓚᓐᓄᑦ. ᑖᓐᓇ 
ᐅᖃᐅᑕᐅᖃᑦᑕᖅᓯᒪᓪᓗᓂ ᐅᕙᑦᑎᓐᓄᑦ. 
 
ᐊᒻᒪᓗ ᐱᓕᕆᕝᕕᑦᑎᓐᓂᑦ 
ᐅᖃᐅᓯᕆᖃᑦᑕᖅᓯᒪᓪᓗᑎᒍ ᖃᓄᖅ ᑮᓇᐅᔭᓂᒃ 
ᑐᔅᓯᕋᕋᔭᕐᒪᖔᑦᑕ, ᑭᓯᐊᓂ ᒫᓐᓇᒧᑦ ᑎᑭᖦᖢᒍ ᐅᓇ 
ᑕᐃᑰᓇ ᐆᒃᑐᕋᕋᓗᐊᕋᑦᑎᒍᑦ ᓇᓪᓕᐅᒃᑯᒫᖃᖏᑦᑐᑦ 
ᐋᓐᓂᐊᕕᒻᒧᑦ ᐃᑲᔫᑎᑦ ᒐᕙᒪᑐᖃᒃᑰᖃᑦᑕᖅᑐᑎᒍᑦ 
ᑕᐃᒃᑯᐊ ᐱᑦᑎᕆᐊᓐᖏᑦᑐᒐᓚᐅᖕᒪᑕ ᑕᐃᓐᓇ 
ᓄᑖᓐᖑᖅᐸᓪᓕᐊᑎᓪᓗᒍ ᐊᕐᕌᒍ ᑖᓐᓇ 
ᐃᓱᓕᓐᓂᐅᔭᕐᒪᑕ ᐊᑐᖅᑕᕗᑦ.  
 
ᑕᐃᒃᑯᐊᓂ ᐆᑦᑐᕋᕋᓗᐊᕐᒥᔭᕗᑦ ᐅᕝᕙᓘᓐᓃᑦ 
ᑕᐃᑰᓇ ᑖᒃᓯᓄᑦ ᐊᑐᕈᓐᓇᖅᓯᒐᔭᕐᒪᖔᖅ 
ᐊᖏᕈᑕᐅᓯᒪᔪᖅ ᐅᕙᒍᑐᐊᖅ ᑕᐃᓐᓇ 
ᐊᑎᓕᐅᖃᑦᑕᖏᓐᓇᑦᑎᒍ ᓄᓇᕗᑦ ᑐᓐᖓᕕᒃᑯᓪᓗ 
ᐊᑭᑎᓕᐅᕆᐊᖃᕆᓪᓗᑎᒃ 
ᐃᑲᔪᖅᑎᒋᔪᒪᓪᓚᕆᒃᑕᕋᓗᐊᕗᑦ ᑕᐃᒃᑯᐊ ᑖᒃᓯᑎᒍᑦ 
ᑕᐃᑰᓈᕈᓐᓇᖅᓯᑉᐸᑕ. ᑭᓯᐊᓂ ᐱᐊᓂᓐᖏᓐᓇᑦᑎᒍ 
ᓱᓕ ᑖᓐᓇ ᒐᕙᒪᑐᖃᒃᑯᑦ ᑮᓇᐅᔭᓕᕆᔨᑦᑕ ᑕᐃᓐᓇ 
ᐅᖃᐅᓯᕆᖅᑲᐅᖕᒥᔭᖓ ᐊᖏᖃᑎᒌᒐᓱᐊᕐᒪᑕ ᓱᓕ.  
ᐆᒃᑐᕋᓚᖓᔭᕋᓗᐊᕗᑦ ᑖᓐᓇ ᐋᖅᑭᒋᐊᕈᓐᓇᕈᑦᑎᒍ.  
 
ᑭᓯᐊᓂ ᑕᒪᒃᑯᐊ ᓄᓇᒃᑰᕈᑏᑦ ᒥᒃᓵᓄᑦ ᐅᕙᒍᑦ 
ᒥᓂᔅᑕᖃᕐᕕᑎᒍᑦ ᑖᓐᓇ  
ᐅᖃᐅᓯᕆᒃᑲᓐᓂᕆᐊᖃᓚᖓᔭᕗᑦ 
ᑕᐃᒪᐃᑦᑐᖃᕆᐊᖃᕐᒪᖔᖅ ᐃᓚᖓᓂᑦ 
ᐊᔪᕐᓇᕈᑎᒋᖃᑦᑕᕐᒪᒍ ᑕᐃᒃᑯᐊ ᐃᓚᖏᑦ ᓲᕐᓗ 
ᒪᑯᐊ Liability Issues 
(ᐸᓯᔭᒃᓴᐅᑐᐃᓐᓇᕆᐊᖃᕐᓂᕆᔭᕗᑦ) ᐋᓐᓂᐊᕐᕕᒻᒧᑦ 
ᓇᔭᓐᖑᐊᓖᓐᓄᑦ ᓄᓇᒃᑰᕈᑎᖓᓄᑦ ᐊᔾᔭᖅᑐᓕᕈᑦᑕ. 
ᑕᒪᒃᑯᐊ ᐱᔾᔪᑎᒋᓪᓗᒋᑦ ᐱᔭᕆᐊᖅᑐᔫᖃᑦᑕᖅᑐᑦ 
ᐊᒥᓲᖃᑦᑕᕐᓂᖏᑦ. ᑖᓐᓇ ᐃᖢᐊᓐᖏᒍᑕᐅᒐᓛᖕᒪᑦ 
ᑭᓯᐊᓂ ᐅᖃᕈᒪᔪᖓ ᑖᓐᓇ ᖃᐅᔨᓴᒃᑲᓐᓂᓚᖓᔭᕗᑦ 
ᓱᓕ. ᖁᔭᓐᓇᒦᒃ.  
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᑰᓕ. (ᑐᓵᔨᑎᒍᑦ)  

ᐃᓅᓕᓴᐃᓂᕐᒥᑦ ᐱᒐᑦᑕ ᐅᓇ ᐋᓐᓂᐊᖅᑐᓕᕆᓂᕐᒧᑦ 
ᓇᓪᓕᐅᒃᑯᒫᓕᕆᔾᔪᑏᑦ ᐅᖃᐅᓯᕆᓂᐊᓕᕐᒥᒐᑦᑎᒍ. 
ᐃᓅᓕᓴᐃᓂᕐᒧᑦ. ᒥᔅᑕ  ᐊᐅᐸᓗᒃᑐᖅ. 
ᐊᐱᖅᑯᓯᔅᓴᖃᒃᑲᓂᖅᑮᑦ ᐱᐅᓕᓴᖅᑐᐅᓂᐅᑉ 
ᒥᒃᓵᓄᑦ? ᒥᔅᑕ ᐊᐅᐸᓗᒃᑐᖅ.  
 
ᐊᐅᐸᓗᒃᑐᖅ: ᒪ’ᓇᐅᔪᑎᑦ, ᐃᒃᓯᕙᐅᑖᖅ. ᒥᓂᔅᑕ 
ᒪ’ᓇᓚᐅᖅᑕᕋ ᑖᔅᓱᒥᖓ ᑭᐅᓚᐅᕋᒥ 
ᑐᑭᓯᓇᑦᓯᐊᖅᑐᓂᓗ ᑖᓐᓇᓗ 
ᓇᐅᑦᓯᐅᒪᖁᒋᓐᓇᓚᐅᖅᑐᖢᒍ. 
ᐃᒃᐱᒋᔭᐅᓪᓗᐊᖅᓯᒪᒐᒥ ᖃᒪᓂᑦᑐᐊᕐᒥᐅᑕᕐᒥᑦ ᑖᓐᓇ 
ᓱᓕ ᐅᖃᕆᐊᑲᓐᓂᕐᓂᐊᕋᒃᑯ ᑭᓯᐊᓂ 
ᑭᐅᑐᐃᓐᓇᕋᕕᑦ ᒪ’ᓇᐅᔪᑎᑦ. ᐃᒃᓯᕙᐅᑖᖅ, 
ᒪ’ᓇᐅᔪᑎᑦᑕᐅᖅ.  
 
ᐃᒃᓯᕙᐅᑕᖅ: ᒪ’ᓇᐅᔪᑎᑦ. ᐅᖃᐅᓯᑐᐃᓐᓇᐅᒻᒪᑦ 
(ᑐᓵᔨᑎᒍᑦ) ᐃᓅᓕᓴᐃᓂᖅ. $151,757,000. 
ᐊᖏᖅᐱᓰ? 
 
ᐃᓚᖏᑦ ᑲᑎᒪᔩ: ᐊᖏᖅᐳᒍᑦ.  
 
ᐃᒃᓯᕙᐅᑕᖅ: ᖁᔭᓐᓇᒦᒃ. (ᑐᓵᔨᑎᒍᑦ) 
ᐋᓐᓂᐊᖅᑐᓕᕆᓂᕐᒧᑦ ᓇᓪᓕᐅᒃᑯᒫᓕᕆᔾᔪᑏᑦ. 
$38,362,000. ᐊᐱᖅᑯᑎᒋᒌᖅᑲᐅᒻᒪᒍ ᐊᐅᐸᓗᒃᑑᑉ 
ᓇᓪᓕᐅᒃᑲᒫᓕᕆᓂᐅᑉ ᒥᒃᓵᓄᑦ ᐅᖃᕇᖅᑲᐅᓪᓗᑕ  
ᒥᓂᔅᑕ ᐊᖏᕈᒻᒥᑦ ᓄᑖᖑᓂᖅᓴᒥᑦ ᐱᐅᔪᒥᑦ 
ᓴᖅᑮᒍᑎᑦ ᑭᓯᐊᓂ ᐅᖃᐅᓯᐅᒃᑲᓐᓂᓛᕐᖓᑦ.  
 
>>ᐃᓪᓚᖅᑐᑦ 
 
ᐊᐱᖅᑯᑏᑦ ᐋᓐᓂᐊᖅᑐᓕᕆᓂᕐᒧᑦ 
ᓇᓪᓕᐅᒃᑯᒫᓕᕆᔾᔪᑎᓄᑦ? $38,262,000. 
(ᑐᓵᔨᑎᒎᕈᓐᓃᖅᑐᖅ) ᐊᒋᖅᑭᓯᐅᒃ?  
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ.  
 
ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᓂᔅᑕ 
ᐅᖃᐅᔾᔪᑕᐅᑦᑎᐊᖅᑯᖅ. ᐅᑎᕈᓐᓇᔮᓐᖏᑦᑐᖅ 
ᐊᓯᐊᓂᑦ ᐱᓚᐅᓐᖏᓪᓗᓂ. ᑕᕝᕗᖓ 
ᐅᑎᕈᓐᓇᖅᓯᒍᑦᑕ H-3-ᒧᑦ. ᑖᒃᑯᐊ ᑲᑎᑦᑐᒋᑦ 
ᐊᑐᖅᑕᐅᓂᐊᖅᑐᑦ ᐋᓐᓂᐊᖃᖅᑕᐃᓕᕆᔨᒃᑯᓐᓄᑦ. 
$258,192,000. ᐊᖏᖅᑭᓰ?  
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ.  

ᐃᒃᓯᕙᐅᑕᖅ: ᖁᔭᓐᓇᒦᒃ. ᖁᔭᓐᓇᒦᒃ, 
ᓂᕈᐊᖅᑕᐅᓯᒪᔪᖁᑎᒃᑳ. ᓂᓪᓕᑲᐃᓐᓇᕈᒪᕖᑦ, ᒥᓂᔅᑕ 
ᑰᓕ? 
 
ᐊᖓᔪᖅᑳᖅ ᑕᒑᖅ ᑰᓕ: ᖁᔭᓐᓇᒦᒃ, ᐃᒃᓯᕙᐅᑖᖅ. 
ᐊᒻᒪ ᐃᒡᕕᑦ ᖁᔭᓐᓇᒦᒃ. ᑖᓐᓇ ᐱᔭᕆᐊᑐᔫᖕᒪᑦ 
ᖃᐅᔨᒪᔭᕗᑦ ᐊᒻᒪ ᖃᖓᑐᐃᓐᓇᑎᐊᒻᒪᕆᒃ 
ᐊᐱᖅᓱᕈᓐᓇᐃᓐᓇᕐᓂᐊᕋᔅᓯ ᐊᐱᖅᓱᕐᕕᓯ 
ᐃᓱᓕᓐᖏᑦᑐᑦ ᐅᕙᓐᓄᑦ. ᑕᑉᐹᓂ 
ᐅᖓᓯᑦᑐᐊᓗᒻᒦᖏᓐᓇᑦᑕ. ᑖᒃᑯᐊᓗ 
ᐃᖅᑲᓇᐃᔭᖃᑎᒃᑲ, ᑕᑯᔭᖅᑐᖅᑕᐅᖃᑦᑕᕋᑦᑕ 
ᖁᔭᓕᖃᑦᑕᖅᑐᒍᑦ ᐃᓕᔅᓯᓐᓄᑦ. 
 
ᐊᒻᒪ ᐅᖃᕈᒪᓪᓗᖓ ᑖᒃᑯᐊ ᖁᔭᓐᓇᒦᕈᒪᓪᓗᒋᑦ 
ᓘᒃᑖᖅ ᐊᐃᓴᒃ ᓲᐳᓪ ᑖᒃᑯᐊ ᑕᒫᓃᒻᒪᑕ 
ᐃᖅᑲᓇᐃᔭᖅᑎᑦ, ᐊᖓᔪᖅᑲᐅᑏᑦ, ᐊᒻᒪᓗ 
ᑮᓇᐅᔭᓕᕆᔨᕗᑦ, ᑎᐊᐳᕋ ᕚᔅ. 
 
ᐊᒻᒪ ᑖᒃᑯᐊ ᐱᓕᕆᐊᕆᑎᓪᓗᑎᒍ ᖃᖓᑐᐃᓐᓇᒃᑯᑦ 
ᑐᓐᖓᓱᑦᑎᑦᑎᐊᖅᐸᔅᓯ ᑕᑯᔪᒪᓐᓂᕈᔅᓯ 
ᖃᖓᑐᐃᓐᓇᖅ. ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᑰᓕ. (ᑐᓵᔨᑎᒍᑦ) 
ᐃᖅᑲᐅᒪᒻᒥᔪᖓ ᒐᕙᒪᓕᒫᕆᐸᓗᖃᑦᑕᔪᒐᑦᑎᒍ 
ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ ᐃᓄᓕᕆᔨᒃᑯᓪᓗ. 
$20 ᒥᓕᐊᖏᓐᓃᖃᑦᑕᓚᐅᖅᓯᒪᒻᒪᑕ 
ᑮᓇᐅᔭᖁᑎᕗᑦ ᒐᕙᒪᒃᑯᓐᓄᑦ 
ᐋᖅᑭᒋᐊᖏᓐᓇᖃᑦᑕᔪᒐᑦᑎᒍ 
ᐋᓐᓂᐊᖅᑐᓕᕆᓕᔨᒃᑯᑦ ᐱᓂᖅᐹᖑᒋᐊᖃᖅᐸᔪᒻᒪᑕ 
ᐊᐅᓚᔾᔪᑎᖏᓐᓄᑦ.  
 
ᑕᐃᒫᒃ ᖃᕿᐊᕐᓇᓐᖏᓚᖅ ᐊᐅᓚᑦᑎᑦᑎᐊᖃᑦᑕᕋᔅᓯ 
ᐱᓕᕆᐊᔅᓯᓐᓂ.  
 
(ᑐᓵᔨᑎᒎᕈᓐᓃᖅᑐᖅ) ᐱᔭᕇᕐᔫᒥᒻᒪᑕ ᑖᒃᑯᐊ. 
ᐊᖏᖃᑎᒌᑉᐱᓰ ᑖᒃᑯᐊ ᐋᓐᓂᐊᖃᖅᑕᐃᓕᓕᕆᔨᒃᑯᑦ 
ᐃᓄᓕᕆᔨᒃᑯᑦ ᑲᔪᓯᒍᓐᓇᓯᒻᒪᑕ?  
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 

ᐃᒃᓯᕙᐅᑕᖅ: ᐊᖏᕐᖓᑕ. ᖁᔭᓐᓇᒦᒃ ᐊᒻᒪᓗ 
ᑖᒃᑯᐊ ᐃᖅᑲᓇᐃᔭᖅᑎᑎᑦ.  
 

ᑕᐃᒪ ᑖᒃᑯᐊ ᐱᔭᕇᕐᔫᒥᒻᒪᑕ ᐊᓯᖏᓐᓄᑦ 
ᓵᑉᐸᓪᓕᐊᒍᓐᓇᓯᒻᒥᒐᑦᑕ. ᑖᓐᓇ 
ᑭᖑᓪᓕᐅᓂᐊᖅᑲᐅᒻᒪᑦ ᒥᓂᔅᑕᐅᔪᖅ 
ᓄᓇᓕᕆᔨᒃᑯᓐᓄᑦ, ᓄᓇᓕᓐᓄᑦ ᒐᕙᒪᓕᕆᔨᒃᑯᓐᓄᑦ 
ᐊᒻᒪ ᒐᕙᒪᒃᑯᓐᓄᑦ ᓴᓇᔪᓕᕆᔨᒃᑯᓐᓄᑦ. ᑖᓐᓇ 
ᒥᓂᔅᑕᐅᔪᖅ, ᒥᓂᔅᑕ ᑯᓱᒐᖅ, 
ᐅᓂᒃᑳᕈᓐᓇᖅᓯᒐᓗᐊᕐᒥᔪᑎᑦ.  
 

ᒪᓕᒐᒃᓴᖅ 01 - ᐃᓚᒋᐊᕈᑦ (ᐊᐅᓚᔾᔪᑏᑦ 
ᐋᖅᑭᐅᒪᐃᓐᓇᕈᑏᓪᓗ) ᒪᓕᒐᖅ, 2009-
2010 - ᓄᓇᓕᓐᓂᑦ ᐊᒻᒪ ᒐᕙᒪᒃᑯᓐᓂᑦ 
ᐱᔨᑦᑎᕋᖅᑐᓕᕆᔨᒃᑯᑦ - ᑲᑎᒪᔨᕋᓛᓂᑦ 
ᐃᓱᒪᒃᓴᖅᓯᐅᖅᑕᐅᓂᖓ 

 

ᐊᖓᔪᖅᑳᖅ ᓗᐊᓐ ᑯᓱᒐᖅ: ᖁᔭᓐᓇᒦᒃ, 
ᐃᒃᓯᕙᐅᑖᖅ. ᖁᕕᐊᓱᒃᐳᖓᓗ ᓵᒃᓯᓐᓄᐊᕈᓐᓇᕋᒪ 
ᐅᑉᓗᒥ ᑖᒃᑯᐊ ᑮᓇᐅᔭᑦ ᐊᑐᖅᑕᐅᓂᐊᖅᑐᑦ 
ᐊᐅᓪᓛᕈᑎᖏᓪᓗ 2009-2010 ᑕᒡᕙᓂ 
ᒐᕙᒪᓕᕆᔨᒃᑯᑦ ᓄᓇᓖᑦ ᒐᕙᒪᓕᕆᔨᖏᑦᑕ ᒥᒃᓵᓄᑦ.  
 

ᐃᒃᓯᕙᐅᑖᖅ, ᐅᖃᐅᓯᕆᐊᖅᔪᒍᒪᑉᓗᒋᑦ ᑖᒃᑯᐊ 
ᓄᓇᓕᖕᓄᑦ ᒐᕙᒪᓕᕆᓂᖅ ᑕᒫᓂ ᓄᓇᕗᑦ ᐃᓗᐊᓂ 
ᐊᒥᓱᒻᒪᕆᐊᓗᖕᓂᒃ ᐃᓚᖃᐅᕐᒪᑦ 
ᐊᐅᓚᑦᓯᓂᕆᖃᑦᑕᖅᑕᕗᑦ ᐊᔾᔨᒌᓐᖏᑦᑑᑕᐅᔪᓂᑦ 
ᑕᒡᕙᓂ ᓄᓇᕗᑦ ᐃᓗᐊᓂ.  
 

ᐃᑲᔪᓲᖑᕗᒍᑦ ᑖᒃᑯᓇᓂ ᓄᓇᓕᖕᓂ ᕼᐋᒻᒪᓚᐅᔪᓂᑦ 
ᐊᒻᒪᓗ ᑕᐃᒪᓐᓇ ᐱᓕᕆᒐᓗᐊᖅᑎᓪᓗᑕ 
ᒐᕙᒪᒃᑯᓐᓂᑦ ᐊᒡᓛᑦ ᐊᕕᒃᑐᖅᓯᒪᔪᓂᑦ 
ᐱᓕᕆᖃᑎᒌᖃᑦᑕᖅᐳᒍᑦ ᐊᐅᓚᑦᑎᑉᓗᑕ 
ᐱᖁᑎᖏᓐᓂᑦ ᑖᒃᑯᐊ ᒐᕙᒪᐅᔪᑦ 
ᑳᓐᑐᕌᑦᑐᓕᕆᕙᒃᖢᑕᓗ ᐊᒻᒪᓗ ᑕᒪᒃᑯᐊ ᐊᓯᖏᑦ 
ᐊᐅᓪᓛᖅᑎᓲᕆᓪᓗᑎᒍ ᒐᕙᒪᒃᑯᑦ ᐃᓗᐊᓂ.  
 

ᐱᓕᕆᐊᖃᓲᖑᒋᕗᒍᑦᑕᐅᖅ ᑖᒃᑯᓂᖓ 
ᓂᐅᕕᖅᐸᒃᖢᑕ  ᐊᒻᒪ ᐊᐅᓚᑦᓯᕙᑦᑐᑕ 
ᐅᖅᓱᐊᓗᖕᓂᑦ, ᐃᒡᓗᕐᔪᐊᖅᓯᐅᑎᓂᒃ, 
ᑎᖕᒥᓲᖅᓯᐅᑎᓂᒃ, ᐊᒻᒪᓗ ᓄᓇᒃᑰᕈᑎᓯᐅᑎᓂᒃ.  
ᑕᒪᒃᑯᐊ ᐱᓕᕆᐊᕆᓲᕆᒋᕙᕗᑦᑕᐅᖅ ᑕᒡᕙᓂ 
ᒐᕙᒪᒃᑯᑦ ᐃᓗᐊᓂ. 
 

ᑖᓐᓇᑦᑕᐅᖅ ᐃᓚᖓ ᐱᓕᕆᐊᕆᖃᑦᑕᖅᑕᑉᑕ 
ᐃᓗᐊᓂ ᐊᖏᓛᖑᖃᑕᐅᔪᖅ, ᑖᒃᑯᐊ 
ᐱᓕᕆᖃᑎᒋᓪᓗᑎᒍ ᐃᑯᐊᓪᓚᒃᑐᓕᕆᔨᒃᑯᑦ 
ᑎᑎᕋᕐᕕᐊ ᑕᒪᒃᑯᐊ ᐃᓄᐃᑦ 
ᐅᓗᕆᐊᓇᖅᑐᒃᑰᖁᓐᓇᓐᖏᒻᒪᑕ.  

ᐃᒃᓯᕙᐅᑖᖅ, ᑖᒃᑯᐊ ᐅᖅᓱᐅᓗᓕᕆᓂᖅ 
ᐃᓚᐅᑎᓐᓇᔭᕈᑦᑎᒍᑦ ᑕᕝᕙᓂ ᒥᓂᔅᑕᐅᕝᕕᒋᔭᓐᓂᑦ 
ᑮᓇᐅᔭᓂᒃ ᐊᐅᓚᑦᑎᓲᖑᕗᒍᑦ $360-ᒥᓕᐊᓐ 
ᐅᖓᑖᓂᑦ ᐊᒻᒪᓗ ᐱᓕᕆᔨᖃᖅᖢᑕ 330-ᓂᒃ 
ᓄᓇᕗᑦ ᐃᓗᐊᓂ ᓄᓇᓖᑦ ᐱᓕᕆᔨᕕᖃᕐᕕᒋᕙᕗᑦ 
ᖁᓕᓪᓗ ᓯᑕᒪᓪᓗ ᐊᒥᓲᑎᒋᔪᑦ.  
 

ᑕᒡᕙᓂ ᐅᖃᐅᓯᕆᓂᐊᖅᑕᑉᑎᓐᓂ 
ᐅᖃᐅᓯᖃᕈᒪᕗᒍᑦ ᐊᑐᒃᑲᓐᓂᕈᒪᑉᓗᑕ ᑮᓇᐅᔭᓂᒃ 
ᐊᖏᒡᓕᒋᐊᖅᐹᓪᓕᕐᓗᑎᒍ ᑖᒃᑯᐊ ᐱᔾᔪᑕᐅᔪᑦ 
ᐊᖏᒡᓕᒋᐊᕆᐊᖃᕐᓃᑦ ᐱᕈᖅᐸᓪᓕᐊᓂᕗᑦ 
ᐱᔾᔪᑎᒋᑉᓗᒍ ᐱᓕᕆᕝᕕᑦᑎᒻᓂᑦ ᐊᒻᒪ ᓄᓇᕗᑦ 
ᐃᓗᐊᓂ.  
 

ᓲᕐᓗ ᐊᒥᓱᓐᖑᕆᐊᕈᒪᒐᑦᑎᒍᑦ ᑮᓇᐅᔭᖅ 
ᓄᓇᓕᖕᓄᑦ $4 ᒥᓕᐊᓐᓂᒃ ᑖᒃᑯᐊ 
ᐊᖏᒡᓕᒋᐊᕈᑎᒋᔭᖓᑕ ᐱᔾᔪᑎᐊ ᑕᒪᒃᑯᐊ 
ᐃᑭᑦᑕᖅᑐᐃᓪᓗ ᐅᖅᓱᐃᓪᓗ ᐊᐅᓪᓛᕈᑎᒋᕙᑦᑕᕗᑦ 
ᕼᐋᒻᒪᓚᖏᓐᓄᑦ ᐊᑭᑦᑐᕆᐊᖅᐸᓪᓕᐊᖕᒪᑕᑦᑕᐅᖅ 
ᐊᓐᖑᒋᐊᕈᑎᒃᓴᖏᓐᓄᑦ ᑕᐃᒪᓐᓇ 
ᐊᖏᒡᓕᒋᐊᕈᒪᕙᕗᑦ ᑖᒃᑯᐊ ᑐᓂᕙᒃᑕᕗᑦ. ᐊᒻᒪ 
ᐃᓱᒪᖃᖅᐳᒍᑦᑕᐅᖅ 
ᐊᖏᒡᓕᒃᐱᒋᔭᐅᔾᔪᑎᒋᓗᐊᖅᑕᖓ 
ᐊᑭᑦᑐᖅᐸᓪᓕᐊᖕᒪᑕ ᑕᒪᒃᑯᐊ ᐱᖁᑎᓪᓚᑦᑖᑦ 
ᐊᓯᔾᔨᖅᑕᐅᔭᕆᐊᖃᕐᓂᖏᑦ ᐅᑭᐅᖅᑕᖅᑐᒥᑦ, 
 

ᐃᒃᓯᕙᐅᑖᖅ, ᑖᓐᓇ 
ᐊᖏᒡᓕᒋᐊᕈᑕᐅᔭᕆᐊᖃᕐᒥᔪᖅᑕᐅᖅ 
ᐱᓪᓚᑦᑖᖑᖃᑕᐅᓪᓗᓂ ᑕᕝᕙᓂ ᑖᒃᑯᐊ ᐃᓐᓇᐃᓪᓗ 
ᐊᔪᕈᑎᖃᖅᑐᓪᓗ ᑖᒃᓯᒃᑯᑦ ᐃᑲᔫᑎᒋᓂᐊᖅᑕᖏᑦ 
$40,000-ᓂᒃ $60,000-ᒧᑦᑕᐅᖅ 
ᐊᖏᒡᓕᒋᐊᕈᒪᖕᒥᒐᑉᑎᒍ.  
 

ᐊᒻᒪ ᑖᒃᑯᓇᓂ ᓄᓇᓕᖕᓂᑦ ᐅᖃᐅᓯᖃᖅᑎᓪᓗᑕ 
ᓱᓕ ᑕᐃᒪ ᓴᖅᑭᑦᑎᔪᒪᕙᕗᑦ ᑮᓇᐅᔭᓂᒃ 
ᐊᑐᖅᑕᐅᓂᐊᖅᑐᓂᒃ ᑖᒃᑯᓄᖓ ᕼᐋᒻᒪᓚᖑᔪᓄᑦ 
ᓂᐅᕕᕈᓐᓇᖅᓯᓂᖅᓴᐅᖁᑉᓗᒋᑦ ᑕᒪᒃᑯᓂᖓ 
ᐱᖁᑎᓪᓚᑦᑖᓂᒃ ᕼᐋᒪᓚᐅᔪᓄᑦ 
ᐃᑲᔫᑕᐅᓂᐊᖅᑐᓄᑦ ᓲᕐᓗ ᓂᐅᕕᕐᓗᑎᒡᓘᓐᓃᑦ 
ᐊᑐᖅᑐᐊᕈᓐᓇᖅᓯᓗᑎᒡᓘᓐᓃᑦ ᑕᒪᒃᑯᓂᖓ 
ᓴᓗᒎᑎᓂᒃ ᓈᕕᑦᑕᖅᑐᓂᒃ, ᐃᒥᖅᑕᐅᑎᓂᒃ 
ᑕᒪᒃᑯᓂᖓᕋᓗᒃ ᓂᐅᕕᕈᓐᓇᕐᓂᖅᓴᐅᖁᓗᒋᑦ. 
 

(ᑐᓵᔨᑎᒍᑦ) ᐃᓕᑕᕆᓗᖏᑦ ᐱᓕᒻᒪᔅᓴᕆᐊᓖᑦ 
ᓄᓇᕗᒻᒥ ᑖᒃᑯᐊ  ᐃᑲᔫᓯᐊᖑᕙᑦᑐᑦ $45,000-ᓂᒃ 
$80,000-ᓄᑦ ᐃᑲᔫᓯᐊᕆᕙᑦᑕᕗᑦ ᓄᓇᕗᒻᒥ 
ᓯᓚᑦᑐᓴᕐᕕᒃᑯᓐᓄᑦ ᐃᓕᓐᓂᐊᕐᕕᓐᓄᑦ ᐃᓯᕈᑎᔅᓴᓄᑦ 
ᖃᕆᓴᐅᔭᓕᕆᓂᕐᒥᑦ ᐃᓕᓐᓂᐊᕈᒪᔪᓄᑦ $240-
ᑕᐅᓴᒃᑲᓂᕐᓂᑦ ᐊᑐᕋᔅᓴᓂᒃ ᑐᓂᓯᒍᒪᒐᑦᑕ.  
 

ᐃᒃᓯᕙᐅᑖᖅ, ᓱᓕ 6,500-ᖑᒻᒪᑕ ᐅᓪᓗᐃᑦ 
ᐱᓕᒻᒪᔅᓴᐃᓂᕆᖃᑦᑕᖅᑕᕗᑦ ᓄᓇᓕᓐᓂ ᕼᐋᒻᒪᓚᐃᑦ 

ᐃᖅᑲᓇᐃᔭᖅᑎᖏᓐᓄᑦ ᑲᑐᔾᔨᖃᑎᒋᓪᓗᒋᑦ ᑖᒃᑯᐊ 
ᓄᓇᓖᑦ ᒐᕙᒪᖏᓐᓂᑦ ᐱᓕᒻᒪᔅᓴᐃᔩᑦ 
ᑲᑐᔾᔨᖃᑎᒌᖏᑦ ᐱᓕᒻᒪᔅᓴᐃᖃᑦᑕᕐᒪᑕ, 
ᐃᓕᓴᐃᔨᐅᓪᓗᑎᒃ. 
 

ᓄᓇᓕᓕᕆᔨᒃᑯᑦ ᒐᕙᒪᓕᕆᔨᒃᑯᓪᓗ ᑕᐃᒪᓐᖓᑦ 
ᕿᓃᓐᓇᕐᒪᑕ ᐱᔨᑦᓯᕈᑎᔅᓴᓂᒃ, ᐋᖅᑭᒋᐊᕈᑎᔅᓴᓂᒃ 
ᐱᔨᑦᓯᕈᑎᓂᒃ ᐱᓕᕆᔾᔪᑎᓄᓪᓗ ᐃᑲᔪᖅᐸᑕᑦᑎᓐᓄᑦ.  
 

ᐊᕐᕌᒍᑦ ᐊᓂᒍᖅᑐᑦ ᐋᖅᑭᐹᓪᓕᖅᓯᒪᒻᒪᕆᓕᖅᑐᑦ 
ᓂᐅᕕᕈᑎᒋᕙᑦᑕᑦᑕ ᑳᓐᑐᕌᑦᑎᑦᑎᓂᕆᕙᑦᑕᑦᑕᓗ 
ᐱᐅᓯᕆᕙᑦᑕᖓ ᐊᕐᕌᒍᑕᒫᑦ. 
 

(ᑐᓵᔨᑎᒎᕈᓐᓃᖅᑐᖅ) ᐃᒃᓯᕙᐅᑖᖅ, ᑕᒪᒃᑯᐊ 
ᐱᓕᕆᐊᕆᔭᕗᑦ ᐊᑐᐃᓐᓇᕈᖅᐹᓪᓕᕈᒪᓂᕐᒥᒡᓗ 
ᐋᖅᑭᒃᐹᓪᓕᕈᒪᓂᕐᒥᒡᓗ ᒐᕙᒪᒃᑯᑦ 
ᐱᓕᕆᐊᕆᕙᒃᑕᖏᑦ ᑲᑦᑐᖅᐸᓪᓕᐊᔾᔮᖏᓐᓇᑉᑎᒍ 
ᐊᒻᒪ ᐃᓕᑉᓯᓐᓄᑦ ᐅᖃᕈᒪᕗᖓ, 
ᑐᓴᐅᒪᑎᑕᐅᑦᓯᐊᕐᓂᐊᖅᐳᓯ ᐅᕙᑉᑯᑦ ᖃᓄᖅ 
ᑕᒪᒃᑯᐊ ᐱᓕᕆᐊᕆᔭᕗᑦ ᓇᒦᓕᕐᒪᖔᑕ ᐊᒻᒪᓗ 
ᖃᓄᖅ ᐋᖅᑭᒃᐸᓪᓕᐊᖕᒪᖔᑕ ᐃᖢᐃᒍᑎᖃᕐᒪᖔᑕᓗ 
ᐃᓕᑉᓯᓐᓄᑦ ᒪᑐᐃᖓᑦᓯᐊᕈᒪᕗᖓ ᑕᒪᑐᒪ ᒥᒃᓵᓄᑦ.  
 

ᑕᒪᓐᓇ ᐅᖅᓱᐊᓗᒃ ᐅᖃᐅᓯᕆᑎᓪᓗᑎᒍ, ᑖᒃᑯᐊ 
ᐊᐅᓚᓐᓇᑦᑎᒍᑦ ᓄᓇᕗᒻᒥ ᐅᖅᓱᐊᓗᒃ 
ᐊᑐᖅᑕᐅᓂᐊᕐᓂᖏᑦ ᒐᕙᒪᒃᑯᑦ ᑭᒡᒐᑐᖅᖢᑎᒍ. 
ᖃᐅᔨᒪᒐᑉᓯ ᓯᓚᖅᔪᐊᕐᒥ ᐅᖅᓱᖅ 
ᐊᑭᑦᑐᖅᐸᓪᓕᐊᓂᕆᖃᑦᑕᖅᑕᖏᑦ ᐃᓛᓐᓂ 
ᑲᑖᓪᓚᐸᒃᖢᓂ, ᓱᑲᑉᐸᒃᖢᓂ ᖃᓱᕙᒃᖢᓂᓘᖕᒪᑦ, 
ᐃᒃᑯᐊ ᐃᒥᒡᓗᒃᑕᐅᑏᑦ ᑕᐃᒪᓐᓇᑎᐊᒻᒪᕆᒃ ᓲᕐᓗ 
ᐊᐅᓚᓕᓲᖑᖕᒪᑦ ᐅᖅᓱᐊᓗᑉ ᐊᑭᐊ. ᑕᒡᕙᓂ ᐅᑭᐅᒥ 
ᐊᑭᑐᓛᓂᑦ ᑕᑯᓯᒪᕗᒍᑦ ᐅᖅᓱᓂᑦ ᐊᒻᒪᓗ 
ᐊᑭᓗᒃᓯᓯᒪᑦᓯᐊᖅᑐᓂᑦ.  
 

ᐃᒃᓯᕙᐅᑖᖅ, ᑖᒃᑯᐊ ᐅᖅᓱᐊᓗᓕᕆᔨᒃᑯᑦ 
ᖃᐅᔨᒪᔭᕗᑦ ᐊᐅᓚᓐᖏᑦᓯᐊᕋᑉᑎᒍ ᖃᓄᖅ ᑕᒪᓐᓇ 
ᐊᑭ ᐋᖅᑭᐅᒪᓂᐊᕐᒪᖔᑦ. ᑭᓯᐊᓂ 
ᓂᐅᕕᖅᓵᓕᔪᓐᓇᖅᓯᓚᐅᕋᑉᑕ ᐅᕙᒍᑦ 
ᐊᑭᓗᖅᓯᕚᓪᓕᖅᓯᒪᑎᑦᑐᓐᓇᕐᓂᐊᖅᑕᕗᑦ ᑕᒪᐅᓇ 
ᓂᐅᕕᖅᓵᓕᓐᓂᒃᑯᑦ ᐅᖅᓱᐊᓗᓐᓂᑦ ᑕᒪᒃᑯᓂᖓ 
ᐃᒡᓗᖅᔪᐊᖅᓯᐅᑎᓂᑦ 35.5 ᒥᓕᐊᓐ ᓖᑐᔅᓂᑦ 
(ᖃᓪᓗᑎᓂᑦ) ᐅᖅᓱᖅᑖᖅᐸᒌᓚᐅᖅᑐᒍᑦ ᐊᒻᒪᓗ 
ᐅᖅᓱᓪᓚᑦᑖᓂᑦ ᓯᑭᑑᖅᓯᐅᑎᐅᕙᒃᑐᓂᑦ ᑕᒪᒃᑯᓂᖓ 
16.5 ᒥᓕᐊᓐ ᓖᑐᔅᓂᑦ (ᖃᓪᓗᑎᓂᑦ) 
ᐅᖅᓱᖅᑖᖅᐸᒌᓚᐅᖅᑐᒍᑦ ᑖᒃᑯᓄᖓ ᓄᓇᕗᒻᒧᑦ 
ᑭᓯᐊᓂ ᑭᕙᓪᓕᕐᒥᖃᐃ ᕿᑭᖅᑖᓗᖕᒧᑦ ᑕᐅᕗᖓ 
ᐊᑐᕋᔭᖅᑐᓂᑦ.  
 

ᑕᒪᓐᓇ ᓂᐅᕕᕐᓂᕆᖃᑦᑕᖅᑕᓄᑦ ᐅᖅᓱᕐᒥᑦ 
ᒪᓕᒐᔭᕈᑦᑎᒍ ᑕᐃᔅᓱᒪᓂᐅᓚᐅᖅᑐᖅ ᐊᕐᕌᓂᑐᑦ 
ᓂᐅᕕᕋᔭᓐᖏᓐᓇᑦᑕ ᐅᖅᓱᒥᑦ ᑕᐅᓐᓇ ᑕᖅᑭ 
ᐊᑐᖅᑕᕗᑦ ᓄᖑᓕᖅᐸᑦ ᑭᓯᐊᓂᐅᓇᔭᖅᑐᒥ ᔫᓂ  

ᐊᒻᒪ ᓂᐅᕕᖅᑕᕗᑦ ᑭᖑᓪᓕᖅᐹᖅ 
ᓅᕖᕝᕙᒥᐅᓇᔭᖅᑐᒥ. ᑭᓯᐊᓂ ᑕᒪᓐᓇ 
ᓂᐅᕕᖅᓵᓂᕆᓚᐅᖅᑕᕗᑦ ᐅᑭᐅᖅ ᐊᑐᕋᑦᑎᒍ 
ᒐᕙᒪᒃᑯᑦ ᓄᓇᕗᒻᒥ ᑮᓇᐅᔭᒥᑦ ᐊᑐᓐᖏᐹᓪᓕᖅᑐᖅ 
ᑕᒫᓂ $18 ᒥᓕᐊᓐ ᐅᖓᑖᓂ ᐊᕐᕌᓂ 
ᓂᐅᕕᖅᑕᐅᓚᐅᖅᑐᖅ ᓇᓕᒧᒋᑦᑐᓐᓇᔭᕈᑦᑎᒍ.  
 
ᒫᓐᓇ ᑕᕝᕙ ᕿᒥᕐᕈᕗᒍᑦ ᓱᓕ ᖃᓄᖅ 
ᓂᐅᕕᒃᑲᓐᓂᐊᕐᔪᒍᓐᓇᖏᒻᒪᖔᑦᑕ ᐅᖅᓱᖅ 
ᐊᑭᑦᑐᒃᑲᓐᓂᖏᓐᓂᖓᓂ ᐊᒻᒪ ᑲᓇᑕᐅᑉ ᑮᓇᐅᔭᖓ 
ᐊᒥᐊᓕᑲ ᑮᓇᐅᔭᖓᓂᑦ ᓴᓐᖐᒡᓕᓗᐊᖅᑳᖅᑎᓐᓇᒍ. 
ᕿᒥᕐᕈᓇᓱᒃᐳᒍᑦ ᓱᓕ ᖃᓄᖅ ᐱᒃᑲᓐᓂᕈᓐᓇᕐᒪᖔᑦᑕ 
ᐅᖅᓱᐊᓗᖕᒥᑦ.  
 
(ᑐᓵᔨᑎᒍᑦ) ᑕᐃᒪ ᐆᒃᑑᑕᐅᔪᖅ ᑕᑯᔭᐅᔪᓐᓇᕐᒥᔪᖅ 
ᑖᒃᑯᐊ ᐃᖏᕐᕈᔾᔪᑎᓕᕆᔨᑦᑎᓐᓂ ᓂᐅᕕᖅᑎᓪᓗᑕ 
ᐅᖅᓱᐊᓗᓐᓂᑦ ᓄᓇᓕᖕᓅᕐᓂᐊᖅᑎᓪᓗᒋᓪᓗ. ᑕᒪᓐᓇ 
ᐊᒃᓱᕈᕆᐊᖅᓯᒪᔪᖅ ᑕᐃᒃᑯᐊ 
ᐅᖅᓱᐊᓗᖃᖅᑎᑦᑎᔨᐅᔪᑦ ᐊᒻᒪᓗ ᐱᐅᓯᕚᓪᓕᖅᖢᑎᑦ 
ᑕᒪᒃᑯᐊ ᐊᑭᑦᑐᕋᐅᑎᕙᑦᑐᑦ.  
 
ᐃᒃᓯᕙᐅᑖᖅ, ᐱᓕᕆᕕᕗᑦ ᑲᔪᓯᓯᒪᔪᖅ 
ᐆᒻᒪᖅᑯᑎᓂᑦ ᐊᐅᓚᑦᑏᔾᔪᑕᐅᒐᔭᖅᑐᓂᑦ 
ᐱᒋᐊᖅᑎᑦᑎᓯᒪᓪᓗᑎᑦ ᓲᕐᓗ ᐃᒡᓗᐃᑦ 
ᐋᖅᑭᑦᑎᐊᖅᓯᒪᓂᖅᓴᐅᓗᑎᑦ, ᖃᐅᒪᖏᓪᓗ 
ᐅᖅᑰᓴᐅᑎᖏᓪᓗ, ᐋᖅᑭᐅᒪᒋᐊᖃᕐᓂᖏᓪᓗ 
ᐊᐅᓚᒋᐊᖃᕐᓂᖏᓪᓗ ᑕᒪᒃᑯᐊ ᐱᖁᑏᑦ. 
ᑕᒪᒃᑯᐊᓕᒫᑦ ᐱᓕᕆᐊᖑᓇᓱᐊᖅᑐᑦ, ᐃᒃᓯᕙᐅᑖᖅ, 
ᒥᑭᒡᓕᒋᐊᖅᑎᑦᑎᒍᑕᐅᒐᓱᕐᖓᑕ ᐊᑭᐅᔪᓂᑦ 
ᑐᕌᖓᔪᓂᑦ ᓄᓇᕗᑦ ᒐᕙᒪᖏᑦᑕ ᓇᖕᒥᓂᖏᓐᓂ 
ᐊᒻᒪ ᐊᐅᓚᑕᖏᓐᓂ ᐱᖁᑎᓂᑦ.  
 
(ᑐᓵᔨᑎᒎᕈᓐᓃᖅᑐᖅ) ᐃᒃᓯᕙᐅᑖᖅ, 
ᐅᖃᐅᓯᕆᓪᓗᑎᒍ ᑐᐊᕕᕐᓇᖅᑐᓕᕆᓂᖅ, 
ᑕᒪᓐᓇᑦᑕᐅᖅ ᐱᓕᕆᐊᕆᖕᒥᒐᑦᑎᒍ. ᑕᒪᓐᓇ 
ᐋᖅᑭᒋᐊᖅᐸᓪᓕᐊᓇᓱᒃᑲᑦᑎᒍ ᓱᓕ 
ᑐᐊᕕᕐᓇᖅᑐᓕᕆᖃᑦᑕᖅᑎᓪᓗᑕ. ᖃᓄᖅ 
ᑐᐊᕕᕐᓇᖅᑐᒦᑦᑐᖅ ᑎᑭᑕᐅᓵᓕᓂᖅᓴᐅᔪᓐᓇᕐᒪᖔ  
ᑕᒪᓐᓇ ᑲᔪᖏᕇᓐᓇᕋᑦᑎᒍ ᕿᓂᖅᑐᓕᕆᓂᕐᓗ 
ᓄᓇᓕᖕᓂ. ᑕᒪᒃᑯᐊ ᐋᖅᑭᒋᐊᕐᕕᒃᓴᖃᕐᓂᖏᓐᓂ 
ᐋᖅᑭᒐᓱᐃᓐᓇᐅᔭᕋᑦᑎᒍ.  
 
ᐱᓕᕆᖃᑎᒋᔭᕗᑦ ᑖᒃᑯᐊ ᓄᓇᓕᖕᓂ 
ᑐᐊᕕᕐᓇᖅᑐᓕᕆᔨᑕᖃᕌᖓᑕ 
ᕿᓂᖅᑎᐅᓂᕋᖅᑕᐅᕙᒃᑐᓂᑦ. ᑕᐃᒃᑯᐊ ᑎᒥᐅᔪᑦ 
ᐱᓕᕆᖃᑎᒋᔭᕗᑦ ᐊᒻᒪ ᑕᒡᕙᓂ ᕼᐊᒻᒪᓚᖑᔪᑦᑕᐅᖅ 
ᐱᓕᕆᖃᑎᒋᕙᕗᑦ, ᐳᑭᖅᑕᓖᓪᓗ, 
ᐅᓇᑕᖅᑐᒃᓴᐃᓪᓗ, ᐊᓯᖏᓪᓗ ᑕᒪᒃᑯᐊ ᑎᒥᐅᔪᑦ 

ᑐᐊᕕᕐᓇᖅᑐᖃᓕᕌᖓᑦ ᐃᕐᓂᒍᑎᒋᐊᖅᐸᒃᑐᑦ. 
ᐱᓕᕆᖃᑎᒋᑦᑎᐊᖅᑕᕗᑦ ᒫᓐᓇᒧᑦ ᑎᑭᖦᖢᒍ ᐊᒻᒪ 
ᐱᓕᕆᖃᑎᒋᒃᑲᓐᓂᕈᒪᔭᕗᑦ ᑕᒡᕙᓂ ᑕᖅᑭᓂᑦ 
ᐅᑭᐅᓂᒡᓗ ᖃᐃᔪᓂᑦ ᑐᐊᕕᕐᓇᖅᑐᓕᕆᓂᖏᓛᖅ 
ᐱᒻᒪᕆᐅᒻᒪᑦ. 
 
(ᑐᓵᔨᑎᒍᑦ) ᑖᒃᑯᐊ ᓄᓇᕗᒻᒥ ᖃᑦᑎᕆᓂᕐᒧᑦ 
ᐸᕐᓇᐅᑕᐅᓯᒪᔪᑦ ᐊᑐᓕᖅᑎᑕᐅᓂᐊᖅᑐᑦ 
ᑲᔪᓯᓯᒪᓗᑎᒃ ᐊᒻᒪᓗ ᐃᓕᓐᓂᐊᖅᑎᑦᑎᔾᔪᑕᐅᓗᑎᒃ 
ᐱᖁᑎᖃᕈᑕᐅᓗᑎᓪᓗ ᖃᑦᑎᕆᔨᓄᑦ ᓄᓇᕗᓕᒫᒥᑦ.  
 
(ᑐᓵᔨᑎᒎᕈᓐᓃᖅᑐᖅ) ᐃᒃᓯᕙᐅᑖᖅ, 
ᓇᐃᓈᖅᓯᒪᒻᒪᕆᑦᑑᒐᓗᐊᑦ ᐅᖃᐅᓯᕆᔭᒃᑲ 
ᑐᑭᓯᓇᖅᓯᒃᑲᓐᓂᐊᖅᔪᑦᑎᓐᓇᓱᑦᑐᒍ, ᖃᓄᖅ 
ᐊᔾᔨᒌᓐᖏᑎᒋᔪᒥᒃ ᐊᐅᓚᑦᑎᒻᒪᖔᑦᑕ ᑕᕝᕙᓂ 
ᓄᓇᓕᓐᓂ ᒐᕙᒪᓕᕆᔨᒃᑯᓐᓂᑦ ᐊᒥᓱᑲᓪᓚᓐᓂᑦ 
ᐱᓕᕆᐊᖃᖅᐳᒍᑦ ᑕᒪᒃᑯᐊ ᓄᓇᓖᑦ ᐊᒻᒪᓗ 
ᒐᕙᒪᒃᑯᑦ ᐱᓕᕆᐊᖏᑦᑕ ᒥᔅᓵᓄᑦ.  
 
ᑕᐅᑐᖅᑰᒐᖃᕋᓗᐊᖅᐳᒍᑦ ᑕᐅᖅᓱᐃᓂᑦᑎᓐᓂᑦ 
ᐱᓕᕆᖃᑎᒌᒃᑲᓐᓂᕐᓂᕐᒥᒃ, ᑲᑐᔾᔨᖃᑎᒌᓐᓂᕐᒥᓪᓗ 
ᑕᒪᒃᑯᐊ ᓄᓇᕗᒻᒥᐅᑎᒍᑦ 
ᓄᓇᖃᑦᑎᐊᕐᓂᖅᓴᐅᔪᓐᓇᖁᓪᓗᑕ, 
ᐊᑕᐅᓯᐅᖃᑎᒌᓐᓂᖅᓴᐅᔪᓐᓇᖁᓪᓗᑕᓗ.  
 
ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᐱᖅᑯᑎᔅᓴᖃᕈᔅᓯᓗ 
ᑭᐅᓇᓱᒋᐊᔅᓴᖅ ᓴᐱᓐᖏᑦᑎᐊᖅᑐᑕ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ ᑯᓱᒐᖅ 
ᑖᒃᑯᓄᖓ. ᒥᔅᑕ ᐊᐅᐸᓗᒃᑐᖅ. 
 
ᐊᐅᐸᓗᒃᑐᖅ (ᑐᓵᔨᑎᒍᑦ): ᖁᔭᓐᓇᒦᒃ, 
ᐃᒃᓯᕙᐅᑖᖅ. ᓅᑦᑎᒋᐊᖅᐳᖓ ᓄᖅᑲᕈᒪᓕᖅᑐᖓ. 
(ᑐᓵᔨᑎᒎᕈᓐᓃᖅᑐᖅ) ᒪ’ᓇᓪᓗᐊᕕᒃ.  
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᐊᐅᐸᓗᒃᑐᖅ 
ᓄᖅᑲᕈᒪᓕᖅᑐᖅ ᐊᒻᒪ ᑖᓐᓇ ᐊᐃᕙᔾᔪᑕᔅᓴᐅᒐᓂ 
ᑖᓐᓇ ᓄᑦᑎᒋᐊᕈᑎ ᓄᖅᑲᕈᒪᓯᒪᒻᒪᑦ. ᑖᔅᓱᒧᖓ 
ᓄᖅᑲᕈᒪᔪᑦ, ᐃᓵᓕᕐᒥᒋᑦᑎ? ᓄᖅᑲᕈᒪᓐᖏᑦᑐᑦ? 
ᓄᖅᑲᕈᒪᔪᑦ ᐅᓄᕐᓂᖅᓴᐅᒻᒪᑕ, ᑲᔪᓯᕗᖅ. 
ᖁᔭᓐᓇᒦᒃ. 
 
ᐅᖃᖅᑎ: ᑲᑎᒪᔾᔪᑎᔅᓴᑦᑎᓐᓄᑦ ᐅᑎᕐᒥᓗᑕ.  
ᑲᑎᒪᔾᔪᑎᔅᓴᑎᓐᓄᑦ 21. ᐅᓂᒃᑳᖏᑦ  
ᑲᑎᒪᑐᐃᓐᓇᓚᐅᖅᑎᓪᓗᒋᑦ. ᒥᔅᑕ ᐅᑲᓕᖅ.  

ᑲᑎᒪᔾᔪᑎᒃᓴᖅ 21: ᑲᑎᒪᔨᕋᓛᑦ 

ᑲᑎᒪᑐᐃᓐᓇᓚᐅᖅᑎᓪᓗᒋᑦ ᐅᓂᒃᑳᖓᑦ 
 
ᐅᑲᓕᖅ: ᖁᔭᓐᓇᒦᖔᓯᑦ, ᐅᖃᖅᑎᑦᑎᔩ. 
ᑲᑎᒪᔨᖁᑎᑎᑦ ᕿᒥᕐᕈᕙᓪᓕᐊᖅᑲᐅᒻᒪᑕ ᒪᓕᒐᔅᓴᒥᒃ 
ᓇᒻᒪᓕᒻᒥᑦ ᐊᑕᐅᓯᕐᒥᒃ ᐊᒻᒪᓗ ᑖᒃᑯᐊ 
ᓇᓚᐅᑦᑖᖅᓯᒪᔪᑦ ᐊᑐᖅᑕᐅᔪᒪᓂᐊᖅᑐᑦ ᐅᓇ 
ᐅᓂᒃᑳᕆᔪᒪᓪᓗᑎᒍ 
ᖃᓄᐃᓕᐅᖅᐸᓪᓕᐊᓯᒪᓕᕐᒪᖔᑦᑕ, 
ᐅᓂᒃᑳᕈᓐᓇᖅᓯᒋᓪᓗᑕ. ᐊᒻᒪᓗ, ᐅᖃᖅᑎᑦᑎᔩ, 
ᓅᑦᑎᒋᐊᖅᑯᖓ ᑖᒃᑯᐊ ᑲᑎᒪᔾᔪᑎᒋᖅᑲᐅᔭᕗᑦ 
ᐊᖏᖅᑕᐅᖁᓪᓗᒋᑦ. ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ, ᒥᔅᑕ ᐅᑲᓕᖅ. 
ᐱᖁᔨᕗᖔᕈᒻᒥᑦ ᓴᖅᑭᔮᖅᑐᖃᕐᒪᑦ. ᐊᐃᑉᐱᖅᑕᐅᕚ? 
ᒥᔅᑕ ᑯᓱᒐᖅ. ᑖᓐᓇ ᐱᖁᔨᕗᖔᕈᑦ ᓈᒻᒪᒻᒪᑦ. 
ᓈᒻᒪᔅᓴᖅᑐᑦ ᐃᓵᓪᓕᑦ. ᓈᒻᒪᔅᓴᓐᖏᑦᑐᕐᓕᑭᐊᑦ. 
ᐱᖁᔨᕗᖔᕈᑦ ᑲᔪᓯᔪᖅ.  
 
ᑲᑎᒪᔾᔪᑎᒃᓴᖅ 22-ᖓᓂ. ᐱᖓᔪᐊᓐᓂᑦ 
ᐅᖃᓕᒫᖅᑕᐅᓂᖏᑦ ᐱᖁᔭᔅᓴᐃᑦ. ᑲᑎᒪᔾᔪᑎᒃᓴᖅ 
23. ᑲᑎᒪᔾᔪᑎᒃᓴᐃᑦ. (ᑐᓵᔨᑎᒍᑦ) ᒥᔅᑕ ᑎᑎᕋᖅᑎ. 
 

ᑲᑎᒪᔾᔪᑎᒃᓴᖅ 22: ᑲᑎᒪᔾᔪᑎᒃᓴᐃᑦ 
 
ᑎᑎᕋᖅᑎ (ᑯᐊᒃ)(ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 
ᓯᑎᐱᕆ 9-ᒥᑦ ᑲᑎᒪᔾᔪᑎᔅᓴᐃᑦ: 
 

1. ᑐᒃᓯᐊᕐᓂᖅ 

2. ᐊᖓᔪᖅᑳᑦ ᐅᖃᐅᓯᖏᑦ 

3. ᒪᓕᒐᓕᐅᖅᑏᑦ ᐅᖃᐅᓯᖏᑦ 

4. ᑭᐅᔾᔪᑎᒃ ᐅᖃᐅᓯᒃᑯᑦ ᐊᐱᖅᑯᑎᓄᑦ 

5. ᐃᓕᑕᖅᓯᓂᖅ ᐳᓛᖅᑎᓂᑦ 

6. ᐅᖃᐅᓯᒃᑯᑦ ᐊᐱᖅᑯᑎᑦ 

7. ᑎᑎᖅᑲᒃᑯᑦ ᐊᐱᖅᑯᑎᑦ 

8. ᑭᐅᔾᔪᑎᑦ ᑎᑎᖅᑲᒃᑯᑦ ᐊᐱᖅᑯᑎᓄᑦ 

9. ᑭᐅᔾᔪᑎᑦ ᒪᑐᐃᕈᑎᒧᑦ 

10. ᑭᐅᔾᔪᑎᑦ ᑮᓇᐅᔭᖅᑐᕈᑎᒃᓴᓄᑦ ᐅᓂᒃᑳᒧᑦ 

11. ᐊᑎᓕᐅᕈᑕᐅᓯᒪᔪᑦ 

12. ᑲᑎᒪᔨᕋᓛᓂᑦ ᐅᓂᒃᑳᑦ 

13. ᑲᑎᒪᔨᕋᓛᑦ ᒪᓕᒐᒃᓴᓂᑦ ᕿᒥᕐᕈᔩᑦ 

ᐅᓂᒃᑳᖓᑦ 

14. ᑎᑎᖅᑲᓂᑦ ᓴᖅᑭᑎᕆᓂᖅ 

15. ᖃᐅᔨᒃᑲᐃᒍᑎᑦ ᐱᒋᐊᖅᑎᑕᒃᓴᓂᑦ 

16. ᖃᐅᔨᒃᑲᐃᒍᑎᑦ ᐱᒋᐊᖅᑎᑕᒃᓴᓂᑦ 

ᒪᓕᒐᒃᓴᐃᑦ ᐅᖃᓕᒫᕐᓂᒃᓴᒥᒃ 

ᓯᕗᓪᓕᖅᐹᖓᓐᓂᒃ 

17. ᐱᒋᐊᖅᑎᑕᐃᑦ 

18. ᓯᕗᓪᓕᖅᐹᒥᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

19. ᐊᐃᑉᐹᓂᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

20. ᑲᑎᒪᔨᕋᓛᑦ ᑕᒪᐃᓐᓄᑦ ᒪᓕᒐᒃᓴᓄᑦ 

ᐊᓯᖏᓐᓂᓪᓗ ᐃᓱᒪᖅᓴᖅᓯᐅᕐᓂᖏᑦ 

• ᒪᓕᒐᒃᓴᖅ 1 

21. ᑲᑎᒪᔨᕋᓛᑦ ᑕᒪᐃᓐᓄᑦ ᐅᓂᒃᑳᖓᑦ 

22. ᐱᖓᔪᐊᓐᓂᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

23. ᑲᑎᒪᔾᔪᑎᒃᓴᐃᑦ 

ᖁᔭᓐᓇᒦᒃ. 
 
ᐅᖃᖅᑎ: ᖁᔭᓐᓇᒦᒃ. ᑖᓐᓇ ᑲᑎᒪᓂᖅᐳᑦ 
ᓄᖅᑲᖓᑲᐃᓐᓇᕐᓂᐊᓕᕐᒥᔪᖅ 
ᓇᒡᒐᔾᔭᐅᓕᖅᑭᖑᒐᓱᓐᓂᖓᓂ, ᔫᓂ 9, 1:30-ᒥ 
ᐱᒋᐊᓛᕐᒥᔪᒍᑦ. 
 
ᐃᖅᓱᒃᑎ.  
 
>>ᑲᑎᒪᓂᖅ ᓄᖅᑲᖅᑐᖅ 18:10ᒥ



 

 

 


